
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᕕᕝᕗᐊᕆ 27, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, 

ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ 

ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓗᒃᑯᑦ. 

ᑐᒃᓯᐊᕐᓗᑕ.  

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᑎᑦᑎᐊᕐᒥᒐᔅᓯ ᑐᓐᖓᓱᒋᔅᓯ. 

ᐃᒃᐸᔅᓴᖅ ᐅᓪᓗᖓ ᑕᒻᒪᓚᐅᕋᓗᐊᕋᒃᑯ ᑐᓐᖓᓱᒋᔅᓯ. 

ᑲᔪᓯᓚᐅᓐᖏᓂᑦᑎᓐᓂᒃ ᑲᑎᒪᔾᔪᑎᔅᓴᓄᑦ, 

ᐅᖃᐅᓯᖃᕈᒪᕗᖓ. 

 

ᐅᖃᖅᑎᐅᑉ ᐅᖃᐅᓯᖓ 

 

ᒪᓕᒐᓕᐅᖅᑏᑦ ᖃᐅᔨᒪᖕᒪᑕ, ᒐᕙᒪᑐᖃᒃᑯᑦ 

ᒥᓂᔅᑕᖓᑦ ᒪᓕᒐᓕᕆᓂᕐᒧᑦ ᑐᓴᖅᑎᑦᑎᓵᓚᐅᕐᒪᑦ 

ᑎᒃᑯᐊᖅᑕᐅᓂᖓᓂᒃ ᓄᓇᕗᒻᒥ 

ᐃᖅᑲᖅᑐᐃᕕᒃᑯᓐᓄᑦ, ᐊᒻᒪᓗ ᖁᕕᐊᒋᓪᓗᑎᒍᑦ 

ᓄᑖᖑᓛᖅ ᐃᓚᒋᔭᐅᓕᖅᑐᖅ ᐃᖅᑲᖅᑐᐃᕕᑦᑎᓐᓂ. 

 

ᐅᐱᒍᓱᑦᑎᐊᖅᐳᖓ ᐱᕕᖃᖅᑎᑕᐅᒐᒪ ᐅᓪᓗᒥ 

ᐃᖅᑲᐅᒪᓗᒍ ᓄᖅᑲᓚᐅᖅᑐᖅ ᐃᖅᑲᖅᑐᐃᔨ ᐹᓂ 

ᑕᓗᒃ. 

ᓂᕈᐊᖅᑕᐅᓚᐅᖅᑎᓐᓇᖓ ᑕᕝᕗᖓ 

ᒪᓕᒐᓕᐅᕐᕕᒻᒧᑦ, ᐃᓚᒋᔭᐅᓚᐅᕋᒪ ᐊᒥᓱᑲᓪᓚᓐᓄᑦ 

ᐃᖅᑲᓇᐃᔭᖅᑎᓄᑦ ᒪᓕᒐᓕᕆᓂᕐᒧᑦ ᑲᑎᒪᔩᑦ 

ᐅᖅᓱᖅᑑᒥ ᐊᓪᓚᕝᕕᖓᓂ. 

 

ᐹᓂ ᑐᓗᒃ ᐊᖏᖅᓯᒪᓂᖓ ᐃᓄᖕᓄᑦ 

ᓄᓇᓕᑦᑎᓐᓄᓪᓗ ᐱᓪᓚᑦᑖᒻᒪᕆᐅᓚᐅᖅᐳᖅ, 

ᐊᒥᓱᓂᒡᓗ ᐱᓕᕆᐊᖃᖃᑦᑕᖅᓯᒪᓪᓗᓂ ᓄᓇᕗᒻᒥ. 

 

ᐅᖃᓕᒫᑲᐃᓐᓇᕐᓂᐊᕋᒃᑯ ᑎᑎᕋᖅᑕᐅᓯᒪᓂᖓ 

ᐅᖃᓕᒫᒐᓕᐊᒥᓂᖓ ᓄᓇᕗᒻᒥ 

ᐃᖅᑲᖅᑐᐃᔨᒃᑯᓐᓄᑦ: 

 

"ᒪᑖᒻ ᔭᔅᑎᔅ ᑐᓗᒃ ᐃᓕᓐᓂᐊᓚᐅᖅᑐᖅ 

ᓇᓗᓇᐃᒃᑯᑕᖅᑖᖅᑐᓂ ᒪᓕᒐᓕᕆᓂᕐᒧᑦ ᐋᔅᒍᑦ 

ᒪᓕᒐᓕᕆᓂᕐᒧᑦ ᐃᓕᓐᓂᐊᕕᒻᒥ 1995-ᒥ.  

 

1996-ᖑᑎᓪᓗᒍ 1996-ᖑᑎᓪᓗᒍ ᓄᓇᑦᓯᐊᕐᒥ 

ᒪᓕᒐᓕᕆᔨᓄᑦ 1998-ᖑᑎᓪᓗᒍ ᐊᒻᒪ ᓄᓇᕗᒻᒥ 

ᒪᓕᒐᓕᕆᔨᓄᑦ 1999-ᖑᑎᓪᓗᒍ.  

 

ᐃᖅᑲᖅᑐᐃᔨ ᑐᓗᒃ ᑐᑭᒧᐊᖅᑎᑦᑎᔨᐅᓚᐅᖅᑐᖅ 

ᑭᕙᓪᓕᕐᒥ ᒪᓕᒐᓕᕆᓂᕐᒧᑦ ᐱᔨᑦᑎᖅᑎᓄᑦ 

ᑲᖏᖅᖠᓂᕐᒥ 1998-ᒥᑦ 2000-ᒧᑦ ᐊᒻᒪᓗ 

ᐊᐅᓚᑦᓯᔨᒻᒪᕆᐅᔪᖅ ᓄᑖᒧᑦ ᓴᖅᑭᑕᐅᕋᑖᖅᑐᒧᑦ 

ᓄᓇᕗᒻᒥ ᒪᓕᒐᓕᕆᓂᕐᒧᑦ ᑲᑎᒪᔨᖏᓐᓄᑦ, 

ᐅᖅᓱᖅᑑᒥ, 2000-ᒥᑦ 2003-ᒧᑦ. 

 

ᐃᖃᓗᖕᓄᑦ ᓅᓕᓚᐅᖅᓯᒪᕗᖅ 

ᓘᒃᑖᖑᓚᐅᖅᓯᒪᓪᓗᓂ ᒪᓕᒐᓕᕆᔨᒃᑯᓐᓄᑦ 

ᐃᓚᐅᓕᓚᐅᕋᓂ, ᑲᓇᑕᒥ ᐃᖅᑲᖅᑐᐃᑎᑦᑎᔨᐅᓪᓗᓂ 

ᓄᓇᕗᒻᒥ ᐊᕕᒃᑐᖅᓯᒪᔪᓂ ᑎᑎᕋᕐᕕᐊᓂ 2004 

ᐃᓱᖅᐸᓯᐊᓂ. 

 

ᐊᕕᒃᑐᖅᓯᒪᔪᓂ ᑐᑭᒧᐊᒃᑎᑦᑎᔨᓐᖑᓚᐅᖅᑐᖅ ᐊᒻᒪ 

ᑲᓇᑕᒥ 

ᐃᖅᑲᖅᑐᖅᑕᐅᑎᑦᑎᔨᒻᒪᕆᐅᓕᓚᐅᖅᓯᒪᓪᓗᓂ 

2005-ᒥ, ᐃᖅᑲᓇᐃᔮᖃᐃᓐᓇᓚᐅᖅᑐᖅ ᑕᐃᔅᓱᒪᓂ 

ᓴᖅᑭᑕᐅᓵᓚᐅᖅᑐᖅ ᐃᓄᖕᓄᑦ 

ᐃᖅᑲᖅᑐᖅᑕᐅᑎᑦᑎᔩᑦ ᑲᓇᑕᒥ 2008-ᒧᑦ ᑎᑭᖦᖢᒍ. 

 

2007-ᒥ, ᑕᐃᔭᐅᓚᐅᖅᑐᖅ 

ᐅᖃᐅᔾᔨᒋᐊᖅᑎᒻᒪᕆᐅᓂᕋᖅᑕᐅᓪᓗᓂ 

ᐅᑭᐅᖅᑕᖅᑐᒥ ᐱᔾᔪᑕᐅᔪᓄᑦ ᑭᒃᑯᑐᐃᓐᓇᕐᓄᑦ 

ᐃᖅᑲᖅᑐᖅᑕᐅᑎᑦᑎᔩᑦ ᑲᓇᑕᒥ. 

ᑲᒪᒋᔭᖃᓚᐅᖅᑐᖅ ᐊᑐᐊᒐᕐᓄᑦ ᐃᓱᒪᓕᐅᕈᑕᐅᔪᓂᑦ 

ᐃᓘᓐᓇᖏᓐᓂᒃ ᐱᖓᓱᓂᒃ ᐊᕕᑦᑐᖅᓯᒪᔪᓂᒃ; 

ᐃᖅᑲᓇᐃᔭᖅᑎᑖᕐᓂᖅ ᐊᒻᒪᓗ ᐱᓯᒪᑦᑎᓂᖅ 

ᒪᓕᒐᓕᕆᔨᓂᒃ ᐊᒻᒪᓗ ᑲᑎᒪᔨᕋᓛᓃᖃᑕᐅᓪᓗᓂ 

ᐋᑐᕚᒥ. 

 

ᑲᑎᒪᔨᐅᖃᑕᐅᓚᐅᖅᑐᖅ ᐊᑭᑦᓯᕋᖅ ᒪᓕᒐᓕᕆᓂᕐᒧᑦ 

ᑲᑎᒪᔨᖏᓐᓄᑦ ᐊᕐᕌᒍᓄᑦ ᐊᒥᓱᓄᑦ ᐊᒻᒪᓗ 

ᓯᕗᓕᖅᑎᐅᖃᑕᐅᓯᒪᓪᓗᓂ ᐊᕐᓇᐃᑦ 

ᐋᓐᓂᖅᓯᖅᑕᐅᖃᑦᑕᕐᓂᖏᓐᓄᑦ ᐱᓕᕆᖃᑎᒌᓄᑦ 

ᐃᒃᓯᕙᐅᑕᕆᔭᐅᓪᓗᓂ ᒥᓂᔅᑕᐅᑉ ᑐᖏᓕᖓᓄᑦ 

ᒪᓕᒐᓕᕆᔨᒃᑯᓐᓄᑦ ᓄᓇᕗᒻᒥ 2005-ᒥᒃ 2007-ᒧᑦ. 

ᐃᒃᓯᕙᐅᑕᐅᑉ ᑐᒡᓕᕆᓚᐅᖅᐸᐅᒃ ᓄᓇᕗᒻᒥ 

ᒐᕙᒪᑐᖃᒃᑯᑦ ᑲᑎᒪᔨᖏᓐᓄᑦ 2006-ᒥ ᐊᒻᒪ 2007-

ᒥ ᐊᒻᒪ ᓄᓇᕗᒻᒥ ᐊᖓᔪᖅᑳᕆᔭᐅᓪᓗᓂ 

ᐅᖃᓕᒫᒐᖓ ᑲᓇᑕᒥ ᒪᓕᒐᓕᕆᔨᑦ ᑲᑐᔾᔨᖃᑎᒌᑦ 

ᐊᕐᕌᒎᖕᓄᒃ ᒪᕐᕉᖕᓄᒃ. 

 

ᐃᖅᑲᖅᑐᐃᔨ ᑐᓗᒃ ᐃᓚᒋᔭᐅᑦᑎᐊᓚᐅᖅᑐᖅ 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᐃᓚᒋᔭᐅᓂᕐᒧᑦ 

ᑲᑎᒪᔨᕋᓛᓄᑦ ᓄᓇᕗᒻᒥ ᓄᓇᑦᓯᐊᕐᒥᓗ 

ᐊᕐᕌᒍᒐᓴᓐᓄᑦ.  

 

ᐃᖅᑲᓇᐃᔮᖃᓚᐅᖅᑐᖅ ᐊᖓᔪᖅᑳᒧᑦ ᐊᒻᒪ 

ᑐᖏᓕᐊᑕ ᒪᓕᒐᕐᒧᑦ 

ᑲᑐᔾᔨᖃᑎᒌᑦ 1998-ᒥ ᐊᒻᒪ 1999-ᒥ. 

 

ᐃᖅᑲᖅᑐᐃᔨ ᑐᓗᒃ ᑎᒃᑯᐊᖅᑕᐅᓚᐅᖅᑐᖅ 

ᐃᖅᑲᖅᑐᐃᔨᐅᖁᔭᐅᓪᓗᓂ ᓄᓇᕗᑦ 

ᐃᖅᑲᖅᑐᐃᕕᖓᓂ 2012 ᐱᒋᐊᓵᖅᑎᓪᓗᒍ." 

 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᔪᔅᓴᐅᒻᒪᑕ ᐹᓂ 

ᓄᖅᑲᕋᑖᓚᐅᕐᒪᑦ ᐃᖅᑲᖅᑐᐃᕕᒻᒥ ᐊᒻᒪᓗ 

ᐋᓐᓂᐊᔪᒻᒪᕆᐅᓪᓗᓂ. 

 

ᐅᖃᕈᓐᓇᕋᓗᐊᖅᑐᖓ ᐹᓂ ᓄᖅᑲᔾᔮᓐᖏᑦᑐᖅ. 

ᐅᓇᑕᖅᑎᐅᔪᖅ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐅᖃᖅᑎ (ᑐᓵᔨᑎᒍᑦ): ᐹᓂ ᐅᐃᖓᓗ, ᒧᕝ, 

ᓇᓪᓕᐅᓂᖅᓯᐅᕐᓂᐊᖅᑑᒃ 50-ᓂᒃ ᐊᕐᕌᒍᓂᒃ 

ᑲᑎᑎᑕᐅᓯᒪᓂᕐᒥᓂᒃ ᒫᓐᓇᕈᓗᒃ. 

 

ᐊᐱᕆᕙᒃᑲ ᒪᓕᒐᓕᐅᖅᑎᓕᒫᑦ 

ᐅᐱᒍᓱᖃᑎᒋᔪᒪᓪᓗᒋᑦ ᐃᖅᑲᖅᑐᐃᔨ ᐹᓂ ᑐᓗᒃᒥᒃ 

ᐱᔨᑦᑎᕐᓂᕆᓚᐅᖅᑕᖓᓄᑦ ᓄᓇᕗᒻᒧᑦ ᐃᓄᓐᓄᓪᓗ. 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᓯ.  (ᑐᓵᔨᑎᒍᑦ) 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᓯᕗᓕᖅᑎ ᓄᓇᕗᒻᒥ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 364 - 6(2): 

ᒪᕐᕈᐃᓕᖓᔪᒃᑯᑦ ᑲᑎᒪᖃᑎᖃᕐᓂᖓ 

ᐊᖓᔪᖅᑳᕐᔪᐊᖅ ᑐᕉᑐᒥᑦ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓐᓄᓴᒃᑯᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑕᐃᑦ 

ᓈᓚᑦᑐᑦ.  

 

(ᑐᓵᔨᑎᒍᑦ) ᐊᑎᓕᐅᖅᑕᐅᓚᐅᖅᑎᓪᓗᒍ ᓄᓇᕗᒻᒥ 

ᓄᓇᓕᕆᓂᕐᒧᑦ ᐱᕚᓪᓕᕈᑎᑦᓴᓄᓪᓗ 

ᓇᒻᒥᓂᖅᓱᕐᓂᕐᒧᑦ ᐊᖏᕈᑎ ᔭᓐᓄᐊᓕ 18-ᒥ, 

ᐊᖓᔪᖅᑳᕐᔪᐊᖅ ᔭᔅᑎᓐ ᑐᕈᑑᓗ ᐅᕙᒍᒃ 

ᑲᑎᒪᖃᑎᒌᓚᐅᕋᓐᓄᑦ. ᐅᖃᖃᑎᒌᒍᑎᖃᓚᐅᖅᑐᒍᒃ 

ᐱᒻᒪᕆᐅᓂᖓᓂᒃ ᓇᒻᒥᓂᖅᓱᕐᓂᕐᒧᑦ 

ᐊᑎᓕᐅᖅᑕᐅᓂᖓ ᓄᓇᕗᑦ ᓯᕗᓂᑦᓴᖓᓄᑦ. 

ᐃᓕᖅᑯᓯᓕᕆᓂᕐᒧᑦ ᑕᑯᕋᓐᓈᖅᑎᑦᓯᓂᐅᓚᐅᖅᑐᖅ, 

ᓴᖅᑭᔮᖅᑎᑦᓯᒍᑕᐅᓚᐅᖅᑐᖅ ᐊᒥᓱᓂᒃ 

ᐊᔪᖏᑦᓯᐊᖅᑐᓂᒃ ᑕᑯᕋᓐᓈᖅᑎᑦᓯᔨᓂᒃ, 

ᓴᓐᖏᓂᕆᔭᖏᓐᓂᒃ ᓄᓇᕗᒻᒥᐅᑦ ᓄᓇᕐᔪᐊᒧᑦ.  

 

ᓇᓗᓇᐃᕐᕕᒋᒃᑲᓐᓂᓚᐅᖅᑕᕋ, ᖃᓄᖅ 

ᐃᓪᓗᓕᕆᓂᖅ ᐃᓱᒫᓘᑎᒋᓂᖅᐹᕆᒐᑦᑎᒍ 

ᑮᓇᐅᔭᖃᖅᑎᒃᑲᓐᓂᕆᐊᖃᖅᑐᑎᒍᓗ 

ᒐᕙᒪᑐᖃᒃᑯᓐᓂᒃ ᑲᑐᔾᔨᖃᑎᑦᑎᓐᓂᒃ. ᓄᓇᕗᒻᒥᓕ 

ᖃᓄᐃᓕᐅᕈᑎᐅᒋᐊᓕᓐᓂᒃ ᐱᓕᕆᒌᖅᓯᒪᓕᕐᖓᑕ 

ᐃᓪᓗᓕᐅᒃᑲᓐᓂᕆᐊᖃᕐᓂᕐᒧᑦ ᕿᓚᒥᐅᓂᖅᓴᒃᑯᑦ 

ᑲᑐᔾᔨᖃᑎᒋᓪᓗᒋᑦ ᐃᓄᐃᑦ ᑲᑐᔾᔨᖃᑎᒌᑦ 

ᑯᐊᐳᕇᓴᖁᑎᖏᓐᓄᑦ, ᑕᐃᒪᓕ ᐋᑐᕚ 

ᖃᓄᐃᓕᒋᐊᕈᑎᖃᕆᐊᖃᓕᕐᓂᖏᓐᓂᒃ 

ᓇᓗᓇᐃᕐᕕᒋᓚᐅᖅᑕᕋ. 

ᓇᓗᓇᐃᕆᐊᒃᑲᓐᓂᕈᓐᓇᖏᑦᑕᕋ ᖃᓄᑎᒋ 

ᐃᓪᓗᑭᑦᓴᕐᓂᖅ ᐊᑦᑐᐃᓂᖃᖃᑦᑕᕐᓂᖓᓂᒃ 

ᖃᓄᓕᒫᖅ ᐃᓅᓯᖏᓐᓄᑦ 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥᐅᑦ − ᐃᓕᓐᓂᐊᖅᑐᓕᕆᓂᕐᒧᑦ 

ᐃᓱᒪᓕᕆᓂᕐᒧᑦ ᑎᒥᒥᒍᓪᓗ 

ᖃᓄᐃᑦᑕᐃᓕᒍᑎᖃᕈᓐᓇᕐᓂᒧᑦ. ᐅᖃᖅᑏ, 

ᐊᖓᔪᖅᑳᕐᔪᐊᖅ ᐊᖏᖃᑎᖃᓚᐅᖅᑐᖅ 

ᐱᓕᕆᖃᑎᖃᖅᐸᓪᓕᐊᖏᓐᓇᕈᒪᓂᕐᒧᑦ ᐅᕙᑦᑎᓐᓂᒃ 

ᑐᓐᖓᕕᓕᐅᕆᐊᒃᑲᓂᕐᓂᕐᒧᑦ ᐅᑭᐅᖅᑕᑐᒥ 

ᐅᐊᑦᓯᑦᓯᐊᕆᐊᖃᕐᓂᕐᒧᑦ ᓇᒻᒥᓂᕆᔭᐅᓂᖓᓂᓪᓗ 

ᓇᓗᓇᐃᖅᓯᓯᒪᓂᕐᒧᑦ 

ᐃᓪᓗᓕᐅᕆᐊᖃᒃᑲᓐᓂᕐᓂᕐᒧᓪᓗ, ᕿᓚᒥᐅᓂᖅᓴᒃᑯᑦ 

ᓄᓇᕗᒻᒥ. 
  

ᖁᔭᓕᕕᒋᓚᐅᖅᑕᕋ ᑮᓇᐅᔭᖃᖅᑎᑦᓯᓂᕐᒧᑦ 

ᐃᓐᓇᒻᒪᕆᓐᓄᑦ ᐃᑉᐱᒋᔭᖃᕐᓂᕐᒧᑦ. ᑐᓐᖓᕕᒋᔭᐅᔪᖅ 

ᑲᑐᔾᔨᓗᑕ ᑐᕌᒐᑦᑎᓐᓂ 

ᐃᓐᓇᓐᖑᖅᐸᓪᓕᐊᒋᐊᖃᕐᓂᕐᒧᑦ 

ᐅᐱᒍᓱᓐᓂᖃᕐᓗᑎᒃ, ᐃᓚᒋᔭᐅᓪᓗᓂ 

ᐃᓐᓇᒻᒪᕆᒋᔭᑦᑎᓐᓂᒃ ᓅᑎᑦᓯᑦᑕᐃᓕᓂᖅ 

ᓄᓇᕗᒻᒥᒃ.  
 

ᖁᕕᐊᑦᑐᖓ ᐱᕕᖃᓚᐅᕋᒪ 

ᐅᖃᐅᓯᕆᒍᓐᓇᒃᑲᓐᓂᓚᐅᕋᒃᑭᑦ ᓄᓇᕗᒻᒥ 

ᓯᕗᓪᓕᐅᑎᑕᐅᒋᐊᓖᑦ ᐊᖓᔪᖅᑳᕐᔪᐊᒧᑦ ᑕᒫᓂ 

ᓄᓇᕗᒻᒥ. ᓂᕆᐅᑦᓯᐊᖅᑐᖓ ᑕᑯᒍᓐᓇᖅᓯᓂᐊᕋᑦᑕ 

ᑮᓇᐅᔭᖃᖅᑎᑕᐅᒃᑲᓐᓂᓂᕐᒧᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  
 

ᐊᖓᔪᖅᑳᑉ ᐅᖃᐅᓯᖓ 365 - 6(2): ᓄᓇᕗᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᐃᒡᓗᖁᑎᓖᑦ 

ᐃᑲᔫᓯᐊᖓ ᐊᖏᓪᓕᒋᐊᖅᑕᐅᓂᖓ (ᑯᓱᒐᖅ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᓪᓗᒃᑯᑦ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑏ, ᒪᓕᒃᖢᒍ 

ᑲᑐᔾᔨᓗᑕ ᐱᓕᕆᐊᒃᓴᖏᑦ ᓯᕗᓪᓕᐅᔾᔭᐅᔪᒪᔪᑦ 

ᖃᐅᔨᓇᓱᒡᓗᒋᑦ ᖃᓄᖅ ᐃᒡᓗᓂᒃ ᓇᖕᒥᓂᖃᕐᓂᖅ 

ᐊᒻᒪ ᐃᓛᒃᑰᖅᑐᓂᒃ ᐃᒡᓗᓂᒃ ᐊᑐᖅᑐᐊᒐᒃᓴᑦ 

ᐊᑭᑐᓗᐊᓐᖏᓐᓂᖅᓴᐅᔪᓐᓇᕐᒪᖔᑕ ᓄᓇᕗᒥᐅᓄᑦ, 

ᖁᕕᐊᓱᒃᐳᖓ ᐅᓪᓗᒥ ᑐᓴᖅᑎᑦᑎᔪᓐᓇᕋᒪ 

ᑮᓇᐅᔭᓕᕆᔨᒃᑯᑦ ᐱᐅᓯᒋᐊᖅᑎᑦᑎᕙᓪᓕᐊᖕᒪᑕ 

ᓄᓇᕗᒻᒥ ᐃᒡᓗᒥᐅᖃᑎᒌᑦ ᐃᑲᔫᓯᐊᖏᓐᓂᒃ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ.  
 

>>ᐸᑦᑕᑐᖅᑐᑦ 
 

ᖃᔅᓯᐅᓂᖓ ᑖᔅᓱᒪ ᐃᑲᔫᑎᐅᔪᖅ, 

ᐊᓯᔾᔨᓚᐅᖅᓯᒪᖏᑦᑐᖅ $400 ᑕᖅᑭᑕᒫᑦ 

ᐊᑭᓕᐅᑕᐅᖃᑦᑕᓚᐅᖅᑐᒥᑦ 2008-ᒥᓂᑦ. ᐅᖃᖅᑏ, 

ᐃᑲᔪᖅᑐᐃᓂᖅ ᐊᒻᒪᓗ ᑎᓕᐅᕆᓂᖅ 

ᐃᖅᑲᓇᐃᔭᖅᑎᓂᒃ ᓄᑦᑎᖁᓪᓗᒋᑦ ᐃᑲᔪᖅᑕᐅᓂᒃᑯᑦ 

ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᔪᓄᑦ ᐊᖏᕐᕋᖏᓐᓄᑦ 

ᑐᕌᖓᓪᓗᐊᑕᖅᑐᖅ ᒐᕙᒪᑦᑕ ᐱᓇᓱᐊᖅᑕᖏᓐᓂᒃ 

ᐊᒻᒪᓗ ᓄᓇᕗᒻᒥ 3000 ᐸᕐᓇᒍᑎᒥᒃ 

ᐊᖏᓪᓕᒋᐊᖁᓪᓗᒍ ᐃᓪᓗᓕᕆᓂᕐᒧᑦ ᑲᔪᓯᓂᐅᔪᖅ. 

ᑕᐃᒪᐃᒻᒪᑦ ᐊᓕᐊᓇᐃᒍᓱᒃᐳᖓ ᐅᓪᓗᒥ 

ᑐᓴᖅᑎᑦᑎᔪᓐᓇᕋᒪ ᐄᐳᕈ 1, 2024, ᐱᒋᐊᕐᓗᓂ, 

ᓄᓇᕗᒻᒥ ᐃᒡᓗᒥᐅᖃᑎᒌᓄᑦ ᐃᑲᔫᓯᐊᑦ ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 

ᐅᓄᖅᓯᒋᐊᖅᑕᐅᓂᐊᕐᒪᑕ $1,000-ᒧᑦ ᑕᖅᑭᑕᒫᑦ. 

 

>>ᐸᑦᑕᑐᖅᑐᑦ 

  

ᑖᓐᓇ ᐅᓄᖅᓯᒋᐊᕈᑎ ᐱᑎᑦᑎᔪᖅ ᐃᓚᒃᑲᓐᓂᖓᓂᒃ 

ᐊᔭᐅᕆᒋᐊᕈᑎᒥᒃ ᐃᑲᔪᖅᓱᐃᔾᔪᑎᓂᒡᓗ ᓄᓇᕗᒻᒥ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᓇᖕᒥᓂᓕᖕᓄᑦ 

ᐊᑐᖅᑐᐊᖅᑐᓄᓪᓘᓐᓃᑦ ᐃᒡᓗᖏᓐᓂᒃ 

ᓇᖕᒥᓂᕆᔭᖏᓐᓄᑦ. ᐅᖃᖅᑎᑦᑎᔩ, ᑎᓕᐅᖅᐸᒃᑲ 

ᑕᒪᕐᒥᑦᑎᐊᖅ ᓄᓇᕗᑦ ᒐᕙᒪᖓᑕ 

ᐃᖅᑲᓇᐃᔭᖅᑎᖏᑦ ᐱᕙᒃᑐᑦ ᑕᒪᑐᒥᖓ ᐃᑲᔫᑎᒥᒃ 

ᖃᐅᔨᒋᐊᕐᕕᖃᖁᓪᓗᒋᑦ ᐊᑭᓕᖅᑕᐅᕙᖕᓂᕐᒧᑦ 

ᐱᕚᓪᓕᕈᑕᐅᕙᒃᑐᓄᓪᓗ ᐱᓕᕆᔨᒋᔭᒥᓄᑦ 

ᓇᓗᓐᖏᑦᑎᐊᕈᒪᓂᕐᒧᑦ ᖃᐅᔨᒋᐊᕐᕕᖃᕐᓂᕐᒧᑦ 

ᑎᑎᕋᖅᓯᒪᔪᖁᑎᖏᑦ ᑐᕌᕈᑎᖏᓪᓗ 

ᖃᕆᑕᐅᔭᒧᐊᖅᑎᖅᓯᒪᔫᑉ ᐅᓪᓗᒥᒧᑦ 

ᐊᖑᒻᒪᑎᒐᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ.  

ᐆᒪᔪᓕᕆᔨᒃᑯᑦ ᑲᑎᒪᓂᕐᔪᐊᖓ 2024-ᒥ 

(ᖃᕝᕕᒃ) 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ.  
 

ᐅᖃᖅᑏ, ᐊᕙᑎᓕᕆᔨᒃᑯᑦ ᐱᐊᓂᒃᓯᓚᐅᖅᑐᑦ 

ᐊᕐᕌᒍᑕᒫᖅᓯᐅᑎᓂᒃ ᐆᒪᔪᓕᕆᔨᒃᑯᑦ ᐊᒻᒪ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑕᒫᓂ ᐃᖃᓗᖕᓂᑦ 

ᐱᒋᐊᖅᖢᓂ ᕕᕝᕗᐊᕆ 5−ᒥ ᕕᕝᕗᐊᕆ 13−ᒧᑦ. 

ᐆᒪᔪᓕᕆᔨᒃᑯᑦ ᐊᒻᒪ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

ᐊᕕᒃᑐᖅᓯᒪᔪᓂ ᑲᑎᓚᐅᕐᒪᑕ ᑖᒃᑯᓄᖓ 

ᑲᑎᒪᓂᐅᔪᒥᒃ. ᐅᓇ ᐅᐸᒍᑎᓗᓂ ᐱᓕᒻᒪᒃᓴᕐᓂᖅ 

ᓱᖏᐅᑎᑦᑎᔾᔪᑕᐅᓗᓂ 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᖃᑎᒌᒃᑎᑦᑎᓂᖅ ᐃᖅᑲᓇᐃᔭᖃᑎᖏᓐᓂᒃ, 

ᐱᖃᓯᐅᑎᓗᒋᑦ ᐊᑐᐃᓐᓇᐅᑎᑦᑎᓗᓂ 

ᑲᑎᒪᑎᑦᑎᓂᕐᒥᒃ ᐊᑕᐅᑦᑎᒃᑯᑦ ᐃᓕᓐᓂᐊᕐᓗᓂᓗ 

ᐊᒻᒪ ᐅᖃᐅᓯᖃᕐᓗᑎᒃ ᖃᓄᐃᓕᐅᓚᐅᖅᑕᖏᓐᓂᒃ, 

ᓈᒻᒪᓛᒃᑯᑦ ᐱᓕᕆᔾᔪᓯᒃᑯᑦ, ᐊᒻᒪ ᖃᐅᔨᒪᓂᕆᔭᐅᔪᑦ 

ᑐᓴᐅᒪᖃᑦᑕᐅᑎᓗᑎᒃ. 

 

ᐅᖃᖅᑏ, ᐱᓕᒻᒪᒃᓴᕐᓂᖅ ᐱᖃᓯᐅᑎᔪᖅ 

ᐱᓕᕆᕝᕕᐅᖃᑎᒌᓂᑦ ᐊᒻᒪ ᐱᓕᕆᖃᑎᒌᑦ 

ᐅᖃᐅᓯᐅᔪᓂᒃ ᐱᔾᔪᑕᐅᔪᓂᒃ ᑕᒪᐃᓐᓄᑦ 

ᑭᒡᒐᖅᑐᐃᓂᐊᖅᑐᓂᒃ. ᓴᖅᑭᑦᑎᔪᖃᓚᐅᖅᑐᖅ 

ᐃᓕᓐᓂᐊᕈᑎᒃᓴᓂᒃ ᒪᓕᒐᓕᐊᖑᔪᓂᒃ ᐊᒻᒪ 

ᐊᑐᐊᒐᖏᑦ ᐊᒃᑐᐃᔾᔪᑕᐅᓲᓂᒃ ᐅᓪᓗᑕᒫᖅᓯᐅᑎᓄᑦ 

ᐆᒪᔪᕐᓂᐊᖅᑎᓄᑦ.  

 

ᐱᑕᖃᓚᐅᕐᒥᔪᖅ ᐱᓕᒻᒪᒃᓴᕐᓂᕐᒥᒃ ᐃᒻᒥᓅᖓᔪᓂᑦ 

ᐃᒻᒥᓂᒃ ᓴᐳᑎᓇᓱᐊᕈᑕᐅᕙᒃᑐᓂᒃ ᐊᒻᒪᓗᑦᑕᐅᖅ 

ᐃᓕᓐᓂᐊᕈᑎᒃᓴᓂᒃ ᓄᓇᕗᑦ 

ᖃᓄᐃᓕᐅᖅᑕᐅᖃᑦᑕᕐᓂᑯᓂᒃ ᐊᒻᒪ ᒐᕙᒪᓅᖓᔪᓂᒃ 

ᓄᓇᕗᑦ ᐊᖏᕈᑎᖓᓂ ᑎᑎᕋᖅᓯᒪᓂᓕᒃ 5, 

ᐆᒪᔪᓕᕆᓂᕐᒧᑦ.  

 

ᑲᔪᓯᕗᒍᑦ ᐊᖏᕈᑎᖃᕐᓂᕐᒧᑦ ᐱᓕᒻᒪᒃᓴᖅᑎᑦᑎᓂᕐᒧᑦ 

ᐃᖅᑲᓇᐃᔭᖅᑎᑦᑎᓐᓂᒃ ᐊᒻᒪ 

ᓴᖅᑭᔮᖅᑎᑦᑎᒃᑲᓐᓂᕐᓗᒋᑦ ᐊᔪᓐᖏᑕᖏᑦ 

ᐃᑲᔪᕈᑎᒋᓗᒋᑦ ᐱᓕᕆᐊᒃᓴᖏᓐᓂᒃ ᑲᒪᒋᔭᒃᓴᖏᓪᓗ, 

ᓴᓐᖏᒃᑎᒋᐊᕐᓗᒋᓗ ᐱᓕᕆᖃᑎᒌᖕᓂᖅ 

ᐊᖑᓇᓱᒃᑐᓕᕆᔨᒃᑯᓐᓂᒃ ᓄᓇᓕᖕᓂᓗ. 

 

ᐅᖃᖅᑏ, ᖁᔭᓕᔪᒪᒋᕙᕋ ᐆᒪᔪᓕᕆᔨ 

ᐱᔨᑦᑎᕋᑦᑎᐊᓚᐅᕐᓂᖏᓐᓄᑦ 

ᐊᖏᕈᑎᖃᖅᓯᒪᓂᖏᓐᓄᓗ. ᑎᓕᐅᕆᕗᖓ ᐊᓯᒃᑲ 

ᐃᓱᒪᒃᓴᖅᓯᐅᖁᓪᓗᒋᑦ 

ᐃᖅᑲᓇᐃᔮᕆᓛᕈᒪᔭᖃᕐᓂᕐᒧᑦ. ᐆᒪᔪᕐᓂᐊᖅᑎᐅᓚᐅ

ᖅᓯᒪᓪᓗᖓ ᐅᕙᖓᑦᑕᐅᖅ ᐅᖃᕈᓐᓇᖅᑐᖓ ᖃᓄᖅ 

ᖁᕕᐊᓇᖅᑎᒋᖕᒪᖔᑦ ᓴᕆᒪᓇᖅᖢᓂᓗ 

ᐆᒪᔪᕐᓂᐊᖅᑎᐅᓪᓗᓂ. ᐱᓕᕆᖃᑎᖃᓲᖑᔪᓯ 

ᓄᓇᓕᖕᓂ ᐊᖑᓇᓱᒃᑎᓂᓪᓗ ᐊᕙᓗᔭᐅᓪᓗᑎᒃ 

ᑲᔾᔮᕐᓇᖅᑐᒥᒃ ᓄᓇᒥ ᐅᔾᔨᖅᓱᖅᖢᓂ ᐸᐸᑦᑎᓂᖅ 

ᐃᖏᕐᕋᐃᓐᓇᕈᑎᓄᑦ ᓯᕗᓂᒃᓴᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᐃᑦ. 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕇᓴᒃᑯᓐᓄᑦ, ᒥᔅᑕ 

ᒪᐃᓐ.  

ᑎᒃᑯᐊᖅᑕᐅᓂᕆᔭᖏᑦ ᖁᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᖁᓕᓂᑦ 

ᐃᖅᑲᓇᐃᔮᑦ (ᒪᐃᓐ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ.  
 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᑦᑐᖓ 

ᖁᕕᐊᓲᑎᒍᐊᖅᑐᒋᑦ ᑎᒃᑯᐊᖅᑕᐅᓂᕆᓚᐅᒐᖏᑦ 

ᐃᓄᐃᑦ ᖁᓕᑦ ᐱᓕᕆᐊᒃᓴᓄᑦ ᑎᒃᑯᐊᖅᑕᐅᓚᐅᕐᒪᑕ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᓐᓂᒃ.  
 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᖏᖅᓯᒪᑦᑎᐊᖅᐳᑦ 

ᑕᒪᑦᓱᒥᖓ ᐃᓄᐃᑦ ᐃᖅᑲᓇᐃᔭᖅᑐᔅᓴᖏᓐᓄᑦ 

ᐸᕐᓇᐅᒐᕆᔭᑉᑎᓐᓂᒃ. ᐊᖏᖅᓯᒪᑦᑎᐊᕋᑉᑎᒍ 

ᑕᒪᓐᓇᐃᓛᒃ ᐊᒻᒪ ᐅᑯᐊ ᐃᑲᔪᖅᑐᕈᐊᕋᑉᑎᒍ 

ᐱᓕᕆᔨᖁᑎᒋᔭᕗᑦ ᐊᔪᓐᖏᓐᓂᕆᔭᖏᑦ ᐊᒻᒪ 

ᐅᒃᑯᐊᕐᒥᒃ ᐊᑐᐃᓐᓇᐅᑎᑦᑎᔩᓐᓇᐅᔭᖅᓯᒪᒻᒪᑕ 

ᓄᓇᕗᒻᒥᐅᓄᑦ. ᑕᒪᓐᓇᑦᑕᐅᖅ ᐃᑲᔪᖅᑐᕈᐊᕋᑉᑎᒍ.  
 

(ᑐᓵᔨᑎᒍᑦ) ᑎᓯᐱᕆ 2023-ᒥ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓚᐅᖅᑐᑦ 

ᓯᕗᓕᖅᑏᑦ ᑲᑎᒪᔨᖏᓐᓂᒃ ᐊᖏᖅᑕᐅᔭᕆᐊᓕᖕᓂᒃ 

ᑐᓐᓂᖅᑯᑎᖃᕐᓂᕐᒥᒃ ᑖᒃᑯᓇᓐᖓᑦ 

ᑎᒃᑯᐊᖅᑕᐅᓯᒪᔪᓂᒃ ᐊᔪᓐᖏᓐᓂᖃᖅᑐᓄᑦ ᐃᓄᖕᓂᒃ 

ᐃᖅᑲᓇᐃᔭᖃᑎᒌᓂᒃ ᐃᖅᑲᓇᐃᔭᐃᓐᓇᖅᑐᓂᒃ 

ᑲᑐᔾᔨᖃᑎᒌᓂᒃ ᐊᕐᕌᒍᒐᓴᖕᓄᑦ. 8-ᖑᔪᑦ 

ᐃᖅᑲᓇᐃᔭᖅᑏᑦ ᖃᒪᓂ'ᑐᐊᕐᒥᐅᑕᐅᔪᑦ, ᐊᑕᐅᓯᖅ 

ᐃᖃᓗᒃᑑᑦᑎᐊᕐᒥᐅᑕᖅ, ᐊᑕᐅᓯᕐᓗ ᐃᖃᓗᐃᒥᐅᑕᖅ.  
 

ᓄᓇᕗᓕᒫᒥ ᐆᒻᒪᖅᑯᑎᖃᕐᕕᓪᓗᐊᑕᐅᓪᓗᓂ, 

ᐱᒻᒪᕆᐅᕗᖅ ᐱᒋᐊᓪᓚᒃᑲᓐᓂᖅᑎᑦᑎᓂᐊᕐᓗᓂ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 

ᑐᕌᒐᕆᔭᖓᓂ ᐱᕈᖅᐸᓪᓕᐊᑎᑦᑎᓂᕐᒥᒃ 

ᐃᖅᑲᓇᐃᔭᖅᑎᓂᒃ ᐊᒃᑐᐊᓂᖃᖅᑐᓂᒃ 

ᐃᓄᒋᐊᖕᓂᖏᓐᓄᑦ ᓇᔪᖅᑕᖏᓐᓂᒃ. ᑕᒪᓐᓇ 

ᐃᓚᖃᖅᑐᖅ ᐱᕕᒃᓴᖃᖅᑎᑦᑎᓂᕐᒥᒃ ᐃᓄᖕᓄᑦ 

ᑲᔪᓯᓂᖃᑦᑎᐊᖁᓪᓗᒋᑦ ᓇᐅᒃᑯᓕᒫᖅ 

ᐊᐅᓚᓂᕆᔭᐅᔪᑎᒍᑦ. ᖁᐊᕕᐊᓱᑦᑎᐊᖅᐳᖓ 

ᑕᑯᒃᓴᐅᑎᑦᑎᔪᓐᓇᕐᓂᓐᓂᒃ ᒪᓕᒐᓕᐅᕐᕕᖕᒥ 

ᐅᖃᖃᑎᖃᑦᑎᐊᓚᐅᖅᖢᖓ ᐅᐱᒍᓱᒃᐳᖓ 

ᑐᓴᖅᑎᑦᑎᔪᓐᓇᕋᒪ ᒪᓕᒐᓕᐅᕐᕕᖕᒥ 

ᑐᓴᕋᓱᑦᑎᐊᓚᐅᖅᖢᑕ ᐊᒻᒪ ᒪᓕᑦᑎᐊᓚᐅᖅᖢᑕ 

ᓄᓇᕗᒻᒥ ᐊᖏᕈᑎᒧᑦ, ᐋᖅᑭᒃᓯᓚᐅᖅᐳᒍᑦ 

ᑎᒃᑯᐊᖅᑕᐅᔪᑦ ᐅᑯᓇᓂ ᐃᓂᐅᔪᓂ:  
 

ᐊᕕᒃᑐᖅᓯᒪᔪᓂ ᐊᑭᓕᖅᓱᐃᔪᑦ ᑎᑎᕋᖅᑎᐊ, 

ᐱᖁᑎᓂᒃ ᐋᖅᑭᐅᒪᑎᑦᑎᓂᕐᒧᑦ ᐊᖓᔪᖅᑳᖅ, 

ᐊᑭᓕᒐᒃᓴᓕᕆᔨ, ᐊᑭᓕᒐᒃᓴᓕᕆᔨᐅᑉ ᐊᖓᔪᖅᑳᖓ, 

ᓂᐅᕕᐊᓄᑦ ᑲᒪᔨ, ᐊᑭᓕᒐᒃᓴᓕᕆᔨᒧᑦ ᐊᖓᔪᖅᑳᖅ, 

ᐅᐸᖃᑦᑕᖅᑐᓕᕆᔨ, 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐊᐅᓚᑦᑎᔨ, 

ᐱᓕᒻᒪᒃᓴᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ 

ᐱᓕᕆᔨᒻᒪᕆᒃ ᐊᒻᒪ ᓂᐅᕕᖅᑎ.  
 

ᐅᑯᐊ ᐃᓄᐃᑦ ᐱᓯᒪᔪᑦ 

ᐊᔪᓐᖏᓐᓂᕆᔭᐅᒻᒪᕆᒋᐊᓕᖕᓂᒃ 

ᐊᔪᓐᖏᑕᖃᕐᓂᕐᒥᒡᓗ ᑖᒃᑯᓄᖓ ᐃᓂᐅᔪᓄᑦ, 

ᑐᑭᓯᐅᒪᓂᖃᕆᓪᓗᑎᒃ ᐊᔾᔨᒌᓐᖏᑦᑐᓂᒃ 

ᖃᓄᐃᓕᖓᓂᓪᓚᕆᖕᓂᐅᔪᓂᒃ ᐊᒻᒪ 

ᐊᒃᓱᕈᕐᓇᕐᓂᐅᔪᓂᒃ ᓄᓇᕗᒻᒥ ᓄᓇᓕᖕᓂ.  

 

ᐅᖃᖅᑏ, ᐱᕈᖅᐸᓪᓕᐊᑎᑦᑎᑦᑎᐊᕐᓂᒃᑯᑦ 

ᐃᑲᔪᖅᓱᐃᓂᒃᑯᓪᓗ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓐᓄᑦ, ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᐃᓂᑦᑎᐊᕙᖕᒦᓐᓂᖅᓴᐅᕗᖅ 

ᐱᔨᑦᑎᕆᐊᖃᖅᑕᖏᓐᓄᑦ ᐱᔭᐅᔪᒪᕙᒃᑐᑦ ᓄᓇᕗᒻᒥ 

ᐃᓄᒋᐊᒃᓯᕙᓪᓕᐊᓂᖓᓄᑦ. ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᐅᓯᖃᒃᑲᓐᓂᕈᒪᔪᑦ 

ᐊᑐᕐᓂᐊᕐᓂᕋᖅᓯᒪᔭᖏᓐᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒥᒃ ᓯᕗᓂᒃᓴᒥ. 

ᑎᒃᑯᐊᖅᑕᐅᓪᓗᑎᒃ 

ᐃᖅᑲᓇᐃᔭᓕᖅᑎᑕᐅᑐᐃᓐᓇᖅᑐᑦ ᑖᒃᑯᓇᓐᖓᑦ 

ᖁᓕᐅᔪᓂᒃ ᐃᑲᔪᕐᓂᖃᖅᓯᒪᔪᓂᒃ 

ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᐃᓐᓇᓕᕐᓂᐊᖅᑐᑦ 

ᑎᒥᐅᔪᒥᒃ ᒥᑭᑦᑑᐸᖓᓗᐊᖅ ᑭᓯᐊᓂ 

ᐊᒃᑑᑎᖃᑦᑎᐊᖅᑐᑦ ᑐᕌᒐᕆᔭᐅᔪᒧᑦ 

ᐊᔾᔨᒌᒃᑎᑦᑎᔪᓄᑦ ᐃᓚᐅᑎᑦᑎᔪᓄᓪᓗ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ. 

(ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐅᖃᖅᑎᑦᑎᔨ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  
 

ᐊᖓᔪᖅᑳᑉ ᐅᖃᐅᓯᖓ 368 - 6(2): ᓄᓇᕗᑦ 

ᒐᕙᒪᒃᑯᑦ ᑲᓇᑕᒥ ᖁᓪᓕᖅᐹᖑᖃᑕᐅᔪᑦ  

100 ᐃᖅᑲᓇᐃᔭᕐᕕᖕᓂ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᓄᓇᕗᒻᒥᐅᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᐱᓐᓇᕐᑐᖅ ᐅᕙᓐᓄᑦ 

ᓇᖏᕐᓯᓗᖓ ᐅᓪᓗᒥ ᑐᓴᖅᑎᑦᑎᓂᐊᕐᓗᖓ 7 

ᐊᕐᕌᒎᓕᕐᒪᑕ ᑭᖑᓕᕇᒃᖢᑎᒃ, ᓄᓇᕗᑦ ᒐᕙᒪᒃᑯᖏᑦ 

ᐃᓕᓴᕆᔭᐅᓯᒪᖃᑕᐅᓪᓗᑎᒃ ᑲᓇᑕᒥ ᖁᓪᓕᖅᐹᓂᒃ 

100 ᐃᖅᑲᓇᐃᔭᕐᕕᑦ ᒪᒃᑯᒃᑐᓄᑦ ᐊᒻᒪᓗ 

ᐃᓕᓐᓂᐊᕇᓯᒪᓕᖅᑐᓄᑦ. ᐊᒻᒪᓗ, ᐱᖓᔪᒋᓕᖅᑕᖓ 

ᐊᕐᕌᒍ ᑭᖑᓕᕇᒃᖢᑎᒃ, ᒐᕙᒪᒃᑯᑦ 

ᐃᓕᓴᕆᔭᐅᓚᐅᖅᑐᑦ ᐃᓚᒋᔭᐅᓪᓗᑎᒃ ᑲᓇᑕᒥ 

ᐱᐅᓛᑦᑎᐊᓂᖅ ᐊᔾᔨᒌᓐᖏᕈᓘᔭᖅᑐᓂᒃ 

ᐃᖅᑲᓇᐃᔭᕐᕕᒋᔭᐅᓂᖏᓐᓂᒃ. ᐅᑯᐊ ᑐᓐᓂᖅᑯᓯᐊᑦ 

ᐅᖃᖅᓯᒪᔪᑦ ᐱᓕᕆᑦᑎᐊᒻᒪᕆᖕᓂᖏᓐᓂᒃ ᐊᒻᒪᓗ 

ᐊᖏᖅᓯᒪᓂᖏᓐᓂᒃ ᓄᓇᕗᑦ ᒐᕙᒪᒃᑯᖏᑦ 

ᑐᓐᖓᓇᕐᓂᖅᓴᐅᓕᖅᑎᑦᑎᓯᒪᕗᑦ - 

ᑐᓐᖓᓇᖅᑐᓕᐅᖅᖢᑎᒃ ᐊᒻᒪᓗ 

ᐃᓚᓕᐅᔾᔨᓯᒪᓪᓗᑎᒃ ᐃᖅᑲᓇᐃᔭᕐᕕᖕᒥᓂᒃ 

ᐃᖅᑲᓇᐃᔭᖅᑎᓄᑦ.  

 

ᐅᓇ ᐃᓕᓴᖅᓯᓂᖅ ᐊᔪᕋᔭᓚᐅᖅᑐᖅ 

ᐱᓇᔪᒃᑐᖃᓐᖏᑉᐸ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᖅᑎᓄ 

ᐊᒃᓱᕈᖅᖢᑎᒃ ᐱᓕᕆᓲᑦ ᐃᑲᔪᖅᖢᑎᒃ 

ᐋᖅᑭᐅᒪᓪᓗᑎᒃ ᑐᓐᖓᓇᖅᖢᑎᒡᓗ 

ᐃᖅᑲᓇᐃᔭᕐᕕᖕᒥ ᐃᑲᔪᖅᑐᑦ, ᐱᓕᒻᒪᒃᓴᔪᑦ, 

ᐃᖅᑲᓇᐃᔭᖅᑐᓪᓗ ᐱᕙᓪᓕᐊᔾᔪᑎᒃᓴᓪᓗ 

ᐃᓕᓐᓂᐊᖅᑎᓄᑦ ᒪᒃᑯᒃᑐᓄᓪᓗ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 369 - 6(2): 

ᒪᓕᒐᓕᕆᔨᒃᑯᓐᓄᑦ ᓄᑖᖅ 

ᐃᖅᑲᖅᑐᐃᔨᒻᒪᕆᒃ ᓄᓇᕗᒻᒥ 

ᐊᔪᐃᓐᓇᕆᐊᕐᓂᕐᒧᑦ ᐃᖅᑲᖅᑐᐃᔨᒃᑯᓐᓄᑦ  

(ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ 

ᐃᖅᑲᖅᑐᐃᕕᓕᕆᓂᐊᖅᑰᕋᑦᑕ ᐊᒻᒪᓗ 

ᖁᕕᐊᒋᓪᓚᕆᖅᑲᐅᔭᒃᑲ ᑕᐃᒃᑯᐊ 

ᐅᖃᐅᓯᕆᖅᑲᐅᔭᑎᑦ ᓄᖅᑲᕕᒃᑐᖃᓕᖅᑎᓪᓗᒍ 

ᐃᖅᑲᖅᑐᐃᔨᐅᕋᑖᖅᑐᒥᒃ.  

 

ᐅᖃᖅᑏ, ᕕᕗᐊᕆ 12, 2024−ᒥ, 

ᐅᐱᒍᓱᑦᑎᐊᓚᐅᖅᐳᖓ ᓄᓇᕗᒻᒥ ᐃᖅᑲᖅᑐᐃᕕᒃᑯᑦ 

ᓱᓕᓂᐊᕐᓂᕋᖅᑎᑕᐅᔪᓐᓇᓚᐅᕋᒪ 

ᖁᕕᐊᓲᑎᖃᖅᑎᓪᓗᒋᑦ ᓄᑖᒧᑦ 

ᐃᖅᑲᖅᑐᐃᔨᒻᒪᕆᖕᒧᑦ ᓄᓇᕗᒻᒥ 

ᐊᔪᐃᓐᓇᕆᐊᒃᑲᓐᓂᕐᕕᖕᒧᑦ ᕇᑐ ᑯᓪᓗᒧᑦ. 

ᐃᖅᑲᖅᑐᐃᔨᒻᒪᕆᒃ ᐋᓪᐴᑕᒥ ᐊᔪᐃᓐᓇᕆᐊᕐᓂᕐᒧᑦ 

ᐃᖅᑲᖅᑐᐃᔨᒻᒪᕆᐅᓚᐅᕆᕗᖅ ᑕᒪᒃᑮᖕᓄᒃ 

ᓄᓇᕗᒻᒥ ᓄᓇᑦᓯᐊᕐᒥᓗ ᐊᔪᐃᓐᓇᕆᐊᕐᓂᕐᒧᑦ 

ᐃᖅᑲᖅᑐᐃᕕᒃᑯᓐᓄᑦ.  

 

ᖁᕕᐊᓲᑕᐅᓚᐅᖅᑐᖅ ᕖᕝᕗᐊᕆ12-ᒥ 

ᓇᓗᓇᐃᖅᓯᕗᖅ ᓯᕗᓪᓕᖅᐹᒥᒃ ᐋᓪᕘᑕᒥ 

ᐃᖅᑲᖅᑐᐃᔨᓄᑦ ᐊᖓᔪᖅᑳᖅ ᐊᖏᖅᑎᑕᐅᓚᐅᕐᒪᑦ 

ᓄᓇᕗᒻᒥ. ᐊᔪᐃᓐᓇᕆᐊᕐᕕᒃᑯᑦ ᐃᖅᑲᖅᑐᐃᕕᖓᑦ 

ᐱᕕᒡᔪᐊᖑᖕᒪᑦ ᐃᖅᑲᖅᑐᐃᔪᓕᕆᓂᖅ ᓄᓇᕗᒻᒥ, 

ᕿᒥᕐᕈᔨᐅᓪᓗᓂ ᐊᒻᒪᓗ ᐃᓱᒪᓕᐅᖅᑎᐅᓪᓗᓂ 

ᓄᓇᕗᒻᒥ ᐃᖅᑲᖅᑐᐃᔨᒃᑯᓐᓄᑦ. ᐃᖅᑲᖅᑐᐃᔨᓄᑦ 

ᐊᖓᔪᖅᑳᖅ ᑯᓛ 20-ᐅᓗᐊᖅᑐᓂᒃ 

ᐱᓕᕆᐊᖃᖅᓯᒪᕗᖅ ᒪᓕᒐᓕᕆᔨᐅᓪᓗᓂ ᐊᒻᒪ 

ᐃᖅᑲᖅᑐᐃᔨᐅᓪᓗᓂ ᐊᒻᒪ 

ᐱᔨᑦᓯᖅᑎᐊᖅᑐᒻᒪᕆᐅᓪᓗᓂ ᑕᒪᒃᑮᖕᓄᒃ ᐋᓪᕘᑕᒧᑦ 

ᐊᒻᒪ ᓄᓇᕗᒻᒥ ᐃᖅᑲᖅᑐᐃᕕᒃᑯᓐᓄᑦ 

ᐊᔪᐃᓐᓇᕆᐊᕐᓂᕐᒧᑦ ᐊᒻᒪ ᓇᓗᓐᖏᓚᖓ 

ᐱᓕᕆᐊᖃᑦᑎᐊᕐᓂᐊᕐᒪᑦ ᐃᖅᑲᖅᑐᐃᕕᓕᕆᔨᓄᑦ 

ᐊᖓᔪᖅᑳᒻᒪᕆᐅᓗᓂ. 

 

ᐋᓪᕘᑕᒥᐅᑕᐅᒐᓗᐊᖅᑎᓪᓗᒍ, ᐃᖅᑲᖅᑐᐃᔨᓄᑦ 

ᐊᖓᔪᖅᑳᖅ ᑯᓛ ᐳᓛᕆᐊᖃᑦᑕᖅᓯᒪᓕᖅᑐᖅ 

ᓄᓇᕗᒻᒧᑦ ᖃᔅᓰᖅᓱᑲᓪᓚᒃᖢᓂ, 

ᑎᒃᑯᐊᖅᑕᐅᓚᐅᖅᑎᓪᓗᒍᓗ, ᑕᑯᒃᓴᐅᑎᑦᑎᓯᒪᕗᖅ 

ᐊᖏᖅᓯᒪᑦᑎᐊᕐᓂᖓᓂᒃ ᐃᓚᐅᓕᕈᒪᓪᓗᓂ ᓄᓇᕘᒥ 

ᐃᓕᖅᑯᓯᑦᑎᓐᓂᒃ ᐊᒻᒪ ᒪᓕᒐᖅᑎᒍᑦ 

ᐱᐅᓯᕆᔭᐅᔪᓂᒃ. ᓄᓇᕗᒻᒥᐅᑦ ᑭᒡᒐᖅᑐᖅᖢᒋᑦ, 

ᖁᕕᐊᓱᖃᑎᖃᕈᒪᕗᖓ ᓄᑖᒥᒃ 

ᐃᖅᑲᖅᑐᐃᔨᒻᒪᕆᒋᓂᐊᓕᖅᑕᑦᑎᓐᓂᒃ 

ᐅᓂᕐᓗᒡᕕᒋᕙᒃᑕᑦᑎᓐᓂᒃ ᕇᑐ ᑯᓛ. ᖁᔭᓐᓇᒦᒃ, 

ᐅᖃᖅᑏ.  
 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 370 - 6(2): ᓄᓇᓕᓐᖕᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ 

ᐃᑲᔪᖅᑐᐃᔪᑦ ᓄᓇᕗᑦ 3000-ᒥᒃ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᐱᓕᕆᕝᕕᒃᐳᑦ 

ᐊᓕᐊᓇᐃᒍᓱᒃᑐᑦ ᐱᓕᕆᖃᑎᖃᕆᐊᒃᓴᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᒃ ᐃᒡᓗᓕᐅᖃᑎᒌᖕᓂᖅ 

ᓄᓇᕗᒻᒥ 3000−ᒥᒃ ᐱᒋᐊᖅᑕᒥᒃ.  
 

ᑐᕌᕆᔭᐅᔪᖅ ᑕᒪᑐᒧᖓ ᐱᓕᕆᐊᖑᕙᓪᓕᐊᔪᒧᑦ 

ᐱᒋᐊᖅᑎᑦᑎᓂᐊᖅᑐᒍᑦ 3000-ᓂᒃ ᓄᑖᓂᒃ 

ᐃᒡᓗᓕᐅᕐᓗᑕ 2030 ᑐᖔᓂ, ᐃᒡᓗᓕᕆᔨᕐᔪᐊᒃᑯᑦ 

ᑮᓇᐅᔭᖃᖅᑎᑦᑎᓚᐅᓐᖏᓐᓂᖏᓐᓂᒃ 

ᓄᓇᓯᐅᕆᐊᖃᕐᓂᐊᖅᑐᖓ, ᓄᓇᓂᒃ 

ᕿᓂᕆᐊᖃᕐᓂᐊᖅᑐᖓ ᐃᓂᒃᓴᖃᑦᑎᐊᖁᓪᓗᒋᑦ. 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᑲᑐᔾᔨᖃᑎᒌᖕᓂᒃᑰᖃᑎᖃᖅᖢᑎᒃ 

ᐃᒡᓗᓕᕆᕐᔪᐊᒃᑯᓐᓂᒃ ᓄᓇᕐᓂᒃ ᐸᕐᓇᐃᓂᕐᒥᒃ 

ᐋᖅᑭᒃᓱᐃᕙᓪᓕᐊᕗᑦ, ᓄᓇᐃᓪᓗ ᐊᐅᓚᑕᐅᓂᖏᑦ. 
 

(ᑐᓵᔨᑎᒎᕈᓐᓃᖅᑐᖅ) ᐱᓕᕆᕆᕝᕕᒋᔭᕋ ᑕᐃᒪᓐᓇ 

ᐊᔾᔨᒌᓐᖏᑦᑐᓂᒃ ᐱᔨᑦᑎᕋᐅᑎᓂᒃ 

ᐊᑐᐃᓐᓇᐅᑎᑦᓯᕙᑦᑐᑦ ᑕᒪᑐᒪᓂ ᐱᓇᔪᓐᓂᕐᒥᒃ, 

ᐃᓚᐅᓪᓗᓂ ᑕᒪᒃᑯᐊ ᐊᒥᖅᑳᕐᓂᖅ ᓄᑖᓂᒃ 

ᐱᕙᓪᓕᐊᑎᑕᐅᔪᓂᒃ ᓄᓇᓐᖑᐊᓂᒃ. ᐱᓕᕆᕝᕕᑦᑕ 

ᐸᕐᓇᐃᔨᖏᑦ ᓄᓇᓕᕆᔩᓪᓗ ᐊᑐᕐᒪᑕ 

ᐅᓪᓗᒥᓕᓴᕐᓂᒃ ᓄᓇᓐᖑᐊᓕᕆᒍᑎᓂᒃ, 

ᐱᖃᓯᐅᑎᓪᓗᒋᑦ ᓄᓇᓕᕆᓂᖅ, ᓄᓇᓕᓐᓂᒃ 

ᓄᓇᓐᖑᐊᓕᕆᓂᖅ, ᖁᒻᒧᐊᑦᑎᑕᐅᓯᒪᔪᒃᑯᑦ ᐊᒻᒪᓗ 

ᖃᖓᑦᑕᖅᑎᑕᐅᕙᑦᑐᓂᒃ ᓄᓇᓕᓐᓂᒃ 

ᐊᔾᔨᓕᐅᕆᓂᕐᒥᒃ ᖃᕆᓴᐅᔭᒃᑯᑦ 

ᖁᒻᒧᐊᑦᑎᑕᐅᓯᒪᔪᓂᒃ ᓄᓇᓐᖑᐊᓄᑦ 

ᓄᓇᓕᕆᓂᕐᒧᑦ ᖃᐅᔨᓴᕐᓂᕐᒧᑦ, ᖁᕕᕕᓄᑦ 

ᐸᕐᓇᒍᑎᑦ, ᑐᐊᐸᒻᒥᒃ ᖃᐅᔨᓴᕐᓂᖅ, ᐊᒻᒪᓗ 

ᓄᓇᓕᓐᓂ ᐸᕐᓇᒍᑎᓂᒃ. 
 

ᐅᖃᖅᑎᑦᑎᔨ, ᐸᕐᓇᐃᔩᑦ ᓄᓇᓕᕆᔨᒃᑯᓪᓗ 

ᐋᖅᑭᑦᓱᐃᕙᓪᓕᐊᕗᑦ ᖃᐅᔨᓴᐃᓪᓗᑎᓪᓗ ᓄᑖᓂᒃ 

ᐃᓪᓗᖃᕐᕕᒃᓴᓂᒃ ᓄᓇᓖᑦ ᓄᓇᖁᑎᖏᑕ ᒥᒃᓵᓄᑦ 

ᓄᓇᓕᓐᓂ, ᐊᒻᒪᓗ ᐊᐅᓚᑦᓯᓪᓗᑎᒃ, 

ᑕᐃᒎᓯᖅᑖᑎᑦᓯᓪᓗᑎᒡᓗ ᓄᑖᓂᒃ ᐃᓪᓗᖃᕐᕕᑦᓴᓂᒃ 

ᓄᓇᓖᑦ ᐊᑐᖅᑐᐊᕈᓐᓇᕐᓂᐊᕐᒪᑕ ᓄᓇᕗᑦ 

ᐃᓪᓗᓕᕆᕐᔪᐊᒃᑯᓐᓂᒃ. ᒥᓂᔅᑕᐅᕝᕕᒋᔭᕋ 

ᐃᓚᐅᓪᓚᕆᑉᐸᒃᑭᕗᑦ ᑭᐅᓯᓂᕐᒥᒃ ᐱᒻᒪᕆᐊᓗᓐᓂᒃ 

ᑐᐊᐸᓐᓂᒃ ᐊᒥᒐᖅᓯᓂᕆᔭᐅᕙᑦᑐᒥᒃ ᐊᒻᒪᓗ 

ᑲᔪᓯᑎᑦᑎᓪᓗᑎᒃ ᓯᐅᕋᖅᑕᕐᓂᕐᒧᑦ ᐊᒻᒪᓗ 

ᖃᐅᔨᓴᕐᓂᕐᒥᒃ ᕿᓂᕐᓂᕐᒥᒃ ᓄᑖᓂᒃ ᑐᐊᐸᓐᓂᒃ 

ᕿᓂᖅᑎᓪᓗᒋᑦ ᓄᓇᓕᓐᓂ. 

ᑲᔪᓯᑎᑦᑎᓂᒃᑯᓪᓗ ᓂᐅᕕᕐᓂᒃᑯᑦ ᑐᐊᐸᓐᓂᒃ, 

ᓴᕕᒐᐅᔭᓂᓪᓗ ᑕᒪᒃᑯᐊ 

ᓯᖃᓪᓕᑦᑎᕈᑎᒋᔭᐅᖃᑦᑕᖅᑐᐃᑦ. 

 

(ᑐᓵᔨᑎᒍᑦ) ᑭᖑᓪᓕᖅᐹᒥᒃ, ᐅᖃᖅᑏ,  

ᐱᓕᕆᕝᕕᑉᐳᑦ ᐃᒡᓗᓕᐅᕐᕕᐅᓂᐊᖅᑐᓂᑦ 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᐃᔪᑦ, ᐊᒻᒪᓗ ᑮᓇᐅᔭᖃᖅᑎᑦᑎᔨᐅᓪᓗᑎᒃ. 

ᓄᓇᓕᓂ ᐊᖏᕐᕋᓕᐅᕐᕕᒃᓴᓂᒃ ᐱᓕᕆᕕᑉᐳᑦ 

ᖃᐅᔨᒪᔨᑕᕆᔭᐅᕗᑦ ᖃᓄᖅ ᓇᓂᓗ ᐃᒡᓗᐃᑦ 

ᐃᓕᐅᖅᑲᖅᑕᐅᓂᐊᕐᒪᖔᑦ, ᐊᒻᒪᓗ 

ᑐᑭᒧᐊᒃᑎᒋᔭᐅᖃᑕᐅᓪᓗᑎᒃ ᐃᒡᓗᖃᕐᕕᒃᓴᓂᒃ 

ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᓕᐅᖅᐸᓪᓕᐊᔪᓐᓇᕐᓂᐊᕐᒪᑕ. ᑮᓇᐅᔭᖁᑏᑦ 

ᐱᔾᔪᑎᒋᓪᓗᒋᑦ, ᐱᒋᐊᕈᑎᒃᓴᓂᒃ 

ᐋᖅᑭᒃᓱᐃᕙᓪᓕᐊᔪᒍᑦ ᐱᖃᑎᒋᓪᓗᑎᒃᑯᑦ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᑦ, ᐃᒡᓗᓕᕆᔨᕐᔪᐊᒃᑯᓐᓂᓪᓗ 

ᓄᓇᕗᒻᒥ ᐃᑲᔪᖅᖢᑎᒃ, ᕼᐋᒻᓚᑯᓐᓂᒡᓗ 

ᐊᖏᖅᑕᐅᓯᒪᓕᕐᒪᑕ ᑕᐃᒃᑯᐊ ᑮᓇᐅᔭᑦ 22-ᓄᑦ 

ᓄᓇᓕᓐᓄᑦ ᐊᑐᕐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒡᒍᒧᑦ, 

ᒥᔅ ᖁᐊᓴ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᓄᑖᖅ ᑯᐊᐸᒃᑯᑦ ᓂᐅᕕᕐᕕᖓ ᐃᒡᓗᓕᖕᒥ 

(ᖁᐊᓴ)  

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 

ᑲᑎᒪᔨᐅᖃᑎᒃᑲ, ᓄᓇᖅᑲᑎᒃᑲᓗ, ᓄᓇᕗᒻᒥᐅᓪᓗ. 

 

ᐃᖅᑲᐅᒪᔪᒃᓴᐅᕗᓯ, ᐅᖃᐅᓯᕆᔪᒪᓪᓗᒍ 

ᐱᒃᑯᒋᔪᒪᓪᓗᒋᓪᓗ ᐅᐱᒋᔪᒪᓪᓗᒋᑦ ᐃᒡᓗᓕᖕᒥᐅᑦ 

ᑕᐃᔅᓱᒪᓂ ᔮᓄᐊᓕ 20-ᐅᑎᓪᓗᒍ 2021, 

ᑯᐊᐸᖁᑎᖓ ᐃᑭᓚᐅᖅᓯᒪᖕᒪᑦ ᓄᖑᖦᖢᓂ. 

ᑕᐃᒪᓐᖓᓂᑦ ᓴᓇᓇᓱᐊᓚᐅᖅᐳᑦ ᑯᐊᐸᒃᓴᒥᖕᓂᒃ 

ᓄᑖᒥᒃ ᓂᐅᕕᕐᕕᖁᑎᖃᕈᓐᓃᕐᓂᕐᒥᖕᓄᑦ ᒥᑭᑦᑐᒥᒃ 

ᓂᐅᕕᕐᕕᐊᓛᒥᒃ ᐊᑐᖃᑦᑕᓚᐅᕐᒪᑕ 

ᓂᕿᑖᕐᕕᐅᖃᑦᑕᕈᓐᓇᖅᖢᓂ ᐃᓄᖕᓄᑦ. 

 

ᑖᓐᓇ ᒪᑐᐃᖓᖃᑦᑕᓚᐅᖅᑐᖅ ᒫᓐᓇ ᓱᓕ 

ᐊᑐᖅᑐᖅ, ᐃᑲᕐᕋᑦ 24 ᓂᐅᕕᕐᓇᖅᑐᖅ, 

ᐱᓇᓱᐊᕈᓯᓕᒫᑦ ᐅᓪᓗᑦ 7, 

ᑕᐃᒪᓐᓇᐃᑦᑐᑐᐊᑦᑎᐊᖑᖅᑰᖅᖢᓂᓗ ᓄᓇᕗᒻᒥ. 

 

ᑭᓯᐊᓂᓕ, ᐱᓇᔪᐃᓐᓇᕐᓂᕐᒥᖕᓄᑦ ᓄᑖᒥᒃ ᑯᐊᐸᒥᒃ 

ᐊᖏᓂᖅᓴᒥᒃ ᓇᑉᐸᖅᑎᑦᑎᓚᐅᕐᒪᑕ 

ᐊᑐᕈᓐᓇᖅᓯᓪᓗᓂᔾᔪᒡᓗ, ᑏᓰᕝᕙ 12, 2023-

ᖑᑎᓪᓗᒍ. ᑕᐃᑯᖓ 

ᓂᐅᕕᕆᐊᖔᕈᓐᓇᓕᓚᐅᖅᐳᒍᑦ. 

ᒪᑐᐃᕐᓂᒃᓴᕆᔭᖓᓂᒃ ᓱᓕ 

ᐋᖅᑭᒃᓯᓯᒫᓂᖏᑦᑑᒐᓗᐊᑦ ᑭᓯᐊᓂ ᐅᐱᒋᔪᒪᕙᒃᑲ 

ᑕᐃᑲᓂ ᓂᐅᕕᕐᕕᕋᓛᒥᒃ ᐅᓐᓄᓕᒫᖅ. 

ᐱᓕᕆᑎᑕᐅᖃᑦᑕᓚᐅᖅᑐᑦ ᐅᓪᓗᓄᑦ 7-ᓄᑦ, 

ᒫᓐᓇᒧᑦ ᑎᑭᖦᖢᒍ ᓱᖏᐅᑎᓗᐊᖅᑰᕋᑦᑎᒍᓪᓗ 

ᓄᖅᑲᖅᑎᑦᑐᒪᔪᓐᓃᖅᖢᑎᒍᑦ ᐊᑲᐅᔪᐊᓘᖕᒪᑦ. 

ᑭᓯᐊᓂ ᑯᐊᐸᖁᑎᒋᔭᕗᑦ ᑕᐃᑲᓂ ᐅᐱᒋᕙᕗᑦ 

ᓂᐅᕕᕐᕕᖕᒥᒃ ᓴᖅᑭᑦᑎᒃᑲᓐᓂᕈᓐᓇᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᓯᓕᒃ, ᒥᔅᑕ ᖂᑭᐊᖅ. 

ᓯᕗᓕᖅᑎ ᐳᓚᕋᕋᑖᓚᐅᕐᓂᖓ 

ᓂᕈᐊᖅᑕᐅᕕᐊᓄᑦ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᕖᕝᕗᐊᓕ 3-ᒥᑦ, ᕖᕝᕗᐊᓕ 5-ᒧᑦ 2024, 

ᖁᔭᓕᔪᒪᓪᓗᒋᑦ ᖁᔭᓐᓇᒦᕈᒪᓪᓗᒋᓪᓗ ᓯᕗᓕᖅᑎᕗᑦ 

ᒥᔅᑕ ᐊᕿᐊᕈᖅ, ᓄᓇᑦᑎᓐᓄᑦ ᐳᓛᕆᐊᓚᐅᖅᓯᒪᒻᒪᑦ 

ᑕᓗᕐᔪᐊᕐᒧᑦ, ᐊᒻᒪᓗ ᐅᖃᖅᑏ, ᐊᒃᓱᐊᓗᒃ ᑕᒪᓐᓇ 

ᐊᒃᑐᐃᓂᖃᓚᐅᖅᑐᖅ ᐃᑲᔫᑎᖃᑎᐊᖅᖢᓂᓗ 

ᓄᓇᑦᑎᓐᓄᑦ, ᐊᒻᒪᓗ ᓯᕗᒧᐊᒃᐸᓪᓕᐊᓂᑦᑎᓐᓄᑦ 

ᐱᐅᓪᓗᓂ. 

 

ᐱᐅᔫᑎᓪᓗᒍ ᕼᐋᒻᒪᓚᒃᑯᑦ ᑲᑎᒪᔨᖏᑦ, ᒪᐃᔭᒋᔭᐅᔪᑦ 

ᑲᑎᒪᖃᑎᒋᔪᓐᓇᓚᐅᖅᑕᕗᑦ, ᐊᒻᒪᓗ ᒥᔅᑕ ᒪᓂᖅ 

ᐸᓂᖕᒥᐅᖅ ᕿᒥᕐᕈᓇᒃᑎᑦᑎᓚᐅᖅᓯᒪᖕᒪᑦ 

ᓇᒧᓐᖓᕈᓘᔭᖃᑎᖃᓚᐅᖅᖢᑎᓂᓗ ᓯᕗᓕᖅᑎᒥᒃ.  

 

ᐅᖄᓚᖃᑦᑕᖅᑎᑦᑎᓚᐅᕐᒥᔪᑦ ᐊᐱᖅᑯᑎᒃᓴᖃᖅᐸᑕ 

ᐅᖃᓗᒍᓐᓇᖅᑎᖦᖢᑎᒃᑯᑦ, ᑐᓴᒐᒃᓴᓂᒡᓗ 

ᑐᓴᖅᑎᑦᑎᓪᓗᑕ. 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᖑᓂᐊᓂᑦ ᐃᓐᓇᐃᑦ ᐳᓛᕆᐊᓕᓚᐅᖅᓯᒪᔭᕗᑦ, 

ᒥᐊᓕ ᑐᖓ ᖁᔭᓐᓇᒦᕐᔪᐊᖅᐸᕋ 

ᑕᐃᑲᓃᖃᑕᐅᔪᓐᓇᓚᐅᕐᒪᑦ. 

 

ᐅᖃᖅᑏ, ᓂᕆᕕᒡᔪᐊᖃᑎᒌᓚᐅᖅᖢᑕᓗ, 

ᓂᔾᔭᐅᓯᔭᖅᖢᑎᒡᓗ, ᐊᐳᖅᓱᕈᓐᓇᖅᖢᑎᒡᓗ 

ᐊᐱᖅᑯᑎᒃᓴᖃᕐᓂᕈᓂᒃ, ᐊᔾᔨᓕᐅᖅᑕᐅᑲᑕᒃᖢᑕ. 

ᐅᓪᓛᕈᒥᑕᖅᑎᑦᑎᓚᐅᖅᑐᒍᑦ ᓇᑦᑎᓕᐅᑉ 

ᐃᓕᓐᓂᐊᕐᕕᖓᓂᒃ, ᕿᒥᕐᕈᓇᒃᖢᑎᒃᑯᓪᓗ 

ᐃᓕᓐᓂᐊᕐᕕᒃ, ᐃᓕᓐᓂᐊᕐᕕᐊᓗᖕᒥᒡᓗ, 

ᐃᓕᓐᓂᐊᕐᓂᓕᕆᓂᐅᑉ ᒥᒃᓵᓄᑦ, ᐊᒻᒪᓗ 

ᒪᓕᒐᓕᐊᖅᑏᑦ ᖃᓄᐃᓕᐅᖃᑦᑕᕐᒪᖔᑦ. ᑭᖑᓂᐊᒍᑦ 

ᑲᑎᒪᖃᑎᒋᓚᐅᖅᓯᒪᔭᕗᑦ ᑕᓗᕐᔪᐊᖅ ᑲᑎᒪᔨᖏᑦ, 

ᖁᔭᓐᓇᒦᖅᐸᒃᑲ ᐃᓘᓐᓇᖏᑦ.  

 

ᐅᖃᖅᑏ, ᑕᓗᕐᔪᐊᖅ, ᑰᒑᕈᓪᓗ ᑭᒡᒐᖅᑐᕋᒃᑭᑦ 

ᑕᕝᕙᓂ ᒪᓕᒐᓕᐅᕐᕕᖕᒥ, ᑕᐃᒪᐃᑦᑑᓂᖓᓂᒃ 

ᓯᕗᓕᖅᑎᓄᑦ ᐳᓛᕆᐊᖁᕙᕋ ᑰᒑᕈᖕᒧᑦ 

ᑐᓐᖓᓱᑦᑎᓐᓂᐊᕋᑦᑎᒃᑯᑦ, ᐊᒻᒪᓗ, ᐅᖃᖅᑏ, ᐋᒡᒌᓯ 

ᓯᕗᓪᓕᖅᐹᖅ ᐱᓇᓱᐊᕈᓯᖅ 

ᐊᖑᓇᓱᒡᕕᒃᓴᑦᑎᐊᕙᐅᓪᓗᓂ ᑲᔾᔮᕐᓈᓗᒃᖢᓂᓗ. 

ᐊᑏ ᑕᐃᑯᓐᖓᕈᓐᓇᖅᓯᓛᖅᐳᑎᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

ᐳᓚᕋᕋᑖᓚᐅᕐᓂᖓ ᓄᓇᕗᑦ 

ᐱᖁᔭᓕᐅᖅᑎᖓ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᒥᑦᑎᒪᑕᓕᖕᒥᐅᑦ 

ᐅᓪᓗᒃᑰᖅᐸᒃᑲ, ᐃᓚᒃᑲᓗ ᕿᒪᒃᓯᒪᔭᒃᑲ. 

 

ᖁᔭᓐᓇᒦᕈᒪᒐᒪ ᐅᓪᓗᒥ ᒪᓕᒐᓕᐅᖅᑎᕐᔪᐊᕗᑦ 

ᒥᑦᑎᒪᑕᓕᖕᒦᓚᐅᕐᒪᑦ ᕖᕝᕗᐊᓕ 19-ᒥ 

22-ᒧᑦ, ᒥᑦᑎᒪᑕᓕᖕᒦᑎᓪᓗᒍ 

ᑲᑎᒪᖃᑎᖃᑲᑕᓚᐅᕐᒪᑦ ᑲᑎᒪᔨᐅᕝᕕᖕᓂᑦ, 

ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᕼᐋᒻᒪᓚᒃᑯᓐᓂᒃ, 

ᐊᖑᓇᓱᒃᑐᓕᕆᔨᒃᑯᓐᓂᒃ, ᑯᐊᐸᒃᑯᓐᓂᒃ, ᐊᒻᒪ 

ᐊᓯᖏᓐᓂᒃ ᑲᑎᒪᔨᐅᕝᕕᖃᖅᑐᓂᒃ. ᐊᒻᒪ 

ᐃᓕᓐᓂᐊᕐᕕᓐᓄᑦ ᐊᖏᔪᒃᖠᐅᓂᖅᓴᓄᑦ 

ᐳᓛᕆᐊᕈᓐᓇᓚᐅᕐᒪᑦ ᐃᓕᓐᓂᐊᖅᑎᐅᔪᓄᒡᓗ 

ᐅᖃᓪᓚᒃᖢᓂ ᑲᑎᒪᔨᐅᓂᕆᔭᖓ, ᐃᖅᑲᓇᐃᔮᖓᑕ 

ᒥᒃᓵᓄᑦ, ᐅᖃᓪᓚᒍᓐᓇᖅᑎᑕᐅᓪᓗᓄᓪᓗ ᒪᐃᔭᓗ 

ᐅᕙᒍᒃ, ᖁᔭᓐᓇᒦᕈᒪᖦᖤᖅᐸᕋ. 

 

ᐊᒻᒪ ᖁᔭᓐᓇᒦᕈᒪᖕᒥᔭᕋ ᔮᓱᐊ ᐋᕆᐊᒃ, ᐊᒻᒪᓗ 

ᑲᑎᒪᔩᑦ ᒥᑦᑎᒪᓕᖕᒥ, ᒥᑦᑎᒪᑕᓕᖕᒥ 

ᐱᕙᓪᓕᐊᔪᓪᓛᓘᖕᒪᑦ ᑲᑎᒪᔩᑦ ᐊᒃᓱᐊᓗᒃ 

ᖁᔭᓐᓇᒦᖅᑕᒃᑲ ᒪᐃᔭᕗᓪᓗ. ᐊᒻᒪ ᑭᒡᒐᖅᑐᖅᑕᕗᓪᓗ 

ᓄᓇᑦᑎᓐᓂ ᐊᒃᓱᐊᓗᒃ ᑐᓐᖓᓱᒃᑎᑦᑎᓛᕐᒪᑕ 

ᖁᔭᓐᓇᒦᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

ᐃᒡᓗᓕᐅᕐᓂᕐᒧᑦ ᐱᒋᐊᖅᑕᐅᓯᒪᔪᖅ 

ᕿᑭᖅᑕᕐᔪᐊᕐᒥ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ. ᐅᓪᓗᑯᓪᓗ ᓄᓇᕗᒻᒥᐅᑦ.  

 

ᒫᓐᓇ ᓇᖏᖅᓯᔾᔪᑎᖃᖅᑐᖓ, ᐅᖃᖅᑏ, ᑕᕝᕙᓂ 

ᒫᓐᓇ ᐃᓪᓗᕐᔪᐊᕐᒥ ᐃᑲᔪᖅᓯᓯᒪᓪᓚᕆᑦᑕᓐᓂᒃ 

ᖃᓄᖅᑑᕈᑕᐅᓯᒪᔪᒥᒃ 

ᐱᕙᓪᓕᑎᑦᑎᔾᔪᑎᔅᓴᐅᔪᓐᓇᑲᓐᓂᕈᓐᓇᕐᒪᖔᖅ 

ᑖᒃᑯᓄᖓ ᐅᕙᖓ ᑭᒡᒐᖅᑐᑕᖏᓐᓄᑦ ᐅᖅᑯᕐᒥᐅᓄᑦ 

ᐅᖃᐅᓯᖃᕈᒪᓪᓗᖓ. 

 

(ᑐᓵᔨᑎᒍᑦ) ᐅᖃᖅᑏ, ᐊᒃᓱᐊᓗᒃ ᐅᐱᒃᑐᖓ 

ᐊᒃᓱᕈᖅᖢᑎᑦ ᕿᑭᖅᑕᕐᔪᐊᒥᑦ ᐃᒡᓗᓕᕆᔨᒃᑯᑦ 

ᐊᒻᒪᓗ ᐃᓄᒃᓱᐃᑦ ᐃᓕᓐᓂᐊᕐᕕᖓ ᓴᓇᓯᒪᒻᒪᑕ, 

ᓴᓇᓕᕐᒪᑕ ᕿᑭᖅᑕᕐᔪᐊᕐᒥ ᐱᒋᐊᕈᑎ 

ᐃᓕᓐᓂᐊᖅᑎᑦᑎᓂᕐᒧᑦ ᑯᐊᐸᒃᑯᓐᓄᑦ 

ᐃᖅᑲᓇᐃᔭᓕᒻᒪᒃᓴᖅᖢᑎᒃ. 

 

ᐅᖃᖅᑏ, ᐆᑦᑐᕋᖅᑕᐅᔪᖅ ᐱᕕᖃᖅᑎᑦᑎᓂᐊᖅᑐᖅ 

ᖁᕝᕙᓯᓐᓂᓕᓐᓄᑦ 11-ᒥ ᖁᕝᕙᓯᓐᓂᓕᓐᓄᑦ 12-ᒧ 

ᐃᓕᓐᓂᐊᖅᑐᑦ ᐃᓕᓐᓂᐊᕐᕕᒻᒥᑦ 

ᓈᓴᐅᑎᑖᕈᓐᓇᕐᓂᐊᕐᒪᑕ ᐃᓕᓐᓂᐊᖅᑎᑕᐅᓗᑎᒃ 

ᐃᖅᑲᓇᐃᔭᓕᒻᒪᒃᓴᕐᓗᑎᑦ, ᐃᓪᓗᓕᕆᔨᒃᑯᓂᓗ. 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᖃᐅᔨᒪᔪᒍᑦ ᓄᓇᕗᒥᐅᑦ, ᑲᓇᑕᐅᒥᐅᑦ, 

ᓴᓇᔪᓐᓇᖅᑐᓂᒃ ᐃᓕᓴᕆᔭᐅᓯᒪᔪᓂᑦ 

ᓴᓇᔨᕈᕆᐅᖅᓴᖅᑐᓂᑦ ᐊᒥᒐᖅᓯᕐᒪᑕ ᓴᓇᔨᓂᒡᓗ.  

 

ᑖᓐᓇ ᐃᓕᓐᓂᐊᖅᑎᓂᑦ ᐱᒋᐊᕈᓐᓇᖅᓯᓂᐊᕐᒪᑕ 

ᓴᓇᔨᐅᓂᕐᒥᑦ ᐱᒋᐊᕈᓐᓇᕐᓂᐊᕐᒪᑕ.  

 

ᑕᐃᒪᓐᓇ ᐃᓕᓴᕆᔭᐅᓯᒪᔪᓂᒃ ᐃᓄᖕᓂᑦ 

ᓱᓪᓗᓕᕆᔨᖃᕆᐊᖃᕋᑦᑕ, ᐅᐊᔭᓕᕆᔨᓂᒡᓗ 

ᐃᓕᓴᕆᔭᐅᓯᒪᔪᓂᒃ, ᐊᒻᒪ ᕿᔪᓕᕆᔨᓂᒃ, 

ᐊᒻᒪᓗᑦᑕᐅᖅ ᐅᖁᒪᐃᑦᑐᕐᓂᐅᑎᓂᑦ 

ᐊᖁᑦᑐᓐᓇᕐᓗᑎᑦ.  

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᕿᓕᖅᑎ (ᑐᓵᔨᑎᒍᑦ): ᑖᓐᓇ ᐱᒋᐊᖅᑎᑦᑎᓂᕐᒧᑦ 

ᐱᓕᕆᐊᒃᓴᖅ ᑕᒻᒪᖏᒃᖢᑎᒃ ᑕᒪᐅᑦᑎᐊᖅ 

ᑐᑭᒧᐊᑦᑐᑦ, ᒪᓕᒐᓕᐅᖅᑎᓕᒫᑦ ᐊᐱᕆᕙᒃᑲ 

ᖁᔭᓕᖃᑎᒋᔪᒪᓪᓗᒋᑦ ᑖᒃᑯᓂᖓ ᓂᕈᐊᖅᑎᒋᓯᒪᔭᒻᒪ 

ᓄᓇᖁᑎᒋᔭᖏᓐᓄᑦ ᐊᒃᓱᕈᑦᑎᐊᖅᖢᑎᑦ 

ᐃᖅᑲᓇᐃᔭᕐᒪᑕ ᑕᒪᑐᒥᖓ ᓯᕗᒧᐊᑦᑎᐊᖁᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, ᒥᔅᑕ ᐊᓇᕕᓗᒃ. 

ᐅᖃᐅᓯᒃᑯᑦ ᐱᔨᑦᑎᕐᓂᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ (ᐊᓇᕕᓗᒃ)  

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᓄᓇᕗᒻᒥᐅᓪᓗ. 

 

(ᑐᓵᔨᑎᒍᑦ) ᐅᖃᖅᑏ, ᓂᑯᕕᑦᑐᖓ ᐅᓪᓗᒥ 

ᑭᐅᔪᒪᓪᓗᒋᑦ ᐃᓱᓘᑎᑦ ᓴᖅᑭᑕᐅᓯᒪᔪᑦ 

ᖁᓪᓗᑦᑐᕐᒥᐅᓄᑦ, ᑭᓯᐊᓄ ᐃᓱᒫᓘᑎᒋᔭᐅᒃᓴᐅᒻᒥᔪᑦ 

ᐃᓘᓐᓇᖏᓐᓄᑦ ᓄᓇᖃᖅᑐᓄᑦ ᐅᓄᖅᑐᓄᑦ 

ᓄᓇᕗᒻᒥ. 

 

ᐅᖃᖅᑏ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ, ᐊᒻᒪᓗ ᒐᕙᒪᒃᑯᖏᓐᓄᑦ ᓄᓇᕗᑦ 

ᐃᓗᐃᑦᑑᓈᕐᓗᒋᑦ ᐅᖃᐅᑎᔪᒪᕙᒃᑲ. 

ᐃᓱᒫᓘᑎᒋᓪᓚᕆᑦᑕᕗᑦ ᐱᔾᔪᑎᒋᓪᓗᒋᑦ 

ᐃᓅᓕᓴᐅᑎᓂᑦ ᐃᓐᓇᑐᖃᕐᓄᑦ ᐃᓅᓕᓴᐃᔾᔪᑎᓂᑦ 

ᑐᓂᓯᖃᑦᑕᕐᓂᕆᔭᖏᓐᓄᑦ 

ᖃᓪᓗᓇᐅᔭᕈᓐᓇᑦᑎᐊᖏᑦᑐᓄᑦ. 

 

ᐃᓐᓇᑐᖃᐃᑦ ᐃᓱᒫᓘᑎᖃᖅᑐᑦ ᑕᒻᒪᖅᖢᑎᒃ 

ᐃᓅᓕᓴᐅᑎᓂᒃ ᑐᓂᔭᐅᖃᑦᑕᕋᓱᒋᓕᕐᒪᑕ 

ᖃᓂᒪᖏᓐᓄᑦ. ᐃᓱᒫᓘᑎᖃᖅᑐᑦ ᐊᒃᓱᐊᓗᒃ 

ᐊᖏᔫᖕᒪᑦ ᑖᓐᓇ ᐱᕐᔪᐊᖑᒻᒪᑦ 

ᐄᔭᒐᖅᑎᑕᐅᖃᑦᑕᖅᑐᑦ ᓴᓐᖏᔪᐊᓗᖕᓂᒃ. 

ᑐᓴᒐᒃᓴᐃᑦ ᐃᓅᓕᓴᐅᑏᑦ ᑭᓱᖃᕐᒪᖔᑕ 

ᐊᑐᐃᓐᓇᐅᖃᑦᑕᖏᒻᒪᑕ  ᐅᖃᐅᓯᕐᒥᑦ 

ᑐᑭᓯᔪᓐᓇᖅᑕᖓᓂᒃ ᐃᓅᓕᓴᖅᑕᐅᓂᖓᓄᑦ, 

ᑕᐃᒪᓐᓇ ᐅᐃᒻᒪᒃᑎᑦᑎᔪᓐᓇᕐᒪᑦ ᑲᑉᐱᐊᓱᓕᕐᓗᑎᑦ 

ᐄᔭᒐᕈᒪᒍᓐᓃᖃᑦᑕᕐᒪᕐᑕ ᓇᓗᒧᑦ. 

 

ᐅᖃᖅᑏ, ᑐᓴᐅᒪᑎᑦᑎᔭᕆᐊᖃᕐᓂᖅ ᐊᒃᓱᐊᓗᒃ 

ᐱᒻᒪᕆᐅᒻᒪᑦ ᑕᒪᓐᓇ, ᐱᒻᒪᕆᐅᓂᖅᐹᖑᔪᖅ ᑕᐃᒫᒃ 

ᑎᒥᑦᑎᓐᓄᑦ ᐋᓐᓂᐊᖃᖅᑎᓪᓗᑕ. 

 

ᐅᖃᖅᑏ, ᒐᕙᒪᒃᑯᑦ ᑐᒃᓯᕋᕐᕕᒋᕙᒃᑲ 

ᐃᖅᑲᓇᐃᔭᖃᑎᖃᕐᓗᑎᑦ ᑐᓵᔨᐅᓂᐊᖅᑐᓂᒃ 

ᐃᖅᑲᓇᐃᔭᕐᕕᒻᒥᒃ ᓄᓇᕗᑦ ᐋᓐᓂᐊᕕᓕᒫᖏᓐᓂᑦ 

ᑐᓵᔨᖃᕐᓗᑎᒃ.  

 

ᑎᓕᐅᕆᕙᒃᑲ ᒐᕙᒪᒃᑯᑦ ᑕᐱᖃᕐᓗᑎᒃ, 

ᐱᓕᕆᖃᑎᖃᕐᓗᑎᒃ ᐃᓄᐃᑦ ᑎᒥᖁᑎᒋᔭᖏᓐᓂᒃ  

ᑲᑐᔾᔨᖃᑎᒌᓂᒃ ᑕᒪᒃᑯᐊ ᓄᓇᓕᓕᒫᑦᑎᐊᓂᑦ 

ᐋᓐᓂᐊᕕᖕᒥᑦ ᐃᖅᑲᓇᐃᔭᖃᑎᖃᕈᓐᓇᖁᓪᓗᒋᑦ 

ᓄᓇᖃᖅᑐᑦ ᐅᖃᐅᓯᖏᓐᓂᒃ ᐅᖃᓪᓚᒍᓐᓇᕐᓗᓂ. 

 

ᐅᖃᖅᑏ, ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᖅᐳᖓ ᑖᓐᓇ ᐱᔭᕇᕈᒪᓪᓗᒍ 

ᐅᖃᐅᓯᒃᓴᕋ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᒪᓕᒐᓕᐅᖅᑎ 

ᑐᒃᓯᕋᕐᒪᑦ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᓪᓗᓂ 

ᐅᖃᐅᓯᒃᓴᓂᒃ ᐱᔭᕇᕈᒪᓪᓗᓂᐅᒃ. ᐋᒃᑳᖅᑐᖃᖅᑳ? 

ᐋᒃᑳᖅᑐᖃᖏᒻᒪᑦ. ᐊᑏ ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ.  

 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᐃᑦ ᐅᖃᕌᖓᒥᒃ ᐃᒻᒥᑎᒍᑦ ᐃᓅᓯᐊᒃᑯᑦ 

ᐅᖃᖅᑐᒃᓴᖅ ᑲᖏᖦᓕᕐᓇᖅᑐᒥᒃ 

ᐅᖃᐅᕈᐊᖅᑕᖏᓐᓄᑦ ᐅᓇ.  

 

ᐅᖃᖅᑕᕋ ᐊᐱᓐᑯᑎᒋᓂᐊᖅᑕᕋ ᐅᓪᓗᒥ. 

ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 496 - 6(2): 

ᖄᐱᒃ ᐊᑕᒍᑦᓯᐊᖅ ᐃᓅᒍᓐᓃᕋᑖᓚᐅᕐᓂᖓ 

(ᐊᕿᐊᕈᖅ, ᑕ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑲᑎᒪᔨᐅᖃᑎᒃᑳ, ᓄᓇᕗᒻᒥᐅᑕᐃᑦ 

ᐱᓗᐊᓐᖑᐊᖅᑐᒥᒃ ᐃᒃᐱᐊᕐᔪᒻᒥᐅᑦ. 

ᐃᖅᑲᐅᒪᖃᑎᒋᔪᒪᕙᓯ ᑖᓐᓇ ᐃᓅᓯᕆᓚᐅᖅᑕᖓᑦ 

ᖄᐱᒃ ᐊᑕᒍᑦᓯᐊᖅ ᑖᓐᓇ ᐃᓅᔪᓐᓃᖅᑐᑯᓘᓚᐅᕐᒪᑦ 

ᑎᓰᕝᕙ 14, 2023-ᖑᑎᓪᓗᒍ. ᐊᕐᕌᒍᖃᖅᓱᓂ 103. 

ᖄᐱᒃ ᐊᒻᒪᓗ ᐊᐃᑉᐸᕆᓚᐅᖅᑕᖓᑦ ᐊᐃᓴᐃᔭ 

ᐊᑕᒍᑦᓯᐊᖅ 9-ᓂᒃ ᐸᓂᖃᓚᐅᖅᐳᑦ ᑕᓪᓕᒪᓂᒃ 

ᐃᕐᓂᖃᖅᓱᑎᒃ ᐊᒻᒪᓗ ᐊᒥᓱᒃᑲᓐᓂᕐᓂᒃ ᓱᕈᓯᕐᓂᒃ 

ᐱᕈᐃᓪᓗᑎᒃ ᐃᓕᐊᕐᔫᓚᐅᖅᑐᓂᒃ ᐊᒻᒪᓗ 

ᐊᖓᔪᖅᑳᖏᑦ ᐊᐅᓪᓚᖅᓯᒪᑯᑖᒋᐊᖃᖅᑎᓪᓗᒋᑦ 

ᐊᒻᒪᓗ ᑎᒍᐊᖃᓯᐅᑎᓯᒪᓪᓗᑎᒃ. 

 

ᑕᐃᑲᓂ ᕿᒃᓵᑦᑎᓪᓗᑕ, ᑖᒃᑯᐊ ᓄᓇᕗᑦ ᒐᕙᒪᒃᑯᑦ 

ᑐᓐᖓᓇᓚᐅᖅᐳᑦ ᑖᒃᓱᒥᖓ ᓴᐃᒻᒪᖅᑯᑎᒥᒃ 

ᐊᒻᒧᑦᑎᑦᑎᓯᒪᓪᓗᑎᒃ ᑖᒃᑯᐊ ᕿᑐᕐᖓᖏᑦᑕ 

ᖁᔭᓕᑦᑎᐊᓚᐅᖅᐳᑦ ᐊᒻᒪᓗ ᐅᐱᒍᓱᒃᓱᑎᑦ ᑕᐃᓐᓇ 

ᓂᖏᐅᖅᐳᑦ ᐃᓕᓴᕆᔭᐅᒻᒪᑦ ᓄᓇᕗᑦ 

ᒐᕙᒪᒃᑯᖏᓐᓄᑦ. ᑕᐃᑲᓂ ᑎᓰᕝᕙ 23-ᖑᑎᓪᓗᒍ, 

ᓄᓇᒧᐊᖅᑕᑯᓗᒋᓚᐅᕋᑦᑎᒍᑦ ᑖᒃᑯᐊ 

ᕿᑐᕐᖓᓕᒫᐸᓗᖏᑦ ᐊᔭᐅᑉᐱᐊᖓᓄᑦ 

ᑎᑭᐅᑎᓪᓗᒋᑦ ᑕᐃᑲᓃᓚᐅᕐᒪᑕ. ᑖᓐᓇᓗ 

ᑲᒥᓯᓇᒋᔭᕗᑦ ᐄᕙ ᐋᕆᐊᒃ, ᓯᕗᓕᐅᖅᑎᕗᑦ 

ᐸᐅᓗᓯ ᐊᕿᐊᕈᖅ ᐊᒻᒪᓗ ᓄᓇᓕᓕᒫᑦ 

ᑕᐃᑲᓃᖃᑎᒋᓪᓗᑎᒍᑦ. 

 

ᑖᒃᑯᐊ ᐱᖓᓱᓂᒃ ᐊᔪᕆᖅᓱᐃᔨᖃᓚᐅᕋᑦᑕ, ᓕᐊ 

ᒪᐃ, ᓵᒧᐃᓕ ᐊᒻᒪᓗ ᐸᓂᖓ ᐊᐃᒡᒐ ᐊᑕᒍᑦᓯᐊᖅ. 

ᐅᖃᓪᓚᑦᑎᐊᖅᑐᒻᒪᕆᐊᓘᓚᐅᕐᒪᑕ ᐊᒻᒪᓗ 

ᓴᓐᖏᔪᐊᓗᖕᒥᒃ ᐃᑉᐱᖕᓇᖅᑐᒥᒃ ᐅᖃᐅᓯᖃᖅᑐᑎᑦ 

ᑖᔅᓱᒪᐅᑉ ᐃᓅᓯᖓᑕ ᒥᔅᓵᓄᑦ ᐊᒻᒪᓗ 

ᐃᓅᖃᑎᒌᒋᐊᖃᕐᓂᑦᑎᓐᓂᒃ 

ᑲᒪᒋᖃᑦᑕᐅᑎᒋᐊᖃᑦᑎᐊᕐᓂᑦᑎᓐᓂᒃ ᐊᒻᒪᓗ 

ᐃᓅᓯᕐᒥᒃ ᐃᓅᓯᑦᑎᓐᓂᒃ 

ᐸᖅᑭᑦᑎᐊᒐᓱᒋᐊᖃᕐᓂᑦᑎᓐᓂᒃ. ᑕᐃᒪᓐᓇ ᓱᓕ 

ᐊᒥᓱᐊᓗᐃᑦ ᐅᖃᓪᓚᓚᐅᖅᐳᑦ ᑖᔅᓱᒥᐊ 

ᐃᑉᐱᒋᔭᖏᓐᓂᒃ, ᑕᐃᒪᓐᓇᐃᑦᑎᓪᓗᒍ, 

ᑕᐅᕗᖓᓕᒫᕈᓐᓇᓚᐅᖅᓱᓂ.  
 

ᖃᐅᔨᒪᔪᖓ ᐊᒥᓱᐃᑦ ᐊᒻᒪᓗ ᐃᓚᖏᑦ 

ᐅᐸᒍᒪᓚᐅᖅᑑᒐᓗᐊᑦ ᑭᓯᐊᓂ ᖃᖓᑕᓲᓄᑦ ᐊᒻᒪᓗ 

ᖁᕕᐊᓱᕝᕕᐅᓂᖓᓄᓪᓗ ᐊᔪᕐᓇᓚᐅᕐᒪᑦ. 
 

ᐅᖃᖅᑎᑦᑎᔩ, ᓱᖁᑎᔅᓴᓐᖏᒃᑯᕕᑦ ᑖᓐᓇ 

ᐃᓱᓕᒍᒪᓪᓗᒍ ᐅᖃᐅᓯᕆᔪᒪᔭᕋᔭ. ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᑐᒃᓯᕋᕐᒪᑦ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᓪᓗᓂ 

ᐱᔭᕇᕈᒪᓪᓗᓂᐅᒃ ᐅᖃᐅᓯᒃᓴᓂ. ᐋᒃᑳᖅᑐᖃᖅᐹ? 

ᐋᒃᑳᖅᑐᖃᓐᖏᒻᒪᑦ. ᐊᑏᓗ, ᒥᔅᑕ ᑕᐃᕕᑎ 

ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᑲᑎᒪᔨᐅᖃᑎᒃᑳ. ᐊᒻᒪᓗ ᖁᔭᓐᓇᒦᒃ, ᐅᖃᖅᑎᑦᑎᔩ 

ᑖᔅᓱᒧᖓ.  
 

ᐃᓛᒃ, ᐆᒪᓱᖓᖅᑎᓪᓗᒍ, ᐅᖃᖃᑦᑕᓚᐅᕐᒪᑦ 

ᖁᖓᖃᑎᒌᒍᓐᓇᖅᑐᒍᑦ ᑕᕝᕙᓂ ᐃᓅᓂᑦᑎᓐᓂ 

ᖁᖓᖃᑎᒌᖃᑦᑕᖅᑕᒎᖅ. ᐊᒻᒪᓗ ᑖᒃᑯᐊ 

ᐃᓕᓴᕆᔭᐅᔭᕋᐃᒐᒥᒃ ᐃᒻᒥᓂᒃ 

ᒥᑭᓪᓕᑎᖃᑦᑕᓚᐅᖅᓱᓂ. ᑭᓯᐊᓂ 

ᖁᔭᓕᖃᑦᑕᓚᐅᖅᑐᖅ ᐆᒪᓱᖓᖅᑎᓪᓗᒍ 

ᐃᓕᓴᕆᔭᐅᖃᑦᑕᓚᐅᕐᒪᑦ. ᐊᒻᒪᓗ 

ᑕᐃᒪᓐᓇᐃᖃᑦᑕᖁᔨᓪᓗᑎᒃ. ᑕᒪᒃᑯᐊᓪᓗ 

ᐃᓅᓯᖃᑦᑎᐊᕆᖃᕐᓂᕐᒥᒃ ᐅᖃᐅᓯᖃᐃᓐᓇᖅᓱᓂ 

ᑕᐃᒪᓐᓇᐃᑦᑎᓪᓗᒍ.  

 

ᑖᒃᑯᐊ ᐃᓚᒌᑯᓗᐃᑦ ᐱᔪᒪᔭᖓᓂᒃ 

ᓈᓚᑦᑎᐊᓚᐅᕐᒪᑕ ᓄᓇᒨᖅᑕᐅᓵᓕᒍᒪᓪᓗᓂ. 

ᑕᐃᒪᓐᓇᐃᑦᑎᓪᓗᒍ, ᑖᒃᑯᐊ ᐱᓕᕆᔭᐅᑲᐅᖅᑐᖅᓱᑎᒃ 

ᖁᕕᐊᓱᕝᕕᓕᕆᕈᓘᔭᕋᓗᐊᖅᑎᓪᓗᒋᑦ 

ᐱᓕᕆᑦᑎᐊᖅᑐᐃᓐᓈᓘᓚᐅᕐᒪᑕ. ᑕᐃᑲᓂ 

ᐊᔪᕆᖅᓱᐃᔨᑉᐳᑦ, ᐃᓚᖏᑦ, ᐊᒻᒪᓗ ᓄᓇᓖᑦ ᐊᒻᒪᓗ 

ᐃᓕᔅᓯ ᑕᓚᐴᖃᑦᑕᓚᐅᖅᑐᓯ ᖁᔭᓐᓇᒦᒃ. 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇᐃᑦᑎᓪᓗᒍ ᑖᓐᓇᑯᓗᒃ ᖄᐱᒃ 

ᓄᓇᒦᓕᖅᑎᓪᓗᒍ ᕿᑲᑦᑎᐊᖁᔪᒥᓇᖅᓯᕗᖅ 

ᑖᒃᑯᐊᓪᓗ ᕿᒃᓵᑯᑖᓐᖏᓪᓗᑕ ᐅᐱᒋᓗᑎᒍᑦ ᑕᐃᓐᓇ 

ᐃᓅᓯᕆᓚᐅᖅᑕᖓ ᐊᖏᔪᖅ. ᑕᐃᒪᓐᓇᐃᑦᑎᓪᓗᒍ 

ᑖᓐᓇ ᐃᖅᑲᐅᒪᖃᑎᒋᔪᒪᖅᑲᐅᕙᔅᓯ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 497 - 6(2): 

ᑭᖑᓂᐊᒍᑦ ᓇᓪᓕᐅᓐᓂᖅᓯᐅᑦᑎᐊᖁᔨᓂᖓ 

ᓄᓕᐊᒥᓂᒃ ᐸᓂᒥᓂᓪᓗ (ᖃᕝᕕᒃ)  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ 

ᒪᒥᐊᑦᑐᒪᔪᖓ ᐃᓚᖏᓐᓄᑦ ᐃᖃᓗᒃ ᓴᓂᑯᓗᐊᕐᒥ 

ᐃᓚᐃᓚᐅᕐᒪᑕ.  

 

ᐅᖃᖅᑏ, ᐃᒃᐸᒃᓴᖅ ᐳᐃᒍᕐᓂᕋᒪ ᒪᓕᒐᓕᐅᖅᑏᑦ 

ᐅᖃᐅᓯᖏᑎᒍᑦ ᓂᓪᓕᕆᐊᒃᓴᖅ. ᐱᓇᓱᐊᕈᓯᐅᑉ 

ᓄᓐᖑᐊᓂ, ᐃᓛᒃᑲᒃ ᒪᕐᕉᒃ ᓇᓪᓕᐅᑎᓚᐅᕐᒪᑎᒃ. 

ᓄᓕᐊᕋ ᒫᒡᒍᓚ ᓇᓪᓕᐅᑎᓚᐅᖅᑐᖅ ᕖᕝᕗᐊᕆ 25-

ᖑᑎᓪᓗᒍ ᐊᒻᒪᓗ ᐃᑉᐸᑦᓴᖅ ᐸᓂᒃᐳᑦ ᐱᖓᔪᖓᑦ 

14-ᓐᖑᖅᖢᓂ ᐅᑭᐅᖅᑖᓚᐅᖅᑐᖅ, 

ᓇᓪᓕᐅᑎᓚᐅᖅᑑᒃ. ᑐᓵᓂᖏᓐᓂᒃ ᐃᓄᐃᑦ 

ᓇᓪᓕᐅᑎᑦᑎᐊᖁᕚᒃᑲᒃ ᑭᖑᕙᕋᓗᐊᕐᓗᖓ. 

 

ᐱᒻᒪᕆᐅᓂᖅᓴᐅᒐᔭᓚᐅᖅᑐᖅ ᐃᓅᓐᓂᖅᑲᑦ  

ᑕᕝᕙᓐᖓᑦ ᓄᓇᕐᔪᐊᕐᒥᒃ 25-ᒥ, ᑭᓯᐊᓂ 

ᐅᕙᑦᑎᓐᓄᑦ ᓱᓕ ᐱᒻᒪᕆᐅᒻᒪᑦ, ᐊᒻᒪᓗ 

ᐅᖃᕈᒪᓪᓗᖓ, "ᐊᓕᐊᓇᐃᒍᓱᒋᑦ 

ᓇᓪᓕᐅᑎᑦᑎᐊᕆᑦ" ᐃᓚᓐᓄᑦ. 

ᑕᑯᓐᓇᖅᑎᐅᖏᓐᓂᓐᓄᑦ ᐃᕐᓂᓱᑦᑐᒥᒃ, 

ᖃᐅᔨᒪᓐᖏᓚᐅᖅᑯᖓ ... 

 

>>ᐃᓪᓚᖅᑐᑦ 

 

ᐃᓅᒻᒪᑦ, ᑕᐃᒪᐃᒃᑲᓐᓂᕈᒪᓇᖓᓗ, ᑭᓯᐊᓂ  

ᑕᐃᒃᑯᐊᑦᑕᐅᖅ ᕿᑐᕐᖓᒃᑲ ᕿᑐᕐᖓᖅᑖᕈᒫᕐᒥᒻᒪᑕ. 

(ᑐᓵᔨᑎᒎᕈᓐᓃᖅᑐᖅ) 

ᐅᖃᐅᓯᖃᕈᒪᑐᐃᓐᓇᕋᑖᖅᑐᖓ. (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 

5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 

ᒪᓕᒐᓕᐅᕐᕕᖕᒥ. ᐊᑏ, ᐳᓛᕆᐊᖅᓯᒪᔪᑦ 

ᒪᓕᒐᓕᐅᕐᕕᖕᒥ ᑐᓐᖓᓱᑦᑎᐊᕆᔅᓯ. ᑲᑎᒪᔾᔪᑎᒃᓴᖅ  

6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒡᒍᒧᑦ, 

ᒥᔅ ᖁᐊᓴ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 726 - 6(2): ᐱᑦᑎᐊᖏᓐᓂᖅ 

ᐃᓕᓐᓂᐊᕐᕕᑦᑎᓐᓂ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᓲᑎᖃᕈᒪᔪᖓ ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᒧᑦ.  

 

(ᑐᓵᔨᑎᒍᑦ) ᐅᖃᖅᑏ, ᒫᓐᓇᕋᑖᖑᓚᐅᖅᑐᖅ 

ᑐᓴᓚᐅᕋᒪ ᓂᕈᐊᖅᑎᒋᔭᓐᓂᒃ ᐃᓕᓴᐃᔨ 

ᐃᓕᓐᓂᐊᕐᕕᑦᑕ ᐃᓗᐊᓂ ᐊᒃᓱᐊᓗᒃ 

ᐊᑐᕐᓂᕐᓗᖃᑦᑕᕐᒪᑦ ᐃᓕᓐᓂᐊᖅᑎᓄᑦ. ᐃᓱᒫᓘᑎᑦ 

ᓴᖅᑭᑕᐅᓚᐅᖅᑐᖅ ᐊᖅᑯᑎᖃᖅᖢᑎᑦ 

ᐊᖅᑯᑎᐅᔭᕆᐊᓕᖕᓂᒃ ᑭᓯᐊᓂ ᑐᑭᓯᓇᓐᖏᒻᒪᑦ 

ᖃᓄᖅ ᐅᓂᒃᑳᑦ ᑲᒪᒋᔭᐅᓐᓂᕐᒪᖔᑕ, 

ᑭᐅᔭᐅᓐᓂᕐᒪᖔᑕᓗ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓᑦᑕ 

ᑕᐃᒃᑯᐊ ᐱᑦᑎᐊᖃᑦᑕᓐᖏᑦᑐᓄᑦ ᓄᐊᑦᑎᔾᔪᑎᑦ 

ᖃᕋᓴᐅᔭᓄᑦ ᑐᓴᒐᒃᓴᓄᑦ ᑕᐃᒪᓐᓇᐃᑦᑐᓂᑦ 

ᓄᐊᑦᑎᐊᖅᑕᐅᕚᑦ ᖃᓄᐃᑦᑐᖃᖅᑎᓪᓗᒍ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᑕᐅᖅ ᐊᐱᕆᖕᒪᑦ ᑖᓐᓇ 

ᒪᓕᒐᓕᐅᖅᑎ. ᖃᐅᔨᒪᔪᖓ ᐅᓂᒃᑳᓕᐅᖃᑦᑕᕐᓂᖅ 

ᑕᒪᒃᑯᓂᖓ ᓯᕗᓪᓕᖅᐹᖑᓪᓗᓂ ᑕᐃᒪᓐᓇ 

ᑭᐅᔪᓐᓇᖃᑦᑕᕐᒪᑕ ᖃᓄᐃᓐᓂᕆᔭᐅᖃᑦᑕᖅᑐᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦᑕ ᐃᓗᐊᒍᑦ. 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4293 

ᓄᐊᑦᑎᖃᑦᑕᕐᒥᔪᑦ ᑐᓴᒐᒃᓴᓂᑦ 

ᐃᖅᑲᓇᐃᔭᖃᑎᖃᖃᑦᑕᖅᖢᑎᒡᓗ ᑖᒃᑯᓂᖓ ᓲᕐᓗ 

ᐃᓕᓐᓂᐊᕐᕕᖕᒥ ᓯᕗᓕᖅᑎᐅᔪᓂᑦ ᑭᐅᓇᓱᑦᖢᑎᑦ 

ᑕᒪᒃᑯᓂᖓ ᐊᖅᑯᓵᕆᐊᖃᖅᑕᖏᑎᒍᑦ 

ᐱᓕᕆᔭᐅᓂᖓᑕ ᐊᖅᑯᓵᖃᑦᑕᖅᑐᑦ.  

 

ᑭᓯᐊᓂ, ᐃᓕᓐᓂᐊᕐᕕᖕᒥᓗ ᓯᕗᓕᖅᑎᐅᔪᑦ ᑕᐃᒃᑯᐊ 

ᑐᓴᖅᑎᑦᑎᖃᑦᑕᕆᐊᖃᕆᓪᓗᑎᑦ ᑐᖏᓕᖓᓂᒃ 

ᒥᓂᔅᑕᐅᑉ ᐅᕝᕙᓘᓐᓃᑦ ᐃᑲᔪᖅᑎᖓᓂᒃ. 

ᖃᓄᐃᑦᑐᖃᖅᑐᕕᓂᐅᔭᕌᖓᑦ ᐃᓕᓐᓂᐊᕕᖕᒥ 

ᐊᒃᓱᐊᓗᒃ ᐱᒻᒪᕆᐅᓪᓗᑎᑦ ᑎᒍᖃᑦᑕᖅᑕᕗᑦ 

ᐅᓂᒃᑳᓂᒃ ᑐᓂᔭᐅᔭᕌᖓᑦᑕ. ᑕᐃᒪᓕ 

ᐃᒪᓐᓇᐃᑦᑕᕆᐊᖃᖅᑎᓪᓗᒍ ᐊᓯᕗᑦ 

ᐃᓚᐅᔭᕆᐊᖃᖅᑎᓪᓗᒋᑦ 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᑕᒪᓐᓇ 

ᐊᖅᑯᑎᐅᔭᕆᐊᓕᒃ ᐊᑐᖅᖢᑎᒍᑦ 

ᐊᑦᑕᕐᓇᓐᖏᑦᑐᒦᖁᓪᓗᒋᑦ ᐃᓕᓐᓂᐊᖅᑎᕗᑦ ᐊᒻᒪᓗ 

ᐃᓕᓴᐃᔩᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᒥᓂᔅᑕ ᑕᒪᑐᒥᖓ ᐅᖃᕋᕕᑦ.  

 

ᑭᓯᐊᓂ, (ᑐᓵᔨᑎᒍᑦ) ᐅᖃᖅᑏ, ᑕᐃᒪᐃᑦᑎᓪᓗᑕ 

ᐅᓇ ᐅᖃᐅᓯᕆᔭᕋ,  ᐊᓈᓇᒃᑯᒋᔭᐅᔪᓂᑦ 

ᐅᓐᓂᕐᓗᒃᓴᖅᑐᖃᕐᓂᕐᖓᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐃᓕᓴᐃᔨᐅᑉ 

ᖃᓄᐃᓐᓂᕆᕙᑦᑕᖓᓄᑦ. ᐅᖃᐅᔾᔭᒥᓂᐅᒻᒪᑕ 

ᐃᓕᓴᐃᔨᒎᖅ ᐊᕕᑕᐅᔪᓐᓇᓐᖏᑦᑐᖅ, ᐃᓕᓴᐃᔨᓂᑦ  

ᐃᖅᑲᓇᐃᔭᖅᑎᑭᔅᓱᓗᐊᕐᖓᑕᒎᖅ ᐃᓕᓴᕕᖓᓂᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑭᓱᓂᒃ 

ᐊᑐᐊᒐᖃᕐᒪᖔᑕ ᐃᓕᓐᓂᐊᖅᑐᓕᕆᔨᒃᑯᑦ 

ᐋᖅᑭᔅᓯᒪᔭᖏᓐᓂᒃ ᓄᖅᑲᖓᑦᑎᑦᑎᔾᔪᑎᐅᔪᓂᒃ 

ᐃᓕᓴᐃᔨᓂᒃ ᐱᑦᑎᐊᖃᑦᑕᓐᖏᓐᓂᖏᓐᓂᒃ 

ᐋᓐᓂᖅᓯᖃᑦᑕᕐᓂᖏᓐᓂᓘᓐᓃᑦ ᐃᓕᓐᓂᐊᖅᑎᓂᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐊᑐᐊᒐᖃᓐᖏᑦᑐᒍᑦ ᐃᓕᓴᐃᔨᓂᑦ 

ᓴᐳᒻᒥᑦᑎᒍᑎᐅᔪᓂᑦ, ᑭᓯᐊᓂ ᐊᑐᐊᒐᖃᖅᑐᒍᑦ 

ᖃᐅᔨᒪᔾᔪᑎᒋᔭᑦᑎᓐᓂᒃ ᓱᕈᓯᖁᑎᕗᑦ 

ᓴᐳᒻᒥᔭᐅᒐᓗᐊᕐᒪᖔᑕ ᐊᒻᒪ 

ᐊᖏᖃᑎᒌᒍᑎᖃᖅᑐᒍᑦ ᖃᑦᑎᒻᒪᕆᓐᓂᒃᑭᐊᖅ 

ᑲᑐᔾᔨᖃᑎᒌᖑᔪᓂᑦ. ᖃᓄᐃᑦᑐᖃᕐᓂᕋᐃᑉᐸᑦ 

ᐅᓂᒃᑳᕆᔭᕆᐊᖃᓲᑦᑎᓐᓂᒃ ᖃᐅᔨᒪᔭᐅᑦᑎᐊᕋᓱᐊᓲᑦ 

ᓴᐳᒻᒥᔭᐅᑦᑎᐊᕋᓗᐊᕐᒪᖔᑕ.  

 

ᒪᒥᐊᓇᖅ, ᐅᖃᖅᑏ, ᐊᐱᖅᑯᑎᒋᕋᑖᖅᑕᖓ ᑕᐃᓐᓇ 

ᑭᖑᓪᓕᖅᐹᖅ ᐱᓪᓗᒍ, ᑕᒪᒃᑯᐊ 

ᐋᓐᓂᖅᓯᓂᐅᖃᑦᑕᖅᑐᑦ 

ᐱᑦᑎᐊᓐᖏᓐᓂᐅᖃᑦᑕᖅᑐᐃᑦ ᑎᑎᕋᖅᑕᐅᖃᑦᑕᖅᑐᑦ 

ᐅᕙᒍᑦ ᖃᐅᔨᓴᕈᑎᖏᓐᓄᑦ ᖃᕋᓴᐅᔭᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᒥᓂᔅᑕ. ᑕᒪᒃᑯᐊ ᖃᐅᔨᔭᐅᕙᓪᓕᐊᔪᐃᑦ 

ᐊᑎᖃᓐᖏᒃᑲᓗᐊᕐᓗᑎᑦ ᑭᓯᐊᓂ ᖃᓄᖅ 

ᐱᔭᐅᔭᕆᐊᖃᕐᓂᖏᑦ ᐱᓕᕆᐊᖑᔭᕆᐊᖃᕐᓂᖏᑦ 

ᓇᓗᓇᓐᖏᑦᑎᐊᑲᐅᑎᒋᒃᐸᑕ ᐊᑲᐅᒐᔭᖅᑐᖅ.  

 

(ᑐᓵᔨᑎᒍᑦ) ᐃᓕᓴᖅᓯᔪᖓ, ᐅᖃᖅᑏ, 

ᐃᓕᓐᓂᐊᖅᑐᓕᕆᔨᒃᑯᓄᑯᐊ ᐱᒋᐊᖅᓯᒪᓕᕐᖓᑕ 

ᖃᐅᔨᒪᒐᓱᐊᖃᑦᑕᖅᑐᑎᑦ ᐋᓐᓂᖅᓯᓂᐅᖃᑦᑕᖅᑐᓂᑦ 

ᐱᑦᑎᐊᓐᖏᓐᓂᐅᖃᑦᑕᖅᑐᓂᑦ ᐃᓕᓴᕕᖏᓐᓂ. 

ᖁᔭᒋᔭᕋᐃᓛᒃ ᓄᐊᑦᑎᖃᑦᑕᕐᓗᓂ ᐱᐅᒻᒪᑦ 

ᑕᐃᒪᐃᑦᑐᓂᑦ ᖃᐅᔨᓴᕈᑕᐅᖃᑦᑕᕐᓗᑎᓪᓗ 

ᓄᖅᑲᑎᑦᑎᒍᑎᔅᓴᐅᔪᓂᑦ 

ᓴᖅᑭᖅᓯᕙᓪᓕᐊᖃᑦᑕᕈᓐᓇᕐᓂᐊᕋᔅᓯ. ᑭᓯᐊᓂ, 

ᑕᒪᒃᑯᐊ ᖃᓄᐃᓐᓂᐅᖃᑦᑕᖅᑐᐃᑦ ᐱᓗᐊᖅᑐᒥᒃ 

ᐃᖅᑲᓇᐃᔮᓕᓐᓂᒃ ᐊᖓᔪᖅᑳᖑᓂᕐᒥᒃ 

ᐱᓕᕆᐊᖑᒋᐊᖅᑕᐅᑎᒋᖃᑦᑕᕆᐊᖃᕐᖓᑕ. 

ᑕᐃᒪᐃᑦᑐᑦ ᑲᔪᓯᖃᑦᑕᔾᔮᓐᖏᒻᒪᑕ 

ᑕᐃᒪᐃᑦᑐᖃᖃᑦᑕᑲᓐᓂᔾᔮᓐᖏᒻᒪᓪᓗ. 

 

ᒥᓂᔅᑕ ᐊᖏᕈᓐᓇᖅᑳ ᖃᐅᔨᒋᐊᕈᓐᓇᕐᓂᕋᕐᓗᓂ 

ᖃᑦᑎᐊᖅᑎᖅᑐᑎᑦ ᒪᑯᐊ ᐃᓕᓴᐃᔩᑦ 

ᐱᑦᑎᐊᖅᐸᓐᖏᓚᑦ ᐃᓕᓐᓂᐊᖅᑎᖁᑎᒥᓂᒃ? 

ᖃᐅᔨᔭᖏᓪᓗ ᐅᕗᖓ ᒪᓕᒐᓕᐅᕐᕕᖕᒧᑦ ᒪᓕᓪᓗᒋᑦ 

ᒪᓕᔅᓴᕆᐊᓯᖁᔨᓗᓂ ᖃᓄᖅ 

ᐱᓕᕆᒋᐊᖃᕐᒪᖔᑕ ᐅᖃᐅᔾᔨᒋᐊᕆᐊᖃᕐᓗᓂ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑖᓐᓇ ᖃᐅᔨᒋᐊᕈᓐᓇᑦᑎᐊᖅᑕᕗᑦ ᖃᓄᖅ 

ᐃᑲᔪᒃᑲᓐᓂᕈᓐᓇᕐᒪᖔᑦ ᖃᓄᖅ ᐃᑲᔪᕈᓐᓇᕐᒪᖔᑦᑕ 

ᐃᓕᓐᓂᐊᖅᑎᑦᑎᓐᓂᒃ ᐃᓕᓴᐃᔨᓂᓪᓘᓐᓃᑦ 

ᑕᐃᒪᐃᑦᑐᖅ ᑕᐃᒪᐃᓕᐅᖅᑐᖃᕐᓂᕋᐃᑉᐸᑦ. 

 

ᑕᐃᒃᑯᐊᑦᑕᐅᖅ ᒪᓕᑉᐸᒥᒻᒪᑕ ᒪᓕᑉᐸᑕᑦᑎᓐᓂ 

ᐱᑦᑎᐊᕆᐊᖃᕐᓂᕐᒥᒃ ᐊᑐᐊᒐᕐᓂᒃ. ᐊᒻᒪᑦᑕᐅᖅ, 

ᐅᖃᓕᒫᒐᖁᑎᖃᖅᑐᑎᒃ ᐊᔪᕆᖅᓱᐃᔾᔨᔪᓂᒃ 

ᖃᓄᐃᓕᐅᕆᐊᖃᕐᒪᖔᑕ ᐃᓕᓴᕖᑦ ᐃᓗᐊᓂ. 

ᑕᒪᒃᑯᓂᖓ ᐊᖏᑐᐃᓐᓇᖃᑦᑕᕆᐊᖃᓐᖏᒻᒪᑕ 

ᐱᑦᑎᐊᖅᐸᓐᖏᑦᑐᓂᒃ. ᐊᒻᒪ ᑕᐃᒪᐃᑦᑐᖃᕐᓂᕋᐃᑉᐸᑦ 

ᐊᑐᖃᑦᑕᓲᕆᒻᒥᒐᒃᑯ ᑖᒃᑯᐊ ᐅᓂᒃᑳᓕᐊᖑᓯᒪᔪᐃᑦ 

ᐃᓕᓴᕕᒻᒥ. ᑕᐃᒪᐃᑦᑐᖃᕐᓂᕋᐃᒻᒪᑦ ᖃᐅᔨᓴᖅᑎᓄᑦ 

ᑐᓂᓲᕗᑦ. ᐊᒻᒪ ᖃᐅᔨᓴᖅᑕᐅᓕᓲᖑᓪᓗᑎᒃ.  

 

ᐊᑐᐊᒐᖏᑦ ᑕᐃᒪᐃᓕᖓᔪᐃᑦ ᓄᓇᕗᑦ ᒐᕙᒪᖓᑕ 

ᐃᖅᑲᓇᐃᔭᖅᑎᓕᒫᖏᓐᓄᑦ 

ᐃᓕᓴᐃᔨᓄᑐᐊᖑᓐᖏᑦᑐᖅ ᑐᕌᖓᔪᑦ ᓄᓇᕗᑦ 

ᒐᕙᒪᖓ ᐃᖅᑲᓇᐃᔭᖅᑎᓕᒫᑦᑎᐊᖏᓐᓄᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᓐᓂᒃ 

ᒪᓕᒋᐊᖃᖃᑦᑕᖅᑐᐃᑦ 

ᖃᐅᔨᓴᖅᑕᐅᒋᐊᖃᖅᑐᖃᕐᓂᕋᐃᑉᐸᑦ ᐃᓕᓴᕕᑦᑎᓐᓂ 

ᐃᖅᑲᓇᐃᔭᖅᑐᓂᑦ ᐱᔾᔪᑎᓕᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 727 - 6(2): ᓘᒃᑖᑦ ᐊᔾᔨᒌᓐᖏᑦᑐᑦ 

ᐳᓚᕋᖃᑦᑕᕐᓂᖏᑦ ᓄᓇᓕᓐᓄᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ.  

 

ᐅᖃᖅᑏ, ᓄᓇᓕᖁᑎᕗᑦ ᐃᓄᒋᐊᔅᓯᕙᓪᓕᐊᑎᓪᓗᒋᑦ 

ᑕᒪᒃᑯᐊ 

ᐃᑲᔪᖅᑏᑦ, ᑭᒍᓐᓂᐊᖅᑏᑦ, ᐃᔨᓕᕆᔩᑦ, 

ᓯᐅᑎᓕᕆᔩᑦ, ᐊᒻᒪ ᐊᔾᔨᒌᓐᖏᑦᑐᕈᓘᔭᕐᓂᒃ 

ᑲᒪᔨᐅᔪᑦ. ᐃᓱᒪᒋᓪᓗᒋᑦ 

ᐊᒥᓱᕈᖅᐸᓪᓕᐊᔫᔮᖅᓯᒪᓐᖏᑦᑎᐊᕐᖓᑕ 

ᐱᑕᖃᕐᓂᕆᕙᑦᑕᖏᑦ ᐅᕝᕙᓘᓐᓃᑦ 

ᑎᑭᓯᒪᓂᕆᕙᑦᑕᖏᑦ 

ᐊᑯᓂᐅᓕᕆᐊᖅᑕᐅᔪᓐᓇᖅᑑᔮᓐᖏᒻᒪᑕ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑕᒪᒃᑯᐊ ᓘᒃᑖᑦ 

ᐊᔾᔨᒌᓐᖏᑦᑐᓂᒃ ᖃᐅᔨᓴᕈᓐᓇᖃᑦᑕᓲᑦ 

ᐋᖅᑭᒃᑕᐅᓯᒪᓲᖑᒻᒪᑕ ᐊᔾᔨᒌᓐᖏᑦᑐᓄᑦ ᓄᓇᕗᒻᒥ 

ᐊᕕᑦᑐᖅᓯᒪᓂᖏᓐᓄᑦ ᐅᐸᒋᐊᖃᖅᑕᖏᓐᓄᑦ? ᐊᒻᒪ 

ᖃᓄᑎᒋ ᑕᐃᑲᓃᒋᐊᖃᕐᒪᖔᑦᑕ? ᐊᒻᒪᓗᑦᑕᐅᖅ, 

ᑭᒃᑯᑐᐃᓐᓇᐃᑦ ᑕᑯᔭᐅᒋᐊᖃᓕᕋᐃᒻᒪᑕ 

ᑕᑯᔭᐅᑎᑕᐅᖃᑦᑕᖅᑲᑦ ᖃᓄᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ 

ᑕᒪᑐᒥᖓ. ᐄ, ᐅᑯᐊ ᑕᑯᔭᐅᔭᕆᐊᓖᑦ 

ᖃᓄᐃᓐᓂᖏᓐᓂᒃ ᒪᓕᒃᖢᒋᑦ, ᑖᒃᑯᐊ 

ᐅᖃᐅᓯᕆᔭᖏᑦ Specialist-ᖑᓂᕋᖅᑕᐅᔪᑦ 

ᖃᑉᓗᓈᑐᑦ ᐊᔾᔨᒌᓐᖏᑦᑐᓂᒃ ᖃᐅᔨᒪᓂᓖᑦ 

ᐃᓱᐊᖅᖤᐃᔨᐅᔪᑦ ᐅᕝᕙᓘᓐᓃᑦ ᓇᔭᓐᖑᐊᖑᑉᓗᑎᒃ 

ᐃᓚᖏᑦ. ᐊᔾᔨᒌᖏᑐᒃᑯᑦ ᐊᑐᐃᓐᓇᐅᑎᑦᓯᑦᑕᖅᑐᒍᑦ.  

 

(ᑐᓵᔨᑎᒍᑦ) ᐅᖃᖅᑏ, ᐊᔾᔨᒌᖏᑦᑐᓘᔭᓂᒃ ᑕᒪᒃᑯᐊ 

ᓘᒃᑖᖑᖃᑦᑕᖅᑐᑦ ᓄᓇᕗᒻᒥᐅᓄᑦ 

ᐱᔭᐅᒍᓐᓇᖃᑦᑕᖅᑐᐃᑦ ᐃᑲᔪᖅᑕᐅᒍᓐᓇᖃᑦᑕᖅᑐᑦ 

ᐊᐅᓪᓚᕐᓗᑎᒃ ᓄᓇᕗᒻᒥᐅᑕᕐᓄᑦ ᐅᐸᑦᑕᐅᓲᓄᑦ 

ᔨᐊᓗᓇᐃᒥᓘᓐᓃᑦ, ᐃᐊᑦᒪᑕᒻᒧᓘᓐᓂᑦ 

ᑲᒪᒋᔭᐅᔭᖅᑐᓲᑦ.  

 

ᐊᒻᒪᑦᑕᐅᖅ, ᐅᖃᖅᑏ, 

ᐊᑐᐃᓐᓇᖃᑦᑎᑦᑎᒐᓱᐊᓲᖑᒻᒥᔪᒍᑦ ᓄᓇᓕᓐᓂ 

ᐊᔪᕐᓇᖏᒐᐃᒻᒪᑦ, ᑕᓗᕐᔪᐊᖅ ᐆᑦᑑᑎᒋᓗᒍ 

ᓄᑖᖑᓂᖅᓴᒥᒃ ᐋᓐᓂᐊᕕᖃᕐᖓᑕ ᑕᐃᒃᑯᐊ 

ᐊᒥᓲᓂᖅᓴᓂᒃ ᐊᔾᔨᒌᖏᑦᑐᓂᒃ ᓘᑦᑖᓂᒃ 

ᑎᑭᕝᕕᐅᖃᑦᑕᕈᓐᓇᖅᑐᐃᑦ, ᐃᓂᓕᐅᖅᑕᐅᓯᒪᒻᒪᑕ 

ᐊᒻᒪ ᐃᓄᖃᖅᑐᓄᑦ ᓈᒻᒪᓈᖅᑎᑕᐅᒋᐊᖅᓯᒪᒻᒪᑕ. 

ᑰᒑᕐᔪᒻᒥ ᐱᔭᕆᐊᑐᔪᖅᓯᐅᖃᑦᑕᖅᓯᒪᒐᑦᑕ 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4295 

ᑎᑭᓯᒪᑎᑦᑎᒐᓱᐊᖅᑐᑕ, ᐱᓕᕆᕕᔅᓴᑭᓗᐊᖃᑦᑕᔪᒻᒪᑕ 

ᐋᓐᓂᐊᕕᖓᓂ.  

 

ᑕᐃᒫᓪᓕ ᐊᔾᔨᒌᖏᑦᑐᕈᓘᔮᓗᓐᓄᑦ ᓘᑦᑖᓂᒃ 

ᑎᑭᑎᑦᑎᖃᑦᑕᕈᓐᓇᓲᖑᕗᒍᑦ. ᑕᒪᒃᑯᐊᓗᑦᑕᐅᖅ 

ᓇᔾᔨᓂᕐᒧᑦ ᑐᕌᖓᔪᓂᒃ, ᐆᒻᒪᑎᓕᕆᓂᕐᒧᑦ, 

ᐃᓱᒪᓕᕆᓂᕐᒧᑦ, ᓯᐅᑎᓕᕆᔩᑦ ᐊᒻᒪᑦᑕᐅᖅ 

ᐳᕙᓕᕆᔩᑦ, ᐅᕕᓂᓕᕆᔩᓪᓗ. ᒪᒥᐊᑉᐳᖓ ᑐᓵᔨᓄᑦ 

ᐱᔭᕆᐊᑐᑲᐃᓐᓇᐸᓪᓚᐃᒻᒪᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᒪᒃᑯᐊ ᐅᐸᖃᑦᑕᓐᖏᓗᐊᕐᓂᕆᔭᖏᑦ 

ᓄᓇᑦᑎᓐᓄᑦ ᓄᓇᓕᑦᑎᓐᓄᑦ, 

ᐃᓱᒫᓗᓇᓪᓚᕆᒻᒪᑦᑕᐃᓛᒃ ᐱᓗᐊᖅᑐᒥᒃ ᓱᕈᓯᓛᑦ 

ᐃᓱᒪᒋᓪᓗᒌᑦ.  

 

ᐅᖃᖅᑏ, ᑐᓴᖃᑦᑕᕋᒪ ᐃᓕᓴᕕᑦᑎᓐᓂ ᓱᕈᓰᑦ 

ᐃᓚᖏᑦ ᐃᑲᔪᖅᑕᐅᒍᓐᓇᓪᓚᕆᒻᒪᑕ ᐃᔨᖏᑦ 

ᖃᐅᔨᓴᖅᑕᐅᑉᐸᑕ, ᐃᒡᒐᑖᕆᐊᖃᕐᒪᖔᑕ 

ᖃᐅᔨᔭᐅᓂᐊᕐᖓᑕ, ᐊᒻᒪ ᓯᐅᑎᖏᓐᓂᓪᓗ 

ᑐᓵᑦᑎᐊᕋᓗᐊᕐᒪᖔᑕ ᖃᐅᔨᓴᖅᑕᐅᖃᑦᑕᕋᔭᕐᖓᑕ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᖃᓄᖅ 

ᑐᓴᐅᒪᖃᑎᒌᒐᓱᐊᖅᐸᒻᒪᖔᑕ 

ᐋᓐᓂᐊᑦᑕᐃᓕᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᓪᓗ 

ᓇᓗᓇᐃᖅᑐᐃᓪᓗᑎᒃ ᓱᕈᓯᕐᓂᒃ, ᒪᒃᑯᑦᑐᓂᓪᓗ 

ᓘᑦᑖᓄᑦ ᑕᑯᔭᐅᒋᐊᖃᖅᑐᒋᔭᖏᓐᓂᒃ ᓄᓇᓕᖓᓄᑦ 

ᑎᑭᑦᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

ᓄᓇᓕᓕᒫᐸᓗᓐᓂ ᐱᓕᕆᖃᑎᖃᑦᑎᐊᖃᑦᑕᑐᐃᑦ 

ᐃᖅᑲᓇᐃᔭᖅᑎᖏᓐᓂᒃ ᐃᓕᓴᕕᓐᓂ, 

ᐋᓐᓂᐊᕕᒻᒥᐅᑕᐃᓂᓛᑦ. ᑲᓱᖅᓯᒪᓂᖏᑦ ᑖᒃᑯᐊ 

ᖃᓄᖅ ᐋᓐᓂᐊᕕᓕᐊᖅᑐᓄᑦ ᐃᑲᔪᖅᑕᐅᓲᖑᒻᒪᑕ, 

ᖃᓄᖅ 

ᐃᑲᔪᖅᑕᐅᒋᐊᖃᕋᔭᕐᒪᖔᑕ ᐊᐱᖅᑯᑎᒋᕋᑖᖅᑕᖏᑦ. 

ᐊᓈᓇᒃᑯᖏᓐᓄᑦ ᐊᑖᑕᒃᑯᖏᓐᓄᓪᓗ 

ᐅᖃᐅᔾᔭᐅᔾᔮᓲᖑᔪᒍᑦ.  ᐃᓕᓴᐃᔨᖔᕐᓕ 

ᓇᓗᓇᐃᖅᓯᑉᐸᑦ ᐃᓕᓐᓂᐊᖅᑎᖁᑎᖓ 

ᑕᐅᑐᑦᑎᐊᕈᓐᓃᖅᑑᔮᕐᖓᑦ ᐅᖓᓱᑦᑐᒥᒃ 

ᑕᑯᑦᑎᐊᖅᑑᔮᕈᓐᓇᖏᒻᒪᑦ, ᐊᓈᓇᒃᑯᖏᓐᓄᑦ 

ᐊᑖᑕᒃᑯᖏᓐᓄᓪᓗ ᐅᖃᐅᔾᓯᓲᑦ, ᐊᒻᒪ ᐊᓈᓇᒃᑯᖏᑦ 

ᐊᑖᑕᒃᑯᖏᑦ ᐋᓐᓂᐊᕕᒻᒥ ᐅᖃᐅᔾᔨᑦᑕᓕᖅᑯᑦ 

ᑕᑯᔭᐅᒋᐊᖃᕐᓂᕋᐃᓗᑎᒃ. ᑕᐃᒃᑯᐊ ᐊᖓᔪᖅᑳᖏᒃ 

ᐊᖏᕐᕕᖃᕆᐊᖃᓲᖑᒻᒥᒻᒪᑕᑦᑕᐅᖅ 

ᐋᓐᓂᐊᕕᓕᐊᖅᑐᖃᕐᓂᐊᑎᓪᓗᒍ ᐅᑭᐅᑭᑦᑐᓂᒃ. 

ᑕᐃᒫ ᑕᕝᕙ ᐱᖃᑕᐅᑎᑕᐅᖃᑦᑕᖅᑯᑦ ᑖᓐᓇ 

ᐱᔾᔪᑎᒋᔭᐅᓪᓗᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ.  
 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 
 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᒪᐃᑐᐃᓐᓇᕆᐊᖃᕐᒥᔪᖅ ᐃᓛᓐᓂᒃᑯᑦ 

ᐊᓈᓇᒃᑯᒋᔭᐅᔪᑦ ᐊᑖᑕᒃᑯᒋᔭᐅᔪᐃᓪᓗ 

ᖃᐅᔨᒪᓲᖑᓐᖏᒻᒪᑕ ᕿᑐᕐᖓᖏᑦ 

ᑕᑯᓐᓈᑦᑎᐊᕈᓐᓃᑎᓪᓗᒋᑦ 

ᑐᓵᑦᑎᐊᕈᓐᓃᑎᓪᓗᒋᓘᓐᓃᑦ, ᑕᒪᒃᑯᐊ 

ᐃᓕᓴᐃᔨᖏᓐᓄᑦ ᑕᑯᔭᐅᖃᑦᑕᓲᖑᒻᒪᑕ 

ᐃᓪᓗᕈᓯᖏᓐᓂ. 
 

ᐅᖃᖅᑏ, ᒥᓂᔅᑕ ᐊᖏᕈᓐᓇᖅᑳ, ᐊᑯᓂᐅᓂᖅᓴᖅ 

ᓘᑦᑖᓂᒃ ᐊᔾᔨᒌᖏᑦᑐᓂᑦ 

ᓄᓇᑦᑎᓃᑲᐃᓐᓇᖃᑦᑕᖁᔨᓗᓂ ᐊᒻᒪᑦᑕᐅᖅ 

ᑕᐃᒃᑯᐊ ᑕᑯᔭᐅᔭᕆᐊᖃᖅᑐᓕᒫᑦ 

ᑕᑯᔭᐅᖃᑦᑕᕈᓐᓇᓂᐊᕐᖓᑕ ᓘᑦᑖᒧᑦ. ᐱᓗᐊᖅᑐᒥᓗ 

ᑕᐃᒃᑯᐊ ᓱᕈᓰᑦ ᐃᓕᓐᓂᐊᖅᑕᒥᓂᒃ 

ᐱᔭᕆᐊᑐᔪᖅᓯᐅᓕᖅᑐᐃᑦ 

ᖃᐅᔨᔭᐅᓚᐅᖅᓯᒪᓐᓂᖏᑦᑐᒧᑦ ᐋᓐᓂᐊᖓᓄᑦ. 

ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᑕᐃᒫᒃᑲᓐᓂᖏᓛᖅ ᖁᔭᓐᓇᒦᒃᑲᓂᖅᐸᕋ 

ᑖᓐᓇ ᓴᖅᑭᕐᖓᒍ ᒪᓕᒐᓕᐅᖅᑎᐅᑉ.  
 

ᐃᔨᒃᑯᑦ ᑭᒍᑎᓕᕆᔭᐅᓂᕐᓗ ᑕᐃᑰᓇ 

ᐋᓐᓂᐊᕕᓕᐊᖅᑐᖅᓯᐅᑎᖏᓐᓄᑦ 

ᓇᓪᓕᐅᒃᑯᒫᖃᓐᖏᑦᑐᐃᑦ ᐊᑐᖅᑐᑎᒍ 

ᐊᑯᓂᐅᓂᖅᓴᖅ 

ᑎᑭᓯᒪᑎᒐᓱᐊᖃᑦᑕᓕᖅᓯᒪᔭᕋᓗᐊᕗᑦ. ᑖᓐᓇ 

ᐊᖏᖅᑕᐅᓯᒪᓕᕐᖓᑦ  

ᓇᖃᖅᑳᖅᓯᒪᔪᓕᕆᔨᒃᑯᖏᓐᓂᒃ ᑲᓇᑕᒥ 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᓕᖅᑎᑕᐅᕙᓪᓕᐊᓪᓗᓂ ᑭᒍᑎᓕᕆᓂᕐᒧᑦ 

ᐃᔨᓕᕆᓂᕐᒧᓪᓗ. ᑖᓐᓇ ᑐᑭᖃᕐᓂᐊᖅᑐᖅ ᐃᒫᒃ, 

ᐅᖃᖅᑏ, ᐊᑯᓂᐅᓂᖅᓴᖅ ᐅᓪᓗᓂᒃ ᐊᒥᓲᓂᖅᓴᓂᒃ 

ᑕᓗᕐᔪᐊᒦᑦᑐᖃᖃᑦᑕᓛᓕᖅᑐᖅ, ᑰᒑᕐᔪᒥᓪᓗ 

ᐊᓯᖏᓐᓂᓗ ᓄᓇᓕᓐᓂ, ᐃᔨᖏᑦ 

ᖃᐅᔨᓴᖅᑕᐅᒍᓐᓇᖃᑦᑕᓂᖅᓴᐅᓛᓕᖅᑐᐃᑦ. 

 

ᐊᖏᕈᓐᓇᕐᒥᔪᖓᑦᑕᐅᖅ 

ᖃᐅᔨᒋᐊᒃᑲᓐᓂᕈᓐᓇᕐᓂᕋᕐᓗᖓ ᑕᒪᑐᒥᖓ. 

ᐅᖃᐅᓯᕆᕋᑖᖅᑕᖏᑦ ᑕᐃᒃᑯᐊ 

ᓂᕈᐊᖅᑕᐅᓯᒪᕕᒋᔭᖏᑦ ᐊᒥᓲᓗᐊᖅᑐᓂᒃ 

ᐅᑕᖅᑭᔪᖃᓕᓐᖏᒃᑲᓗᐊᕐᒪᖔᖅ ᖃᐅᔨᒋᐊᕐᓗᖓ, 

ᐅᓂᒃᑳᕐᕕᐅᑦᑎᐊᕇᑐᐊᕈᒪ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᖏᖅᓯᓂᐅᑉ ᐅᐊᓐᓇᖓᓄᑦ ᐊᒻᒪ 

ᐃᓪᓗᓕᒑᕐᔪᒻᒧᑦ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 728 - 6(2): ᑲᖏᖅᖠᓂᕐᒥ 

ᐊᑯᓂᐅᔪᒃᑯᑦ ᐸᖅᑭᔭᐅᕕᒃ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ.  

 

ᐅᖃᖅᑏ, ᑕᐃᓐᓇ ᐊᑯᓂ ᐸᖅᑭᔭᐅᕕᔅᓴᖅ 

ᑲᖏᖅᓯᓂᕐᒥ ᐱᔭᕇᕆᐊᑭᑦᑎᐊᓕᕋᓗᐊᕐᖓᑦ, 

ᑭᖑᕙᕆᐊᖅᓯᒪᕙᓚᐅᖅᑐᓂ. ᒥᓂᔅᑕ 

ᓇᓗᓇᐃᖅᑐᐃᑦᑎᐊᕈᓐᓇᖅᑲ, ᖃᖓ ᑕᐃᓐᓇ 

ᑲᖏᖅᖠᓂᕐᒥ ᐊᑯᓂ ᐸᖅᑭᔭᐅᕕᔅᓴᖅ 

ᐱᔭᕇᖅᑕᐅᓪᒪᕆᓛᕐᒪᖔᑦ ᐃᓘᓐᓇᖓ, ᐊᒻᒪᓗ 

ᒪᑐᐃᕈᓐᓇᖅᓯᓗᓂ ᐃᑲᔪᖅᑕᐅᔭᕆᐊᓕᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᐊᒻᒪ ᖁᔭᓐᓇᒦᖅᑕᕋ ᒪᓕᒐᓕᐅᖅᑎ 

ᐊᐱᕆᒻᒪᑦ ᑕᐃᒫᒃ. ᑕᐃᓐᓇ ᐊᑯᓂ ᐸᖅᑭᔭᐅᕕᔅᓴᖅ 

ᑲᖏᖅᓯᓂᕐᒥ, ᐄ, ᐱᔭᕇᖅᐸᓪᓕᐊᓕᖅᑐᖅ. 

ᑭᖑᕙᕆᐊᕆᐊᖃᖃᑦᑕᖅᓯᒪᒻᒪᑕ ᑭᓯᐊᓂ 

ᐱᓕᕆᐊᖏᑦ ᑖᒃᑯᐊ 

ᑲᒪᒋᔭᐅᖃᑦᑕᖅᑐᑎᒃ. ᖁᔭᓕᒍᒪᔭᒃᑲ, ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ. ᑖᒃᑯᐊ 

ᓴᓐᖏᔪᐊᓗᒻᒥᑦ ᐊᐅᓚᑦᑎᑎᐊᓐᓂᖃᖅᓯᒪᒻᒪᑕ 

ᐱᔨᑦᑎᕋᖃᑦᑕᖅᑐᑎᓪᓗ, ᐊᖏᔪᐊᓘᒻᒪᓄᓇ 

ᐱᓕᕆᐊᖑᔪᖅ.  

 

ᐊᐱᖅᑯᑎᖓᓕ ᐅᖃᐅᓯᕆᓗᒍ, ᑖᓐᓇ 

ᐱᔭᕇᖅᑕᐅᕕᔅᓴᓕᒃ ᒪᑐᐃᓚᐅᖏᓐᓂᖓᓂᒃ 

ᐱᔭᕇᖅᑕᐅᑦᑎᐊᓛᖅᑐᖅ, ᑕᐃᒪ ᐱᔾᔪᑎᖃᖅᑑᖅ 

ᐊᔾᔨᒋᑦᑎᐊᖏᒻᒪᒍ. ᐱᔭᕇᖅᑕᐅᑦᑕᓛᖅᑯᖅ 

ᓴᓇᔭᐅᓂᖓ, ᑮᖏᓪᓗ ᑐᓂᔭᐅᓗᑎᒃ ᒐᕙᒪᒃᑯᓐᓄᑦ. 

ᑕᐃᒪᓕ ᒐᕙᒪᒃᑯᑦ ᐱᒋᐊᕈᓐᓇᖅᓯᓛᖅᑯᑦ 

ᐃᓗᓪᓕᓱᖅᑕᐅᓗᓃ ᐃᓪᓗᑐᒥᐅᑕᖏᓐᓂᒃ ᐊᒻᒪ 

ᐋᓐᓂᐊᕕᒻᒥ ᐊᑐᖅᑕᐅᓲᓂᑦᑕᐅᖅ ᐊᔾᔨᒋᓐᓂᒃ 

ᐃᓗᓪᓕᓱᖅᑕᐅᒋᐊᖃᓛᕐᒥᒻᒪᑦ, ᑕᖅᑭᓂᒃ 

ᖃᑦᑎᓂᒃᑭᐊᖅ 

ᐃᓗᓪᓕᓱᖅᑕᐅᕕᖃᕆᐊᖃᕋᔭᕆᓪᓗᓂ 

ᐱᔭᕇᖅᑕᐅᓯᒪᓕᕋᓗᐊᖅᑲᑦ.  

 

ᐄᑉᐳᓗᒥ ᐱᔭᕇᖅᑕᐅᕕᔅᓴᖃᑦᑕᖅᑯᖅ ᓴᓇᔭᐅᓂᖓ. 

ᑕᐃᒃᑯᐊᓕ ᓯᕗᓪᓕᖅᐹᑦ ᐊᐅᓪᓛᖅᑎᕋᔭᖅᑐᐃᑦ 

ᑕᐃᑯᖓ ᐃᓗᐊᓄᑦ ᓂᕆᐅᒋᔭᕗᑦ ᐊᐅᔭᖓᓂ 

2024−ᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᕐᕌᓂ ᐊᐅᔭᒃᑯᑦ, ᒐᕙᒪᒃᑯᑦ ᑳᓐᑐᕋᕐᓂᒃ 

ᐱᒐᓱᐊᒐᔅᓴᓂᒃ ᐊᑭᑦᑐᕋᐅᑎᒐᔅᓴᓂᒃ ᑐᔅᓯᕋᔪᒻᒪᑕ 

ᐊᐅᓚᑦᑎᔨᐅᒐᔭᖅᑐᓂᒃ ᑖᔅᓱᒧᖓ ᐃᓪᓗᒧᑦ. 

ᒪᑐᕕᔅᓴᖓ ᑕᐃᒪ ᐅᖓᕙᕆᐊᖅᑕᐅᖃᑦᑕᔪᒻᒪᑦ 

ᐊᑕᐅᓯᐊᕐᓇᓂ. ᐊᒻᒪᓗ ᑐᑭᓯᓯᒪᒐᒪ ᐅᑭᐊᔅᓵᖅ 

ᒪᑐᔪᒥᓂᐅᔪᖅ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᑲᑎᒪᕐᔪᐊᕕᒻᒥ, ᓇᓕᐊᒃ ᑎᒥᐅᔪᖅ 

ᓇᒻᒥᓂᖃᐅᑎᓘᓐᓃᑦ ᐊᐅᓚᑦᑎᓛᕐᒪᖔᑦ 

ᑲᖏᖅᓯᓂᕐᒥ ᐊᑯᓂ ᐸᖅᑭᔭᐅᕕᒻᒥ ᐊᒻᒪᓗ 

ᓂᕈᐊᖅᑕᐅᓯᒪᔪᖃᖏᑉᐸᑦ ᓱᓕ. ᒐᕙᒪᒃᑯᓐᓄᑯᐊ 

ᓇᒻᒥᓂᖅ ᐊᐅᓚᑦᑎᓛᖅᑳᑦ ᑕᐃᔅᓱᒥᖓ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᖢᒍᓪᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᐄ, 

ᐊᑭᑦᑐᕋᐅᑎᓂᕐᒥᒃ ᐊᑐᐃᓐᓇᕈᐃᓚᐅᖅᑎᒡᓗᑕᐃᓛᒃ 

ᓴᖅᑭᔮᖅᑎᑦᓯᓚᐅᕋᑉᑕ. ᐄ, ᑕᒪᓐᓇ ᑐᒡᓕᕆᔭᖓᓂᒃ 

ᐊᑭᑦᑐᕋᐅᑎᖃᕐᓂᕐᒥᒃ ᓴᖅᑭᔮᖅᑎᑉᑦᓯᓗᑕ, 

ᐅᒃᑯᐊᑦᓯᐊᓚᐅᖅᑐᖅ ᓵᓚᒃᓴᖅᑐᖃᓚᐅᖢᓂᓗ 

ᑕᐃᑰᓇ, ᓇᒻᒥᓂᖅ ᐱᓕᕆᕝᕕᖃᖅᑎᐅᔪᓂᒃ 

ᑭᑐᒻᒪᖔᑕ ᒫᓐᓇ ᐅᖃᕐᓂᖅ ᐊᔪᖅᑐᖓᐅᒐᓗᐊᖅ, 

ᑭᓯᐊᓂ ᓇᓗᓇᕈᓐᓃᖅᑐᖅ ᑖᑉᑯᐊ ᓇᒻᒥᓂᖅ 

ᐱᓕᕆᕝᕕᓖᑦ ᐊᐅᓚᑦᓯᖔᕐᓂᐊᓕᕐᒪᑕ ᑕᒪᑐᒥᖓ 

ᐃᓐᓇᐅᓯᕕᐅᓂᐊᖅᑐᒥᒃ. ᐱᓕᕆᖃᑎᒋᒐᑉᑎᒍ 

ᒫᓐᓇᐅᔪᖅ, ᐊᑎᓕᐅᕌᓂᑉᓯᒪᓕᕈᑦᑕᓪᓗ ᐊᖏᕈᒻᒥᑦ 

ᑕᒪᒃᓱᒪ ᐱᓕᕆᐊᑉ ᒥᒃᓵᓅᖓᔪᒥᑦ 

ᑐᓴᖅᑎᑦᓯᒋᐊᕈᒫᖅᖢᑕ ᑭᑑᒻᒪᖔᑖ ᓇᒻᒥᓂᖅ 

ᐱᓕᕆᕝᕕᓖᑦ, ᖃᓄᖅ ᐊᑎᖃᕐᒪᖔᑖᓪᓗ. ᒫᓐᓇ 

ᐅᒡᒍᐊᕋᓗᐊᖅᐳᖓ ᐅᖃᐅᓯᕆᓂᖅ ᐊᔪᕋᒃᑯ 

ᑐᓴᕐᓇᓚᐅᖏᑎᓪᓗᒍ ᓱᓕ ᓄᓇᕗᒻᒥᐅᓄᐃᓛᒃ 

ᑐᓴᖅᑕᐅᑎᒋᐊᖓ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐃᓐᓇᐃᑦ ᒫᓐᓇᐅᔪᖅ ᐃᐊᒻᕙᓯ ᕗᐊᔅᒦᑦᑐᑦ ᐋᑐᕚᒥ 

ᐊᓯᖏᓪᓗ ᐅᑕᖅᑭᔪᑦ ᑐᔪᕐᒥᕕᑦᓴᒧᑦ 

ᓂᕆᐅᓪᓚᕆᒻᒪᑕ ᑖᑦᓱᒪᖓᑦ ᐃᓐᓇᒃᑯᕕᑦᓴᒥᒃ 

ᒪᑐᐃᖅᐸᑦ ᐃᑉᐱᒋᔭᐅᔪᓐᓇᓛᕋᒥᒃ ᑕᐃᑲᓂ. 

 

ᒥᓂᔅᑕᐅᔪᖅ ᐅᖃᐅᑎᔪᓐᓇᖅᐱᑎᒍᑦ, ᑭᕙᓪᓕᕐᒥ 

ᐃᓐᓇᐃᑦ ᒫᓐᓇᐅᔪᖅ ᐃᐊᒻᕙᓯ ᕗᐊᔅᒦᑦᑐᑦ 

ᐸᖅᑭᑦᓯᕕᒻᒥ ᓄᓇᕗᒻᒨᖅᑕᐅᒍᑎᒃ 

ᑲᖏᖅᓯᓂᕐᒦᓪᓛᕐᒪᖔᑕ ᑲᖏᖅᓯᓂᕐᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᐊᒻᒪ ᖁᔭᓐᓇᒦᖅᐸᕋ ᒪᓕᒐᓕᐅᖅ. 

ᑖᒃᑯᐊ ᐃᓯᖅᑎᑕᐅᓇᔭᖅᑐᑦ ᒪᓕᒋᐊᖃᕐᓂᐊᖅᑐᓂᒃ 

ᑲᖏᖅᓯᓂᕐᒥ, ᖃᐅᔨᒪᑦᓯᐊᖅᐳᒍᑦ 

ᐊᒥᓲᓗᐊᕈᓐᓇᖏᒻᒥᒻᒪᑕᑦᑕᐅᖅ ᐊᒻᒪᑦᑕᐅᖅ 

ᑭᖑᖅᑕᐅᓪᓚᕆᑦᓱᑎᒃ ᐃᓪᓕᑦᓴᑦ. ᑖᒃᑯᐊ 

ᒪᓕᒋᐊᖃᕐᓂᐊᖅᑐᑦ ᐱᔾᔪᑕᐅᔪᖅ ᐊᑕᐅᓯᐅᖏᑦᑐᑦ, 

ᓇᓪᓕᖏᓐᓂᒃ ᐃᓐᓇᐃᑦ ᑕᐃᑯᖓ 

ᓄᑦᑎᖅᑎᑕᐅᔪᓐᓇᓂᐊᖅᐸᑦ. ᑖᓐᓇ 

ᐋᓐᓂᐊᖅᑐᓕᕆᔨᒃᑯᓐᓂᑦ ᐋᑐᕚᒥᓚ ᐋᓐᓂᐊᕕᒻᒥ 

ᑲᒪᒋᔭᐅᔪᑉᓗᓂ. ᑖᒃᑯᐊ ᐊᕐᕌᒍᒐ, 

ᓇᒥᓐᖔᖅᓯᒪᒻᒪᖔᑦ, ᖃᓄᐃᓐᓂᕆᔭᖓᓗ.  

 

ᐊᒻᒪ ᐊᑯᓂ ᖃᓄᖅ ᐱᓯᒪᔭᐅᓕᕐᓂᖓ ᑖᒃᑯᐊ. 

ᐅᖃᖅᑏ, ᓲᕐᓗ ᓄᓇᕗᑦ ᓯᓚᑖᓂᖅᓯᒪᓕᕐᒪᖔᑦ 

ᖃᓄᑎᒋ ᑕᕝᕙᓂ ᐃᐊᒻᐸᓯ ᐅᐊᐃᔅᑦ ᑖᑉᑯᐊᓕ ᑭᒃᑯᑦ 

ᑕᐃᑯᖓ ᓄᑦᑎᖅᑎᑕᐅᔪᓐᓇᖅᓯᒑᕐᓂᐊᕐᒪᖔᑕ 

ᐃᒡᓗᖃᓕᕐᓗᑎᒃ. ᑖᓐᓇ ᖃᓄᐃᓐᓂᕆᔭᖓ ᑎᒥᒃᑯᑦ 

ᓯᕗᓪᓕᖅᐹᖑᓚᖓᒻᒪᑦ, 

ᐅᖃᖃᑎᒋᔭᐅᕙᓪᓕᐊᑦᓯᐊᕐᓗᑎᓪᓗ ᐃᓐᓇᐃᑦ 

ᐃᓚᓐᓇᕆᔭᖏᓪᓗ, ᓂᕆᐅᑦᓯᐊᕐᓂᖃᖅᑎᓪᓗᑕ 

ᒪᑐᐃᓛᕐᓂᖓᓂᑦ ᐊᐅᔭᖅ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 729 - 6(2): ᐋᖅᑭᒋᐊᖅᑕᐅᓂᖏᑦ 

ᐊᓐᓂᑭᑦᑐᕐᕕᒃ ᐊᒻᒪᓗ ᕿᑎᕝᕕᒃ ᓴᓪᓕᓂ 

(ᒪᓕᑭ) 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᑭᒡᒐᖅᑐᖅᑕᒃᑲ ᓇᐅᔮᕐᒥᐅᑦ ᓴᓪᓕᕐᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒃᑲ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᓯᑎᒃᑯᓐᓄᑦ.  ᐅᑎᕐᕕᒋᔪᒪᒐᒃᑯ 

ᓄᓇᓕᓐᓂ ᓴᓇᓯᒪᔪᑦ.  

 

ᐊᐅᓚᓕᔪᑦᓴᐅᕗᖅ ᒥᓂᔅᑕ ᐊᐱᖅᓱᕈᓘᔭᔪᒐᒃᑯ 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑭᐊᒃᓵᖅ ᐃᑦᓯᕙᓂᖃᖅᑎᓪᓗᑕ, 

ᑐᐊᕕᓐᓇᖅᑐᖃᓕᕐᓂᖓᓂᒃ ᐅᐊᔭᓂᒃ 

ᐊᑦᑕᓇᑦᑕᐃᓕᓂᕐᒧᑦ ᐊᒥᒐᕈᑎᐅᔪᓂᒃ ᓴᓪᓕᕐᒥᐅᑦ 

ᐊᓐᓂᑭᑦᑐᕐᕕᖓᓂᒃ.  

 

ᒥᓂᔅᑕ ᑐᓴᖅᑎᑦᓯᔪᒻᒪᑦ ᑎᑎᕋᖅᓯᒪᔪᑎᒍᑦ 

$40,000-ᓂᒎᖅ ᐊᖏᖅᑕᐅᓯᒪᓕᕐᒪᑦ 

ᐱᓕᕆᔭᐅᓂᔅᓴᖓᑕ. ᒥᓂᔅᑕ ᑐᓴᖅᑎᑦᓯᔪᓐᓇᖅᐸ 

ᐅᓪᓗᒥ ᖃᓄᐃᓕᕐᓂᕆᔭᖓᑕ ᑕᒪᑐᒪᐅᑉ ᑮᓇᐅᔭᐅᑉ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᓯᕋᖅᑎᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᐊᐱᕆᒻᒪᑦ 

ᒪᓕᒐᓕᐅᖅᑎ. ᐄ, ᐅᖃᐅᓯᖃᔪᒻᒪᑦ ᐊᐅᓚᔨᕗᖓ 

ᑖᒃᑯᐊ ᕼᐋᑭᕐᕕᖓᓐᓂᒃ, ᕼᐋᑭᖅᑎᖏᓐᓂᒃ 

ᐃᓅᓱᑦᑐᓂᒃ ᑕᐃᑲᓂ ᐊᑐᖅᐸᑦᑐᓂᒃ ᐱᓐᖑᐊᕐᕕᓐᓂᒃ 

ᐊᑦᓱᕉᑎᖃᖅᐸᑲᑦᑕ ᐱᒻᒪᕆᐅᒻᒪᑕ ᓄᓇᓕᓐᓄᑦ.  

ᐱᓕᕆᖃᑎᖃᖅᐸᑉᐳᖑᑦ ᓄᓇᓕᓐᓂ, ᑕᒪᒃᑯᐊ 

ᐃᑲᔪᕈᓐᓇᖅᑐᓄᑦ ᓴᓇᒋᐊᓕᓐᓄᑦ 

ᐅᐊᔭᒨᓕᖓᕈᓘᔭᖅᑐᓄᓪᓗ ᑕᒪᒃᑯᓂᖓᕈᓘᔭᖅ.  

 

ᐅᖃᖅᑏ, ᐊᐅᓚᔨᑦᑎᐊᕈᒪ ᒪᓕᒐᓕᐅᖅᑎᓪᓗ 

ᑎᑎᕋᖃᑎᒌᑦᑎᓪᓗᑕ ᐱᓕᕆᔨᒃᑲᓗ ᑐᓴᕈᑎᓂᒃ 

ᐃᑲᔪᖅᑐᐃᓂᑦᑎᓐᓂᒃ ᑎᑎᕋᔪᕗᒍᑦ ᓄᓇᓕᒻᒧᑦ 

ᐅᖃᐅᓯᕆᓗᒋᑦ ᑕᒪᒃᑯᐊ, ᐱᓕᕆᐊᖑᔪᓪᓗ 

ᐱᐊᓂᑦᑕᐅᖁᒥᓇᕐᓂᐊᖅᑐᖅ. ᐱᔭᕇᖅᐸᑦ 

ᐅᖃᐅᓯᕆᓛᖅᐸᕋ ᕿᓚᒻᒥᐅᔾᔫᒥᔪᒃᑯᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᒪᓕᑭ. 

  

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑖᓐᓇ ᓯᕗᒧᐊᒋᐊᕈᓐᓇᕐᒪᑦ.  

 

(ᑐᓵᔨᑎᒍᑦ) ᓴᓪᓕᕐᒦᒍᓐᓇᖅᓯᔪᒐᒪ ᑖᓐᓇ ᐃᖅᓱᒐᖅ 

ᐳᓚᕋᐅᑕᐅᑎᓪᓗᒍ. ᐊᑕᐅᓯᐅᓐᖏᑦᑐᖅ 

ᐃᓱᒫᓘᑕᐅᓚᐅᖅᐳᖅ ᓂᕈᐊᖅᑎᖁᑎᒋᔭᓐᓂᒃ, 

ᐱᓐᖑᐊᕐᕕᒃ ᐊᒻᒪᓗ ᐊᓐᓂᑭᑦᑐᕐᕕᒃ 

ᒪᑐᓯᒪᐃᓐᓇᓚᐅᕐᒪᑎᒃ. ᐅᖃᕈᓐᓇᖅᐸ ᒥᓂᔅᑕ 

ᖃᖓᒃᑯᑦ ᑖᒃᑯᐊᒃ ᒪᑐᐃᖅᑕᐅᔪᒫᕐᓂᖏᓐᓂᒃ 

ᐱᓐᖑᐊᕐᕕᐅᔫᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪ ᐅᖃᖅᑏ, ᐱᓕᕆᕝᕕᕗᑦ 

ᐱᓕᕆᖃᑎᖃᑦᓯᐊᖅᓯᒪᔪᑦ ᓄᓇᓕᓐᓂ ᐃᒡᓗᒥᒃ 

ᖃᓄᐃᓕᖓᕈᑎᐅᔪᑦ ᖃᓄᐃᒍᑕᐅᔪᒥᒃ. ᓴᓪᓕᕐᒥᓪᓗ 

ᐱᓐᖑᐊᕐᕕᖓ ᐊᓐᓂᑭᑦᑐᕐᕕᓪᓗ.  ᐅᖃᖅᑏ, 

ᑐᓴᕋᑦᓴᖃᖅᑰᔪᕗᖅ ᐃᒡᓗᐃᑦ ᖃᓄᐃᓐᓂᖏᓐᓂᒃ 

ᕿᒥᕐᕈᔭᐅᓚᐅᖅᑎᓪᓗᒋᑦ, ᖃᓄᖅ 

ᐱᒋᐊᒃᑲᓐᓂᕆᐊᖃᕐᓂᖏᓐᓂᒃ 

ᑐᑭᓯᐅᒪᑦᓯᐊᕐᓂᐊᕐᒪᑕ.  

 

ᖃᖓᒃᑯᑦ ᓱᓕ ᖃᐅᒪᒻᒪᓐᖏᑦᑐᒍᑦ ᑭᓯᐊᓂ 

ᕿᓚᒥᐅᔾᔫᒥᔪᖅ ᐅᖃᐅᓯᕆᔪᒪᓛᕈᒪᒐᓗᐊᖅᑕᕋ 

ᐃᑲᔪᖅᑐᐃᓂᑦᑎᓐᓂᒃ ᕼᐋᒻᓚᒃᑯᓐᓂᑦ. 

ᐅᖃᐅᓯᕆᔪᓐᓇᖅᓯᒍᑦᑕ 

ᐊᑐᐃᓐᓇᐅᓵᓕᓛᖅᑐᑦᓴᐅᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑏ. ᐃᒡᓗᕐᔪᐊᑦ, ᐃᓛᒃ, 

ᐱᖁᑏᑦ ᕿᑎᕝᕕᐅᖃᑦᑕᖅᑐᐃᑦ ᐅᑦᑯᐊᖅᑕᐅᑎᓪᓗᒋᑦ 

ᑖᒃᑯᓄᖓ ᖃᑦᑎᕆᔨᕐᔪᐊᒃᑯᓐᓄᑦ 

ᐅᓗᕆᐊᓇᖅᑐᒦᑎᑦᑎᓂᖏᓐᓄᑦ ᐃᓄᖕᓄᑦ ᐃᓄᐃᑦ, 

ᑖᒃᑯᐊᖃᐃ ᐅᑦᑯᐊᖅᑕᐅᓂᐊᓵᕐᓂᖏᓐᓂᒃ ᑖᒃᑯᐊ 

ᒐᕙᒪᒃᑯᓐᓄᑦ ᐱᔨᑦᓯᕋᖅᑏᑦ ᑮᓇᐅᔭᕐᓂᒃ 

ᓴᕝᕙᐃᖃᑦᑕᕈᓐᓇᖅᐸᑦ 

ᐋᖅᑭᒋᐊᖅᑕᐅᔾᔪᑎᒃᓴᖏᓐᓄᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᐃᑉᐱᒋᖃᑎᒋᑦᓯᐊᖅᐸᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᑕᒪᒃᑯᐊ ᐱᓐᖑᐊᕐᕖᑦ ᐅᕝᕙᓗ 

ᕿᑎᕝᕖᑦ ᐅᒃᑯᐊᖅᑕᐅᖁᓐᓇᓐᖏᒃᑲᓗᐊᕐᒪᑕ ᐊᒻᒪᓗ 

ᑖᒃᑯᐊ ᐱᓕᕆᔨᓄᑦ ᖃᐅᔨᓴᖅᑕᐅᖃᑦᑕᖅᑎᓪᓗᒋᑦ 

ᐊᑦᑕᓇᖅᑐᒦᓐᖏᒃᑲᓗᐊᓕᕐᒪᖔᑕ ᑕᒪᓐᓇ 

ᐱᓕᕆᕝᕕᒋᔭᕋ ᐊᔾᔨᒌᓐᖏᑦᑐᓂᒃ ᑮᓇᐅᔭᓂᒃ 

ᐊᑐᐃᓐᓇᖃᖅᑎᑦᓯᒐᓱᐊᖃᑦᑕᕐᒥᔫᒐᓗᐊᑦ 

ᕼᐊᒻᓚᒃᑯᓐᓄᑦ. ᑭᓯᐊᓂᑦᑕᐅᖅ ᑖᑦᓱᒪᑉ ᓴᓂᕌᒍᑦ 

ᐸᕐᓇᒃᐸᓪᓕᐊᒐᓱᐊᕐᒥᒐᑦᑕ ᖃᓄᐃᑦᑐᒥᒃ 

ᐊᑭᑐᔫᑎᓂᒃ, ᕼᐋᑭᕐᕕᐅᔪᑦ ᐱᓗᐊᖅᑐᒥᒃ 

ᓯᕗᒧᐊᑦᑎᒐᓱᐊᖅᑕᑦᑎᓐᓂᒃ 

ᓄᑖᕈᕆᐊᖃᖅᐸᑕᓘᓐᓃᑦ ᐅᕝᕙᓘᓐᓃᑦ 

ᓴᓇᔭᐅᒋᐊᖃᒃᑲᓐᓂᑐᐊᖅᐸᑕ ᑭᓱᑯᑦᑎᖏᑦ 

ᐊᐅᓚᑦᓯᐊᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 730 - 6(2): ᐊᓯᐊᒍᑦ 

ᐆᒻᒪᖅᑯᑎᓕᐅᕐᓂᕐᒧᑦ ᐱᒋᐊᕈᑕᐅᓯᒪᔪᑦ 

(ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔭᕋ ᒥᓂᔅᑕᒧᑦ ᖁᓪᓕᒃᑯᓐᓄᑦ.  

 

ᐅᖃᖅᑏ, ᖃᐅᔨᒪᒐᕕᑦ ᐊᓯᕗᓪᓗ ᖃᐅᔨᒪᒻᒪᑕ 

ᓄᓇᓕᓐᓂ ᐊᔭᐅᖅᑐᐃᕙᑦᑐᓂᑦ ᑕᒪᒃᑯᐊ ᓄᓇᕗᒻᒥ 

ᐅᖅᓱᐊᓗᒃᑐᓗᐊᖅᐸᓐᓂᖏᓐᓂᒃ ᐊᒻᒪ ᐅᖅᓱᐊᓗᓐᓄᑦ 

ᐊᑐᖃᑕᐅᕙᒻᒥᒐᑉᑕ.  

 

ᐅᖃᖅᑏ, ᐃᖅᑲᐅᒪᔪᑦᓴᐅᒐᕕᑦ ᐃᖃᓗᓐᓂ, 

ᒥᓂᔅᑕᐅᑉ ᐅᖃᐅᓯᖏᑦ, ᐅᖃᐅᓯᖃᓚᐅᖅᓯᒻᒪᑦ ᒫᑦᓯ 

15, 2016-ᖑᑎᓪᓗᒍ ᖁᓪᓕᒃᑯᑦ ᐃᑭᐊᖅᑎᓂᒃ 

ᑖᒃᑯᓇᓂ ᐃᑯᒻᒪᖅᑯᑎᓕᕆᕝᕕᒻᒥ ᐃᖃᓗᓐᓂ.  

 

ᑐᓴᖅᑎᒍᓐᓇᖅᐱᑎᒍᑦ ᐅᑉᓗᒥ ᑖᑦᓱᒪᓐᖓᑦ 

ᐱᓇᓱᒃᑕᐅᔪᒥᒃ? ᑐᑭᓯᒍᒪᓪᓚᕆᒃᑲᒪ ᑖᓐᓇ 

ᐱᓕᕆᐊᖑᓚᐅᖅᑐᖅ ᓂᕆᐅᑦᑐᐊᕆᔭᐅᓚᐅᖅᑐᒧᑦ 

ᐊᖑᒻᒪᑦᓯᐊᕋᓗᐊᕐᒪᖔᑦ ᐅᕝᕙᓗ ᐊᓯᐊᒍᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ 

ᑕᒪᑐᒥᖓ. ᑖᑉᑯᐊ ᕼᐃᕿᓂᕐᒥᓐᖔᖅᑐᒥᒃ 

ᐅᑦᑯᐊᓕᐅᕈᑕᐅᕙᑦᑐᑦ, (ᑐᓵᔨᑎᒍᑦ) ᓯᕿᓂᐅᑉ 

ᖃᐅᒪᓂᖓᓄᑦ ᐆᒻᒪᖅᑯᑎᓕᐅᕈᑏᑦ 

(ᑐᓵᔨᑎᒎᕈᓐᓃᖅᑐᖅ) ᒥᒃᓵᓄᑦ. (ᑐᓵᔨᑎᒍᑦ) ᑖᓐᓇ 

ᐱᓕᕆᐊᖑᔪᖅ ᐱᓪᓗᒍ, ᑐᕌᖓᔭᐅᓚᐅᖅᓯᒪᒻᒪᑦ 

ᐆᑦᑐᕈᑕᐅᓇᓱᒃᖢᓂ ᓯᕗᓪᓕᖅᐹᒥᒃ. ᐊᒻᒪ 

ᑮᓇᐅᔭᓄᓪᓗ ᖃᓄᐃᓐᓂᖅᓴᐅᓂᐊᕐᒪᖔᑦ 

ᑲᔪᓯᑦᓯᐊᕐᒪᖔᑦ ᑲᔪᓯᑦᓯᐊᓐᖏᒻᒪᖔᑦ. ᐃᒫᒃ 

ᕿᒥᕐᕈᔭᐅᓂᖃᓪᓚᑦᑖᓚᐅᖅᓯᒪᓐᖏᒻᒪᑦ 

ᐱᓕᕆᐊᖑᔪᒧᑦ ᖃᐅᔨᒪᔭᒃᑯᓪᓕ. ᑕᐃᒪᐃᒐᓗᐊᕐᓗᓂ 

ᑖᒃᑯᐊ ᓯᕿᓂᕐᒧᑦ ᐃᑯᒻᒪᖅᑯᑎᓕᐅᖅᑐᑦ ᐊᔪᓐᖏᑦᑐᑦ 

ᐊᑐᓐᖏᒃᑲᓗᐊᖅᖢᑎᒃ ᐃᑯᒻᒪᖅᑯᑎᓕᐅᕈᑕᐅᔪᒧᑦ 

ᑭᓯᐊᓂ ᑕᐃᑲᓂ ᐃᑯᒻᒪᖅᑯᑎᖃᕐᕕᖕᒥ 

ᐊᑐᖅᑕᐅᕙᒃᑐᑦ ᐃᑯᒪᓕᐅᕈᑎᐅᔪᖅ. ᐄ, ᐊᐅᓚᔪᖅ. 

ᐊᒻᒪ ᐃᑯᒻᒪᖅᑯᑎᓕᐅᖅᑐᑎᒃ 

ᖃᓄᐃᒍᑎᖃᓚᐅᖅᓯᒪᓐᖏᑦᓯᐊᖅᖢᑎᒃ ᒫᓐᓇᐅᔪᒧᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᖕᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋ ᒥᓂᔅᑕᐅᑉ ᑭᐅᓂᕆᔮ. ᑐᑭᓯᓯᒪᒐᒪ 

ᑖᒃᑯᐊ ᓯᕿᓂᕐᒧᑦ ᐃᑯᒻᒪᖅᑯᑎᓯᐅᑏᑦ 

ᐃᓚᓕᐅᖅᑕᐅᓯᒪᒻᒪᑕ ᐃᑯᒻᒪᖅᑯᑎᓕᐅᕐᕕᒻᒧᑦ 

ᑕᒻᒪᕐᓂᕋᒪ.  

 

ᑖᓐᓇ ᖁᕐᓗᖅᑐᕐᒥᒃ ᒪᓕᒐᓕᐅᖅᑎ 

ᐊᐱᖅᓱᕈᓘᔭᖃᑦᑕᖅᓯᒪᒻᒪᑦ 

ᐃᑯᒻᒪᖅᑯᑎᓕᖃᕐᕕᖓᓂᒃ ᓄᓇᓕᖓᖕᓂᒃ 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑯᒻᒪᖅᑯᑎᓕᐅᕈᑎᖃᕈᓐᓇᕐᓗᓂ ᓯᕿᓂᕐᒥᒃ. 

 

ᒥᓂᔅᑕ ᐃᖅᑲᐅᒪᔪᔅᓴᐅᕗᖅ, ᑖᓐᓇ ᑎᑎᖅᑲᖅ 

ᓂᕆᐅᑦᑐᐊᕆᔭᐅᔪᓄᑦ ᑐᓂᔭᐅᓚᐅᖅᑐᖅ 

ᐃᑦᓯᕙᐅᑕᖓᓄᑦ ᖁᓪᓕᒃᑯᓐᓄᑦ. ᐊᔭᐅᖅᑐᐃᓚᐅᕐᒪᑦ 

ᖁᓪᓕᒃᑯᑦ ᐃᑯᒻᒪᖅᑯᑎᓕᐅᕈᑎᖃᖅᐸᓂᕐᒥᒃ 

ᓯᕿᓂᕐᒧᑦ ᑲᓇᑕᒥ ᐅᖅᓱᐊᓗᑦᑐᓐᖏᑦᑐᓄᑦ 

ᐱᓇᓱᒍᑕᐅᔪᒧᑦ.  

 

ᒥᓂᔅᑕ ᑐᓴᖅᑎᑦᓯᔪᓐᓇᖅᐹ ᐅᑉᓗᒥ 

ᖃᓄᐃᓕᖓᓕᕐᒪᖔᑖ ᑐᑦᓯᕋᖅᓯᒪᔭᖏᑦ ᑮᓇᐅᔭᓂᒃ? 

ᖃᑦᓯᓪᓗ ᑐᓂᔭᐅᓯᒪᕙᑦ? ᓇᓪᓕᐊᓄᓪᓗ 

ᓄᓇᓕᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᐅᖃᐅᓯᕆᒻᒪᒍ ᖁᕐᓗᖅᑑᕐᒥ 

ᐃᑯᒻᒪᖅᑯᑎᓕᕆᕝᕕᐅᔪᑦᓴᒧᑦ ᓄᑖᒥᒃ. ᑕᐃᒪ 

ᐅᖃᐅᓯᕆᓯᒪᓚᐅᖅᓯᒪᒐᒃᑯ ᑕᕝᕙᓂ ᒪᓕᒐᓕᐅᕐᕕᒻᒥ 

ᐊᐃᑦᑖ ᑖᓐᓇ ᐅᖅᓱᐊᓗᑦᑐᓐᖏᑦᑐᒧᑦ 

ᐃᑯᒻᒪᖅᑯᑎᓕᐅᕐᓂᖅ ᐲᖅᑕᐅᓚᐅᕐᒪᑦ.  

 

ᑭᓯᐊᓂᓕ, ᖁᓪᓕᒃᑯᑦ ᑕᐅᑐᒋᐊᖃᓚᐅᕋᑉᑕ ᓇᐅᒃᑯᑦ 

ᑮᓇᐅᔭᖅᑐᓗᐊᓐᖏᒃᑲᓐᓂᕈᑎᑦᓴᒥᒃ 

ᐊᑭᑦᑐᐸᓪᓕᐊᓂᐅᔪᑦ ᐱᓪᓗᒋᑦ. 

ᐲᔭᑐᐃᓐᓇᓚᐅᓐᖏᑕᕗᑦ ᐅᖅᓱᐊᓗᑦᑐᒧᑦ 

ᐅᖅᓱᐊᓗᑦᑐᖅᑐᒨᓐᖏᑦᑐᑦ ᐱᔪᑦ. ᑭᓯᐊᓂᑦᑕᐅᖅ 

ᐲᔭᕆᐊᖃᓚᐅᕐᒥᔭᕗᑦ ᑖᓐᓇ ᑰᒑᕐᔪᖕᒥ 

ᐃᓪᓗᓕᒑᕐᔪᖕᒥᓪᓗ ᐲᖅᑕᕆᐊᖃᓚᐅᖅᑕᕗᑦ 

ᑮᓇᐅᔭᖅᑖᕋᔭᓚᐅᖅᑑᒐᓗᐊᑦ ᐅᑭᐅᖅᑕᖅᑐᒥ 

ᐃᑯᒻᒪᖅᑯᑎᓕᕆᓂᐅᔪᒧᑦ. ᑖᒃᑯᐊ ᐊᑭᑐᔫᑎᓄᑦ 

ᐊᑦᑐᐊᕋᔭᓚᐅᕐᓂᖓ.  

 

ᑐᑦᓯᕋᐅᑎᐅᓯᒪᔪᓪᓕ ᒫᓐᓇ ᐱᓯᒪᓐᖏᑕᐃᒻᓇᕋᒃᑭᑦ. 

ᑭᓯᐊᓂ ᐅᖃᕈᓐᓇᖅᐳᖓ ᐋᖅᑭᒋᐊᓛᕋᒃᑯ 

ᑐᑭᓯᒋᐊᓛᕐᓗᒍ ᐅᑎᕐᕕᒋᓛᖅᐸᕋ ᒪᓕᒐᓕᐅᖅᑎ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐃᓚᒋᐊᕈᑦ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᒋᕙᕋ ᒥᓂᔅᑕᐅᑉ ᑭᐅᔾᔪᑎᖓ. ᐅᖃᖅᑏ, 

ᑎᑎᖅᑲᑎᒍᑦ ᐊᐱᖅᑯᑎᖃᖃᑦᑕᓚᐅᕋᒪ 

ᒪᓕᒐᓕᐅᖅᑎᐅᓚᐅᖅᓯᒪᔪᓂᒃ ᐱᔾᔪᑎᒋᓪᓗᒋᑦ 

ᐊᑭᒋᔭᖏᑦ ᑕᒪᑐᒧᖓ ᐆᑦᑐᕋᐅᑕᐅᔪᒧᑦ ᐃᖃᓗᐃᑦ 

ᐊᐅᓚᐅᑎᖃᕐᕕᖓᓂ. ᑖᒃᑯᐊ 11-ᖑᖅᑰᖅᑐᑦ 

ᓯᕿᓂᕐᒥᑦ ᐆᒻᒪᖅᑯᑎᑖᕈᑏᑦ 3 ᑭᓗᕚᑦ, 

ᒥᑭᔪᑯᓘᓪᓗᑎᒃ. ᑭᓯᐊᓂᓕ, ᐊᑭᖏᑦ 

ᓂᐅᕕᕐᓂᐊᕐᓗᓂ ᑖᒃᑯᓂᖓ ᐱᓕᕆᔾᔪᑎᓂᒃ 

$17,000-ᖑᓚᐅᖅᑐᑦ, ᐊᐅᓪᓚᖅᑎᑕᐅᓪᓗᑎᒃ 

$3,000-ᓂᒃ. ᑖᓐᓇ ᒥᑭᑦᑐᖅ ᐱᓕᕆᐊᒃᓴᖅ 

ᐊᑭᖃᓚᐅᖅᑐᖅ $20,000-ᓂᒃ ᐊᒻᒪᓗ 

ᐅᑎᖅᑎᑦᑎᓇᔭᓚᐅᖅᑐᒃᓴᐅᓪᓗᓂ 

ᐊᑭᓕᕆᐊᓕᖏᓐᓂᒃ ᕿᓚᒻᒥᐅᔪᒃᑯᑦ, ᓇᐃᓐᓂᖅᓴᒃᑯᑦ 

ᐱᖁᑎᐅᑉ ᐊᑐᕈᓐᓇᕐᓂᕆᔭᖓᓂᑦ.  

 

ᐅᖃᖅᑏ, ᑭᖑᓪᓕᖅᐹᒥ ᐊᐱᖅᑯᑎᒐ, ᐱᔾᔪᑎᒋᓪᓗᒍ 

ᑐᓂᔭᐅᓚᐅᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖᓂ ᐃᓕᐅᖅᑲᐃᓂᕐᒧᑦ 

ᐊᐅᓚᐅᑎᖃᕐᕕᑦᑎᓐᓂ, ᖃᓄᖅ ᑮᓇᐅᔭᑎᒍᑦ 

ᐃᓱᒪᒋᔭᐅᓚᐅᖅᐸᑦ ᐊᒻᒪᓗ ᓯᕿᓂᕐᒧᑦ 

ᐊᐅᓚᐅᑎᖃᕈᓐᓇᕐᓂᕐᒧᑦ ᐱᔪᓐᓇᕐᓂᕆᔭᐅᔪᖅ 

ᐃᓱᒪᒃᓴᖅᓯᐅᕈᑎᖃᓚᐅᖅᐸᑦ ᑐᒃᓯᕋᕐᓂᕐᒥᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᐆᒻᒪᖅᑯᑎᓂᒃ ᐊᑐᒃᑲᓐᓂᕈᓐᓇᖅᑐᓄᑦ 

ᑐᕌᖓᔪᓂᒃ ᑮᓇᐅᔭᖅᑕᖃᓚᐅᖅᓯᒪᔪᖅ ᖁᕐᓗᖅᑑᕐᒥ 

ᑕᐃᓐᓇ ᐆᒻᒪᖅᑯᓯᐅᕐᕕᒃ ᐱᔾᔪᑎᒋᓪᓗᒍ. ᑭᓯᐊᓂ 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᕇᖅᑕᕐᕕᒃᓴᖏᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ 

ᑮᓇᐅᔭᑦ ᐊᑐᕈᓐᓇᖅᓯᓚᐅᓐᖏᓐᓇᑦᑎᒃᑯᑦ.  

 

ᐊᒻᒪᓗ ᒪᓕᒐᓕᐅᖅᑎᐅᑉ ᐊᐱᖅᑯᑖ ᑭᐅᒋᐊᕐᓗᒍ, 

ᐆᒻᒪᖅᑯᑏᑦ ᐊᑐᒃᑲᓐᓂᕈᓐᓇᖅᑐᑦ 

ᑮᓇᐅᔭᐃᕈᑎᒋᔭᐅᓚᐅᕋᓗᐊᖅᖢᑎᒃ ᐃᒻᒥᓂᒃ 

ᐊᑭᓕᖅᓱᖔᓕᓲᖑᖕᒪᑕ ᑕᒪᓐᓇ ᐱᐅᓂᖃᕋᔭᖅᑐᖅ. 

ᑭᓯᐊᓂ ᑕᐃᒪᐃᑦᑐᓕᕆᔨᐅᓐᖏᑦᑐᕐᔪᐊᒻᒪᕆᐊᓘᒐᒪ 

ᕿᒥᕐᕈᓇᒃᑲᓐᓂᕈᓐᓇᕐᓂᐊᖅᑕᕋ.  

 

ᐊᒻᒪᓗ ᐅᓇ ᖁᕕᐊᓇᒃᑲᓐᓂᐅᑎᖓ ᐆᒻᒪᖅᑯᑏᑦ 

ᐊᑐᒃᑲᓐᓂᕈᓐᓇᕐᓂᖏᑦ ᐱᔾᔪᑎᒋᓪᓗᒋᑦ 

ᑮᓇᐅᔭᖅᑐᕈᑎᖏᑦ ᓯᕿᓐᖑᔭᐅᔭᕐᒧᑦ 

ᑲᐃᕙᓪᓚᓐᓂᖓ ᐊᑕᐅᓯᕐᒧᑦ 

ᐊᑭᓪᓕᕙᓪᓕᐊᑐᐃᓐᓇᓲᖑᖕᒪᑕ ᐊᕐᕌᒍᐃᑦ 

ᐊᓂᒍᖅᐸᓪᓕᐊᓕᖅᑎᓪᓗᒋᑦ. ᒪᑯᐊ 

ᓄᑖᓐᖑᖅᐸᓪᓕᐊᔪᑦ ᐊᑐᖅᑕᐅᕙᓪᓕᐊᓪᓗᒋᑦ. 

ᑕᐃᒃᑯᐊ ᓯᕿᓂᕐᒧᑦ ᐆᒻᒪᖅᑯᓯᐅᕈᑏᑦ ᐊᒃᓱᐊᓗᒃ 

ᐊᑭᓪᓕᕚᓪᓕᐅᑎᒋᔭᐅᔪᓐᓇᕐᒪᑕ. ᖁᓪᓕᒃᑯᑦ 

ᓂᕆᐅᑉᐳᑦ ᑕᒪᑐᒥᖓ ᐃᑲᔪᖅᓱᕐᓂᐊᕐᓂᕐᒥᓂᒃ 

ᓄᓇᕗᒻᒥ ᐊᑐᖅᑕᐅᕙᓪᓕᐊᑎᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 731 - 6(2): ᑭᒃᑯᓕᒫᓂᒃ 

ᐃᓚᐅᑎᑦᑎᓂᖅ ᖃᒪᓂᑦᑐᐊᑉ 

ᐃᓕᓐᓂᐊᕐᕕᖓᓂ (ᓯᒪᐃᓚᒃ) 

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐅᓪᓗᒃᑯᑦ 

ᖃᒪᓂ’ᑐᐊᕐᒥᐅᑕᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᖕᓄᑦ.  

 

ᐅᖃᖅᑏ, ᑖᓐᓇ ᒥᓂᔅᑕ ᖃᐅᔨᒪᔪᖅ ᑕᒪᓐᓇ 

ᐱᓕᕆᐊᕆᔭᐅᓯᒪᓕᕐᒪᑦ ᐊᑯᓂᑲᓪᓚᒃ. ᐊᒻᒪᓗ 

ᐊᓇᕐᕕᓕᐅᕐᓗᑎᑦ ᔫᓇ ᐊᒥ’ᓈᖅ ᐃᓕᓐᓂᐊᕐᕕᖓᓂᒃ 

ᖃᒪᓂ’ᑐᐊᕐᒥ ᑕᒪᒃᑯᓄᖓ ᐱᒡᒐᖅᑐᓄᑦ. 

ᐱᒋᐊᖅᑕᐅᓇᓱᑲᑕᒃᑲᓗᐊᖅᖢᓂ ᑳᓐᑐᕌᒃᑎᒥᒃ 

ᐃᖅᑲᓇᐃᔭᖅᑎᑦᑎᓚᐅᖅᓯᒪᔪᑦ ᓵᑕᖅᑕᐅᓪᓗᑎᓪᓗ 

ᓱᓇᒃᑯᑖᖏᑦ ᓄᓇᓕᖕᓄᐊᖅᖢᑎᒃ.  

 

ᑕᐃᓐᓇ ᐊᓇᕐᕕᒃ ᐊᖏᓪᓕᒋᐊᖅᑕᐅᓂᐊᖅᑐᖅ ᑕᒫᓂ 

12−ᓂᒃ ᐃᓯᒐᓐᓂᒃ ᑕᑭᓂᖃᓕᕐᓗᓂ 

ᑲᐃᓪᓗᐊᕈᑎᓂᒃ ᐊᑐᖅᑐᑦ ᐃᓯᕈᓐᓇᕐᓂᐊᕐᒪᑕ ᐊᒻᒪᓗ 

ᖁᕝᕙᕆᐊᕈᑎᖃᕐᓗᓂ. ᐊᒻᒪᓗ ᖁᕝᕕᖃᕐᓗᓂ, 

ᐅᐊᓴᕐᕕᖕᒥᒃ ᐊᒻᒪᓗ ᐊᓯᔾᔨᕈᑎᓂᑦ. 30 

ᐃᓐᓯᔅᑯᓗᖕᓂᖑᓇ ᐊᖏᓪᓕᒋᐊᖅᑕᐅᓚᐅᖅᓯᒪᖕᒪᑦ. 

ᑕᐃᒪ ᐃᓕᓴᖅᑏᑦ ᑲᐃᓪᓗᐊᕈᑎᓃᑦᑐᑦ ᑕᐃᑯᖓ 

ᐃᓯᕈᓐᓇᓐᖏᑦᑐᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᒃ 

ᒪᓕᒐᓂᒃ ᐊᑐᖃᑦᑕᕐᒪᖔᑦ ᐱᓕᕆᕕᖓᑦ? ᑕᐃᒃᑯᐊ 

ᐃᓂᒃᓴᖃᑦᑎᐊᖁᓪᓗᒋᑦ ᐃᑲᔪᖅᑕᐅᓗᑎᒡᓗ ᒪᑯᐊ 

ᑎᒥᒥᒍᑦ ᐊᔪᕈᑎᓖᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᐄ, ᐃᓕᓐᓂᐊᕐᕕᒃ ᑕᐃᓐᓇ 

ᖃᒪᓂ’ᑐᐊᕐᒥ ᐊᓇᕐᕕᖓᑦ 

ᐊᖏᓪᓕᒋᐊᖅᑕᐅᖁᔭᐅᓚᐅᖅᓯᒪᖕᒪᑦ.  

 

ᐅᖃᖅᑏ, ᑮᓇᐅᔭᓂᒃ ᑕᐃᑯᖓ ᐃᓕᓯᓯᒪᔪᒍᑦ ᐊᕐᕌᓂ 

ᑖᓐᓇ ᐱᓕᕆᐊᕆᔭᐅᖁᓪᓗᒍ. ᐊᒻᒪᓗ 

ᐃᓕᓐᓂᐊᕐᕕᖕᓄᑦ ᐸᕐᓇᐅᑎᓂᒃ 

ᖃᓄᐃᓕᖓᓂᐊᕐᒪᖔᓪᓗ ᐋᖅᑭᒃᓱᐃᓯᒪᓕᖅᑐᒍᑦ 

ᒪᓕᒃᓯᒪᔪᒥᒃ ᑲᓇᑕᒥ ᒪᓕᒐᐃᑦ ᒪᓕᒋᐊᓖᑦ. ᐊᒻᒪᓗ 

ᐃᓕᓐᓂᐊᕐᕖᑦ ᓄᑖᓐᖑᕆᐊᖅᑎᑕᐅᓂᐊᖅᐸᑕ 

ᑕᐃᒃᑯᐊ ᑲᓇᑕᐅᑉ ᒪᓕᒐᖏᑦ 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖃᓯᐅᑎᓂᐊᖅᑕᕗᑦ. ᐃᓕᓐᓂᐊᕐᕕᒃ 

ᓇᓕᐊᑐᐃᓐᓇᖅ ᑕᐃᒪᐃᑦᑐᓂᒃ ᐊᑐᕐᓂᐊᕈᑎᑦ, ᐄ, 

ᒪᓕᖃᑦᑕᖅᑕᕗᑦ ᑕᐃᒃᑯᐊ ᒪᓕᒐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ. ᑖᓐᓇ 

ᐊᑕᐅᓯᐊᕐᓇᒍ ᑎᑎᕋᐅᓯᕆᖃᑦᑕᖅᓯᒪᔭᕋ 

ᖃᔅᓯᐊᖅᑎᑭᐊᖅ.  

 

ᖃᒪᓂ’ᑐᐊᓕᐊᖅᑎᓪᓗᒋᑦ ᐊᕗᑎᓯᒪᓗᑎᒃ 

ᑲᑎᒪᔭᖅᑐᖅᑎᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᒥᓂᔅᑕᖏᑦᑕ ᑐᖏᓕᖏᑦ ᐊᒻᒪᓗ ᒥᓂᔅᑕᕆᔭᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᑦ ᑕᐃᑲᓂ 

ᐃᓕᓐᓂᐊᕐᕕᐊᓗᖕᒥ ᑕᑯᖅᑯᔾᔨᒋᐊᖅᑐᓚᐅᖅᓯᒪᒐᒃᑭᑦ 

ᖃᓄᖅ ᐋᖅᑭᒋᐊᖅᑕᐅᒋᐊᖃᕐᒪᖔᑦ ᑕᐃᓐᓇ 

ᐊᓇᕐᕕᒃ. ᐊᒻᒪᓗ ᒥᓂᔅᑕᐃᑦ ᑕᐃᒃᑯᐊ ᐊᔾᔨᖏᓐᓂᒃ 

ᖃᐃᑦᑎᓚᐅᖅᖢᒋᑦ, ᒥᓂᔅᑕᕆᔭᐅᔪᖅ ᓄᓇᓕᖕᓂ 

ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᑕᐃᓐᓇᑐᐊᑦᑎᐊᖅ 

ᑭᐅᓚᐅᖅᑐᖅ ᑭᓯᐊᓂ ᐳᓛᕆᐊᕈᓐᓇᓚᐅᓐᖏᑦᑐᖅ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ 

ᖃᓄᐃᓕᖓᓕᕐᒪᖔᑦ ᑕᐃᒃᑯᐊ ᐃᓗᓯᕐᓗᒃᑐᓪᓘᓐᓃᑦ 

ᑎᒥᒥᒍᓪᓘᓐᓃᑦ ᐊᔪᕈᑎᓖᑦ ᐃᓂᒃᓴᖃᑦᑎᐊᖁᓪᓗᒋᑦ 

ᐃᓕᓐᓂᐊᕐᕕᖕᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒐᖕᓂ. 

ᐄ, ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᒐᕙᒪᒃᑯᑦ 

ᐱᓕᕆᕝᕕᖏᑦ, ᐊᒻᒪᓗ ᓄᓇᓕᓐᓂ ᒐᕙᒪᒃᑯᓕᓪᓗ 

ᐱᔨᑦᑎᖅᑏᑦ. ᑕᐃᒃᑯᐊ ᓴᓇᔨᒋᖃᑦᑕᕋᑦᑎᒃᑯᑦ 

ᒐᕙᒪᒃᑯᑦ ᐱᖁᑎᖏᑦ ᐱᔾᔪᑎᒋᓪᓗᒋᑦ ᐃᓚᓕᐅᖦᖢᒋᑦ 

ᐃᓕᓐᓂᐊᕐᕖᑦ.  

 

ᐅᖃᖅᑲᐅᖕᒥᒐᒪ ᑭᖑᓪᓕᖅᐹᒥᒃ ᑭᐅᓪᓗᑎᑦ, 

ᑮᓇᐅᔭᓂᒃ ᑕᕝᕗᖓ ᐃᓕᓯᒃᑲᓐᓂᓚᐅᖅᓯᒪᔪᑦ 

ᐃᖅᑲᓇᐃᔮᕆᔭᐅᔪᓐᓇᕐᓂᐊᕐᒪᑦ, 

ᐃᖅᑲᓇᐃᔭᖅᑕᐅᓗᓂᓗ. ᓄᓇᓕᓐᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᐱᓕᕆᕝᕕᖓᓐᓄᑦ 

ᑐᓐᓂᖅᑯᑎᒋᓚᐅᖅᑕᕗᑦ ᑕᐃᒃᑯᐊ ᑮᓇᐅᔭᑦ 

ᓴᓇᔭᕆᐊᓖᑦ ᓴᓇᔭᐅᖁᓪᓗᒋᑦ. 

 

ᐅᖃᖅᑏ, ᐊᒻᒪᓗ, ᐳᓛᕆᐊᕌᖓᑕ ᓄᓇᖕᓕᓄᑦ 

ᑕᑯᑎᑕᐅᖃᑦᑕᕐᓂᐊᖅᐳᒍᑦ ᑭᓱᑦ 

ᓴᓇᔭᐅᖃᑦᑕᕆᐊᖃᕐᓂᖏᓐᓂᒃ, ᐱᕕᖃᕈᑦᑕ ᐄ, 

ᐃᓕᓐᓂᐊᕐᕕᑦᑎᓐᓄᐊᕈᒪᓇᔭᖅᑐᒃᓴᐅᔪᑦ ᑕᐃᒪ 

ᖁᕕᐊᖏᓐᓇᐅᔭᕐᒪᑕ ᐃᓕᓐᓂᐊᕐᕕᖕᓄᑦ 

ᐃᓯᑲᐃᓐᓇᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ, ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᖅ 

ᐅᖃᖅᓯᒪᔪᖅ ᐄ, ᓱᕈᓯᓕᒫᑦ ᐃᓕᑦᑐᓐᓇᖅᑐᑦ ᐊᒻᒪᓗ 

ᐃᑲᔪᖅᓱᖅᑕᐅᑦᑎᐊᕐᓗᑎᒃ ᑕᒪᒃᑯᐊ ᐊᔪᕈᑎᓖᑦ 

ᐃᓕᓐᓂᐊᕐᕖᑦ ᐃᓗᐊᓂ. ᐅᒃᐱᕈᓱᒃᑲᒪᓗ ᐊᔪᕈᑎᓖᑦ 

ᐃᑉᐱᒋᓂᐊᕈᑦᑎᒃᑯᑦ ᑕᐃᑲᓂ 

ᐃᓱᒪᒋᔭᐅᖃᓯᐅᔾᔭᐅᔭᕆᐊᓖᑦ ᐊᔪᕈᑎᖏᑦ 

ᑭᓐᖒᒪᔭᖏᓪᓘᓐᓃᑦ. ᐱᔪᒪᑐᐃᓐᓇᓐᖏᑕᖏᑦ, 

ᐱᖃᕆᐊᖃᕐᓂᖏᑦ.  

 

ᐅᖃᖅᑏ, ᒪᕐᕈᐊᖅᑎᖅᖢᓂ ᒥᓂᔅᑕ ᐅᖃᖅᑲᐅᖕᒪᑦ, 

ᑮᓇᐅᔭᓂᒡᒎᖅ ᑕᕝᕗᖓ ᐃᓕᓯᓯᒪᓕᕐᒪᑦ ᑕᐃᓐᓇ 

ᐊᓇᕐᕕᒃ ᓴᓇᔭᐅᖁᓪᓗᒍ, ᑕᕝᕙᑑᔭᕆᐊᖃᖏᒻᒪᑦ. 

ᑎᑎᕋᐅᔭᖅᑕᐅᓯᒪᓚᐅᖅᑐᖅ 12 ᐃᓯᒐᓂᒃ 

ᑕᑭᓂᓕᖕᒥᒃ ᐊᖏᓪᓕᒋᐊᖅᑕᐅᓂᐊᓚᐅᕋᓗᐊᕐᒪᑦ, 

30”−ᑯᓗᑐᐃᓐᓇᕐᒥᒃ ᐃᓚᔭᐅᓚᐅᕐᒪᑦ. 

 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᖃᒪᓂ’ᑐᐊᕐᒥ 

ᐅᖃᖅᓯᒪᔪᑦ ᑖᓐᓇᒎᖅ ᐱᔭᕇᖅᑕᐅᔪᖅ ᐊᓇᕐᕕᐅᑉ 

ᓴᓇᔭᐅᓂᖓ, ᑕᐃᒪ ᐃᒪᐃᑦᑑᖕᒪᑦ ᑕᐃᒪᓐᓇ 

ᑭᓯᐊᓂᐅᓕᖅᐳᖅ ᑕᐃᒪᓕᔭᐅᑐᐃᓐᓇᕐᓂᕐᒪᑕ.  

 

ᐅᖃᖅᑏ, ᐅᓇᖃᐃ ᒥᓂᔅᑕᕆᔭᐅᔪᖅ ᓄᓇᓕᖕᓂᒃ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐱᓕᕆᕕᖓᓐᓂᒃ 

ᐃᖅᑲᓇᐃᔭᖃᑎᖃᕈᓐᓇᖅᐸ ᓈᒻᒪᒃᑐᒥᒃ ᐊᓇᕐᕕᒃ 

ᐊᖏᒡᓕᒋᐊᖅᑕᐅᓂᐊᕐᒪᑦ ᑲᐃᓪᓗᐊᕈᑎᓂᒃ ᐊᑐᖅᑐᑦ 

ᐃᓯᕈᓐᓇᖁᓪᓗᒋᑦ ᑕᐃᑲᓂ ᔫᓇ ᐊᒥ’ᓈ 

ᐃᓕᓐᓂᐊᕐᕕᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐄ, ᐅᖃᕈᓐᓇᖅᑐᖓ ᑕᒪᓐᓇ 

ᑕᑯᒋᐊᕐᓂᐊᖅᐸᕗᑦ, 

ᕿᒥᕐᕈᓇᒃᑕᐅᒃᑲᓐᓂᕈᓐᓇᕐᓂᐊᕐᒪᑦ. ᐄ, 

ᖃᐅᔨᒪᓪᓗᖓᓗ ᑎᑎᕋᐅᓯᕆᖃᑦᑕᖅᓯᒪᔭᕗᑦ 

ᐊᑕᐅᓯᐊᕐᓇᒍ ᐊᖏᓂᖓ ᑕᐃᓐᓇ ᐱᔾᔪᑎᒋᓪᓗᒍ. 

ᐄ, ᐃᓕᓐᓂᐊᕐᕕᖕᒦᑦᑐᖅ ᑕᐃᓐᓇ 

ᑕᑯᒋᐊᒃᑲᓐᓂᕈᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᐊᐱᖅᑯᑦ 732 - 6(2): ᐃᓄᓕᒫᖅᓯᐅᑎᓄᑦ 

ᐃᒡᓗᖃᖅᑐᑦ ᐊᓂᑕᐅᖃᑦᑕᕐᓂᖏᓄᑦ 

ᐊᑐᐊᒐᖅ (ᓄᑕᕋᖅ) 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ 

ᐊᐱᖅᑯᑎᒋᓂᐊᖅᑕᒃᑲ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓐᓄᑦ. 

 

ᒥᓂᔅᑕ ᖃᐅᔨᒪᔪᒃᓴᐅᖕᒪᑦ, ᒥᑦᑎᒪᑕᓕᖕᒥᑦ 

ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᑭᒃᑯᑐᐃᓐᓇᕐᓄᑦ 

ᐊᑐᖅᑐᐊᖅᑕᐅᔪᓐᓇᖅᑐᓂᒃ ᐃᒡᓗᓂᒃ ᑲᒪᔨᐅᖕᒪᑕ, 

ᐊᒻᒪᓗ ᐊᑐᐊᒐᓂᒃ ᐊᐅᓚᑦᑎᔨᒋᔭᐅᓪᓗᑎᒃ. 

 

ᒫᓐᓇᕈᓘᓚᐅᖅᑐᖅ ᐅᖃᐅᔾᔭᐅᓚᐅᕋᒪ 

ᐃᓱᒫᓘᑎᒋᔭᐅᖕᒪᑕᒎᖅ ᐱᔾᔪᑎᒋᓪᓗᒋᑦ ᑖᒃᑯᐊ 

ᐊᑐᐊᒐᑦ, ᐊᒻᒪᓗ ᐃᒡᓗᕐᔪᐊᕐᒥᒃ ᐊᑐᖅᑐᐊᖅᑑᒐᓗᐊᑦ 

ᐊᓂᑎᑕᐅᓕᖅᑎᓪᓗᒋᑦ ᐃᒡᓗᖓᓐᓂᒃ 

ᐊᑭᓕᒃᓴᖃᕐᓂᖏᓐᓄᑦ ᐊᓯᖏᓂᒡᓘᓐᓃᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ 

ᐃᓪᓗᓕᕆᔨᓕᒫᑦ ᑖᔅᓱᒥᖓᔅᓴᐃᓐᓇᖅ ᐊᑐᐊᒐᓂᒃ 

ᐊᑐᕈᖅᑳᑦ ᐅᕝᕙᓘᓐᓃᑦ ᐱᔪᓐᓇᕐᓂᖅᑖᖅᑎᑕᐅᓯᒪᕙᑦ 

ᓇᖕᒥᓂᖅ ᐊᑐᐊᒐᓕᐅᕈᓐᓇᕐᓂᕐᒥᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᓂᕋ ᒪᓕᒃᖢᒍ 

ᐃᒡᓗᓕᕆᔨᒃᑯᑦ ᒪᓕᒐᓂᒃ ᒪᓕᒋᐊᓖᑦ 

ᐊᓂᑦᑎᓂᐊᕈᑎᒃ, ᓲᕐᓗᖃᐃ ᐊᓂᑦᑎᔪᓐᓇᖏᖦᖢᑎᒃ 

ᓂᒡᓚᓱᓗᐊᕌᓗᒃᑎᓪᓗᒍ ᐅᑭᐅᒃᑯᑦ. ᑕᒪᒃᑯᓂᖓ 

ᐱᑕᖃᖅᑐᐃᓐᓇᐃᑦ ᒪᓕᒐᓂᒃ ᒪᓕᒋᐊᖃᖅᑎᑕᐅᔪᑦ 

ᐃᒡᓗᓕᕆᓂᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᑎᑎᕋᕐᕕᐅᕙᒃᑲᑦᑕ 

ᐃᑲᔪᖅᑕᐅᔪᒪᔪᓂᒃ ᐃᒡᓗᖃᖅᑎᐅᔪᓂᒃ 

ᐃᒡᓗᓕᕆᔨᒃᑯᓐᓄᑦ.  

 

ᐅᖃᖅᑏ, ᒫᓐᓇᓗ ᐅᑭᐅᕌᓘᓪᓗᓂ. ᐊᒻᒪ 

ᖃᐅᔨᒪᔪᐃᓐᓇᐅᓪᓗᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓ ᐱᖁᔭᖃᕐᒪᑦ 

ᖃᒥᑦᑎᑦᑎᓚᕆᒋᐊᖃᓐᖏᑦᑐᑦ ᐅᑭᐅᒃᑯᑦ.  

 

ᒥᓂᔅᑕ ᐅᖃᕈᓐᓇᖅᐹ ᑖᓐᓇ ᐃᒡᓗᓕᕆᔨᕐᔪᐊᒃᑯᑦ 

ᐱᖁᔭᕆᕙᐅᒃ ᐅᑭᐅᒃᑯᑦ ᐊᓂᑎᑦᑎᔪᓐᓇᓐᖏᑦᑐᑦ 

ᐅᕝᕙᓘᓐᓃᑦ, ᐄᓛᒃ ᐅᖃᕋᑖᕐᒪᑦ ᒪᓕᒐᖅᑕᖃᕐᒪᑦ 

ᒪᓕᒃᑕᐅᔭᕆᐊᖃᖅᑐᓂᓗ, ᖃᐅᔨᒪᔭᐅᖃᑦᑕᖅᐹᑦ 

ᑖᒃᑯᐊ ᒪᓕᒐᐃᑦ ᐃᒡᓗᓕᕆᔨᒃᑯᑦ ᐊᖓᔪᖅᑳᖏᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦ, 

ᐅᖃᖅᑎᑦᑎᔩ. ᐄ, ᑕᒪᒃᑯᐊ 

ᐅᔾᔨᕆᔭᐅᖃᑦᑕᕆᐊᖃᕐᒪᑕ ᑭᑐᑦ, ᓇᓂ 

ᐊᓂᑕᐅᓕᒑᒻᒪᖔᑕ ᑕᒪᓐᓇᓗ 

ᑎᑎᕋᖃᑦᑕᐅᑎᒋᒐᑉᑎᒍ ᖁᕕᐊᓱᑉᐳᖓ ᑕᒪᒃᑯᐊ 

ᐱᓕᕆᐊᕆᒐᑉᑎᒍ. ᑭᓯᐊᓂ, ᐄ, ᑲᑎᒪᔨᖏᑦ,  

ᐱᓕᕆᔨᖏᑦ ᖃᐅᔨᒪᓇᔭᖅᑐᑦ 

ᓂᓪᓚᓱᓪᓚᑦᑖᖅᑎᓪᓗᒍ 

ᐊᓂᑕᐅᔪᖅᑕᖃᕆᐊᖃᓐᖏᓐᓂᖓᓂ ᐃᓪᓗᖓᓂᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ 

ᐃᓚᒋᐊᕈᑎ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ, ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᑕᒪᒃᑯᐊ ᑐᓴᐅᒪᔭᐅᖃᑦᑕᕆᐊᖃᕐᒪᑕ 

ᑐᓴᐅᒪᔪᐃᓐᓇᐅᖃᑦᑕᓐᖏᒻᒪᑕ ᐃᓛᓐᓂᒃᑯᑦ, ᐊᒡᓛᑦ 

ᓄᓇᕗᒻᒥ ᐃᒡᓗᖃᖅᑎᐅᔪᑦ ᑐᓴᐅᒪᖃᑦᑕᓐᖏᒻᒪᑕ. 

 

(ᑐᓵᔨᑎᒍᑦ) ᐅᖃᖅᑏ, ᑐᑭᓯᐅᒪᑦᑎᐊᖅᖢᖓ 

ᐃᒡᓗᓕᕆᔨᒃᑯᑦ ᐊᑲᐅᓐᖏᓕᐅᕈᑎᖃᕈᑎᒃ ᐃᒡᓗᒥᒃ 

ᐊᑐᖅᑐᐊᖅᑐᒥᒃ, ᑐᑭᓯᐅᒪᔪᖓ ᐊᑭᓕᔅᓴᓖᑦ 

ᐊᑭᓕᔅᓴᐃᔭᖅᑎᑕᐅᔭᕆᐊᖃᕐᒪᑕ. ᑭᓯᐊᓂ,  

ᐊᓂᑦᑎᓂᖅ ᑕᒪᓐᓇ ᑭᖑᓪᓕᖅᐹᕆᑦᑎᐊᕐᓗᒍ 

ᐊᑐᖅᑕᐅᔭᕆᐊᓕᒃ. 

 

ᒥᓂᔅᑕᖃᐃ ᐅᓂᒃᑲᐅᓯᖃᕈᓐᓇᖅᐸ ᖃᓄᖅ ᐃᒡᓗᒥᒃ 

ᐊᑐᖅᑐᐊᖅᑐᖅ ᐊᓂᑎᑕᐅᒍᓂ 

ᐊᔪᐃᓐᓈᖃᕈᓐᓇᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓄᑦ,  

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒃᑯᐊ ᐊᓂᑦᑎᔪᒪᑐᐃᓐᓇᕐᓗᑎ 

ᐱᖃᑦᑕᖅᑰᖏᑦᑑᒐᓗᐊᑦ ᐃᒡᓗᓕᕆᔩᑦ 

ᐃᒡᓗᓕᕆᔨᒃᑯᓪᓗ ᑲᑎᒪᔨᖏᑦ.  

 

ᑭᓯᐊᓂ, ᑭᓯᐊᓂᑕᖃᐃᓐᓇᕐᓂᐅᔭᕐᒪᑕ ᑕᒪᒃᑯᐊ 

ᐃᒡᓗᐃᑦ ᒥᐊᓂᕆᔭᐅᑦᑎᐊᖃᑦᑕᕆᐊᖃᕐᒪᑕ.  

ᓱᕈᖅᑎᖅᑕᐅᑐᐃᓐᓇᕆᐊᖃᖃᑦᑕᓐᖏᒻᒪᑕ 

ᐊᑭᑐᔪᐊᓘᖕᒪᑕ ᓴᓇᔭᕆᐊᖃᖅᑐᒋᑦ 

ᓱᖁᖅᑎᑕᐅᔪᓪᓗ ᐋᖅᑭᒋᐊᖃᓕᕌᖓᑕ 

ᐊᑭᑦᑐᓗᐊᒃᑲᓐᓂᓲᖑᓪᓗᑎᒃ. ᐃᑭᑦᑕᖅᑐᓪᓗ ᐅᖅᓱᕐᓗ 

ᒪᑯᐊ ᐊᑭᓕᖅᓱᐃᓐᓇᕆᐊᖃᕐᒪᑕ. 

ᐊᑭᓕᖅᑐᐃᔪᓐᓇᕌᖓᑕ. ᐊᔪᓕᕌᖓᑕᓗ 

ᐊᑭᓕᖅᑐᐃᓂᖅ ᑲᑎᒪᖃᑎᒋᔭᐅᖃᑦᑕᖅᑑᒐᓗᐊᑦ 

ᐱᓕᕆᔨᓄᑦ ᑎᑎᕋᕐᕕᒻᒥᐅᑕᕐᓄᑦ 

ᐃᒡᓗᓕᕆᔨᕐᔪᐊᒃᑯᓐᓄᓪᓗ 

ᐊᓯᔾᔨᖅᑐᐃᕌᕐᔪᒍᓐᓇᖦᖤᑐᐊᕌᖓᑕ 

ᐃᑲᔪᖅᑕᐅᖃᑦᑕᖅᑐᑦ.  

 

ᒫᓐᓇᓗ ᖃᐅᔨᒪᓇᖓ ᐅᓇ ᐊᓂᑕᐅᓕᒑᔪᖅ ᑕᐃᑲᓂ 

ᓄᓇᓕᖕᓂ ᐅᖃᐅᓯᕆᔭᑦᑎᓐᓂ.  ᐅᖃᖅᑎᑦᑎᔩ, 

ᑭᓯᐊᓂ ᐊᓂᑕᐅᔪᖅᑕᖃᕐᓂᐊᖅᐸᑦ 

ᐊᓂᑕᐅᔭᕆᐊᖃᓐᖏᓐᓇᓱᒋᒍᓂ ᑕᐃᒃᑯᓄᖓ 

ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᐃᑲᓂ ᓄᓇᓕᖕᒥ 

ᐊᓂᑕᐅᔭᕆᐊᖃᓐᖏᓐᓇᓱᒋᒍᑎᒃ 

ᓇᓗᓇᐃᖅᓯᔪᓐᓇᑦᑎᐊᖅᑐᖅ ᑕᐃᑲᓂᓗ 

ᓈᒻᒪᒃᓴᓐᖏᑦᑐᓂᒃ ᑐᓴᖅᑕᒥᓂᒃ ᐃᒡᓗᓕᕆᔨᕐᔪᐊᒃᑯᑦ 

ᑲᑎᒪᔨᑕᖃᕐᒪᑕ ᑕᐃᒃᑯᓄᖓ ᐊᖓᔪᖅᑳᖑᔪᒧᑦ 

ᖃᐅᔨᒋᐊᒃᑲᓐᓂᕈᓐᓇᖃᑦᑕᕋᔭᖅᑐᑦ, ᐅᖃᖅᑎᑦᑎᔩ.  

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 733 - 6(2): ᐆᒪᔪᕐᓂᐊᖅᑏᑦ 

ᐱᓕᒻᒪᒃᓴᖅᑕᐅᓂᖏᓐᓄᑦ 

ᐃᓕᓐᓂᐊᕈᑎᒃᓴᐃᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᕐᒥᐅᑦ 

ᐅᑉᓗᑰᑦᓯᐊᖅᐸᔅᓯ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕ ᐅᖃᐅᓯᕆᖅᑲᐅᔭᖏᑦ 

ᐱᔾᔪᑎᒋᓪᓗᒍ.  

ᐅᖃᖅᑏ, ᐱᒋᐊᕈᑎᒋᓂᐊᖅᑕᕋ ᑕᐃᒃᑯᐊ ᐃᓚᖓᑦ 

ᐅᖃᖅᓯᒪᒻᒪᑦ, “ᐅᕙᖓᑦᑕᐅᖅ ᑕᐃᒪᓐᓇ 

ᐆᒪᔪᕐᓂᐊᖅᑎᐅᖃᑦᑕᖅᖢᖓ, ᑕᐃᒪᓐᓇ ᑕᐃᒃᑯᐊ 

ᐊᒃᓱᐊᓗ ᐊᒃᓱᕈᖅᖢᑎᒃ ᐃᖅᑲᓇᐃᔭᖃᑦᑕᕐᒪᑕ 

ᖁᕕᐊᒋᔭᐅᑦᑎᐊᖅᖢᑎ.” ᐅᖃᖅᑏ, ᐊᓯᖏᓐᓂᖅᑲᐃ 

ᓇᓂᓯᓐᓂᕐᒪᑦ ᖁᕕᐊᓇᕐᓂᖅᓴᐅᔪᒥᒃ. 

 

>>ᐃᒡᓚᖅᑐᑦ 

 

ᒪᕐᕉᓪᓗᓄᒃ ᑕᕝᕙᓃᖦᖢᓄᑦ ᑕᐃᒪᓐᓇ 

ᒪᓕᒐᓕᐅᕐᕕᒻᒥ ᐃᖅᑲᓇᐃᔭᓕᕋᓐᓄᒃ ᑖᒃᑯᓂᖓ 

ᐆᒪᔪᕐᓂᐊᖅᑎᐅᖃᑦᑕᓚᐅᖅᓯᒪᓪᓗᓄᒃ.  

 

ᐅᖃᖅᑏ, ᐊᐃᑉᐸᖓ ᒪᑉᐱᖅᑐᒐᐅᑉ ᐅᖃᖅᓯᒪᒻᒪᑦ, 

"ᐃᓕᓐᓂᐊᖅᑎᑕᐅᓚᐅᕐᒥᔪᑦ ᓇᒻᒥᓂᖅ 

ᓴᐳᑎᓇᓱᐊᕐᓂᕐᒥᑦ," ᐃᓚᒋᔭᐅᓪᓗᓂ 

ᐃᓕᓐᓂᐊᕋᔅᓴᓄᑦ. ᐃᓕᓐᓂᐊᒐᒃᓴᐃᑦ ᐅᕙᓂ 

ᑎᑎᕋᖅᓯᒪᕗᑦ, ᐊᒻᒪᓗ ᐃᓱᒪᕗᖓ ᓯᕗᓪᓕᖅᐹᒥᒃ 

ᐋᓐᓂᖅᑐᓕᕆᓂᕐᒥᒃ 

ᐃᓕᓐᓂᐊᕐᓂᖅᑕᖃᑐᐃᓐᓇᕆᐊᖃᕐᒪᑦ ᐊᒻᒪᓗ 

ᖁᑭᐅᓯᔭᕈᓐᓇᑦᑎᐊᓂᕐᒥᑦ. ᑭᓯᐊᓂᓕ, ᑕᒪᒃᑯᐊ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᐆᒪᔪᕐᓂᐊᖅᑎᐅᔪᑦ 

ᑎᑭᒐᐃᒻᒪᑕ, ᑕᒪᒃᑯᐊ 

ᐃᓕᓐᓂᐊᖅᑕᐅᔭᕆᐊᖃᓪᓚᕆᒃᐸᑦ? 

ᐱᑕᖃᕆᐊᖃᖅᐹ ᑖᒃᑯᐊ ᐆᒻᒪᔪᕐᓂᐊᖅᑎᐅᔪᑦ  

ᐃᓕᓐᓂᐊᕆᐊᖃᖅᑎᓪᓗᒋᑦ, ᐅᕝᕙᓘᓐᓃᑦ 

ᐱᖃᑕᐅᔪᒪᔪᓐᓃᕈᓐᓇᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᖅᑐᕐᓗ 

ᖁᔭᓐᓇᒦᖅᑕᕋ. ᑕᐃᒪᓐᓇᑦᑎᐊᖅ ᑕᐃᒪᓐᓇ 

ᐆᒪᔪᕐᓂᐊᖅᑎᐅᖃᑎᒋᖃᑦᑕᖅᓯᒪᒐᒃᑯ ᑖᓐᓇ 

ᐃᖅᑲᓇᐃᔭᖅᑎᐅᓪᓗᓄᒃ. ᐊᒃᓱᐊᓗᒃ 

ᐃᖅᑲᒋᑦᑎᐊᖅᐸᕋ ᑖᓐᓇ ᑲᑎᒪᔨᐅᖃᑎᒐ.  

 

ᐅᖃᖅᑏ, ᑕᐃᒃᑯᐊ ᓲᕐᓗ ᐃᒻᒥᓂᒃ ᓴᐳᒻᒥᐅᓯᕐᓂᕐᒥᒃ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᑕᐃᒃᑯᐊ 

ᐅᖃᐅᑎᖃᑦᑕᖅᑕᕗᑦ ᐆᒪᔪᕐᓂᐊᖅᑏᑦ 

ᐃᖅᑲᓇᐃᔭᖅᑏᑦ ᑕᐃᒪᓐᓇ 

ᖃᐅᔨᓴᐃᔭᕆᐊᖃᓕᕐᓂᕈᑎᒃ ᓄᓇᓕᖕᓂ 

ᖃᓄᐃᑦᑐᖃᖅᑐᕕᓂᐅᑎᓪᓗᒋᑦ ᑕᕝᕙ 

ᐊᑐᓕᖁᔭᓕᐊᕆᔭᐅᓯᒪᔪᑦ ᐃᓕᓐᓂᐊᖅᑕᐅᖁᔨᓪᓗᑎᒃ 

ᑕᐃᒃᑯᐊ ᐆᒪᔪᕐᓂᐊᖅᑏᑦ ᐃᖅᑲᓇᐃᔭᖅᑏᑦ 

ᐊᕙᑎᓕᕆᓂᕐᒧᑦ ᐃᖅᑲᓇᐃᔭᖃᑦᑕᖅᑐᑎᒃ. 

ᑎᑎᕋᕐᕕᒃᑯᓪᓗ ᐃᒻᒥᓂᒃ ᓴᐳᒻᒥᐅᓯᖅᓯᒪᓂᕐᒧᑦ 

ᐲᖅᑕᐅᔪᓐᓇᖅᑐᑦ ᐃᓕᓐᓂᐊᕈᒪᓐᖏᒃᑯᑎᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᐅᓐᖏᒻᒪᒍ. ᐊᐱᖅᑯᑎᒋᖅᑲᐅᔭᕋᓕ ᐅᑯᐊ, 

ᐃᓕᓐᓂᐊᖁᑎᒃᓴᐃᑦ ᓲᕐᓗ ᐃᒻᒥᓂᒃ 

ᓴᐳᒻᒥᐅᓯᖅᓯᒪᓂᕐᒥᒃ ᐃᓕᓐᓂᐊᖅᑐᑦ ᐱᖁᔭᖅᑎᒍᑦ 

ᐃᓕᓐᓂᐊᕆᐊᖃᓪᓚᕆᒃᐹ? ᒪᓕᒐᖅᑎᒍᑦ 

ᐃᓕᓐᓂᐊᕆᐊᖃᖅᐸᑦ? ᐆᒃᑑᑎᒋᓗᒍ, ᑕᐃᒃᑯᐊ 

(ᑐᓵᔨᑎᒍᑦ) ᖁᑦᑎᓐᓂᓕᒻᒥᒃ 3 (ᑐᓵᔨᑎᒎᕈᓐᓃᖅᑐᖅ) 

ᐊᖁᑦᑐᓐᓇᐅᑎᖃᕆᐊᖃᕐᒪᑕ ᐊᒻᒪ ᓘᒃᑖᓄᑦ 

ᖃᐅᔨᓴᖅᑕᐅᓚᐅᕐᓗᓂ (ᑐᓵᔨᑎᒍᑦ) ᖁᑦᑎᓐᓂᓕᒻᒥᒃ 

3 (ᑐᓵᔨᑎᒎᕈᓐᓃᖅᑐᖅ) ᓚᐃᓴᖓ ᑖᓐᓇ 

ᐊᖅᓵᖅᑕᐅᑐᐃᓐᓇᕆᐊᖃᕐᒪᑦ. ᑖᓐᓇ 

ᐃᓕᓐᓂᐊᖅᑕᐅᔭᕆᐊᖃᖅᑐ ᐆᒪᔪᕐᓂᐊᖅᑎ 

ᐃᓕᓐᓂᐊᕈᒪᓐᖏᐸᓪᓗ ᑖᒃᑯᐊ 

ᐃᖅᑲᓇᐃᔭᕈᓐᓃᖅᑎᑕᐅᔪᓐᓇᖅᐹᑦ? ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑕᐃᑲ ᐃᒻᒥᓂᒃ 

ᓴᐳᒻᒥᖅᓯᓂᕐᒧᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ 

ᐆᒪᔪᕐᓂᐊᖅᑏᑦ ᐃᖅᑲᓇᐃᔭᖅᑏᑦ 

ᐱᖁᔭᖅᑎᒎᖓᒻᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, 

ᒥᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕆᕙᕋ ᑖᓐᓇ 

ᒪᓕᒐᓕᐅᖅᑎ. ᑕᐃᒃᑯᐊ ᐆᒪᔪᓂᒃ ᖃᐅᔨᓴᖅᑏᑦ 

ᐱᓕᕆᕕᖓᓐᓂ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑐᑦ 

ᐃᒻᒥᒧᑦ ᓴᐳᒻᒥᐅᓯᖅᓯᒪᓂᕐᒧᑦ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ ᒪᓕᒐᖅᑎᒎᖓᔪᑦ. 

ᒪᓕᒐᖅᑎᒍᑦ ᐃᓕᓐᓂᐊᕆᐊᖃᖅᑐᑦ ᑕᐃᒃᑯᐊ 

ᓂᕐᔪᑎᓂᒃ ᓴᐳᒻᒥᔅᓯᔨᐅᖕᒪᑕ. ᐆᒪᔪᕐᓂᐊᖅᑏᑦ 

ᑭᒡᓕᖃᕐᒥᖕᒪᑕ ᖃᓄᐃᑦᑐᓂᒃ ᐱᓕᕆᔪᓐᓇᕐᒪᖔᕐᒥᒃ. 

ᐆᒪᔪᕐᓂᐊᖅᑎᐅᑎᓪᓗᒋᑦ ᐃᖅᑲᓇᐃᔭᖅᑎᐅᑎᓪᓗᒋᑦ 

ᐱᓕᕆᕕᑦᑎᓐᓂ. ᑖᔅᓱᒪ ᐊᐱᖅᓱᖅᑕᖓ ᐱᔾᔪᑎᓪᓗᒍ 

ᒪᓕᒐᓕᐅᖅᑎᐅᑉ, ᐄ, ᑖᒃᑯᐊ ᐃᓕᓐᓂᐊᕈᑎᓴᒃᓂᑦ 

ᒪᓕᒐᖅᑎᒍᑦ ᐃᓕᓴᖅᑕᐅᖔᕆᐊᖃᖅᑎᑕᐅᔪᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᕐᓗ 

ᐃᓚᒋᐊᕈᑎ, ᒥᔅᑕ ᓴᕕᑲᑖᖅ.  

 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᐅᖃᖅᑰᖅᑲᐅᖕᒪᑦ ᐃᒻᒥᒧᑦ 

ᓴᐳᒻᒥᐅᓯᖅᓯᒪᓂᖅ ᐊᑐᖅᑕᐅᔭᕆᐊᓕᒃ, ᑭᓯᐊᓂ  

ᓇᓗᓇᐃᖅᓯᖅᑲᐅᓐᖏᒻᒪᑦ  

ᐃᓕᓐᓂᐊᖅᑕᐅᓪᓚᕆᒋᐊᖃᕐᒪᖔᑦ. ᓲᕐᓗ, 

ᐆᒃᑑᑎᒋᓪᓗᒋᑦ ᑖᒃᑯᐊ ᓚᐃᓴᖃᖅᑐᑦ (ᑐᓵᔨᑎᒍᑦ) 

ᖁᑦᑎᓂᓕᒻᒥ 3 (ᑐᓵᔨᑎᒎᕈᓐᓃᖅᑐᖅ) ᐃᒪᓐᓇ 

ᐊᑐᕆᐊᖃᕐᒪᑕ ᓘᒃᑖᓄᑦ ᖃᐅᔨᓴᖅᑕᐅᓐᖏᑉᐸᑕ 

ᑖᒃᑯᐊ ᓚᐃᓴᖏᑦ ᐊᓯᐅᔨᓂᐊᕐᒪᑦ.  

 

ᑕᐃᒃᑯᐊ ᑕᐃᓐᓇ ᐆᒪᔪᕐᓂᐊᖅᑎ ᐃᖅᑲᓇᐃᔭᖅᑎ 

ᑖᔅᓱᒥᖓ ᐃᓕᓐᓂᐊᓐᖏᒃᑯᓂ ᐃᒻᒥᒧᑦ  

ᓴᐳᒻᒥᐅᓴᖅᓯᒪᓂᕐᒧᑦ ᐊᑐᕆᐊᖃᕈᓐᓃᖅᐸᑦ 

ᐊᓐᓄᕌᕆᔭᖏᓐᓂᒃ ᐃᖅᑲᓇᐃᔭᕐᓗᑎᒃ?  

ᖃᐅᔨᔪᒪᔪᖓ, ᑖᓐᓇ ᓇᓗᓇᐃᖅᓯᔪᓐᓇᖅᐸ 

ᐱᖁᔭᖅᑎᖒᖓᑉᐸᑦ ᐃᓕᓐᓂᐊᖅᑕᐅᖏᑉᐸᓪᓗ, 

ᖃᓄᕐᓕ ᑕᐃᒃᑯᐊ ᐊᒃᑐᐃᓂᖃᕐᓂᐊᖅᐸᑦ 

ᐆᒪᔪᕐᓂᐊᖅᑎᒧᑦ ᐃᖅᑲᓇᐃᔭᖅᑎᒧᑦ 

ᐃᖅᑲᓇᐃᔭᕈᓐᓇᐃᓕᓗᓂ ᐃᓚᖏᓐᓂᒃ? ᖁᔭᓐᓇᒦᒃ, 

ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, 

ᒥᔅᑕ ᖃᕝᕕᒃ.  
 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑲᑎᒪᔨ 

ᐊᐱᕆᒐᕕᑦ. ᑖᒃᑯᐊ ᐃᒻᒥᒧᑦ ᓴᐳᒻᒥᐅᓯᖅᓯᒪᓂᕐᒧᑦ 

ᐃᓕᓐᓂᐊᖅᑕᐅᔭᕆᐊᖃᖅᑐᑦ ᒪᓕᒐᖅᑎᒍᑦ 

ᐃᓘᓐᓇᖏᑦ ᐃᓕᓐᓂᐊᕆᐊᓖᑦ ᐆᒪᔪᕐᓂᐊᖅᑏᑦ 

ᐃᖅᑲᓇᐃᔭᖅᑏᑦ ᐃᑲᔪᖃᑦᑕᕐᒪᑕ. ᐊᕐᕌᒍᑕᒫᕐᓗ 

ᑲᑎᒪᕐᔪᐊᖅᑎᑕᐅᑎᓪᓗᒋᑦ ᐃᖃᓗᖕᓂ 

ᐱᓕᒻᒪᒃᓴᖃᑦᑕᖅᑐᑦ ᐃᓕᓐᓂᐊᖅᑎᑕᐅᓪᓗᑎᒃ 

ᑕᐃᒃᑯᐊ ᐆᒪᔪᕐᓂᐊᖅᑏᑦ ᐸᕐᓇᒃᑕᐅᓪᓗᑎᒃ ᐃᒻᒥᒧᑦ 

ᓲᕐᓗ ᓴᐳᒻᒥᔪᓐᓇᖁᓪᓗᒋᑦ ᓄᓇᕗᒻᒥ, ᑭᓯᐊᓂ  

ᓱᓕᓪᓚᑦᑖᖅᑐᒃᑯᑦ ᑕᐃᒪᓐᓇᐃᑦᑐᓂᒃ ᑕᑯᕙᓐᖏᓚᒍᑦ.  

ᑕᐃᒃᑯᐊ ᐆᒪᔪᕐᓂᐊᖅᑎᖁᑎᕗᑦ ᐃᖅᑲᓇᐃᔭᖅᑏᑦ 

ᐸᕐᓇᒃᓯᒪᑦᑎᐊᕆᐊᖃᕐᒪᑕ ᐃᒻᒥᒧᑦ 

ᓴᐳᒻᒥᐅᓯᕈᓐᓇᕐᓂᐊᕐᒪᑕ. ᐄ, ᐱᖁᔭᖅᑎᒎᖓᔪᖅ 

ᐃᓕᓐᓂᐊᕆᐊᖃᕐᓂᕆᔭᖓᑦ ᐃᒻᒥᒧᑦ 

ᓴᐳᒻᒥᓱᖅᓯᒪᔭᕆᐊᖃᕐᒪᑕ ᑕᐃᒃᑯᐊ ᐆᒪᔪᕐᓂᐊᖅᑏᑦ 

ᐃᖅᑲᓇᐃᔭᖅᑏᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 
 

ᐊᐱᖅᑯᑦ 734 - 6(2): ᐅᐊᔭᒨᖅᑐᓄᑦ 

ᐱᖁᑎᕐᔪᐊᑦ (ᕿᓕᖅᑎ) 
 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ 

ᐅᖃᓐᖑᐊᖅᑳᕐᓗᖓ; ᐃᔨᒐᐅᓇ ᐅᓪᓛᓂᑦ 

ᓴᔪᐃᓐᓇᑦᑎᐊᕐᒪᑦ ᓄᖅᑲᖏᒻᒪᑦ ᑕᐃᓐᓇ 

ᐊᐱᖅᓱᕐᓂᐊᖅᑕᕋ (ᑐᓵᔨᑎᒍᑦ) ᐊᖓᒃᑰᓵᕈᑎᑯᓗᒻᒥᒃ 

(ᑐᓵᔨᑎᒎᕈᓐᓃᖅᑐᖅ) ᐱᖃᖅᑰᕐᒪᑦ ᓄᓇᓕᕗᑦ 

ᒪᑭᒃᑲᓐᓂᖁᓪᓗᒍ ᐱᐅᓗᓂ ᑕᑯᒥᓇᕐᓗᓂ. ᐆᒥᖓ 

ᐊᐱᖅᓲᑎᖃᕈᒪᔪᖓ. ᑖᓐᓇ ᓄᑖᖑᑎᓪᓗᒍ ᖁᓪᓕᖅ 

ᐆᒻᒪᖅᑯᑎᓕᕆᔨᑦ ᑯᐊᐳᕇᓴᖓᓄᑦ ᐊᐱᖅᓱᕈᒪᓪᓗᒍ.  
 

ᐱᔾᔪᑎᖃᖅᑐᖓ ᑕᒪᒃᑯᓂᖓ ᓄᓇᓕᖕᓂ 

ᓇᐸᕈᑕᐅᔪᐃᑦ ᐊᒻᒪᓗ ᓴᓇᔭᐅᓯᒪᔪᑦ ᑕᒪᒃᑯᐊ 

ᓄᓇᓕᐅᔪᓂᒃ ᓈᒻᒪᑦᑎᐊᕆᐊᖃᕐᓂᖏᑦ 

ᐱᑐᖃᐅᓗᐊᓕᕐᓂᖏᑦ ᐱᔾᔪᑎᒋᓪᓗᒋᑦ ᓇᐸᔪᖏᑦ 

ᓇᐸᔪᑯᑖᖑᔪᐃᑦ (ᑐᓵᔨᑎᒍᑦ) ᓄᑭᓪᓚᐅᑎᓄᑦ 

ᓇᐹᖅᑐᖏᑦ (ᑐᓵᔨᑎᒎᕈᓐᓃᖅᑐᖅ) 

ᐅᖃᐅᓯᖃᖅᐳᖓ. ᐊᒥᓱᑲᓪᓚᐅᒻᒪᑕ ᑕᒪᒃᑯᐊ 

ᐅᖃᐅᓯᐅᓯᒪᔪᑦ ᓇᓗᓇᐃᖅᑕᐅᓪᓗᑎᑦ ᐅᕙᖓ 

ᑭᒡᒐᑐᖅᑕᖏᓐᓄᑦ ᐱᔾᔪᑎᖃᖅᑐᖅ ᑕᒪᒃᑯᐊ 

ᓇᐸᕈᑕᑯᑖᖑᔪᐃᑦ ᐅᐊᔭᓄᑦ ᑲᓱᕈᑕᐅᓯᒪᖃᑦᑕᖅᑐᑦ. 

ᐅᕙᖓ ᑭᒡᒐᖅᑐᖅᑕᖏᓐᓄᑦ 

ᐅᖃᐅᓯᐅᖃᑦᑕᖅᓯᒪᔪᒥᒃ ᐅᖃᐅᓯᖃᕈᒪᓪᓗᖓ 

ᐊᐱᖅᓱᕈᒪᕙᒋᑦ. ᑕᒪᒃᑯᐊ ᐃᒫᒃ 

ᐱᐅᓪᓚᕆᑦᑐᑯᓘᓗᑎᑦ ᑕᐃᒪᐃᒍᓐᓃᖅᓯᒪᒻᒪᑕ 

ᐃᓚᖏᓐᓂᑦ. ᑖᒃᑯᐊᓕ ᑭᒡᒐᑐᖅᑕᓐᓂᑦ 

ᐋᖅᑭᑦᑕᐅᒋᐊᖃᕐᓂᖏᑦ 

ᑐᑭᓕᐊᖅᓯᑎᑕᐅᒋᐊᖃᕐᓂᖏᑦ 

ᐅᕕᖅᐸᓪᓕᐊᓕᖅᑐᐃᓪᓗ ᑕᐃᒪᓐᓇᐅᓯᒪᒻᒪᑕ.  
 

ᑕᐃᒪᓐᓇᐃᓐᓂᑯᖓᓄᑦ ᒥᓂᔅᑕ 

ᓇᓗᓇᐃᖅᓯᔪᓐᓇᕐᒪᖔᖅ ᑖᒃᑯᐊ ᖁᓪᓕᒃᑯᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ−ᒃᑯᑦ 

ᕿᒥᕐᕈᒋᐊᖅᑐᖅᑐᑎᒃ ᓄᓇᓕᓐᓄᑦ ᑕᑯᓇᒋᐊᖅᑐᑎᒃ 

ᑎᑎᖅᑐᐃᔭᖅᑐᕐᓗᑎᒃ ᑕᒪᒃᑯᓂᖓ ᓄᓇᓕᐅᔪᓂᒃ 

ᐱᓕᕆᔭᖅᑐᖅᑐᑎᒃ ᖃᓄᑎᒋ ᑎᓕᔭᐅᓯᒪᔾᔪᑎᖓᑦ 

ᐊᑐᖃᑦᑕᖅᐸᐅᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᒪᐃᓐ. 
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ 

ᑕᒪᑐᒪᐅᑉ ᒥᒃᓵᓄᑦ ᓇᐸᔪᐃᑦ ᒥᒃᓵᓄᑦ. ᑕᐃᒪ 

ᖃᐅᔨᒪᓗᒃᑖᕋᑉᑕ ᐊᑐᐃᓐᓇᐅᖏᓐᓇᖅᑐᒥᒃ 

ᐅᒻᒪᖅᑯᑕᐅᔪᒥᒃ, ᐃᓛᒃ ᐅᑦᑳᕐᓂᒃ ᐱᑕᖃᖁᔨᒐᑉᑕ. 

ᑖᑉᑯᐊ ᕼᐊᕕᒐᐅᔭᑦ ᓇᐸᔪᖁᑎᖏᓪᓗ ᐃᓚᒋᔭᐅᒻᒪᑕ 

ᑖᒃᑯᓇᓂ. ᐊᑐᐃᓐᓇᐅᑦᓯᐊᕐᓂᐊᕐᒪᑦ ᐅᑦᑳᖅ 

ᕿᑭᖅᑕᕐᔪᐊᕐᒥᐅᓄᑦ ᐅᕝᕙᓘᓐᓃᑦ 

ᑲᖏᖅᑐᒑᐱᖕᒥᐅᓄᑦ ᖃᓄᐃᓐᖏᑦᓯᐊᖁᒐᑉᑎᒍᑦ 

ᑖᒃᑯᐊ ᕼᐊᓇᕝᕕᒐᐅᔭᓗᒃᑖᖏ’ᓄᑦ. 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑭᑦᑐᖃᕐᔫᒥᔮᖅᑕᕼᐅᖅᑐᖅ ᓄᓇᓕᖕᓄᑦ 

ᐱᓕᕆᔨᐅᔪᒧᓂᒃ ᕼᐊᕕᒐᐅᔭᓕᕆᓂᕐᒥᒃ 

ᖃᑉᓗᓈᑎᑐᑦ (ᑐᓵᔨᑎᒍᑦ) ᓄᑭᓪᓚᐅᓯᕆᔨᓂᒃ.  

(ᑐᓵᔨᑎᒎᕈᓐᓃᖅᑐᖅ) ᑖᑉᑯᐊ ᖃᐅᔨᒑᖓᑕ 

ᓈᒻᒪᓐᖏᑦᑐᖅᑕᖃᕐᓂᖓᓂᒃ ᐅᕝᕙᓘᓐᓃᑦ 

ᕼᐊᓇᐅᔭᕆᐊᓕᒃᑕᖃᕐᓂᖓᓂᒃ ᖃᓄᖅ, ᐅᑭᐅᒃᑯᑦ 

ᐃᓚᖏᑦ ᕼᐊᓇᔭᒃᓴᐅᑦᑕᓐᖏᒻᒪᑕ ᑭᓯᐊᓂ 

ᐊᐅᔭᓐᖑᕌᖓᑦ ᕼᐊᓇᔭᒃᓴᐅᑕᕐᒪᑕ. 

ᓇᓗᓇᐃᖅᑕᐅᓯᒪᒋᐊᖃᖅᑐᑦ ᐃᓱᒪᑕᐅᑎᖏ’ᓄᑦ 

ᖃᐅᔨᒪᔭᐅᓂᐊᕐᒪᑕ ᐅᓇ ᐅᑯᐊ ᓇᐸᔪᑦ 

ᐱᑐᖃᐅᓗᐊᓕᖅᑐᑦ ᓄᑖᓐᖑᖅᑎᕆᐊᖃᕈᒫᓖᑦ 

ᑭᖑᓂᐊᒍᑦ ᕼᐊᓇᐅᔭᒋᐊᓕᖅᖢᑎᒃ ᐊᐅᔭᒃᑯᑦ. 

ᑕᐃᒪᓐᓇ ᐃᓕᖅᑯᕼᐃᖃᑦᑕᖅᑐᑦ 

ᐆᒻᒪᖅᑯᑎᓕᕆᔨᒃᑯᑦ, ᐅᖃᖅᑎᑦᓯᔩ. ᒪ’ᓇ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 

ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᑖᓐᓇ ᓇᓗᓇᐃᕆᐊᖅᑕᐃᑦ. ᑭᓯᐊᓂ ᐅᓇ 

ᐊᑦᑕᑕᖅᓯᒪᔪᓂᒃ ᐱᑕᖃᕆᐊᖃᓪᓚᕆᒻᒪᑕ ᑖᒃᑯᐊ 

ᑭᒡᒐᑐᖅᑕᒃᑲ ᓄᓇᓖᑦ ᐊᑦᑕᓇᖅᑐᒦᑦᑐᖃᖁᓇᒍ 

ᐃᒫᓪᓗ ᑕᑉᐹᓂᑦᑕᐅᖅ ᑲᖏᖅᑐᒑᐱᒻᒥ 

ᐊᐱᒃᑲᕐᔪᐊᖑᒻᒪᑦ ᓄᓇᖏᑦ, ᐃᓛᒃ ᐃᓪᓗᖏᑦ. 

ᐊᓪᓛᓘᓐᓃᑦ ᐊᐳᑎ ᑕᒪᐅᖓ ᐃᓪᓗ 

ᑕᑯᔅᓴᐅᑦᑎᐊᕈᓐᓃᒻᒪᕆᑦᑐᓂ, 

ᑕᑯᔅᓴᐅᔪᓐᓃᖅᑐᓂᓘᓐᓃᑦ ᑕᐃᒪᓕ ᓇᐸᕈᑕᐃᑦ 

ᑕᒪᒃᑯᐊ ᓇᓗᓇᓐᖏᑦᑐᖅ 

ᐊᑦᑐᖅᑕᐅᓯᒪᖃᓯᐅᔾᔭᐅᖃᑦᑕᕐᓂᑯᖏᓐᓄᑦ. 

 

ᑕᐃᒪᓐᓇᐃᓐᓂᑯᖓᓄᑦ, ᑕᒪᓐᓇ 

ᕿᒥᕐᕈᓂᐅᖃᑦᑕᖅᑐᖅ ᑲᔪᓯᖁᒥᓇᓪᓚᕆᒻᒪᑦ 

ᐊᔭᐅᖅᑐᐃᔾᔪᑎᒋᔪᒪᓪᓗᒍ ᐊᑦᑕᓇᐃᖅᓯᒪᖁᒐᒃᑭᑦ 

ᑭᒡᒐᑐᖅᑕᒃᑲ. ᐱᓕᕆᔾᔪᑎᒋᒐᓱᐊᓪᓚᕆᖃᑦᑕᕋᒃᑭᑦ  

ᖃᐅᔨᓴᖅᑕᐅᖁᔨᓂᕐᒥᒃ ᕿᒥᕐᕈᔭᐅᓗᑎᒃ 

ᐊᐅᔭᐅᓂᐊᖅᑐᒥᒃ. ᑕᒪᓐᓇ 

ᓇᓗᓇᐃᕈᓐᓇᕐᒪᖔᖅᐱᐅᒃ ᕿᑭᖅᑕᕐᔪᐊᕐᒥ 

ᑲᖏᖅᑐᒑᐱᒻᒥᓗ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ,  

ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᖃᐅᔨᒋᐊᖅᑑᓪᓗᐊᖅᑐᖓ ᑯᐊᐳᕇᓴᒃᑯᑦ 

ᐱᓕᕆᔨᖏᓐᓄᑦ ᖃᖓ ᑕᐅᕗᓐᖓᖅᑐᖃᕼᐅᐃᕐᒪᖔᑦ 

ᐊᒻᒪᓗ ᑕᐅᕗᓐᖓᖅᑐᖃᕐᓇᕼᐋᓗᐊᕐᓂᖅᐸᑦ ᐊᐅᔭᖅ 

ᐊᐅᔭᐅᓂᐊᖅᑐᒧᑦ ᐸᕐᓇᐃᖅᕼᐃᒪ’ᒪᖔᑕ 

ᖃᐅᔨᒋᐊᖅᑑᓪᓗᐊᖅᖢᒋᑦ. ᐅᑯᐊᓪᓗ ᓄᓇᓕᖕᓂ 

ᑲᑎᒪᔨᐅᔪᑦ ᒪᐃᔭᒋᔭᐅᔪᑦ ᑲᑎᒪᔨᖏᓪᓗ 

ᕼᐋᒻᒪᓚᒃᑯᑦ ᑲᑎᒪᔩᑦ, ᑐᕼᐊᖅᑎᑕᐅᔭᕌᖓᑉᑕ 

ᐃᕼᐅᒫᓘᑕᐅᔪᓂᒃ ᐅᕝᕙᓘᓐᓃᑦ 

ᒪᓕᒐᓕᐅᖅᑎᓃᓐᖔᖅᕼᐃᒪᔪᓂᑦᑕᐅᖅ 

ᐃᕼᐅᒫᓘᑕᐅᔪᓂᒃ ᑐᕼᐊᖅᑎᑕᐅᔭᕌᖓᑉᑕ 

ᑭᖑᓂᐊᒍᑦ ᖃᐅᔨᕼᐊᕆᐊᒃᑲᓐᓂᖅᑕᖁᕋᑉᑕ 

ᒪ’ᓈᖅᐸᑉᐳᑦ ᐃᕼᐅᒫᓘᑎᒋᔭᒥᓂᒃ ᐃᕼᐅᒪᒋᔭᒥᓂᒃ 

ᖃᐃᑦᓯᑕᖅᑐᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ 

ᐃᓚᒋᐊᕈᑏᑦ, ᒥᔅ ᕿᓕᖅᑏ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᑖᓐᓇ ᑕᑯᓇᒋᐊᕐᓂᐊᕋᕕᐅᒃ. ᐃᓛᒃ ᕼᐋᒻᒪᓚᐅᔪᐃᑦ 

ᐱᔭᔅᓴᓕᕐᔪᐊᖑᖃᑦᑕᓕᕐᖓᑕ ᐅᓪᓗᒥᐅᓕᖅᑐᖅ 

ᐱᕈᖅᐸᓪᓕᐊᓂᐅᔪᐃᑦ ᓄᓇᓕᓐᓂᓪᓗ 

ᐱᔾᔪᑎᒋᓪᓗᒋᑦ. 

 

(ᑐᓵᔨᑎᒍᑦ) ᒥᓂᔅᑕ ᖃᐅᔨᒪᖕᒪᖔᑦ ᖁᓪᓕᒃᑯᑦ 

ᐃᓛᒃ, ᖃᐅᔨᒪᖕᒪᑦ ᖁᓪᓕᒃᑯᑦ ᐸᕐᓇᐅᑎᖓ 

ᐅᖃᖅᓯᒪᖕᒪᑕ ᐊᐅᓚᐅᑎᐊᓗᖏᓐᓄᑦ 

ᑲᖏᖅᖢᒑᐱᖕᒥ ᑭᖑᕝᕕᖅᓯᓛᕐᒪᑕ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᕐᒪᖔᑦ 

ᑖᓐᓇ? ᓇᓗᓇᐃᖅᓯᔪᓐᓇᖅᐹ ᑖᔅᓱᒧᖓ 

ᐊᐅᓚᐅᑎᐊᓗᓕᐅᕐᓂᕇᖅᐸᑕ 

ᐊᑭᑦᑐᕆᐊᕐᓂᐊᕐᒪᖔᑕ ᑲᖏᖅᖢᒑᐱᖕᒥ 

ᐆᒻᒪᖅᑯᑎᖏᖕᓄᑦ ᐊᑐᖃᑦᑕᖅᑕᖏᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᓕᖅᑐᖅ) ᐱᔾᔪᑎᒋᓪᓗᒋᑦ 

ᖃᓄᐃᓕᖓᓕᕐᒪᖔᑦ ᑕᔅᓱᒧᖓ ᐱᓕᕆᔭᐅᔪᖅ 

ᑲᖏᖅᖢᒑᐱᖕᒥ ᐱᓯᒪᓐᖏᓐᓇᒃᑭᑦ ᑐᓴᒐᒃᓴᖏᑦ 

ᒫᓐᓇ ᓵᑦᑎᓐᓂ. ᑭᓯᐊᓂᓕ, 

ᖃᐅᔨᒋᐊᕈᓐᓇᕐᓂᐊᖅᑕᕋ ᑐᓴᖅᑎᓪᓗᒍᓗ 

ᒪᓕᒐᓕᐅᖅᑎ.  

 

ᐱᔾᔪᑎᒋᓪᓗᒋᑦ ᐊᒃᑐᐃᓂᕆᓂᐊᖅᑕᖏᑦ 

ᐊᑭᑦᑐᕆᐊᕐᓂᐊᕐᒪᖔᑦ ᐃᑯᒻᒪᖅᑯᑏᑦ. 

ᐊᒃᑐᐃᓂᖃᕐᓂᐊᖅᐸᑦ 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᓄᓇᕗᓕᒫᕐᒥᐅᓄᑦ ᐊᑭᓕᖅᓱᖅᑕᐅᒐᔭᖅᑐᑦ, 

ᐊᑕᐅᓯᕐᒥᒃ ᐊᑭᓕᖅᓱᐃᖃᑦᑕᕋᑦᑕ 

ᓄᓇᕗᒻᒥᐅᓕᒫᑦᑎᐊᑦ ᐃᑯᒻᒪᖅᑯᑎᖏᓐᓄᑦ 

ᑕᐃᒃᑯᓄᖓ ᐊᒃᑐᖅᑕᐅᒐᔭᖅᑐᑦ. ᐃᓘᓐᓇᖏᓐᓄᑦ 

ᐃᑯᒻᒪᖅᑯᑎᓂᒃ ᐊᑐᖃᑦᑕᖅᑐᓄᑦ ᐊᑭᓕᖅᑕᐅᒐᔭᖅᑐᑦ 

ᓄᓇᕗᒻᒥᐅᑦ. ᐊᒻᒪᓗᑦᑕᐅᖅ ᐃᓚᒋᒐᔭᕐᒥᔭᒐ 

ᑕᐃᒃᑯᓂᖓ ᒪᓕᒐᖏᓐᓄᑦ ᓄᓇᕗᒻᒥ ᒪᓕᒐᖏᓐᓂᒃ 

ᐃᑯᒻᒪᖅᑯᑎᖅᑏᑦ ᐊᑭᖏᓐᓄᑦ ᐋᖅᑭᒃᓱᐃᔩᑦ 

ᑲᑎᒪᔨᖏᓐᓄᑦ. ᑭᐅᒐᓗᐊᖅᐸᕋᖃᐃ ᐅᖃᖅᑏ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 735 - 6(2): ᐅᖃᐅᓯᒃᑯᑦ ᐱᔨᑦᑎᕐᓂᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᓴᕆᓂᐊᖅᑕᒃᑲ ᒥᓂᔅᑕᖓᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ.  

 

ᒪᓕᒐᓕᐅᖅᑏᑦ ᐅᖃᐅᓯᒃᓴᖃᕐᕕᖏᑎᒍᑦ 

ᐅᖃᐅᓯᖃᖅᑲᐅᒐᒪ ᑭᓐᖒᒪᔭᐅᓂᖏᓐᓄᑦ 

ᑐᓵᔨᑖᖁᔨᓪᓗᖓ ᐋᓐᓂᐊᕖᑦ ᐃᓗᐊᓂ 

ᐃᖅᑲᓇᐃᔭᐃᓐᓇᖃᑦᑕᕐᓂᐊᖅᑐᓂᒃ. 

 

ᒥᓂᔅᑕ ᐅᓪᓗᒥᒧᑦ ᐊᓐᖑᑎᓯᒪᔭᓂᑦ 

ᐅᖃᐅᔾᔨᒍᓐᓇᖅᑳ ᐋᓐᓂᐊᕖᑦ ᖃᐅᑕᒫᑦ 

ᐃᖅᑲᓇᐃᔭᖃᑦᑕᖅᑐᓂᒃ ᑐᓴᔩᖃᕐᒪᖔᑕ ᐊᒻᒪᓗ 

ᖃᓄᖅ ᐱᓕᕆᔪᖃᕋᓱᐊᖅᑲ ᑕᒪᒃᑯᐊ ᑐᑭᓕᐅᕆᔩᑦ 

ᓄᓇᓕᖏᑕ ᐊᔾᔨᖓᓂ ᐅᖃᓲᖑᒐᓗᐊᕐᒪᖔᑕ 

ᖃᐅᔨᒪᔭᐅᒐᓱᑉᐸᑉᐸᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᒡᑕ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᐸᕋ ᒪᓕᒐᓕᐅᖅᑎ ᑕᒪᑐᒥᖓ 

ᐊᐱᖅᕼᐆᑎᒃᕼᐊᖃᕐᒪᑦ. ᐊᑕᐅᖄ ᑕᒪᓐᓇ 

ᐅᖃᐅᕼᐃᓕᕆᓂᖅ ᐊᖏᔪᕐᔪᐊᖑ’ᒪᑦ 

ᐋ’ᓂᐊᖅᑐᓕᕆᓂᐅᑉ ᐃᓗᐊᓂ. 

ᐋ’ᓂᐊᖅᑕᐃᓕᑎᑦᓯᔨᒃᑯᑦ ᐃᑲᔪᖅᑐᐃᓪᓚᕆᑦᑑᒐᓗᐃᑦ 

ᓄᓇᕗᒻᒥᐅᑦ ᐅᖃᐅᕼᐃᕐᖓᐅᑎᒋᔭᕐᒥᓂᒃ 

ᐊᑐᖅᑑᓪᓗᐊᖁᑉᓗᒋᑦ. ᖁᕐᓗᖅᑐᕐᒥᐅᒐᓗᐊᖅᐸᑦ 

ᐊᕐᕕᐊᓂᐅᒐᓗᐊᖅᐸᑦ 

ᐊᐅᕼᐅᐃᑦᑐᕐᒥᐅᒐᓗᐊᖅᐸᓪᓘᓐᓃᑦ ᓇᓂᒥᐊᖅ. 

 

ᐅᖃᖅᑎᑦᑎᔩ, ᑖᒃᑯᐊ ᑐᕼᐋᔨᐅᓂᕐᒧᑦ 

ᐱᓕᕆᔨᐅᑦᑕᕼᐅᖅᑐᑦ (ᑐᓵᔨᑎᒍᑦ) ᑎᑎᕋᖅᑏᑦ 

ᑐᓵᔩᓪᓗ (ᑐᓵᔨᑎᒍᕈᓐᓃᖅᑐᖅ) ᕿᑎᕐᒥᐅᓂᒃ 

ᖁᓕᓂᒃ−ᑦᓰᑦᑐᓂᒃ ᐃᖅᑲᓇᐃᔭᖅᑎᑕᓕᒃ. ᐊᒻᒪᓗ 

(ᑐᓵᔨᑎᒍᑦ) ᖃᓪᓗᓇᐅᔭᖔᕐᓂᐊᓕᕋᒪ 

ᓱᖅᑯᐃᓐᓇᑦᑎᐊᕐᓂᐊᕋᒪ, ᒪᒥᐊᓇᖅ. ᖁᓕᐅᔪᐃᑦ 

ᒫᓐᓇ ᖃᐅᑕᒫᑦ ᐃᖅᑲᓇᐃᔭᖅᑕᖅᑐᐃᑦ ᕿᑎᕐᒥᐅᓂᒃ 

ᑐᓵᔩᑦ, ᐊᒻᒪ ᑎᓴᒪᑦ ᐃᖅᑲᓇᐃᔭᑲᐃᓐᓇᓂᕐᒦᑦᑐᑎᒃ. 

ᖁᕐᓗᖅᑑᕐᒥᓕ, ᐊᑕᐅᓯᖅ ᑐᓵᔨ ᖃᐅᑕᒫᑦ 

ᐃᖅᑲᓇᐃᔭᖅᐸᑦᑐᖅ ᓇᕿᑦᑕᖅᑎᐅᓯᓐᓈᑦ ᐊᒻᒪᓗ  

ᑖᒃᑯᐊ ᐃᓄᑦᑎᑐᑦ ᐊᒻᒪ ᐃᓄᐃᓐᓇᖅᑐᑦ 

ᐊᔪᓐᖏᒋᐊᓖᑦ ᐃᖅᑲᓇᐃᔭᕐᓂᐊᖅᑲᑕ ᑕᐃᑲᓂ. 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᔪᖓ ᐱᔾᔪᑎᒋᓪᓗᒍ ᐃᓐᓇᑐᖃᐃᑦ ᐃᓚᖓᑦ 

ᐃᓱᒫᓘᑎᖃᔪᒻᒪᑦ ᑕᒪᑐᒪᐅᑉ ᒥᔅᓵᓄᑦ. ᑕᐃᓐᓇ 

ᑐᓵᔨᖓ ᑕᐃᑲᓃᓐᓂᕐᒪᖔᖅ ᖃᐅᔨᒪᓐᖏᑕᕋ 

ᐃᓐᓇᑐᖃᕐᒧᑦ ᐃᓐᓇᒻᒪᕆᒻᒧᓂᓛᒃ ᐃᓱᒫᓗᒋᔭᐅᔪᒻᒪᑦ  

ᐋᓐᓂᐊᓯᐅᖅᑎᓂᒃ 

ᐅᖃᖃᑎᖃᑦᑎᐊᕈᓐᓇᕐᓂᔪᓐᖏᒻᒪᑦ ᐃᔭᒐᖏᑕ 

ᒥᔅᓵᓄᑦ. 

 

ᐅᖃᖅᑏ, ᐃᓚᖓᑦ ᐃᓱᒫᓗᒋᔭᐅᓂᖅᐹᖑᖃᑕᐅᓲᖅ 

ᐅᖃᐅᓰᑦ ᐱᔨᑦᑎᕋᐅᑎᖏᓐᓄᑦ ᐋᓐᓂᐊᕕᓐᓂ 

ᐄᔭᒐᖅᑖᖅᑐᖃᕋᐃᒻᒪᑦ 

ᓇᓗᓇᐃᖅᑐᖅᑕᐅᑦᑎᐊᓐᖏᓗᐊᖃᑦᑕᕐᖓᑕ 

ᐅᖃᐅᓯᖏᓐᓂᒃ ᐊᑐᖅᑐᑎᑦ ᑐᑭᓯᐊᔭᖓᓂᒃ 

ᐅᖃᐅᓯᕐᒥᒃ ᐊᑐᖅᑐᑎᒃ 

ᓇᓗᓇᐃᖅᑐᐃᓐᖏᓗᐊᖃᑦᑕᕐᒪᑕ ᐄᔭᒐᖅᑖᕐᒪᖔᑕ 

ᑭᓱᒧᑦ ᑭᓱᓯᐅᑎᓂᒃ ᐊᒻᒪᓗ ᖃᓄᖅ ᑎᒥᖓ ᓴᓂᕌᒍᑦ 

ᒪᐅᓇ ᐊᑦᑐᖅᑕᐅᓂᖃᕐᓂᖓᕐᒪᖔᖅ 

ᖃᐅᔨᒪᒋᐊᓕᖏᓐᓂᒃ ᐄᔭᒐᖏᓐᓂᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᓄᐃᓕᐅᖅᑐᖃᕐᒪᖔᖅ 

ᖃᐅᔨᒪᑦᑎᐊᔾᔪᑕᐅᒐᓱᑦᑐᓂᒃ 

ᐄᔭᒐᖅᑖᑎᑦᑎᔪᖃᕋᐃᒻᒪᑦ ᐃᓅᓕᓴᐅᑎᑖᔪᖃᕋᐃᒻᒪᑦ 

ᐊᔪᕆᖅᓱᐃᔾᔨᔾᔭᐅᑦᑎᐊᖃᑦᑕᕋᓗᐊᖅᑲᓂᒃᑯᐊ 

ᖃᑦᑎᐊᖅᑎᕐᓗᓂ ᐱᖃᑦᑕᕆᐊᖃᕐᒪᖔᑕᓗ 

ᑕᐃᒪᐃᑦᑐᕈᓘᔮᕐᓂᒃ ᐅᓂᒃᑳᕐᕕᐅᑦᑎᐊᖃᑦᑕᖅᑳᑦ 

ᐅᖃᐅᓯᕐᓂᒃ ᐊᑐᖅᑐᑎᑦ ᑐᑭᓯᐊᔭᖓᓂᒃ? 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᐊᒻᒪ ᖁᔭᓐᓇᒦᖅᑕᕋ ᐊᐱᕆᒻᒪᑦ ᑕᐃᒫᒃ.  

ᒫᓐᓇ ᒪᓕᖃᑦᑕᖅᑕᕗᑦ, ᑕᐃᒃᑯᐊ ᓇᕿᑦᑕᖅᑏᑦ 

ᑐᓵᔨᐅᓯᓐᓈᑦ ᑐᕚᕆᓪᓚᕆᓲᕘᑦ ᑎᑎᕋᖅᓯᒪᔪᓂᒃ 

ᐅᖃᓕᒫᕋᔅᓴᖃᓐᖏᒐᐃᒻᒪᑕ ᑕᐃᒃᑯᐊ 

ᐋᓐᓂᐊᕕᓕᐊᖅᑐᐃᑦ. ᐃᒃᑯᐊ ᐃᖅᑲᓇᐃᔭᖅᐸᑦᑐᐃᑦ 

8:30−ᒥᑦ 5:00−ᒨᕋᓱᓐᓂᖓᓂᒃ ᓇᒡᒐᔾᔭᐅᒥ 

ᐅᓪᓗᑐᐃᓐᓇᕐᒧᑦ, ᑭᓯᐊᓂ ᑕᐃᒃᑯᐊᓗ 

ᖃᐃᖁᔭᐅᖃᑦᑕᕈᓐᓇᕐᒥᔪᐃᑦ 

ᐃᖅᑲᓇᐃᔭᕐᓇᐅᒍᓐᓃᑎᓪᓗᒍ 

ᑐᓵᔨᐅᔭᖅᑐᕆᐊᖃᕋᐃᒻᒪᑕ. ᑖᓐᓇ 

ᒪᓕᑦᑕᐅᖃᑦᑕᖅᑐᖅ.  

 

ᐃᑲᔪᖅᓰᓪᓚᕆᑦᑐᒍᑦ ᓄᓇᕗᒻᒥᐅᓄᑦ ᐱᔭᐅᒍᒪᔪᒥᒃ 

ᐊᒥᓲᓂᖅᓴᓂᒃ ᑐᑭᓯᒃᑲᓐᓂᕈᑎᔅᓴᕐᓂᒃ ᐄᔭᒐᐃᑦ 

ᓇᓗᓇᐃᖅᑐᕈᑎᖏᓐᓂᒃ ᐱᑕᖃᕆᐊᖃᕋᓗᐊᕐᖓᑦ 

ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᓐ. ᐊᒻᒪᓗᑦᑕᐅᖅ, 

ᐊᔾᔨᒌᓂᒃ ᑐᑭᑖᖅᑎᑦᑎᔪᖃᕋᓱᐊᕐᒥᔪᖅ ᐃᓄᒃᑐᑦ 

ᐄᔭᒐᐃᑦ ᖃᐅᔨᒪᔭᐅᓂᖅᓴᐅᖃᑦᑕᕈᓐᓇᕐᓂᐊᕐᖓᑕ 

ᓄᓇᕗᒻᒥᐅᑕᕐᓄᑦ ᐊᒻᒪ ᐅᖃᐅᓯᖏᓐᓂᒃ 

ᓂᕈᐊᖅᓯᒪᔭᖓᓂᒃ ᐱᔨᑦᑎᕋᖅᑕᐅᒍᒪᔾᔪᑎᒋᔭᖓᓂᒃ 

ᐊᑐᕋᓱᐊᖅᑐᑎᑦ ᐱᖃᑦᑕᖅᑐᑦ. ᑕᐃᒃᑯᐊ 

ᐃᓘᓐᓇᓕᒫᕌᓗᖏᓐᓂᒃ ᐄᔭᒐᕐᓂᒃ ᓱᓕ 

ᑎᑎᕋᖅᓯᒪᓐᖏᑦᑑᒐᓗᐊᑦ ᑭᓯᐊᓂ ᐱᓕᕆᐊᖑᔪᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. (ᑐᓵᔨᑎᒍᑦ) 

ᖃᓄᐃᔅᓴᓐᖏᒃᑯᕕᒃ ᑎᑎᕋᖃᑦᑕᐅᑎᓗᓄᖅᑲᐃ, 

ᑕᐃᒃᑯᐊ ᐊᑎᖏᑦ ᖃᐃᑕᐅᒍᓐᓇᖅᑳᑦ ᑐᓵᔨ 

ᖁᕐᓗᖅᑑᒥ ᐊᓪᓚᕝᕕᒻᒥᐅᑕᐅᓯᓐᓈᖅᑐᑎᒃ 

ᓇᕿᑦᑕᖅᑎᐅᓯᓐᓈᑐᑦ. 

 

ᐅᖃᖅᑏ, ᑐᑭᓯᔪᖓ ᑐᑭᓯᓯᒪᔪᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᖃᑎᖃᖃᑦᑕᖅᓯᒪᒻᒪᑕ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᑯᓐᓂ, ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᓪᓗ ᑕᒪᒃᑯᐊ ᐋᓐᓂᐊᕕᒻᒥ 

ᐅᖃᐅᓯᐅᓱᐃᑦ ᐊᔾᔨᒌᔾᔫᒥᔪᒥᒃ ᐃᓄᒃᑐᑦ 

ᑐᑭᑖᖅᑎᑕᐅᖃᑦᑕᕈᓐᓇᕐᓂᐊᕐᖓᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐋᓐᓂᐊᓂᓪᓗ 

ᐅᖃᐅᓯᖃᖅᑎᓪᓗᒋᑦ. ᑭᓯᐊᓂ, ᑕᒪᒃᑯᐊ ᐅᖃᐅᓰᑦ 

ᐊᔾᔨᒌᓐᖏᓐᓂᖏᑦ ᐃᓱᒪᒋᔭᐅᓯᒪᓗᐊᖅᑑᔮᓐᖏᒻᒪᑕ 

ᐃᓄᒃᑎᑑᖅᑑᒐᓗᐊᑦ. 

 

ᑕᐃᒪᐃᑦᑐᓂᒃ ᓴᓇᑎᑦᑎᔪᖃᕈᓐᓇᖅᑳ 

ᐱᓕᕆᕕᔅᓯᖕᓂᒃ ᑐᑭᖏᓐᓂᒃ ᐃᓄᒃᑐᑦ ᐋᓐᓂᐊᕕᓐᓂ 

ᐊᑐᖅᑕᐅᖃᑦᑕᕈᓐᓇᕋᔭᖅᑐᓂᒃ ᓄᓇᓕᖓᓂᒃ 

ᒪᓕᒋᐊᕐᓗᑎᑦ. ᐱᓗᐊᖅᑐᒥ ᐃᓅᓕᓴᐅᑎᓄᑦ 

ᑐᑭᓯᒋᐊᕈᑎᐅᔪᑦ ᐊᑐᖅᑕᐅᔪᑦ ᑕᐃᑲᓂ 

ᓄᓇᖃᖅᑐᐃᑦ ᑐᑭᓯᖃᑦᑕᕈᓐᓇᕐᓂᐊᕐᖓ ᑭᓱᓂᑦ 

ᐄᔭᒐᖅᑖᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᑖᓐᓇ ᑐᔅᓯᕌᕆᔭᐃᑦ ᐊᖏᖁᔨᕋᑖᕋᕕᑦ 

ᐊᖏᑐᐃᓐᓇᕈᓐᓇᓐᖏᒻᒥᒐᒪ 

ᐊᖏᖅᑕᐅᔭᕇᖅᓯᒪᕙᓪᓚᐃᔪᒥᒃ 

ᐱᓕᕆᐊᖑᓕᕇᖅᑐᒥᓪᓘᓐᓃᑦ. ᑭᓯᐊᓂ,  

ᑕᑯᒋᐊᕈᓐᓇᖅᑕᕋ ᒪᓕᒐᓕᐅᖅᑎᐅᑉ ᐃᓱᒫᓗᒋᔭᖓ  

ᑕᐃᒃᑯᐊ ᐊᐱᖅᑯᑎᒋᕋᑖᖅᑕᖏᑦ ᒪᓕᓪᓗᒋᑦ 

ᐃᓄᐃᓐᓇᖅᑐᓐ ᐅᖃᐅᓯᖅ ᐱᓪᓗᒍ ᐊᒻᒪᓗ ᖃᓄᖅ 

ᑖᓐᓇ ᐃᓱᒪᔅᓴᖅᓯᐅᕈᑕᐅᓯᒪᒻᒪᖔᖅ. ᑕᐅᕙᓂ 

ᖃᐅᔨᒋᐊᕈᓐᓇᖅᑕᕋ ᑐᑭᓕᐅᕆᒐᓱᑦᑎᓪᓗᒋᑦ 

ᐃᓄᒃᑐᓐ ᐃᓅᓕᓴᐅᑎᕈᓘᔭᕐᓂᒃ ᐊᒻᒪ 

ᖃᐅᔨᒋᐊᕈᓐᓇᕐᒥᔪᖓ ᑭᓱᓂᒃ ᐊᑐᐃᓐᓇᖃᕐᒪᖔᑕ 

ᒫᓐᓇ ᐱᑦᑕᐅᑎᒋᔭᐅᒍᓐᓇᖅᑐᓂᒃ 

ᓇᓗᓇᐃᖅᑐᐃᓯᒪᔪᓂᒃ ᑐᑭᖏᓐᓂᒃ ᐄᔭᒐᕈᓘᔭᐃᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒻᒧᑦ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 736 - 6(2): ᐊᑯᓂᐅᔪᒃᑯᑦ 

ᐸᖅᑭᔭᐅᕕᒃ ᑲᖏᖅᖠᓂᕐᒥ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲᓕ ᑐᕌᖓᓐᖑᓱᑦᑐᐃᑦ ᓄᓇᓕᖕᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ. ᑕᐃᓐᓇ 

ᑲᖏᖅᓯᓂᕐᒥ ᐃᓐᓇᒃᑯᕕᔅᓴᖅ ᐊᐱᖅᑯᑎᒋᒋᐊᕈᒪᒐᒃᑯ.  

 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᐅᓯᒪᒻᒪᑦ, ᐊᒃᑐᕝᕙ 2023-ᒥ 

ᒪᑐᐃᕐᓂᐊᓚᐅᖅᓯᒪᒻᒪᑦ ᐊᒻᒪ ᐊᒃᑑᕝᕙ 2023-ᒥ 

ᐅᖃᖅᑕᐅᓚᐅᖅᓯᒪᒻᒪᑦ 90%-ᖓᒎᖅ 

ᐱᔭᕇᖅᑕᐅᓯᒪᓕᖅᑐᖅ. ᒥᓂᔅᑕᓗ ᑭᐅᓪᓗᓂ 

ᐅᖃᖅᑲᐅᒻᒪᑦ, ᐅᐱᕐᖔᖓᓂ 2024-ᒥ ᑕᖅᑮᓐᓂᒃ 

ᒪᕐᕉᓂᖅᑲᐃ ᐊᒡᒋᖅᑐᓂ 

ᐱᔭᕇᖅᑕᐅᓛᖅᑐᒋᔭᐅᓕᕐᖓᑦ ᐊᐅᔭᖅ 

ᒪᑐᐃᓛᕐᓗᓂ.  

 

ᓇᓗᓇᐃᖅᑐᖅᑕᐅᒃᑲᓐᓂᖁᑦᑕᕋᓗᐊᖅᑲᕋ ᓱᒻᒪᑦ 

ᑭᖑᕙᕆᐊᖅᑕᐅᓂᕐᒪᖔᖅ ᓴᓇᔭᐅᓂᖓ ᑖᓐᓇ 

ᑲᖏᖅᓯᓂᕐᒥ ᐃᓐᓇᒃᑯᕕᔅᓴᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑐᑭᓯᓯᒪᔭᒃᑯᑦ ᒫᓐᓇ 

ᖃᓄᐃᓕᖓᓕᕐᓂᖓ ᑖᔅᓱᒪ ᐱᓕᕆᐊᖑᔫᑉ 90%-

ᖓ ᐱᔭᕇᖅᓯᒪᓕᖅᑐᖅ, 

ᐱᔭᕇᓪᓗᐊᑲᓪᓚᔅᓯᒪᓕᖅᑐᕐᖏᓛᒃ, 

ᑭᖑᕙᕆᐊᖅᓯᒪᒋᐊᖃᖅᐸᓚᐅᕐᖓᑕ ᐃᓚᖓ. 

ᓱᒻᒪᐅᓂᕐᒪᖔᖅ. ᐅᖃᐅᓯᕆᓗᒍ, 

ᐅᖃᓪᓚᕆᒍᓐᓇᓐᖏᑕᕋ ᑭᓯᐊᓂ ᐱᔭᕆᐊᑐᔪᓂᒃ 

ᖃᐅᔨᖃᑦᑕᓚᐅᕐᖓᑦ ᑕᐃᓐᓇ ᑳᓐᑐᕌᑕᐅᓯᒪᔪᖅ 

ᐱᔭᕇᕐᕕᒋᒋᐊᓕᒥᓂᕐᒥᓂᒃ 

ᐱᔭᕇᕈᓐᓇᓐᖏᔾᔪᑎᖃᖅᐸᓚᐅᕐᖓᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓄᑯᐊ 

ᖃᐅᔨᒪᖃᑎᒋᒐᓱᐊᖅᑕᕗᑦ ᑖᓐᓇ ᐱᔭᕇᖅᑕᐅᓂᖅᑲᑦ 

ᑕᐃᒪᓕ ᐊᑐᑦᑎᐊᕈᓐᓇᖅᓯᓛᕋᑦᑎᒍ ᑭᖑᓪᓕᖅᐹᖓᓂ 

ᐱᔭᕇᖅᑕᐅᑎᐊᖅᑲᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 90%−ᒥ 

ᐱᔭᕇᖅᓯᒪᓂᐊᖅᑐᔅᓴᐅᒐᓗᐊᖅᐳᑦ ᑕᒪᓐᓇ 

ᑐᑭᓯᒋᐊᕈᑎᐅᔪᖅ ᐅᑐᐱᕆᒥᐅᓚᐅᕐᖓᑦ. 

 

ᐅᖃᖅᑏ, ᐅᖃᖅᓯᒪᒻᒪᑦ ᐃᓚᖏᓐᓂᒃ 

ᐃᑲᔪᖅᑐᐃᔪᓂᒃ ᑎᑎᖅᑲᓂᒃ ᓴᖅᑭᐊᓂᐊᖅᑐᓂᒃ 

ᐊᑭᓕᕆᐊᓕᓐᓂᒃ ᐊᑭᑐᔪᓄᑦ ᑲᔪᓯᑎᑕᐅᔪᓄᑦ, 

ᐃᓚᖏᑦ ᑭᖑᕙᕈᑕᐅᓚᐅᕐᒪᑕ ᑭᖑᕙᕐᓂᖏᓐᓄᑦ 

ᑳᓐᑐᕌᖃᖅᑐᓄᑦ ᐊᑭᓕᐅᑎᖏᓐᓂ, ᑕᒪᓐᓇ 

ᓱᒃᑲᐃᓪᓕᒋᐊᕈᑕᐅᓚᐅᖅᐳᖅ 

ᓄᖅᑲᖅᑎᑕᐅᓪᓗᓂᓘᓐᓃᑦ, ᐊᒻᒪ ᐋᖅᑭᑦᑕᐅᓯᒪᓂᖓ 

ᐊᐅᓚᑕᐅᓪᓗᓂ ᑳᓐᑐᕌᖅᑎᓪᓗᐊᑕᐅᔪᓄᑦ ᐊᒻᒪ 

ᑳᓐᑐᕌᖃᖅᑐᓄᑦ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ 

ᖃᓄᐃᓕᖓᓕᕐᒪᖔᑕ ᑳᓐᑐᕌᒃᑏᑦ 

ᑳᓐᑐᕌᒃᑎᐅᖃᑦᑕᖅᑐᓪᓗ ᐊᒻᒪᓗ ᖃᓄᖅ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᑭᖑᕙᕆᐊᖅᑎᑦᑎᓯᒪᖕᒪᖔᑕ ᑳᓐᑐᕌᒃᑎᓂᒃ 

ᑭᖑᕙᕈᑕᐅᔪᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ  

ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᖏᔫᑎᓄᑦ ᐱᓕᕆᐊᒃᓴᓄᑦ 

ᓲᕐᓗ ᑖᔅᓱᑐᓇᖅ, ᐱᓕᕆᕕᒐ 

ᖃᐅᔨᒪᓇᓱᐊᖃᑦᑕᖅᑐᖅ ᑎᑭᐅᒪᓇᓱᐊᖅᑐᑕ 

ᐱᕕᒃᓴᕆᑎᑕᐅᔪᓂᒃ. ᐊᒻᒪᓗ, ᑳᓐᑐᕌᒃᑏᑦ ᖃᐅᔨᒍᑎᒃ 

ᐊᑲᐅᓐᖏᓕᐅᕈᑎᓂᒃ ᐊᖑᒻᒪᑎᒐᓱᐊᕐᓗᑎᒃ 

ᐱᕕᒃᓴᕆᑎᑕᐅᔪᓂᒃ, ᐱᓕᕆᐊᕆᒐᓱᐊᖅᐸᑉᐸᕗᑦ. 

ᐅᖃᖅᑏ, ᑮᓇᐅᔭᓕᕆᓂᕐᒧᑦ ᐱᔾᔪᑎᑕᖃᓚᐅᕐᒪᑦ 

ᐊᑭᓖᓐᖐᓐᓇᕈᑕᐅᓯᒪᔪᓂᒃ ᐅᕝᕙᓘᓐᓃᑦ 

ᑭᖑᕙᖅᓯᒪᔪᓂᒃ ᐊᑭᓕᐅᑕᐅᔪᓂᒃ 

ᐱᓕᕆᐊᕆᓇᓱᐊᖅᑕᑎᓐᓂᒃ. ᐊᓪᓚᕝᕕᒐ 

ᑎᑎᖅᑲᐅᓯᐊᓚᐅᖅᑐᖅ ᐱᔾᔪᑎᖃᖅᑐᓂᒃ 

ᑭᖑᕙᖅᑐᓂᒃ ᐊᑭᓕᐅᑎᓂᒃ.  

 

ᐅᖃᖃᑎᖃᖅᐸᒃᑭᕗᒍᑦ ᐊᓯᖏᓐᓂᒃ 

ᐱᓕᕆᕝᕕᐅᔪᓂᒃ ᑕᐃᒪᐃᒋᐊᖃᕋᐃᒐᑦᑕ, 

ᒪᓕᒐᖅᑎᒍᑦ ᐊᒻᒪᓗ/ᐅᕝᕙᓘᓐᓃᑦ 

ᑮᓇᐅᔭᓕᕆᓂᒃᑰᒐᓗᐊᖅᑲᑦ, 

ᖃᓄᐃᓕᐅᒃᑲᓐᓂᕈᓐᓇᕐᒪᖔᑦᑕ. ᐄ, ᑕᐃᒪ 

ᐃᖅᑲᓇᐃᔭᖃᑎᖃᐃᓐᓇᖅᑐᖓ ᐊᒻᒪᓗ ᑖᒃᑯᐊ 

ᐱᓕᕆᔨᒃᑲ ᑕᒪᒃᑯᓂᖓ ᐱᖁᑎᕐᔪᐊᓂᒃ 

ᐱᓕᕆᐊᖃᑦᑎᓪᓗᒋᑦ ᐊᒻᒪᓗ ᐊᑭᓕᐅᑎᓂᒃ 

ᑭᖑᕙᖅᑐᖃᕋᐃᒻᒪᑦ, ᑐᓂᓇᓱᖃᑦᑕᖅᑕᕗᑦ ᑖᒃᑯᓄᖓ 

ᑲᒪᔨᐅᔪᓄᑦ ᑕᒪᒃᑯᐊ ᑲᒪᒋᔭᐅᑦᑎᐊᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪ ᑭᖑᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᕆᐅᕋᑖᕋᓗᐊᕋᒪ 

ᑐᓴᖅᑎᑕᐅᒃᑲᓐᓂᕈᒪᓪᓗᖓ ᖃᓄᐃᑦᑐᓂᒃ 

ᐱᕕᒃᓴᖃᕐᒪᖔᑕ ᑖᒃᑯᐊ ᐱᓕᕆᕝᕖᑦ ᑳᓐᑐᕌᒃᑎᓄᑦ 

ᑭᖑᕙᕆᐊᕈᑕᐅᖃᑦᑕᖅᑐᑦ ᐃᓚᖏᓐᓂ ᐱᒻᒪᕆᐅᔪᓂ 

ᐱᖁᑎᕐᔪᐊᓂᒃ ᓴᓇᓇᓱᒃᑕᑎᓐᓂᒃ ᓄᓇᕗᒻᒥ.  

 

ᐅᖃᖅᑏ, ᒫᓐᓇᕋᑖᖅ ᓇᓪᓕᐅᒃᑯᒫᖅᑕᖃᓚᐅᕐᒪᑦ 

ᐅᑐᐱᕆᒥ, ᔮᓐᓄᐊᕆᒥᐅᔪᒃᓴᐅᓚᐅᖅᑐᖅ, 

ᐅᖃᖅᓯᒪᓚᐅᕐᒪᑦ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᖏᑦ 

ᑐᓂᔭᐅᓯᒪᓕᕇᖅᑐᑦ ᐸᖅᑭᔭᐅᖏᓐᓇᖅᑐᒃᑯᕕᒻᒧᑦ 

ᐊᑐᖅᑕᐅᔪᓐᓇᕐᓂᐊᕐᒪᑕ ᐊᓯᖏᓐᓄᑦ ᐱᓕᕆᐊᓄᑦ, 

ᒐᕙᒪᑐᖃᒃᑯᑦ ᑐᓴᖅᑎᑦᑎᓚᐅᕐᒪᑕ ᑕᖅᑭᐅᓚᐅᖅᑐᒥ 

$25 ᒥᓕᐊᓐ ᐃᓐᓇᕐᓄᑦ ᐸᖅᑭᔭᐅᓂᕐᒧᑦ, ᐊᒻᒪᓗ 

ᓯᕗᓕᖅᑎ ᐅᖃᖅᑲᐅᒻᒪᑦ ᒥᓂᔅᑕᐃᑦ ᐅᖃᐅᓯᖏᓐᓂ 

ᐅᓪᓗᒥ. ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ ᖃᓄᖅ 

ᑖᒃᑯᐊ ᑮᓇᐅᔭᒃᑲᓐᓃᑦ ᐊᓯᖏᓐᓄᑦ ᐱᓕᕆᐊᒃᓴᓄᑦ 

ᐊᑐᖅᑕᐅᔪᓐᓇᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᕙᖓᓗ ᒥᓂᔅᑕᐅᖃᑎᒃᑲᓗ 

ᓄᑖᓂᒃ ᑮᓇᐅᔭᓂᒃ ᓴᖅᑮᓇᓱᐊᖏᓐᓇᕋᑦᑕ 

ᐅᕝᕙᓘᓐᓃᑦ ᐊᒥᓱᕈᕆᐊᖅᑎᑦᑎᓇᓱᐊᖅᑐᑕ 

ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ, ᐊᑭᑐᔫᑎᐅᒐᓗᐊᖅᐸᑕ 

ᐊᓯᐊᒍᓪᓘᓐᓃᑦ, ᐊᒻᒪᓗ ᑕᒪᓐᓇ ᑐᓴᖅᑎᑦᑎᓂᐅᔪᖅ 

ᐱᔾᔪᑎᖃᖅᑐᓂᒃ ᑲᖏᖅᖠᓂᕐᒥ ᐊᑯᓂᒧᑦ 

ᑲᒪᒋᔭᐅᕕᐅᔪᒥᒃ ᐊᖅᑯᑎᖃᓚᐅᖅᑐᑦ ᑲᓇᑕᒥ 

ᐱᖁᑎᕐᔪᐊᓕᕆᓂᕐᒧᑦ ᐱᓕᕆᖃᑎᖃᖅᑐᑕ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ $25-ᒥᓕᐊᓂᒃ 

ᐱᑎᒃᑲᓐᓂᕈᓐᓇᓚᐅᖅᑕᕗᑦ ᓄᑖᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓴᖅᑭᖅᓯᒪᔭᖏᓐᓂᒃ. 

ᐃᓚᒋᔭᐅᓪᓗᓂ ᓴᖑᑎᒋᐊᕈᓐᓇᑕᑦᑎᓐᓄᑦ 

ᑮᓇᐅᔭᕐᓄᑦ ᑕᐃᑯᖓᖔᖅ 

ᐊᑭᑐᔪᖅᑐᕈᑎᔅᓴᒥᓂᐅᔪᓂᒃ ᐸᕐᓇᐅᑎᑦᑎᓃᑦᑐᓂᒃ 

ᐅᕝᕙᓘᓐᓃᑦ  

ᓴᓇᔭᐅᓕᖅᑎᒐᓱᑦᑕᕋᓗᐊᖅᑕᑎᓐᓂᖏᓛᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃ−ᓯᓈ, ᒥᔅ ᐳᕉᔅᑐ.  

 

ᐊᐱᖅᑯᑦ 737 - 6(2): ᑲᑎᖅᓱᐃᓂᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑎᑎᕋᖅᓯᒪᔪᓂᒃ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᓐᖑᓱᑦᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. 

ᐊᓯᐊᓂᖔᖅ ᐊᐱᖅᓱᓐᖑᓱᒃᑲᒪ 

ᐊᐱᖅᑯᑕᐅᒌᕋᑖᓐᖏᑦᑐᓂᒃ.  

 

ᒥᓂᔅᑕ ᑕᐃᒪ ᑐᑭᓯᒃᑲᓐᓂᕈᑎᔅᓴᓂᒃ ᖃᐃᑦᑎᕋᑖᔪᒻᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᒡᒎᖅ 

ᐋᖅᑭᑦᑎᕆᒐᓱᐊᕐᖓᑕ ᑲᐱᔭᐅᖃᑦᑕᖅᑐᓄᑦ 

ᑎᑎᕋᖃᑦᑕᕕᔅᓴᓂᒃ ᓇᓗᓇᐃᖅᓯᒍᓐᓇᓕᕋᔭᕐᖓᑕ 

ᖃᑦᑎᑦ ᓄᓇᕗᒻᒥᐅᑦ ᐋᓐᓂᐊᑖᕐᓇᓐᖏᑦᑐᓄᑦ 

ᑲᐱᔭᐅᓯᒪᒻᒪᖔᑕ.  

 

ᒥᓂᔅᑕ ᑐᓴᖅᑎᑦᑎᒍᓐᓇᖅᐹ ᒪᓕᒐᓕᐅᕐᕕᒻᒥ 

ᖃᑦᑎᓂᒃ ᐊᑎᓕᐅᖅᓯᒪᒻᒪᖔᑕ 

ᐋᓐᓂᐊᖅᑕᐃᓕᔪᓕᕆᓂᕐᒧᑦ ᓇᓗᓇᐃᒃᑯᑕᐅᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒫᓐᓇ 

ᐋᖅᑭᓱᖅᐸᓪᓕᐊᔭᖏᑦ ᐊᒻᒪᓗ ᖃᑦᑎᑦ 

ᐋᖅᑭᑦᑕᐅᓯᒪᓕᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᑐᒍᓗ ᒪᓕᒐᓕᐅᖅᑎ ᐊᐱᖅᑯᑎᖃᕐᒪᑦ 

ᑕᒪᔅᓱᒥᖓ. (ᑐᓵᔨᑎᒍᑦ) ᐅᖃᖅᑏ, 

ᑲᐱᔭᐅᖃᑦᑕᖅᑐᐃᑦ ᐊᑎᓕᐅᕐᕕᖓᓂ 

ᐊᑎᓕᐅᖅᑕᐅᕕᖓ ᐅᖃᐅᓯᕆᓗᒍ, 

ᓄᕙᓐᓇᕐᔪᐊᑕᖃᓚᐅᖅᑎᓪᓗᒍ ᐊᑎᓕᐅᕐᕕ 

ᓇᓗᓇᐃᖅᓯᓯᒪᒋᐊᓕᒃ ᐊᑕᐅᓯᐅᓐᖏᑦᑐᒧᑦ 

ᑲᐱᔭᐅᓯᒪᑉᐸᑦ ᓄᓇᕗᒻᒥ ᐃᓗᐊᓂ ᓯᓚᑖᓂᓘᓐᓃᑦ 

ᑲᐱᔭᐅᔾᔪᑎᒥᓂᕈᓘᔭᖏᓐᓂ ᑕᕝᕗᖓ 

ᑎᑎᖅᑲᐅᔪᐃᓐᓇᐅᔪᖃᕆᐊᓕᒃ ᐊᓯᐊᓂᒃ 

ᑲᒪᒋᔭᐅᓐᓂᕋᓗᐊᖅᑲᑕ.  

 

ᓴᓇᒐᓱᐊᖅᑐᒍᑦ ᐋᓐᓂᐊᓇᓐᖏᑦᑐᓄᑦ 

ᑲᐱᔭᐅᓯᒪᔪᓄᑦ ᐊᑎᖏᓐᓂᒃ ᑎᑎᕋᕐᕕᒻᒥ, 

MEDITECH−ᒥ ᑖᓐᓇ ᐃᓛᒃᑰᕐᓂᐊᕐᖓᑦ. ᑖᒃᑯᐊ 

ᑎᑎᕋᕐᕕᐅᖃᑦᑕᕋᓗᐊᕐᓗᑎ MEDITECH−ᑯᑦ, 

ᑭᓯᐊᓂ ᑕᐃᒪᐃᓕᖓᑦᑎᐊᕋᓗᐊᕐᒪᖔᑕ 

ᖃᐅᔨᒋᐊᕈᑎᖃᕐᓂᐊᒥᔪᐃᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᐊᑕᐅᖃᑦᑕᕐᓂᖏᑦ ᑕᐃᒪᐃᑦᑐᐃᑦ 

ᐃᑲᔪᕈᓐᓇᓪᓚᕆᒻᒪᑕ ᖃᓄᐃᑦᑐᓂᒃ 

ᓴᖅᑭᖅᓯᒋᐊᖃᕐᒪᖔᑕ ᐋᓐᓂᖃᕐᓇᓐᖏᑦᑐᓕᕆᔨᒃᑯᑦ 

ᓄᓇᕗᑦ ᐃᓗᐊᓂ ᓄᓇᕗᒻᒥᐅᑕᕐᓄᑦ.  

 

ᐃᓱᒫᓗᖃᑎᒋᕙᓪᓚᐃᒐᒃᑭᑦ ᒪᓕᒐᓕᐅᖅᑎᐅᖃᑎᒃᑲ 

ᐊᒃᑐᖅᑕᐅᖃᑦᑐᐃᑦ ᐱᓪᓗᒋᑦ ᓴᓐᖏᔪᐊᓗᓐᓄᑦ 

ᐋᖓᔮᕐᓇᖅᑐᓄᑦ. ᔮᓐᓄᐊᕆᒥ ᑕᐃᒪ 

ᐅᖃᐅᔾᔭᐅᔪᒐᑦᑕ ᐃᖃᓗᓐᓂ ᑭᓈᓗᒃᑕᒥᓃᑦ 

ᖃᐅᔨᓴᖅᑕᐅᓛᕐᖓᑕ ᐳᕙᓪᓗᓇᕐᓂᖅ ᑕᒫᓂ. 

ᐅᖃᖃᑦᑕᖅᓯᒪᒻᒥᒐᒪ, ᑕᒪᓐᓇ 

ᐊᑐᖅᑕᐅᒍᓐᓇᒥᒻᒪᑦᑕᐅᖅ ᓴᓐᖏᔪᓂᒃ 

ᐋᖓᔮᕐᓇᑐᖅᑕᖃᕐᒪᖔᖅ ᓄᓇᓕᑦᑎᓐᓂ 

ᖃᐅᔨᒡᒍᑕᐅᒍᓐᓇᕐᖓᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᓪᓗᒥᒧᑦ ᖃᓄᖅ 

ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᖔᑕ ᑖᒃᑯᓂᖓ 

ᑭᓈᓗᓐᓂᒃ ᖃᐅᔨᓴᕐᓂᐅᖃᑦᑕᖅᑐᓄᑦ 

ᖃᐅᔨᓴᖃᑕᐅᒋᐊᔅᓴᖅ ᐃᖃᓗᓐᓂ 

ᐋᖓᔮᕐᓇᑐᖅᑐᖃᖅᐸᒻᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᖃᐅᔨᓇᓱᐊᖅᑐᖓ ᐊᑕᓂᖓᓂᒃ 

ᑭᓈᓗᖃᕝᕕᐅᑉ ᖃᐅᔨᓴᖅᑕᐅᓂᖓᓄᑦ ᐊᒻᒪᓗ 

ᑲᐱᔭᐅᓂᕐᒧᑦ ᑎᑎᕋᖅᑕᐅᕕᖓᓄᑦ, ᑭᓯᐊᓂᓕ 

ᑲᔪᓯᓂᐊᖅᑐᖓ ᑭᓈᓗᒻᒧᑦ ᖃᐅᔨᓴᕐᓂᕐᒥᒃ. 
 

ᑖᓐᓇ ᐱᓕᕆᐊᖑᔪᖅ ᖃᐅᔨᓴᕐᓂᕐᒧᑦ 

ᐱᓕᕆᐊᖑᕗᖅ ᑲᔪᓯᑎᑕᐅᓪᓗᓂ ᑕᒪᐃ 

ᐳᕙᒡᓗᒃᑐᓕᕆᔨᓂᑦ ᐱᓕᕆᖃᑎᖃᖅᖢᑎᒃ 

ᓄᓇᓕᐸᐅᔭᒃᑯᓐᓂᒃ ᐃᖃᓗᖕᓂ, 

ᐋᓐᓂᐊᖃᕐᓇᓐᖏᑦᑐᓕᕆᔨᓪᓗᐊᑕᐅᑉ ᑎᑎᕋᕐᕕᖓᓗ 

ᐃᓚᖃᖅᖢᓂ ᐃᑲᔪᖅᑐᐃᔪᒥᒃ ᐱᓕᕆᐊᖃᕐᓂᕐᒥᒃ. 

ᒫᓐᓇᐅᔪᖅ, ᓇᓗᓇᐃᖅᓯᔾᔪᑎᑕᖃᖏᑦᑐᖅ 

ᐊᑑᑎᖃᕐᓂᖓᓄᑦ ᑖᓐᓇ ᓱᓕ ᖃᐅᔨᓴᕐᓂᕐᒧᑦ 

ᐱᓕᕆᐊᖑᒻᒪᑦ. ᓇᓗᓈᕿᔪᖅ 

ᑎᑭᐅᑎᑦᓯᐊᕐᓂᐊᕐᒪᖔᖅ ᑐᕌᒐᖏᓐᓄᑦ 

ᓇᓗᓇᐃᖅᓯᓂᕐᒥᒃ ᐳᕙᓪᓗᓐᓂᐅᑉ 

ᖃᓄᐃᓕᕙᓪᓕᐊᓂᖏᓐᓂᒃ ᖃᐅᔨᓴᕐᓂᒃᑯᑦ 

ᑭᓈᓗᓐᓂᒃ, ᑕᐃᒪᐃᒻᒪᑦ ᐊᑑᑎᖃᕐᓂᖓ ᓱᓕ 

ᑕᑯᑦᓴᐅᑎᑕᐅᓂᐊᖅᑐᖅ.  
 

ᐱᔾᔪᑎᒋᓪᓗᒍ ᖃᐅᔨᓴᖅᑕᐅᖃᑦᑕᕐᓂᖏᑦ ᓴᓐᖏᔪᓂᒃ 

ᐋᖓᔮᕐᓇᖅᑐᓂᒃ ᑭᓈᓗᒻᒥ, ᑕᒪᓐᓇ 

ᐃᓱᒪᒋᔭᐅᔭᕆᐊᖃᓪᓚᕆᖕᒪᑦ ᓯᕗᓂᒃᓴᑦᑎᓐᓂ. 

ᑭᓯᐊᓂᓕ, ᓇᓗᓇᖅᑐᖅ ᑕᐃᒪ ᐳᕙᓪᓗᓐᓂᐅᔪᖅ 

ᖃᐅᔨᓴᖅᑏᑦ ᐱᓕᕆᔨᒻᒪᕆᐅᒐᔭᕐᒪᖔᑕ ᐅᕝᕙᓘᓐᓃᑦ 

ᐊᓯᐊᓂᒃ ᑎᒥᐅᔪᒥᒃ ᑲᒪᒋᔭᖃᖅᑐᖃᕋᔭᕐᒪᖔᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐃᓚᒋᐊᕈᑦ. ᒥᔅ ᐳᕉᔅᑐ. 
 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᑦᑐᐊᖃᑎᒌᖅᑰᕐᒪᑎᒃ ᑐᑭᓯᔭᐅᓇᓱᑦᑐᓂᒃ 

ᓇᕝᕚᕋᔭᕈᑎᒃ ᖃᓄᐃᑉᐸᓪᓕᐊᓂᖏᑕ ᓄᓇᖃᖅᑑᔪᑦ 

ᖃᓄᐃᓐᓂᖏᓐᓄᑦ.  
 

ᐅᖃᖅᑏ, ᑕᐃᒪ ᓄᑖᓂᒃ ᑐᓴᕋᑦᓴᖃᕐᓗᓂ 

ᐃᓅᖁᑎᒌᑦ ᖃᓄᐃᓐᓂᖏᓐᓂᒃ ᐱᒻᒪᕆᐅᓇᔭᕐᒥᒻᒪᑦ 

ᐋᓐᓂᐊᖅᑐᓕᕆᓂᕐᒥᒃ ᖃᓄᐃᓐᖏᑦᓯᐊᓂᕐᒧᑦ 

ᐅᔾᔨᖅᑐᕆᐊᖃᖅᑐᓪᓗ ᐱᓪᓗᒋᑦ. ᑭᓯᐊᓂᓕ, 

ᐃᓕᓴᖅᓯᑦᑎᐊᖅᑐᖓ ᑕᒪᒃᑯᐊ ᓄᐊᑕᐅᔪᑦ ᐊᒻᒪᓗ 

ᐋᓐᓂᐊᖅᑐᓕᕆᓂᕐᒧᑦ ᑐᕌᖓᔪᑦ ᑐᑭᓯᒋᐊᕈᑎᒃᓴᐅᔪᑦ 

ᑐᓐᖓᕕᖃᕐᒪᑕ ᐅᒃᐱᕆᔭᐅᓂᖏᓐᓄᑦ ᑕᒪᒃᑯᐊ 

ᐃᓄᐃᑦ ᓂᕆᐅᒍᓐᓇᖅᑐᑎᒃ ᓇᒻᒥᓂᖅ 

ᐋᓐᓂᐊᖅᑐᓕᕆᓂᕐᒧᑦ ᑎᑎᖅᑲᐅᔪᓂᒃ, 

ᑎᑎᕋᖅᑕᐅᓯᒪᕕᐅᔪᓂ ᐅᕝᕙᓘᓐᓃᑦ 

ᐃᓄᑐᐊᖑᒐᓗᐊᓂᒃ, ᑲᓐᖑᓇᖅᑑᑎᑕᐅᓂᐊᕐᒪᑕ 

ᐊᒻᒪᓗ ᐊᒃᑕᕐᓇᐃᖅᑕᐅᓯᒪᓗᑎᒃ. ᐅᔾᔨᕈᓱᒃᑲᒪ 

ᐊᖏᖅᓯᒪᓂᖅ ᓴᓇᓂᐊᕐᓂᕐᒥᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᓂᒃ 

ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᓂᒃ ᐱᓕᕆᕕᖓᑦᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᐊᒃᓴᖏᓐᓄᑦ 

ᐸᕐᓇᐅᑎᖏᓐᓃᓕᖅᑐᖅ ᐊᕐᕌᒍᓄᑦ ᖁᓕᓄᑦ.  

 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᕐᕕᖕᒥ ᖃᓄᖅ 

ᐊᑯᓂᐅᑎᒋᔪᖅ ᐱᓕᕆᕝᕕᖓ ᐱᕙᓪᓕᐊᓯᒪᓕᕐᒪᖔᑦ 

ᐋᖅᑭᒃᓱᐃᑎᓪᓗᒋᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑐᕌᖓᔪᓂᒃ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᓂᒃ, 

ᐊᒻᒪ ᖃᖓ ᐱᖁᔭᒃᓴᖅ ᓴᖅᑭᑕᐅᓂᐊᕐᒪᖔᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔨ. ᐄ, 

ᑖᓐᓇ ᒪᓕᒐᒃᓴᒥᒃ ᓴᖅᑭᑦᑐᖃᕆᐊᖃᕐᓂᖓᑕ ᒥᒃᓵᓄᑦ 

ᐄ, ᓇᓚᐅᑦᑐᖅ ᒪᓕᒐᓕᐅᖅᑎᐅᖃᑎᒐ, ᑖᒻᓇ 

ᐱᓕᕆᐊᖑᓱᐊᖅᓯᒪᖃᑦᑖᕐᒪᑦ, ᐃᑉᐸᒃᓴᖅ 

ᑲᑎᒪᔨᐊᓛᓂᒃ ᐊᐱᖅᓲᑕᐅᓚᐅᖅᑎᓪᓗᒍ 

ᐱᓕᕆᐊᖃᖅᑐᒍ ᒫᓐᓇ ᑐᓴᕆᐊᕐᓂᖅᖢᑕ, 

ᑐᓴᕆᐊᕐᕕᖃᕐᓂᖅ, ᐊᕕᒃᑐᖅᓯᒪᔪᑦ ᑎᒥᒋᔭᐅᔪᑦ 

ᐊᔾᔨᒌᓐᖏᑦᑐᑦ ᑐᓴᕐᕕᒋᓂᓗᖕᓂᐊᕋᑉᑎᒍ, ᐊᒻᒪᓗ 

ᓄᓇᕗᒻᒥᐅᑦ ᑐᓴᕐᕕᒋᓂᐊᕋᑦᑎᒍ ᖃᓄᖅ 

ᐃᓱᒪᒋᔭᖃᕐᒪᖔᑦᑕ ᑕᒪᑐᒪ ᒥᒃᓵᓄᑦ. ᑭᖑᓂᐊᒍᑦ 

ᑐᓴᕆᐊᕐᕕᖄᓂᒃᓯᒪᓕᕈᑉᑕ ᐱᖁᔭᒃᓴᐅᑉ ᒥᒃᓵᓄᑦ 

ᐱᓕᕆᓂᖅᓴᐅᔫᑉᓗᐊᕐᓂᐊᕋᑉᑕ. ᑕᒫᓂ ᐅᑭᐊᒃᓵᖑᔪᒥ 

ᒪᓕᒐᒃᓴᓕᐅᕈᒪᓂᕐᒧᑦ ᑐᒃᓯᕋᐅᑎᒥᒃ ᓴᖅᑮᓇᔭᖅᖢᑕ, 

ᐊᒻᒪᓗ ᑭᖑᓂᐊᒍᑦ ᐱᖁᔭᒃᓴᓪᓗᐊᕕᖕᒥᒃ 

ᓴᖅᑮᔫᓪᓗᐊᕋᔭᖅᖢᑕ. ᑕᕝᕙᓂ 

ᒐᕙᒪᐅᓚᐅᕐᓂᑎᓐᓂᒃ ᑕᐅᑐᖅᑰᒐᖃᖅᑐᒎᒐᓗᐊᖅ 

ᑖᒻᓇ ᐱᐊᓂᒃᑕᐅᓯᒪᔫᓪᓗᖁᑉᓗᑎᒍᑦ 

ᐱᖁᔭᒃᓴᐅᒍᒫᖅᑐᖅ, 

ᐱᖁᔭᓐᖑᖅᑎᑕᐅᔫᑉᓗᐊᕈᒫᖅᑐᖅ ᑲᓐᖑᓇᖅᑐᖅ 

ᒥᒃᓵᓅᖓᔪᖅ. ᒪ’ᓇ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᑦ ᖃᐅᔨᒪᒋᑦᑎ 

ᐱᕕᖃᕈᓐᓃᕐᒪᑦ ᐊᐱᖅᓱᕐᓇᖅ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᐱᖅᓱᖃᑦᑕᕐᓂᖅ 

ᐅᖃᐅᓯᒃᑯᑦ ᐅᐃᒍᕆᐊᕈᒪᓪᓗᒍ ᐊᐱᕆᕗᖓ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᒻᒪᑦ ᐊᐱᖅᓱᕐᓂᖅ ᐅᐃᒍᔭᐅᖁᓪᓗᒍ.  

ᐋᒡᒑᖅᑐᖃᖅᐸ? ᐱᑕᖃᓐᖏᒻᒪᑦ, ᑖᓐᓇ ᐃᑲᕐᕋᐅᑉ 

ᓇᑉᐸᒃᑲᓐᓂᐊᓄᑦ ᐊᐱᖅᓱᕐᓂᖃᒃᑲᓐᓂᕐᓂᐊᖅᑐᓯ. 

 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᓯᓂᖅ 

ᐅᐊᓐᓈᓄᑦ ᐊᒻᒪ ᐃᒡᓗᓕᒑᕐᔪᒻᒧᑦ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 738 - 6(2): ᐱᖁᑎᒋᔭᐅᔪᑦ 

ᑖᒃᓰᔭᖅᑕᐅᓂᖏᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ): 

ᐊᐱᖅᑯᑎᒃᑲ ᑐᕌᖓᓂᐊᖅᑐᑦ ᑮᓇᐅᔭᓕᕆᓂᕐᒧᑦ 

ᒥᓂᔅᑕᒧᑦ.  

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ, ᐊᖏᕋᑖᓚᐅᕐᒪᑦ 2023-

ᒥ ᑖᒃᓰᔭᐃᔭᕈᑕᐅᕙᑦᑐᓄᑦ ᐋᖅᑮᓂᕐᒧᑦ 

ᑎᓕᓯᔾᔪᑎᓂᒃ ᐊᑖᓂ ᓄᓇᖁᑎᒋᔭᐅᔪᑦ 

ᖃᐅᔨᓴᖅᑕᐅᓂᖏᓐᓄᑦ ᐊᒻᒪᓗ ᑖᒃᓰᔭᐃᓂᕐᒧᑦ 

ᒪᓕᒐᖏᑎᒍᑦ. ᑖᓐᓇ ᑎᓕᓯᔾᔪᑕᐅᔪᖅ ᖃᖓᑦᑎᐊᓵᖅ 

ᓴᖅᑭᑎᑕᐅᓚᐅᖅᐳᖅ ᔪᓚᐃᒥ ᓄᓇᕗᒻᒥ 

ᑎᑎᕋᖅᑕᐅᔪᒥᒃ. 

 

ᐅᖃᖅᑏ, ᓈᓴᐅᓯᕆᓂᕋ ᓱᓕᑉᐸᑦ, 2023-ᒥ 

ᓄᓇᖁᑎᖃᕐᓂᕐᒧᑦ ᑖᒃᓰᔭᕈᑏᑦ ᐊᖏᕐᕋᕆᔭᐅᔪᓄᑦ 

ᓄᓇᕗᒻᒥ ᓄᓇᓕᓐᓂ ᓯᓚᑖᓃᑦᑐᑦ ᐃᖃᓗᐃᑦ 

ᐊᖏᓪᓕᒋᐊᖅᓯᒪᔪᑦ 10% ᐅᖓᑎᑦᑎᐊᖓᓂᒃ 

2022-ᒥ. ᐊᑭᑦᑐᕆᐊᖅᓯᒪᔪᖅ 60%  

ᐅᖓᑎᑦᑎᐊᖓᓂᒃ ᐊᕐᕌᒍᑦ ᑕᓪᓕᒪᑦ ᐃᓗᐊᓂ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ ᖃᓄᖅ ᑖᒃᑯᐊ 

ᐊᑭᑦᑐᕆᐊᕐᓂᐅᓚᐅᖅᑐᑦ ᓇᓗᓇᐃᖅᑕᐅᓚᐅᕐᒪᖔᑕ 

ᐊᒻᒪᓗ ᓇᓗᓇᐃᖅᓯᑦᑎᐊᕈᓐᓇᖅᐹ ᖃᓄᑎᒋ 

ᐃᓚᒋᐊᒃᑲᓐᓂᕐᓂᐊᕐᒪᖔᑕ ᑖᒃᓯᓄᑦ 

ᐃᓯᒃᑲᓐᓂᖅᑐᓂᒃ ᐊᑭᑦᑐᕆᐊᕐᓂᐅᔪᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᓂᕐᒧᑦ,  

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓗᑐᔪᒥᒃ 

ᐱᓯᒻᒪᑦᑎᖏᓐᓇᒪ ᓵᓐᓂᑦ, ᑐᓂᒍᓐᓇᕋᔭᖅᑕᕋ 

ᒪᓕᒐᓕᐅᖅᑎᐅᖃᑎᓐᓄᑦ ᐊᑐᐃᓐᓇᓕᐅᖅᐸᑕ. 

ᖁᔭᓐᓇᒦᒃ, ᐅᖃᖅᑏᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ,  

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᓐᓇᓵᖑᔪᔪᖅ ᐊᑭᑦᑐᕆᐊᕈᑎᐅᓚᐅᖅᑐᖅ 

ᐱᖁᑎᖃᖅᑐᓄᑦ, ᓄᓇᖁᑎᖃᖅᑐᓄᑦ, 

ᐅᔭᖅᑭᐊᖅᑎᓄᓪᓗ, 10% ᐅᖓᑖᓄᑦ 

ᐊᑭᑦᑐᕆᐊᖅᑕᐅᓚᐅᕐᒥᒻᒪᑕ. ᐊᑭᑦᑐᕆᐊᖅᓯᒪᓕᖅᑐᑦ 

20% ᐅᑭᐅᑦ ᑕᓪᓕᒪᐃᓐᓇᑯᓗᓐᓂᑦ. 

 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐅᖃᓐᓇᕈᓐᓇᖅᐹ ᖃᓄᖅ ᒫᓐᓇᓵᖅ 

ᐊᑭᑦᑐᕆᐊᕈᑎᐅᓚᖅᑐᖅ ᐅᖃᑦᓯᐊᕈᓐᓇᖅᐸᓪᓗ 

ᖃᑦᓯᑲᓐᓂᕐᓂᑦ ᑖᒃᓯᓂᒃ ᓇᕝᕚᖅᐸᓪᓕᐊᓂᐊᕐᒪᖔᑕ 

ᑖᑦᓱᒧᖓ ᐊᑭᑦᑐᕆᐊᕈᑕᐅᓚᐅᖅᑐᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᓂᕐᒧᑦ,  

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐊᐱᖅᑯᑎᖓ ᐱᓪᓗᒍ ᑐᑭᓯᒋᐊᓚᐅᕐᓗᒍ 

ᓇᓗᓇᐃᖅᓯᓛᖅᑐᖅᖓ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎᐅᔪᖅ ᑖᓐᓇ 

ᑐᑭᓯᑉᐸᒍ ᓇᓗᓇᐃᖅᓯᓛᖅᑐᖅ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 

ᖃᐃᕐᓂᖅ. 

 

ᐊᐱᖅᑯᑦ 739 - 6(2): ᖃᖓᑕᓲᒃᑯᕕᒻᒥ 

ᐅᑕᖅᑭᕖᑦ ᐊᒥᑦᑐᕐᒥ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ 

ᑐᕌᖅᑎᑦᑐᒪᖦᖤᖅᐸᕋ ᒥᓂᔅᑕ ᐱᕙᓪᓕᐊᔪᓕᕆᔨᒃᑯᑦ 

ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᐅᓇ ᐱᔾᔪᑎᒋᓪᓗᒍ 

ᑖᓐᓇ ᐊᒥᖅᑐᕐᒥ ᐅᑕᖅᑭᕕᐅᔪᖅ ᑕᑉᐱᑲᓂ 

ᓴᓂᕋᔭᕐᒥ. 

 

ᐅᖃᖅᑎᑦᑎᔩ, ᐅᓇ ᑕᑯᓪᓗᒍ ᓄᓇᕗᒻᒥ ᐅᑕᖅᑭᕖᑦ 

ᐊᕐᕌᒍᓄᑦ 20-ᓄᑦ ᐊᑭᑐᔫᑎᓄᑦ ᐊᖏᔫᑎᓄᑦ 

ᐋᖅᑭᒋᐊᖅᑕᐅᓯᒪᔪᖅ ᐅᕙᓂ ᒪᒃᐱᖅᑐᒐᖓᓂᒃ 

ᖁᓕᖓᓂᒃ 10, ᑕᕝᕙᓂ ᕿᑭᖅᑖᓗ ᐅᐊᖕᓇᖓᓄᑦ 

ᓴᓂᕋᔭᒃ, ᒥᑦᑕᕐᕕᖓᒎᖅ ᓴᓇᔭᐅᓚᐅᖅᓯᒪᔪᖅ 1982. 

ᑖᓐᓇᓗ ᐱᐅᓐᖏᓐᓂᕋᖅᑕᐅᓪᓗᓂ, ᓲᕐᓗ 

ᐱᐅᔪᓐᓃᖅᑐᖅ ᖃᓄᐃᓐᓂᖓ, ᐊᒻᒪᓗ 

ᓯᕗᓪᓕᖅᐹᖑᑎᑕᐅᓇᓱᒃᑲᓗᐊᕈᓂ 

ᑐᐊᕕᕆᔭᐅᓗᐊᕋᓂ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐳᖅ ᐊᓯᔾᔨᖅᓯᒪᓕᕐᒪᖔᖅ  

ᐅᕝᕙᓘᓐᓃᑦ ᑕᐃᒪᓐᓇᔅᓴᐃᓐᓇᖅ ᓱᓕ ᐊᑐᖅᓯᒪᕙ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᑦ 

ᐊᒻᒪᓗ ᐃᖏᕐᕋᔪᓕᕆᔨᒃᑯᑦ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᐃᓪᓗᕐᔪᐊᒧᑦ 

ᓴᖅᑭᕋᑖᓚᐅᕋᑦᑎᒍ ᑖᒃᑯᐊ ᓱᓕ ᑎᑎᕋᖅᓯᒪᔭᖏᑦ 

ᐊᓯᔾᔨᖅᓯᒪᓇᑎᒃ, ᑖᓐᓇ 

ᐸᕐᓇᐅᑎᒋᒐᑦᑎᒍ ᐊᒻᒪᓗ ᑭᓱᓂᑦ 

ᓴᓇᔭᕆᐊᖃᖅᑕᑦᑎᓐᓂᒃ ᖃᓄᖅ, ᖃᖓᒃᑰᒐᔭᕐᒪᒃᑭᐊ 

ᐊᒻᒪᓗ ᑮᓇᐅᔭᓂᑦ ᕿᓂᐅᑎᒋᖃᑦᑕᖅᓱᑎᒍᑦ. ᑖᒃᑯᐊ 

ᑎᑎᕋᖅᓯᒪᔭᖏᑦ ᒫᓐᓇᒧᑦ ᐋᖅᑭᔅᓯᒪᓂᖏᑦ 

ᑕᐃᒪᐃᓐᓇᐃᓕᖓᔪᑦ. ᐅᖃᖅᑎᑦᑎᔨ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ,  

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᒥᓂᔅᑕ  

ᖃᐅᔨᒪᔪᖅ ᑕᒡᕙᓂ ᓴᓂᕋᔭᖕᒥᓗ, ᐃᒡᓗᓕᖕᒥᓗ, 

ᑖᓐᓇ ᐱᒡᒐᖅᑐᓄᑦ ᐊᔭᐅᖅᑕᕐᕕᐅᖃᑦᑕᖅᑐᑦ 

ᐱᑕᖃᓐᖏᒻᒪᑕ. ᑕᒪᓐᓇ ᑐᐊᕕᐊᕆᔭᐅᔪᓐᓇᖅᐳᖃᐃ 

ᐃᖏᕐᕋᔪᓕᕆᔨᒃᑯᓐᓂᑦ ᑖᒃᑯᐊ ᒪᕐᕉᒃ ᓄᓇᓖᒃ, 

ᓴᓂᕋᔭᓪᓗ, ᐃᒡᓗᓕᓪᓗ? 

ᐋᖅᑭᒋᐊᖅᑕᐅᓯᒪᔭᕆᐊᖃᕋᓗᐊᕐᒪᑕ ᑕᕝᕙᓂ 

ᐅᓂᒃᑳᕆᐊᓕᕆᔭᐅᓯᒪᔪᒥᒃ 

ᐃᓪᓕᕆᕝᕕᐅᔭᕆᐊᖃᕋᓗᐊᕐᒪᑕᒎᖅ. 

 

ᐃᓯᕐᕕᐊᒍᓪᓕ ᐱᑕᖃᖅᑑᒐᓗᐊᖅ ᑭᓯᐊᓂ ᑎᖕᒥᓲᒃᑯᑦ 

ᑎᑭᓵᖅᖢᓂ ᐊᐅᓪᓚᕐᓂᐊᓕᖅᖢᓂᓘᓐᓃᑦ 

ᐱᑕᖃᓐᖏᒻᒪᑦ. ᐊᒻᒪ ᒥᓂᔅᑕ ᖃᐅᔨᒪᖕᒥᔪᖅ ᑖᓐᓇ 

ᐃᒡᓗᓕᐅᑉ ᒥᑦᑕᕐᕕᖓ ᐳᖅᑐᐊᕐᔪᖕᒪᑦ ᒪᔪᕋᐅᑎᐊ. 

ᑖᓐᓇᖃᐃ ᕿᒥᕐᕈᑦᑎᐊᒃᑲᓐᓂᕈᓐᓇᖅᐸᐅᒃ ᒥᓂᔅᑕ 

ᑖᓐᓇ ᐱᔾᔪᑎᒋᓪᓗᒍ ᐊᐱᖅᑯᑎᒋᔭᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ  

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᑮᓇᐅᔭᓂᒃ ᐊᑭᑐᔫᑎᓄᑦ 

ᖃᐃᑦᑎᔪᐊᐃᓐᓅᖃᑦᑕᕋᔅᓯ ᖁᔭᒋᖃᑦᑕᖅᐸᔅᓯ ᑖᒃᑯᐊ 

ᓴᓇᔭᐅᕙᓪᓕᐊᑎᓪᓗᒋᑦ. ᑖᒃᑯᐊ 

ᓄᑕᐅᓐᖏᓐᓂᖅᓴᐃᑦ 

ᑕᐃᒪᐃᓐᓇᐃᑦᑐᖃᓚᐅᕐᓂᖏᒻᒪᑕ, ᒫᓐᓇ 

ᐋᖅᑭᒋᐊᖅᑕᐅᓕᕋᐃᒻᒪᑕ ᑕᕝᕘᓇ 

ᐋᖅᑭᒋᐊᖅᓯᖃᑦᑕᖅᑐᒍᑦ, ᑕᐃᒪᐃᓐᓇᐃᑦᑎᓪᓗᒍ 

ᑖᓐᓇ ᑲᔪᓯᓂᐊᖅᓱᓂ ᑕᐃᒪᓐᓇᐃᓕᖓᓪᓗᓂ. ᑖᓐᓇ 

ᓴᓂᕋᔭᒻᒧᑦ ᑐᕌᖓᔪᖅ ᐅᓪᓗᖁᑎᖃᕐᓇᒍ, ᑭᓯᐊᓂ 

ᐃᒡᓗᓕᒻᒧᑦ ᑖᓐᓇ 2024-2025 

ᐋᖅᑭᒋᐊᖅᑕᐅᕕᔅᓴᖓ ᐸᕐᓇᔅᓯᒪᔭᕗᑦ ᒫᓐᓇᐅᔪᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᖓ 

ᐃᓚᒋᐊᕈᑦ, ᒥᔅᑕ ᖃᐃᕐᓂᖅ. 

 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᒥᓂᔅᑕ, ᑕᕝᕘᖓ ᓇᓗᓇᐃᖅᓯᔪᓐᓇᕐᒪᑦ 

ᐃᒡᓗᕐᔪᐊᕐᒧᑦ. ᐅᒡᒍᕐᓇᕋᓗᐊᕆᕗᖅ ᑖᓐᓇ ᓴᓂᕋᔭᒃ 

ᓄᑕᐅᓐᖏᓛᖑᖃᑕᐅᒐᓗᐊᕆᓪᓗᓂ 

ᑐᐊᕕᐊᕆᔭᐅᔪᓐᓇᖏᓐᓂᖓ. 

 

ᑖᓐᓇ ᑕᐃᒪ ᒥᓂᔅᑕ ᓇᓗᓇᐃᖅᓯᕋᑖᕐᒪᑦ, “ᐄ,  

ᑮᓇᐅᔭᕐᒥᒃ ᐊᖏᕐᕕᒋᓛᖅᐸᒋᑦ ᐊᖏᕋᔭᕈᕕᖓ 

ᓴᓇᔪᓐᓇᕋᔭᖅᐱᓯᖃᐃ.” 

ᐅᖃᖅᑎᑦᑎᔨ, ᑖᓐᓇ ᑕᑯᒋᐊᖅᑕᐅᔪᓐᓇᕐᒪᖔᑦ, 

ᓯᕗᓪᓕᐅᖃᑕᐅᔪᓐᓇᕐᒪᖔᑦ ᑖᓐᓇ 

ᐋᖅᑭᒋᐊᖅᑕᐅᓚᐅᖅᓯᒪᑎᓪᓗᓂ ᒥᑦᑕᕐᕕᖓ 

ᑖᒃᑯᓇᓐᖓᑦ ᒐᕙᒪᑐᖃᒃᑯᓐᓂᒃ $10- 

ᒥᓕᐊᑲᓴᑦᑎᐊᒥᒃ ᑐᓂᔭᐅᓚᐅᖅᓯᒪᖕᒪᑦ 

ᐃᓱᒪᓇᓚᐅᕋᓗᐊᕐᒥᖕᒪᑦ ᐅᑕᖅᑭᕕᖓᑦᑕᐅᖅ 

ᓄᓇᕗᑦ ᒐᕙᒪᒃᑯᓐᓂᒃ ᓴᖅᑭᑕᐅᓗᓂ. 

ᐅᓪᓗᖁᑎᖃᖅᑲᐅᖏᓐᓇᕕᑦ ᓴᓂᕋᔭᐅᑉ 

ᒥᑦᑕᕐᕕᖓᓐᓄᑦ. ᖃᓄᖅ ᑕᒪᓐᓇ 

ᑕᑯᒋᐊᖅᑕᐅᑎᑦᑐᓐᓇᖅᐱᐅᒃ ᐱᔾᔪᑎᒋᓪᓗᒍ 

ᓄᑕᐅᔪᓐᓃᕐᓂᖓ ᑕᑯᓐᖑᐊᕈᑦᑎᒍᑦ, 

ᑐᐊᕕᐊᕆᔭᐅᑎᑦᑐᓐᓇᖅᐱᐅᒃ ᐅᕝᕙᓘᓐᓃᑦ 

ᓯᕗᓪᓕᖅᐸᐅᐸᓘᖃᑕᐅᔪᓐᓇᖅᐹ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ,  ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᓄᓇᓕᓐᓄᑦ ᐳᓚᕋᑲᑕᖃᑦᑕᕋᒪ 

ᐃᓚᖏᑦ ᒥᑦᑕᕐᕕᖏᑦ 

ᐃᓂᒋᔭᔅᓴᐅᑦᑎᐊᒻᒪᕆᖏᖅᑰᔨᖃᑦᑕᖅᑐᐃᑦ 

ᐃᓛᓐᓂᒃᑯᑦ, ᓲᕐᓗ ᑭᒻᒥᕈᕐᒦᓚᐅᕋᒪ ᐅᑭᐊᖅ, 

ᐊᓕᐊᓇᐃᒍᓱᑦᑐᖓ ᓄᑖᒥᒃ ᓴᓇᔪᖃᕐᓂᐊᖅᑐᖅ 

ᑕᐃᑲᓂ, ᓇᐅᔮᓂᓪᓗ ᑕᐃᓐᓇ 

ᓄᑕᐅᓐᖏᓐᓂᖅᓴᐅᑦᑎᐊᒻᒪᕆᐅᓪᓗᓂ. ᓴᓂᕋᔭᖕᒧᑦ 

ᐅᖅᑕᒋᐊᖅᑐᒡᒍᒐᑦᑕ ᑕᐃᓐᓇ ᓄᑕᐅᓐᖏᒃᑲᓗᐊᖅᓱᓂ 

ᐸᖅᑭᔭᐅᑦᑎᐊᖅᑐᐊᓘᒻᒪᑦ ᓄᓇᓕᓐᓄᑦ ᐊᒻᒪᓗ 

ᐋᖅᑭᑦᑕᐅᑦᑎᐊᖃᑦᑕᖅᓱᓂ, ᓄᑕᐅᓐᖏᒃᑲᓗᐊᖅᓱᓂ 

ᐱᐅᓂᖅᓴᕐᔪᐊᖑᖅᑰᔨᒻᒪᑦ ᓄᓇᓖᑦ ᐊᓯᖏᓐᓂᒃ. 

 

ᑕᐃᒪᓐᓇ ᑖᒃᑯᐊ ᐊᕐᕌᒍᑕᒫᑦ ᕿᒥᕐᕈᔭᐅᖃᑦᑕᖅᑐᑦ, 

ᐊᒻᒪᓗ 8-ᓂᒃ ᐳᓛᕆᐊᑲᑕᐃᓐᓇᖃᑦᑕᖅᑐᒍᑦ 

ᑕᒪᒃᑯᐊ ᑭᓱᐃᑦ ᓴᓇᔭᐅᔭᕆᐊᖃᕐᓂᖏᓐᓂᒃ. 

ᓴᓇᔭᐅᔭᕆᐊᖃᖅᐸᑦ, ᐄ, ᑕᐃᑰᓇ ᑮᓇᐅᔭᓂᒃ 

ᑕᕝᕘᓇ ᑐᓂᖃᑦᑕᖅᑕᓯ ᐅᕙᑦᑎᓐᓄᑦ ᑕᐃᒃᑯᐊ 

ᐊᑐᕐᓗᑎᒍ ᐋᖅᑭᒋᐊᖅᑕᐅᓂᐊᖅᑐᐃᑦ.  

 

ᐅᖃᕈᓐᓇᓐᖏᑐᐃᓐᓇᖅᑯᖓ ᑭᓱᒃᑯᑎᖏᑦ 

ᐋᖅᑭᔅᓱᖅᑕᐅᒐᔭᕐᒪᑕᑭᐊᖅ, ᑕᐃᒪᓐᓇ ᐊᒥᒐᖅᓯᓪᓗᑕ 

ᐸᓐᓇᑦᑎᐊᖃᑦᑕᕐᒪ ᐃᖅᓇᐃᔭᖅᑎᕗᑦ ᑖᒃᑯᓂᐊ 

ᐋᖅᑭᒋᐊᖃᖅᑐᓂᒃ ᐋᖅᑭᔅᓱᐃᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 740 - 6(2): ᓯᓚᑦᑐᖅᓴᕐᕕᒃᑯᑦ 

ᐊᑐᖅᑐᐊᕐᓂᖓ ᓴᓪᓕᓂ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᐃᓕᑕᕆᒃᑲᓐᓂᕈᓐᓇᕋᕕᖓ. ᐊᐱᖅᓱᕈᒪᔭᕋ ᑖᓐᓇ 

ᐃᓐᓇᕐᓄᑦ ᒥᓂᔅᑕᐅᔪᖅ ᓯᓚᑦᑐᖅᓴᕐᕕᖕᒧᑦ. 

 

ᑕᐃᒃᑯᐊ ᐊᕐᕌᓂ, ᒥᓂᔅᑕᐅᓚᐅᖅᑐᖅ 

ᐋᖅᑭᒃᓯᓚᐅᖅᓯᒪᒻᒪᑦ ᐃᓕᓐᓂᐊᕐᕕᐅᓂᐊᖅᑐᑦ 

ᑖᒃᑯᓄᖓ ᐃᓕᓐᓂᐊᖅᑎᑦᑎᔨᐅᓂᕐᒧᑦ 

ᐃᓕᓐᓂᐊᖅᑐᓄᑦ ᐊᓯᐊᓄᑦ ᐃᒡᓗᒧᐊᖅᑕᐅᓪᓗᑎᒃ. 

ᑖᓐᓇ ᑕᕝᕙᓂ ᑕᖅᑭᐅᑉ ᓄᓐᖑᐊᓂ, ᐃᓛᒃ ᐃᓱᐊᓂ 

ᐊᓂᖁᔭᐅᓯᒪᓕᕐᒪᑕ ᑖᒃᑯᐊ ᐃᓕᓐᓂᐊᖅᑐᐃᑦ 

ᑐᑭᓯᓇᓱᓚᐅᕋᒃᑭᑦ ᓱᓇᓂᒃ ᐱᔾᔪᑎᖃᕐᒪᖔᑦ. ᑖᒃᑯᐊ 

ᐱᓕᕆᕝᕕᐅᔪᐃᒎᖅ ᐅᐃᒍᓯᒋᐊᕈᒪᓐᖏᒻᒪᑕ ᑖᒃᓱᒥᖓ 

ᐊᑐᖅᑕᐅᓂᕆᓂᐊᖅᑕᖓᓂᒃ. ᑖᔅᓱᒥᖓᖃᐃ 

ᓇᓗᓇᐃᖅᓯᑦᑎᐊᒃᑲᓐᓂᕈᓐᓇᖅᐸ ᒥᓂᔅᑕ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓄᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐃᓱᒫᓘᑎᒥᓂᒃ ᓴᖅᑮᒻᒪᑦ ᑭᒡᒐᖅᑐᖅᑕᖏᑦ ᐱᓪᓗᒋᑦ. 

ᐅᖃᖅᑏ, ᓯᓚᑦᑐᖅᓴᕐᕕᒃᑯᑦ ᐃᓱᒪᓕᐅᔪᕗᑦ 

ᐊᑐᖅᑕᐅᓂᖓ ᐊᕗᓐᖓᕆᐊᖅᑕᐅᖁᓇᒍ ᑖᒃᑯᐊ 

ᔮᓐᓄᐊᓕᒥ ᐱᔭᕇᕐᕕᖃᓚᖓᔪᒻᒪᑦ ᒪᐃᒧᑦ 

ᐃᓕᓐᓂᐊᖅᑏᑦ. ᑖᓐᓇ ᔫᓂᒥᑦ ᑲᒪᒋᔭᐅᓲᖑᒻᒪᑦ, 

ᐱᔭᕇᕐᔪᓯᐊᖅᓱᑎᒃ ᑭᖑᓂᑦᓯᐊᖓᓂ ᐃᓕᓐᓂᐊᖅᑏᑦ, 

ᑖᓐᓇ ᕿᒥᕐᕈᔭᐅᓂᖓ ᓯᓚᑦᑐᖅᓴᕐᕕᒃᑯᓐᓄᑦ 

ᐅᖃᓚᐅᖅᐳᑦ ᑭᓱᒥᒃ ᐅᖁᓐᓇᖅᑐᑕᖃᓚᐅᓐᖏᑦᑐᑦ, 

ᐊᒻᒪ ᑭᖑᓂᑦᓯᐊᖓᓂᒃ ᐱᐊᓂᓛᓕᖅᓱᑎᒃ 

ᐃᓕᓐᓂᐊᖅᑕᒥᓐᓂᒃ ᑕᐃᒪᐃᒻᒪᑦ 

ᓄᑖᓐᖑᕆᐊᕆᔪᒪᓚᐅᓐᖏᑦᑐᑦ 

ᐊᑐᖅᑐᐊᕐᓂᕆᔭᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ,  

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᐃᓐᓇ 

ᒥᓂᔅᑕᐅᓚᐅᖅᑐᖅ ᑕᐃᑯᖓ ᐃᒡᓗᒧᑦ 

ᐃᓯᖁᔭᐅᓚᐅᓐᖏᑦᑐᕐᓘᓐᓃᑦ ᒪᒪᓐᖏᓗᐊᕐᓂᖓᓄᑦ 

ᑕᐃᓐᓇ ᐃᓕᓐᓂᐊᕐᕕᐅᔪᖅ ᐃᓐᓇᕐᓄᑦ. ᑖᓐᓇ 

ᒥᓂᔅᑑᓕᖅᑐᖅ ᑐᓐᖓᓱᑦᑎᑦᑐᒪᕙᕋ, (ᑐᓵᔨᑎᒍᑦ) 

ᑕᐃᓐᓇ ᓯᓚᑦᑐᖅᓴᕐᕕᒻᒧᑦ ᐳᓛᕆᐊᕈᓐᓇᕐᓂᐊᕐᒪᑦ 

ᐊᖅᑯᑎᒋᓗᒍ ᒪᓕᒐᓕᐅᕐᕕᒃ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒻᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᒥᐊᖦᖢᖓ ᑐᓵᔨ 

ᑐᓴᖅᓴᐅᒍᓐᓃᕋᑖᕐᖓᑦ ᐊᒻᒪᓗ ᑖᓐᓇ ᒪᓕᒐᓕᐅᖅᑎ 

ᐊᐱᖅᑯᑎᒋᖅᑲᐅᔭᒥᖕᓂᒃ ᐅᖃᒃᑲᓐᓂᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ ᐅᖃᒃᑲᓐᓂᕈᒃ, 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒥᓂᔅᑕ  

ᐊᐱᕆᓵᖅᑕᕋ ᑕᐃᑯᖓ ᓴᓪᓕᒧᑦ ᓂᐅᕐᕈᔪᓐᓇᕐᒪᖔᖅ  

ᑕᑯᔭᖅᑐᕐᓗᓂᐅᒃ ᑖᓐᓇ ᐃᓕᓐᓂᐊᕐᕕᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ 

ᐃᓄᑦᑎᑑᓕᕆᓂᖓ ᑲᔪᓯᕋᑖᕐᖓᑦ.  

ᐄ, ᑐᓐᖓᓱᑦᑎᑕᐅᒐᒪ ᖁᔭᓕᕗᖓ 

ᓂᕈᐊᖅᑕᐅᕕᖓᓄᑦ, ᐊᒻᒪᓗ ᓇᓗᓇᐃᖅᓯᔪᒪᓪᓗᖓ 

ᐅᖃᓪᓚᖃᑎᒋᓂᐊᖅᐸᕋ ᑖᓐᓇ ᒪᓕᒐᓕᐅᖅᑎ 

ᑐᓐᖓᓱᒃᑎᑦᑎᖅᑲᐅᔪᖅ ᓇᓗᓇᐃᖅᓯᕕᒋᓗᒍᓗ 

ᓴᓪᓕᕐᓅᕈᓐᓇᕐᓂᐊᕐᒪᖔᕐᒪ ᐊᒻᒪᓗ ᓇᐅᔮᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ.  

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒻᒧᑦ, ᒥᔅᑕ 

ᓚᐃᑦᓯᑑᓐ. 

 

ᐊᐱᖅᑯᑦ 741 - 6(2): ᑳᓐᑐᕌᑎᒍᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔮᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ 

ᐊᐱᖅᑯᑎᒋᔪᒪᔭᒃᑲ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᑳᓐᑐᕌᒃᓯᖃᑦᑕᕐᓂᖅ ᐱᔾᔪᑎᒋᓪᓗᒍ. 

ᑲᔪᓯᒋᐊᕈᒪᔪᖓ ᐅᖃᐅᓯᕆᓚᐅᖅᑕᓐᓄᑦ ᐃᑉᐸᒃᓴᖅ 

ᐱᔾᔪᑎᒋᓪᓗᒋᑦ ᑳᓐᑐᕌᒃᑯᑦ ᐃᖅᑲᓇᐃᔭᖅᑏᑦ.  

 

ᐅᖃᖅᑏ, ᑕᑯᓕᒪᓇᓐᖏᒻᒪᕆᖕᒪᑦ ᑕᒪᒃᑯᐊ ᓄᓇᕗᑦ 

ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᐅᓐᖏᑦᑐᑦ ᓲᕐᓗ 

ᑳᓐᑐᕌᒃᑎᐅᔪᑦ ᑲᒪᔨᐅᑎᑕᐅᔪᓐᓇᖃᑦᑕᕐᒪᑕ ᓲᕐᓗ 

ᐃᓕᓐᓂᐊᕐᕖᑦ ᐊᐅᓚᓂᖏᓐᓄᑦ ᐊᖓᔪᖅᑳᖑᔪᑦ  

ᐅᕝᕙᓘᓐᓃᑦ ᐃᖅᑲᓇᐃᔭᖅᑐᓕᕆᔨᓄᑦ.  

 

ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ: 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᒪᓕᒐᖓ ᓄᓇᕗᑦ 

ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖅᑎᐅᓐᖏᑦᑐᓂᒃ 

ᑲᒪᔪᓐᓇᖅᑎᑦᑎᕙ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ  

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

(ᑐᓵᔨᑎᒍᑦ) ᑖᓐᓇ ᐊᐱᖅᑯᑎᒋᔭᖓ 

ᖃᐅᔨᒋᐊᓚᐅᕐᓗᒍ ᑭᐅᓛᖅᐸᕋ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒋᐊᓚᐅᕐᓗᒍᒎᖅ 

ᑭᐅᓛᖅᐹ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 742 - 6(2): ᐆᒪᔪᕐᓂᐊᖅᑏᑦ 

ᐱᓕᒻᒪᒃᓴᖅᑕᐅᓂᖏᓐᓄᑦ 

ᐱᔭᕆᐊᖃᓪᓚᕆᓐᓂᖏᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. (ᑐᓵᔨᑎᒍᑦ) ᖁᔭᓐᓇᒦᒃ 

ᐱᕕᖃᖅᑎᑕᐅᒃᑲᓐᓂᕋᑦᑕ. ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐊᐱᕆᒃᑲᓐᓂᕈᒪᔪᖓ ᑲᔪᓯᔪᒪᔪᖓ 

ᓄᖅᑲᕐᕕᒋᖅᑲᐅᔭᓐᓂᒃ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᐊᐱᖅᑯᑎᒐ 

ᐱᔭᕆᐊᑭᑦᑐᑯᓘᑎᓐᓇᓱᖃᑦᑕᕋᒃᑯ 

ᑐᑭᓯᓇᑦᑎᐊᕋᓱᒃᖢᖓᓗ, ᑭᐅᔭᐅᑦᑎᐊᖃᑦᑕᖏᓐᓇᒪ 

ᒥᓂᔅᑕᒧᑦ ᐱᔾᔪᑎᖃᖅᑐᒧᑦ ᐸᓖᓯᒃᑯᑦ 

ᓴᐳᒻᒥᐅᓯᖅᑕᐅᓯᒪᔭᕆᐊᖃᓪᓚᕆᖕᓂᖏᓐᓄᑦ 

ᐃᓕᓐᓂᐊᕈᑎᐅᔪᖅ. ᐄ  ᐅᕝᕙᓘᓐᓃᑦ ᐋᒡᒐ 

ᐊᐱᖅᑯᓯᐅᖅᑲᐅᕗᖅ. ᑖᒃᑯᐊ ᐸᓖᓯᒃᑯᑦ 

ᓴᐳᒻᒥᐅᓯᖅᑕᐅᓯᒪᔾᔪᑎᐅᔪᑦ ᐊᑐᖅᑕᐅᖃᑦᑕᖅᑐᑦ 

ᑕᐃᒪᐃᔅᓴᐃᓐᓇᖅᑳᑦ  ᐆᒪᔪᕐᓂᐊᖅᑎᒃᑯᓐᓄᑦ? 

ᐄᓘᓐᓃᑦ ᐋᒃᑲᓘᓐᓃᑦ?  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᐄ, ᐊᑐᓐᖏᑎᑕᐅᒍᓐᓇᖅᑐᑦ 

ᓘᒃᑖᒥᒃ ᑎᑎᖅᑲᖅᑖᖅᓯᒪᒍᓂ 

ᐱᔭᕆᐊᖃᓐᖏᓐᓂᖓᓂ ᐃᓕᓐᓂᐊᕈᑎᐅᔪᒥᒃ 

ᑕᐃᓐᓇ ᐆᒪᔪᓕᕆᔨ. ᑭᓯᐊᓂ, ᐃᒻᒥᓂᒃ 

ᓴᐳᒻᒥᔪᓐᓇᕆᐊᒃᓴᒥᒃ ᐃᓕᓐᓂᐊᕆᐊᓖᑦ, ᐄ, ᑭᓯᐊᓂ 

ᒪᓕᒐᖅᑎᒍᑦ ᐊᑐᖅᑕᐅᔭᕆᐊᖃᖅᑐᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᑐᑭᓯᓇᑦᑎᐊᖅᑐᒥᒃ ᑭᐅᒐᕕᓐᖓ, ᑭᓯᐊᓂ 

ᓘᒃᑖᒥᒃ ᑎᑎᖅᑲᖃᕈᕕᑦ, ᐱᔭᕆᐊᖃᓐᖏᑕᐃᑦ. 

ᐱᔭᕆᐊᖃᓪᓚᕆᒃᑐᖅ ᑐᑭᖃᖅᑐᖅ 

ᐃᓕᓐᓂᐊᕆᐊᖃᓪᓚᕆᑦᑕᐃᑦ.  

 

ᑕᐃᒃᑯᐊ ᓘᒃᑖᓂᑦ ᖃᐅᔨᒪᔾᔪᑎᑖᖃᑦᑕᖅᑐᑦ 

ᑕᐃᒪᐃᑦᑐᖃᖅᑎᓪᓗᒍ ᐊᒻᒪᓗ 

ᐸᓖᓯᒃᑯᑦ ᓴᐳᓐᓂᐊᖅᑕᐅᕙᓐᖏᒻᒪᑕ ᐊᒻᒪᓗ ᒥᓂᔅᑕ 

ᐅᖃᖅᓯᒪᓪᓗᓂ ᖃᐅᔨᓴᓕᕋᐃᒻᒪᑕ, 

ᐊᑐᕆᐊᖃᓲᖑᒻᒪᑕ ᐃᖅᑲᓇᐃᔮᒥᓂᒃ ᕿᓗᐊᕐᓂᑦ, 

ᐊᒻᒪᓗ ᐊᑐᕐᓂᐊᕐᓗᑎᒃ ᐃᖅᑲᓇᐃᔮᒥᓄᑦ 

ᕿᓗᐊᕐᓂᑦ, ᐸᓖᓯᒃᑯᑦ  

ᓴᐳᓐᓂᐊᖅᑕᐅᒋᐊᖃᓲᖑᒻᒪᑕ, ᐊᑦᑐᐃᓂᖃᕐᓂᐊᕐᒪᑦ 

ᐃᖅᑲᓇᐃᔮᖏᑕ ᐱᓕᕆᐊᖏᓐᓂᒃ.  

 

ᐆᒪᔪᕐᓂᐊᖅᑎᐅᔪᖅ ᐸᓖᓯᐅᓂᕐᒧᑦ 

ᐃᓕᓐᓂᐊᕈᑎᖃᓐᖏᑉᐸᑦ, ᓱᓕ ᐊᑐᕈᓐᓇᖅᐹᑦ 

ᐱᓕᕆᐊᒃᓴᒥᓄᑦ ᕿᓗᐊᕐᒥᒃ ᐊᒻᒪᓗ ᐱᓕᕆᐊᒃᓴᒥᓂᒃ 

ᑲᔪᓯᑎᑦᑎᓗᑎᒃ ᐃᖅᑲᓇᐃᔮᑉ 

ᓇᓗᓇᐃᔭᖅᓯᒪᓂᖓᒍᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᐅᖃᖅᑏ, ᑕᐃᒪ ᐅᖃᖅᑲᐅᒐᒪ 

ᑖᒃᑯᐊ ᐱᓕᕆᒋᐊᖃᒻᒪᑕ ᑖᒃᑯᐊ ᒪᓕᒃᑎᑦᑎᔨᐅᔪᑦ, 

ᑭᓯᐊᓂ ᐅᕙᒍᑦ ᐱᓕᕆᕕᖓᓂ, ᑭᓯᐊᓂᓕ, ᑕᒪᒃᑯᐊ 

ᓴᐳᒻᒥᑦᑎᓂᕐᒧᑦ ᐱᓕᕆᓂᐅᔪᑦ 

ᐱᑕᖃᕆᐊᖃᓪᓚᕆᒻᒪᑕ 

ᐃᓱᒪᔅᓴᖅᓯᐅᕈᑎᖃᖅᑎᓪᓗᑕ ᐊᕐᕌᒍᑕᒫᖅᓯᐅᑎᒥᒃ 

ᑲᑎᒪᓂᖃᑦᑎᓪᓗᒋᑦ ᐊᒻᒪᓗ ᐱᕕᖃᑦᑎᑦᑎᕙᑦᑐᒍᑦ 

ᐸᓖᓯᓕᒫᓂᒃ ᐃᓕᓐᓂᐊᑎᑦᑎᒍᓐᓇᕐᓗᑎᒃ 

ᐱᓕᕆᕕᑦᑎᓐᓂ. 

 

ᐄ, ᑖᓐᓇ ᐊᐱᖅᑯᑎᒋᔭᖓ, ᑖᓐᓇ 

ᐱᓕᕆᐊᕆᒋᐊᖃᖅᑕᖓ, ᑖᓐᓇ ᐃᓄᒃ 

ᐃᖅᑲᓇᐃᔭᑦᑎᐊᖅᑐᖅ ᖃᓄᐃᓐᖏᑦᑎᐊᕆᐊᖃᕐᒪᑦ. 

ᓲᕐᓗ ᓂᐅᖏᑦ ᓯᖁᒥᑉᐸᑦ ᐅᕝᕙᓘᓐᓃᑦ ᑕᓕᖓ  

ᓯᖁᒥᑉᐸᑦ, ᓄᖅᑲᖓᖁᓪᓚᕆᑦᑕᕗᑦ 

ᐃᖅᑲᓇᐃᔭᓐᖏᑲᐃᓐᓇᕐᓗᑎᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᑎᔨᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᓕ ᐆᒪᔪᕐᓂᐊᖅᑎᐅᔪᖅ ᓯᖁᒥᑦᑎᑉᐸᑦ ᑕᓕᕐᒥᒃ 

ᐊᒻᒪᓗ ᓂᐅᖓᓂᒃ 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᓖᓯᓕᕆᑎᓪᓗᒋᑦ, ᐄ, ᐊᓂᔭᕆᐊᖃᕋᔭᖅᑐᑦ; 

ᐱᔭᕇᕈᓐᓇᕋᔭᓐᖏᑦᑐᑦ. ᑕᒪᓐᓇ 

ᓇᒧᓐᖓᐸᓪᓕᐊᖏᒻᒪᑦ, ᑕᕝᕗᖓ ᐃᓱᓕᑲᓚᐅᖅᑐᖓ.  

 

ᖁᑭᐅᑎᓂᒃ ᐊᔪᓐᖏᑦᑎᐊᕐᓂᕐᒧᑦ 

ᐃᓕᓐᓂᐊᒐᒃᓴᖅᑕᖃᖅᐸᑦᑕᐅᖅ 

ᐃᓕᓐᓂᐊᖅᑕᐅᔭᕆᐊᖃᖅᑐᓂᒃ? ᐆᒪᔪᕐᓂᐊᖅᑎᓕᒫᑦ 

ᖁᑭᐅᑎᓂᒃ ᑲᒪᖃᑦᑕᖅᐳᑦ ᕿᒫᑎᑦᑎᓇᓱᒃᖢᑎᒃ 

ᐅᕝᕙᓘᓐᓃᑦ ᐃᓄᖕᓂᒃ ᐊᒻᒪ ᐱᖁᑎᖏᓐᓂᒃ 

ᓴᐳᔾᔨᓇᓱᒃᖢᑎᒃ ᓇᓄᕐᓂᓐᖔᖅᑐᓂᒃ ᑭᓯᐊᓂ 

ᐆᒪᔪᓂᒃ. ᐱᑕᖃᖄ ᓇᓪᓕᐊᖕᓄᑦ ᐱᔭᕆᐊᖃᖅᑐᓂᒃ 

ᖁᑭᐅᑎᓄᕐ ᐃᓕᓐᓂᐊᒐᒃᓴᓂᒃ ᐃᒪᐃᒻᒪᓪᓗ 

ᓇᓪᓕᐊᖕᓄᑦ ᐱᔪᓐᓇᓯᐊᖅᑐᓄᑦ ᐃᓕᓐᓂᐊᒐᒃᓴᓂᒃ 

ᐃᒪᐃᒻᒪᓪᓗ ᓇᓪᓕᐊᖕᓄᑦ ᐸᓖᓯᓄᑦ 

ᑲᔪᓯᑎᒍᓐᓇᕐᓂᐊᖅᑕᖏᓐᓄ? ᐱᓕᕆᕕᒃ 

ᑐᓂᓯᖃᑦᑕᖅᑐᖅ ᐆᒪᔪᕐᓂᐊᖅᑎᓂᒃ ᖁᑭᐅᑎᓂᒃ 

ᐊᒻᒪᓗ ᐱᓕᕆᕕᒃᑯᑦ ᐃᓱᒫᓘᑎᖃᕆᐊᓖᑦ 

ᑭᓇᑐᐃᓐᓇᖅ ᑲᒪᑦᑎᐊᕈᓐᓇᖏᑉᐸᑦ ᖁᑭᐅᑎᒥᒃ. 

ᐃᓕᓐᓂᐊᖅᑕᐅᔭᕆᐊᖃᓪᓚᕆᒃᑐᓂᒃ 

ᖁᑭᐅᑎᑖᕈᓐᓇᕐᓂᕐᒧᑦ ᐃᓕᓐᓂᐊᒐᒃᓴᖅᑕᖃᖅᐹ?   

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, 

ᒥᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᖁᑭᐅᑎᓕᕆᓂᕐᒧᑦ 

ᐃᓕᓐᓂᐊᕐᓂᖅᑕᖃᕆᐊᖃᕐᒪᑦ ᐊᕙᑎᓕᕆᔨᒃᑯᓐᓄᑦ, 

ᑭᓯᐊᓂᓕ ᐃᒃᑮᕐᓇᖅᑎᓪᓗᒍ ᕕᕝᕗᐊᕆᒥ, ᐊᕐᕌᒍᑕᒫᑦ 

ᑲᑎᒪᓂᖃᖃᑦᑕᖅᑐᑦ, ᐊᕕᒃᑐᖅᓯᒪᔪᓂ 

ᑲᑎᒪᖃᑦᑕᖅᓯᒪᔪᑦ ᐊᒻᒪᓗ ᑕᒪᒃᑯᐊ 

ᑐᕌᖓᓗᐊᖅᑐᑎᒃ ᖁᑭᐅᑎᓕᕆᓂᕐᒧᑦ 

ᐃᓕᓐᓂᐊᕐᓂᕐᒥᒃ ᐊᒻᒪᓗ ᐱᑕᖃᕆᐊᖃᖅᑐᓂᒃ 

ᐆᒪᔪᕐᓂᐊᖅᑎᒥᒃ ᐊᑐᕈᓐᓇᕐᓗᑎᒃ ᖁᑭᐅᑎᓂᒃ 

ᐆᒪᔪᕐᓂᒃ ᕿᒫᑎᑦᑎᖃᑦᑕᕐᓂᕐᒧᑦ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, 

ᒥᔅᑕ ᓯᒪᐃᓚᒃ.  

 

ᐊᐱᖅᑯᑦ 743 - 6(2): ᐃᓐᓄᒃᑕᐅᓯᒪᓐᖏᑦᑐᑦ  

ᐊᖓᔪᖅᑳᖃᕐᕕᒻᒥ ᖃᒪᓂᑦᑐᐊᕐᒥ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐃᓕᓴᕆᒃᑲᓐᓂᕋᕕᓐᖓ. ᐅᓇ ᐊᐱᖅᑯᑎᒋᔪᒪᔭᕋ 

ᒥᓂᔅᑕᒧᑦ ᑲᒪᒋᔭᖃᖅᑐᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ.  

 

ᐅᖃᖅᑏ, ᑕᐃᒪᓐᖓᓂᑦ ᐊᐅᔭᐅᓚᐅᖅᑐᒥ 

ᐊᖓᔪᖅᑲᐅᑏᓂᒃᑯᐊ ᖁᓪᓕᒃᑯᓐᓂᒃ 

ᓄᖅᑲᐸᓪᓕᐊᒻᒪᑕ, ᐊᖓᔪᖅᑳᖓᑦ ᐊᒻᒪᓗ 

ᑎᑎᕋᕐᕕᖕᒥ ᐊᖓᔪᖅᑳᖓᑦ, ᑮᓇᐅᔭᓕᕆᔨᒃᑯᑦ 

ᐊᖓᔪᖅᑳᖓᑦ ᐊᐅᔭᖅ, ᑕᖅᑭᓪᓗᐊᓗ ᑕᐃᓐᓇ 

ᑮᓇᐅᔭᓕᕆᔨ ᐊᖓᔪᖅᑳᖓᑦ 

ᓄᖅᑲᑲᓪᓚᒃᑐᐊᓘᓚᐅᖅᓯᒪᖕᒪᑦ. ᐃᓚᖓᓪᓗ 

ᐊᑯᓂᑲᓪᓚᒻᒪᕆᒃ ᐃᓐᓄᒃᑕᐅᖅᓯᒪᓐᖏᖦᖢᓂ 

ᑮᓇᐅᔭᓕᕆᔨᖅᑰᕈᓐᓃᖅᑐᖅ ᑕᐃᑲᓂ. 

ᐃᖅᑲᓇᐃᔭᖅᑐᓕᕆᔨᖓᓗ ᓄᖅᑲᓚᐅᖅᓯᒪᓪᓗᓂ 

ᓄᓐᖑᐊᓂ 2023 ᐊᒻᒪᓗ ᐊᐅᓪᓚᖅᑐᓂ 

ᔮᓐᓄᐊᕆᐅᓚᐅᖅᑐᒥ.  

 

ᒫᓐᓇ ᖃᒪᓂᑦᑐᐊᕐᒥ ᑎᑎᕋᕐᕕᖕᒥ, ᖃᑦᑎᑦ %−ᖑᕙᑦ  

ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓐᖏᓚᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕇᓴᖓᓐᓄᑦ, 

ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᖁᓪᓕᒃᑯᑦ ᑎᑎᕋᕐᕕᖓ 

ᖃᒪᓂᑦᑐᐊᕐᒥ ᐊᒃᓱᐊᓗᒃ ᐃᓚᒋᔭᐅᖃᑕᐅᒻᒪᑦ. ᑖᒃᑯᐊ 

ᖁᓪᓕᒃᑯᓕᒫᖅ ᑕᑯᓐᓇᖅᖢᑎᒃᑯᑦ. ᑕᐃᓐᓇ 

ᓯᐊᒻᒪᒃᑎᕆᔭᐅᓯᒪᓂᖏᑦ ᑕᑯᓐᓇᕐᓗᒋᑦ ᐃᓄᐃᑦ 

ᐃᖅᑲᓇᐃᔭᖅᑐᑦ ᐅᓄᖅᑐᑲᐅᓪᓚᐅᖕᒪᑕ.  

 

ᑭᓯᐊᓂ ᖃᒪᓂᑦᑐᐊᑉ ᑎᑎᕋᕐᕕᖓᓄᑦ 

ᑐᕌᖓᑐᐃᓐᓇᖅᑐᓂᒃ ᐱᓯᒪᓐᖏᓐᓇᒪ. ᑭᓯᐊᓂ, 27 

ᐃᓐᓄᒃᑕᐅᓯᒪᓐᖏᑦᑐᑦ ᐃᓐᓄᒃᑕᐅᑎᓐᓇᓱᐊᖅᑕᕗᑦ 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᐅᔪᖅ ᐃᖅᑲᓇᐃᔭᖅᑐᓕᕆᔩᑦ ᐱᓕᕆᕕᐊ 

ᐊᖅᑯᑎᒋᓪᓗᒍ. ᖃᒪᓂᑦᑐᐊᕐᒥ ᐊᖓᔪᖅᑲᐅᑏᑦ 

ᑕᐃᑲᓂ ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᑦᑕ 

ᑐᖏᓕᐊ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᐅᓚᑦᑎᔨᖓᑦ ᐃᓐᓄᑦᑕᐅᖅᓯᒪᑲᐃᓐᓇᖅᑐᖅ ᑖᓐᓇ 

ᐊᒻᒪᓗ ᑲᔪᖏᖅᓴᐅᑎᑎᒎᖅᑎᓐᓂᐊᖅᑕᕗᑦ 

ᐃᖅᑲᓴᐃᔭᖅᑐᓕᕆᔨ ᒫᑦᓯ ᑕᒫᓂᕈᔪᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᖢᑎᓪᓗ ᑭᐅᒐᕕᑦ. ᖁᕕᐊᓇᖅ ᑕᐃᒃᑯᐊ 

ᐃᓐᓄᒃᑕᐅᕙᓪᓕᐊᓇᓱᖕᓂᐊᓕᕐᒪᑕ ᐱᕐᔪᐊᖑᔪᑦ 

ᐃᖅᑲᓇᐃᔮᑦ. ᑕᐃᓐᓇ ᐊᒡᓚᒡᕕᒃ ᐊᒃᓱᐊᓗᒃ 

ᐊᑐᖅᑕᐅᑦᑎᐊᕐᒪᑦ. 2000-ᒥᓂᐅᖅᑰᖅᑐᕐᖏᓐᓇ 

ᐊᒻᒪᓗ ᓄᓇᕗᒻᒥᐅᓕᒫᓂᒃ ᐃᑲᔪᖃᑦᑕᖅᖢᑎᒃ.  

 

ᐅᖃᖅᑏ, ᐃᖅᑲᓇᐃᔮᑦ ᐃᓂᖓᓂᒃ 

ᐱᑕᖃᓚᐅᖅᓯᒪᒻᒪᑦ, ᑐᓴᐅᒪᔾᔪᑎᓕᕆᔨᒥᒃ 

ᖃᕆᑕᐅᔭᓕᕆᔨᒥᓪᓗ, ᑭᓯᐊᓂ ᑖᓐᓇ 

ᐲᖅᑕᐅᓚᐅᖅᓯᒪᔪᖅ ᓄᓇᓕᖕᓂ ᒐᕙᒪᒃᑯᖏᓂᓪᓗ 

ᐱᔨᑦᑎᖅᑏᑦ ᑖᒃᑯᓇᖓ ᑎᒍᒥᐊᓕᕐᒪᑕ. ᑖᒃᑯᐊᖃᐃ 

ᖁᓪᓕᒃᑯᑦ ᑕᐃᔅᓱᒥᖓ ᐃᓐᓄᐃᑲᓐᓂᕐᓂᐊᖅᐳᑦ 

ᔭᒐᐃᔾᔮᖏᒻᒪᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕇᓴᖓᓐᓄᑦ, 

ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᓱᖅᑯᐃᖅᓯᓯᒪᒐᒪ ᑖᒃᑯᐊ 

ᐸᕐᓇᒃᓯᒪᓚᐅᕐᒪᑕ ᑭᖑᕝᕕᖅᑕᐅᖁᓪᓗᒍ ᑖᔅᓱᒥᖓ 

ᐃᖅᑲᓇᐃᔮᖅ. 

ᑭᓯᐊᓂ ᐃᓗᓕᑯᓘᔭᖏᑦ ᒫᓐᓇ 

ᐅᖃᐅᓯᕆᔪᓐᓇᓐᖏᑲᐃᓐᓇᑐᐃᓐᓇᖅᑕᒃᑲ,  

ᓱᖅᑯᐃᖅᓯᓯᒪᔪᖓ, ᐄ, ᑕᐃᓐᓇ 

ᑭᖑᕝᕕᖅᑕᐅᔭᕆᐊᖃᓚᐅᖅᑑᒐᓗᐊᖅ ᐃᖅᑲᓇᐃᔮᖅ 

ᐲᖅᑕᐅᔪᕕᓂᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ 

ᐃᓚᒋᐊᕈᑎ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ. ᑭᖑᓪᓕᖅᐹᖅ ᐊᐱᖅᑯᑎᒐ 

ᐱᔭᕐᓂᖅᑐᖅ: ᒥᓂᔅᑕ ᐊᖏᕈᓐᓇᖅᐹ ᑐᓴᒐᒃᓴᓂᑦ 

ᖃᐃᑦᑎᔪᓐᓇᕐᓂᐊᖅᐹ ᑭᓱᒥᒃ ᖃᖓᓗ 

ᑭᖑᕝᕕᖅᑕᐅᓂᐊᕐᒪᖔᖅ ᑕᐃᓐᓇ ᖃᒪᓂᑦᑐᐊᕐᒥ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᐊᖏᕈᓐᓇᖅᑐᖓ ᐅᑎᕐᕕᒋᔪᓐᓇᕐᓂᐊᒃᑯ 

ᐊᔪᕈᓐᓃᑐᐊᕈᒪ. ᐃᒻᒪᖃ 

ᐊᖏᖅᑕᐅᑲᑕᒋᐊᖃᕐᓂᐊᖅᑐᔅᓴᐅᔪᑦ .... 

 

>>ᐃᓪᓚᖅᑐᑦ 

 

... ᐊᖏᖅᑕᐅᑲᑕᓚᐅᕐᓗᑎᑦ 

ᐊᖏᖅᑕᐅᖅᑳᕆᐊᖃᕐᓂᐊᕐᒪᑦ 

ᑎᓴᖅᑎᑦᑎᓚᐅᓐᖏᓂᑦᑎᓐᓂ. ᑭᓯᐊᓂ 

ᐊᔪᕈᓐᓃᑐᐊᕈᒪ, ᑐᓴᖅᑎᑦᑐᓐᓇᖅᑕᕋ ᒪᓕᒐᓕᐅᖅᑎ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᒪᓂᕋᔭᒻᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 744 - 6(2): ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᑭᓪᓕᓯᓂᐊᖅᑕᐅᓯᒪᔪᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᕌᖓᓐᖏᒻᒪᑦ ᑖᓐᓇ ᖃᐅᔨᒋᐊᓚᐅᕐᓗᓂᐅᒃ 

ᑭᐅᓛᖅᑕᖔᓚᐅᖅᓯᒪᖕᒪᑦ.  

 

ᐅᖃᖅᑏ, ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᒋᔭᒃᓴᖃᖅᐳᑦ 

ᑎᑎᕋᖅᓯᒪᓕᖅᑎᑦᑎᓂᕐᒥᒃ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᑭᒡᓕᓯᓂᐊᖅᑕᐅᓯᒪᔪᓂᒃ ᑐᕌᕆᔭᖃᕐᓗᑎᒃ 

ᑭᒡᒐᖅᑐᐃᓂᕐᒥᒃ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᐅᓂᕐᒧᑦ ᐅᓂᒃᑲᐅᓯᕐᒥᒃ, ᐊᕐᕌᒍ 

ᑎᓴᒪᐃᖅᓱᕐᓗᒍ.  

 

ᑭᖑᓪᓕᖅᐹᖅ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᑭᒡᓕᓯᓂᐊᖅᑕᐅᓯᒪᔪᑦ ᐅᓂᒃᑲᐅᓯᖅ 

ᑎᑎᕋᖅᓯᒪᓕᖅᑎᑕᐅᓚᐅᖅᓯᒪᕗᖅ ᔫᓂ 2023−ᒥ, 

ᑖᓐᓇᓗ 8−ᖑᓗᐅᖅᓯᒪᓪᓗᓂ ᑕᖅᑮᑦ. ᐊᐱᕆᔪᒪᔭᕋ 

ᒥᓂᔅᑕ ᖃᖓ ᐃᖅᑲᓇᐃᔭᖅᑐᓕᕆᔨᒃᑯᑦ 

ᓴᖅᑭᑎᑦᑎᓛᖅᐸᑦ ᓯᑎᐱᕆ 2023−ᒥ ᑎᓯᐱᕆ 

2023−ᒥᓗ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐅᓂᒃᑲᐅᓯᕐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑖᒃᑯᐊ ᐊᐱᖅᑯᑎᒋᔭᑎᑦ ᑕᒫᓂ 

ᐅᐱᕐᖓᔅᓵᖅ ᓴᖅᑭᕐᓂᐊᖅᓯᒪᔪᐃᑦ. 

ᖃᖓᒃᑯᓪᓚᕆᐅᒐᔭᕐᒪᖔᖅ ᐅᑎᕐᕕᒋᔪᓐᓇᖅᑕᕋ 

ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᑎᓐᓂ ᐱᖃᑖ,  

ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. 

ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 

ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. ᑲᑎᒪᔾᔪᑎᒃᓴᖅ 

10. ᑭᐅᔾᔪᑏᑦ ᑮᓇᐅᔭᖅᑐᕈᑎᒃᓴᓄᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 11. 

ᐊᑎᓕᐅᕈᑕᐅᓯᒪᔪᑦ. ᑲᑎᒪᔾᔪᑎᒃᓴᖅ 12. ᑭᐅᔾᔪᑏᑦ 

ᐊᑎᓕᐅᕈᑕᐅᓯᒪᔪᓄᑦ ᑐᒃᓯᕋᐅᑎᓄᑦ. ᑲᑎᒪᔾᔪᑎᒃᓴᖅ 

13. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓇᓚᐅᖅᑎᓪᓗᒋᑦ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᑲᑎᒪᔾᔪᑎᒃᓴᖅ 14. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐱᖓᓲᔪᖅᑐᓂᒃ 

ᓴᖅᑭᑦᑎᔪᒪᔪᖓ ᐅᓪᓗᒥ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 236 - 6(2): 2024-

2027-ᒥ ᐱᓕᕆᐊᒃᓴᓄᑦ ᐸᕐᓇᐅᑎ 

ᒪᓕᒐᓕᐅᕐᕕᐅᑉ ᐊᓪᓚᕝᕕᖓᓄᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 237 - 6(2): 2024-

2027-ᒥ ᐱᓕᕆᐊᒃᓴᓄᑦ ᐸᕐᓇᐅᑎ 

ᓂᕈᐊᖅᑐᓕᕆᔨᒻᒪᕆᐅᑉ ᐊᓪᓚᕝᕕᖓᓄᑦ 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 238 - 6(2): 2024-

2027-ᒥ ᐱᓕᕆᐊᒃᓴᓄᑦ ᐸᕐᓇᐅᑎ 

ᑐᓴᐅᒪᑎᑦᑎᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓯᓇᐅᑉ ᐊᓪᓚᕝᕕᖓᓄᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 239 - 6(2): 2024-

2027-ᒥ ᐱᓕᕆᐊᒃᓴᓄᑦ ᐸᕐᓇᐅᑎ 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᖓᓄᑦ 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 240 - 6(2): 2024-

2027-ᒥ ᐱᓕᕆᐊᒃᓴᓄᑦ ᐸᕐᓇᐅᑎ ᓱᕈᓯᕐᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐊᓪᓚᕝᕕᖓᓄᑦ 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 241 - 6(2): 2022-

2023-ᒥ ᐃᑦᑐᖅᓯᐅᑎᑖᕈᑎᖏᑦ ᓄᓇᕘᑉ 

ᒪᓕᒐᓕᐅᕝᕕᖓᑕ ᓄᖅᑲᖅᑐᓄᓪᓗ 

ᑮᓇᐅᔭᖃᖅᑎᑕᐅᓲᓄᑦ ᒪᓕᒐᖓ ᐊᒻᒪᓗ 

ᐃᓚᒋᐊᖅᓯᒪᔭᑦ ᓄᖅᑲᖅᑐᓄᓪᓗ 

ᑮᓇᐅᔭᖃᖅᑎᑕᐅᓲᒧᑦ ᒪᓕᒐᖅ (ᐅᖃᖅᑎ) 

 

ᓯᕗᓪᓕᖅᐹᖅ 2024-2027-ᒧᑦ ᐱᓕᕆᐊᔅᓴᓄᑦ 

ᐸᕐᓇᐅᑏᑦ ᒪᓕᒐᓕᐅᕐᕕᐅᑉ ᐊᓪᓚᕝᕕᖓᓄᑦ.  

 

ᐊᐃᑉᐸᖓ 2024-2027-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑦ 

ᐊᓪᓚᕝᕕᖓᓄᑦ ᓂᕈᐊᖅᑐᓕᕆᔨᒻᒪᕆᐅᑉ.  

 

ᐱᖓᔪᐊᑦ 2024-2027-ᒧᑦ ᐱᓕᕆᐊᔅᓴᓄᑦ 

ᐸᕐᓇᐅᑎᖏᑦ ᐊᓪᓚᕝᕕᖓᓄᑦ ᑐᑭᓯᒋᐊᕐᓂᕐᒥᒃ 

ᖃᐅᔨᔭᐅᔭᕆᐊᖃᓐᖏᑦᑐᓄᓪᓗ ᑲᒥᓯᓇᐅᑉ.  

 

ᑎᓴᒪᖓᑦ ᑎᑎᕋᖅᓯᒪᔪᖅ 2024-2027-ᒧᑦ 

ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᑎᑎᕋᕐᕕᖓᑕ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ.  

 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᓪᓕᒪᖓᑦ ᑎᑎᖅᑲᖅ 2024-2027-ᒧᑦ 

ᐱᓕᕆᐊᒃᓴᓄᑦ ᐱᕙᒌᔭᐅᑎᐅᕗᖅ ᓄᑕᖅᑲᓄᑦ 

ᑭᒡᒐᖅᑐᐃᔨᐅᑉ ᑎᑎᕋᕐᕕᐊᓂ ᒪᒃᑯᒃᑐᓪᓗ.  

 

6-ᒋᔭᐅᔪᖅ ᑎᑎᕋᖅᓯᒪᔪᖅ 2022-2023-ᒧᑦ 

ᐃᓐᓇᖅᓯᐅᑎᑖᕆᔭᐅᕙᒃᑐᓄᑦ ᐊᐅᓚᑦᑎᓂᕐᒧᓪᓗ 

ᐅᓂᒃᑲᐅᓯᖅ ᐅᑯᑎᒎᓇᖅ, ᒪᓕᒐᓕᐅᕐᕕᖕᒥ 

ᐃᓐᓇᖅᓯᐅᑎᑖᕆᔭᐅᕙᒃᑐᓄᑦ ᒪᓕᒐᕐᒥᒃ ᐊᒻᒪᓗ 

ᐃᓚᒋᐊᕈᑎᓄᑦ ᐃᓐᓇᐅᓕᕐᓂᕐᒧᑦ 

ᐃᖅᑲᓇᐃᔭᕈᓐᓃᕐᓂᕐᒧᑦ ᐊᑭᓕᐅᑕᐅᕙᒃᑐᓄᑦ 

ᒪᓕᒐᕐᒥᒃ. 

 

ᑲᑎᒪᔾᔪᑎᒃᓴᖅ 16. ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

17. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 18. 

ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. 

ᑲᑎᒪᔾᔪᑎᒃᓴᖅ 19. ᐊᐃᑉᐹᓂᒃ ᐅᖃᓕᒫᕐᓂᖅ 

ᒪᓕᒐᒃᓴᓂᒃ. ᑲᑎᒪᔾᔪᑎᒃᓴᖅ 20. 

ᑲᑎᒪᑐᐃᓐᓇᕆᐊᓕᕐᓂᖅ ᒪᓕᒐᒃᓴᓂᒃ ᐊᓯᖏᓐᓂᓪᓗ 

ᑲᑎᒪᔾᔪᑎᖃᕐᓗᑎᒃ, ᒪᓕᒐᒃᓴᐃᑦ 37, 38, 39 

ᐊᒻᒪᓗ 40, ᒥᔅᑕ Hᐃᒃᔅ ᐃᒃᓯᕙᐅᑕᐅᓗᓂ.  

 

ᑲᔪᓯᓚᐅᓐᖏᓂᑦᑎᓐᓂᒃ ᑲᑎᒪᑐᐃᓐᓇᓂᕐᒧᑦ, 

ᓄᖅᑲᖓᑲᐃᓐᓇᕐᓂᐊᖅᐳᒍᑦ 20-ᒥᓂᔅᓯᓂᒃ.  

 

ᐃᖅᓱᖅᑏ. 

 

>>ᓄᖅᑲᖓᑲᐃᓐᓇᖅᑐᑦ 16:04-ᒥ 16:29-ᒧᑦ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᒋᐊᓚᐅᕐᒥᑕ. ᑲᑎᒪᑐᐃᓐᓇᖅᑎᓪᓗᑕ, ᐅᑯᓂᖓ 

ᑲᑎᒪᔾᔪᑎᒃᓴᖃᖅᑐᒍᑦ: ᒪᓕᒐᒃᓴᑦ 37, 38, 39, 

ᐊᒻᒪᓗ 40. ᒥᔅᑕ ᒪᓕᑭ, ᖃᓄᐃᓕᐅᕈᒪᓕᖅᐱᓯ?  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑲᑎᒪᔾᔪᑎᖃᕈᒪᔪᒍᑦ 2024-25-ᒥ ᐊᑐᕈᒫᖅᑐᓂᒃ 

ᐊᐅᓚᔾᔪᑎᒃᓴᓄᑦ ᐋᖅᑭᐅᒪᐃᓐᓇᕈᑎᔅᓴᓄᓪᓗ  

ᕿᒥᕐᕈᔪᒪᔪᒍᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᑐᕈᒫᖅᑕᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᑲᔪᓯᔪᒪᒐᑦᑕ ᒪᓕᒐᒃᓴᖅ 37-ᒥᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.   

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2024-2025 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᓐ, ᐃᖅᑲᓇᐃᔭᖅᑎᓐᓂᒃ ᑕᐅᓄᓐᖓᖃᑎᖃᕈᒪᕕᑦ 

ᐊᐱᖅᓱᖅᑕᐅᕕᖕᒧᑦ?  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐄ. 

(ᑐᓵᔨᑎᒍᑦ) ᐊᒻᒪᓗᑦᑕᐅᖅ ᑐᓴᒐᒃᓴᓂᒃ ᐱᖃᕋᒪ 

ᑭᐅᔾᔪᑎᒃᓴᓂᒃ. ᐃᒃᓯᕙᐅᑖᖅ, ᖃᓄᐃᒃᓴᖏᒃᑯᕕᑦ 

ᑲᑎᒪᓕᕈᑦᑕ ᐅᖃᐅᓯᕆᓂᐊᖅᑕᒃᑲ. 

(ᑐᓵᔨᒃᑰᓐᖏᑦᑐᖅ) ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᑖᒃᑯᐊ ᐊᐱᖅᓱᖅᑕᐅᖃᑕᐅᓂᐊᖅᑐᑦ 

ᑕᐅᓄᓐᖓᖃᑕᐅᖁᓪᓗᒋᑦ?  

 

ᑲᑎᒪᔩᑦ ᐃᓚᒋᑦ: ᐊᖏᖅᑐᑦ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ 

ᐃᓯᖅᑎᒃᑭᑦ. ᖁᔭᓐᓇᒦᒃ.  

 

ᒥᓂᔅᑖ, ᑎᑎᕋᖅᓯᒪᓂᐊᕐᒪᑕ ᑖᒃᑯᐊ 

ᐃᖅᑲᓇᐃᔭᖅᑏᑦ ᑭᓇᒃᑰᖕᒪᖔᑕ ᑐᓴᖅᑎᑦᑎᓂᐊᕋᕕᑦ 

ᐱᔭᕇᕈᕕᑦ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᒃᑯᐊ ᐱᖃᑎᒋᔭᒃᑳ ᑐᖏᓕᕋ ᒪᐃᒐᓐ 

ᕼᐊᓐᑦ ᐊᒻᒪ ᐊᐅᓚᑦᑎᔨ ᑮᓇᐅᔭᓕᕆᔨᒃᑯᓐᓄᑦ 

ᒍᕋᐃᒡ ᐹᑉᓯᑖᒃ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, (ᑐᓵᔨᑎᒍᑦ) 

ᐃᑉᐸᒃᓴᖅ ᐊᐱᖅᓲᑎᖃᓚᐅᕐᒪᑕ ᐅᓄᖅᓂᖏᑕ 

ᐸᖅᑭᔭᐅᔪᑦ 

ᓄᓇᕗᑦ ᓯᓚᑖᓃᑦᑐᑦ, ᐊᒻᒪ ᓈᓴᐅᑎᓂᑦ ᐃᐊᕝᕙᓯ 

ᕗᐊᐃᔅ ᑕᐃᒃᑯᐊᑦ ᐃᓐᓇᐃᑦ ᑕᐃᑲᓃᑦᑐᑦ 

ᐅᖃᐅᓯᕆᔭᐅᔪᑦ ᐊᒻᒪᓗᑦᑕᐅᖅ ᐃᓱᒪᓕᕆᔨᐅᔪᑦ, 

ᐊᔪᓕᕈᑎᑲᖅᓯᒪᔪᓪᓗ ᓄᓇᕘᑉ ᓯᓚᑖᓂ ᐸᖅᑭᔭᐅᔪᑦ 

ᕕᐅᓪᓗᐊᓕ 27ᒥ, 136ᐅᓗᐊᖅᑐᑦ. ᑕᐃᒃᑯᐊᓗ 

ᓯᕕᑭᑦᑐᒧᑦ ᓯᕕᑐᔪᒧᓪᓗ ᐸᖅᑭᔭᐅᔪᑦ. ᑕᐃᒃᑯᐊ 

ᐱᔨᑦᓯᖅᑕᐅᔪᑦ ᐃᓱᒪᓕᕆᓂᕐᒧᑦ ᐊᒻᒪ 

ᐊᔪᓕᖅᓯᒪᔪᓄᑦ ᐊᔪᓕᕈᑎᖃᖅᑐᓄᑦ 122, ᑖᒃᑯᐊ 

ᐃᓱᒪᓕᕆᓂᕐᒧᑦ 14-ᖑᔪᑦ ᐊᔪᓕᕈᑎᖃᖅᑐᓂᒃ 

ᐃᑲᔪᖅᑕᐅᔪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᓴᕋᒐᒃᓴᓂᒃ 

ᖃᐃᑦᑎᒐᕕᑦ, ᒥᓂᔅᑖ. ᑲᑎᒪᔩᑦ ᑖᒃᑯᐊ 

ᖃᐅᔨᒪᓂᐊᕐᒪᑕ, ᒪᑉᐱᒐᖅ H4-ᒦᑦᑐᒍᑦ  

ᐊᐅᓚᑦᑎᔨᒃᑯᓐᓄᑦ. ᑲᑎᑦᑐᒋᑦ ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ, ᓂᕈᐊᕈᑕᐅᔭᕆᐊᓕᒃ.  

$71,326,000. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᕈᒪᔪᖓ ᖃᓄᖅ ᐱᕙᓪᓕᐊᖕᒪᖔᑕ 

ᑕᒪᓐᓇ ᐃᖅᑲᓇᐃᔭᖅᑎᓂᒃ 

ᐅᓄᖅᓯᑎᑦᑎᒋᐊᖅᐸᓪᓕᐊᕕᓰ ᐃᓱᒪᓕᕆᓂᕐᒧᑦ ᐊᒻᒪ 

ᐊᔪᓪᓕᖅᓯᒪᔪᓄᑦ ᐃᖅᑲᓇᐃᔭᖅᑎᓂᒃ ᓄᓇᕘᓕᒫᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᑖᑉᑯᐊ ᐃᓂᒃᓴᐃᑦ ᐃᖅᑲᓇᐃᔭᖅᑎᑦ ᐃᓂᒃᓴᖏᑦ 

ᐊᒥᓱᖑᕆᐊᖁᒐᓗᐊᒃᑲᕗᑦ ᓯᑕᒪᓂᒃ 

ᐃᓚᒋᐊᕈᐊᖅᖢᑎᒍᑦ ᑐᒃᓯᕋᖅᓯᒪᔪᒍᑦ. ᑭᓯᐊᓂ 

ᐃᓱᒪᓕᕆᓂᕐᒧᑦ ᓄᑖᓂᒃ ᐃᓂᒃᓴᓂᒃ ᑐᒃᓯᕋᓐᖏᑦᑐᒍᑦ 

ᒫᓐᓇᐅᔪᖅ.  

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᐃᔨᒋᓂᖅᓴᐅᒐᑦᑕ 

ᒫᓐᓇᐅᔪᖅ ᑕᐃᒃᑯᓄᖓ ᐃᓐᓄᒃᑕᐅᖁᓪᓗᒋᑦ 

ᐃᓐᓄᒃᓯᒪᓐᖏᑦᑐᑦ ᐃᖅᑲᓇᐃᔮᒃᓴᐃᑦ. 

ᐃᓱᒪᓕᕆᓂᕐᒧᑦ ᐋᓐᓂᐊᓯᐅᑏᑦ ᐊᒻᒪᓗᑦᑕᐅᖅ 

ᐊᓯᖏᑦ ᑐᐊᕕᕐᓇᖅᑐᓕᕆᓂᕐᒧᑦ 

ᐃᖅᑲᓇᐃᔭᖃᑦᑕᖅᑐᑦ, ᓘᒃᑖᑲᓴᐃᓂᓛᒃ. ᑖᓐᓇ ᑕᕝᕙ 

ᐱᔾᔪᑎᒋᓪᓗᒋᑦ ᐃᖅᑲᓇᐃᔮᒃᓴᓂᒃ 

ᐃᓚᓯᒃᑲᓂᓐᖏᑦᑐᒍᑦ ᐃᓱᒪᓕᕆᓂᕐᒧᑦ ᒫᓐᓇᐅᔪᖅ, 

ᐃᓐᓄᒃᑕᐅᓇᓱᖕᒪᑕ ᑕᐃᒃᑯᐊ 

ᐃᓐᓄᖃᓐᖏᑦᑐᑦ ᐃᖅᑲᓇᐃᔮᒃᓴᐃᑦ 

ᐅᓄᖅᓯᒋᐊᖅᑕᐅᓚᐅᖏᓐᓂᖏᓐᓂᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, 

ᒥᓂᔅᑕ. ᑕᐃᒪ ᐊᔪᓕᖅᓯᒪᔪᓄᑦ 

ᐃᓅᓯᓕᕆᔨᑕᖃᓚᐅᖅᓯᒪᕗᖅ ᒥᑦᑎᒪᑕᓕᖕᒥ. ᑖᓐᓇ 

ᐃᓇᖏᖅᑕᐅᓯᒪᖏᒻᒪᑦ ᐊᑯᓂᐊᓗᒃ. ᑖᓐᓇ ᓱᓕ 

ᐃᖅᑲᓇᐃᔮᖅ ᒥᑦᑎᒪᑕᓕᖕᒦᒃᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᖃᐅᔨᒪᓂᒃᑯᑦ ᑕᐃᓐᓇ ᓱᓕ 

ᓴᖅᑭᔮᖅᑐᖅ ᐃᖅᑲᓇᐃᔮᖅ, ᓄᓇᓕᖕᓃᑎᑕᐅᔪᖅ 

ᓱᓕ. (ᑐᓵᔨᒃᑰᓐᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᓄᑕᕋᖅ. 

  

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, 

ᒥᓂᔅᑕ. ᖃᖓ ᐃᓇᖏᖅᑕᐅᔪᓐᓇᖅᓯᓛᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑖ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᒃᑯᐊ ᐱᔪᓐᓇᖅᓯᑐᐊᑉᐸᑕᐅᒐᓗᐊᖅ, 

ᑭᓯᐊᓂᓕ ᑖᒃᑯᐊ ᒫᓐᓇ ᐊᔪᕐᓇᕐᓂᖓᓄᑦ 

ᐃᖅᑲᓇᐃᔭᖅᑎᑭᒃᓴᕋᑦᑕ, ᐃᖅᑲᓇᐃᔮᒃᓴᐃᑦ 

ᓴᖅᑭᑕᐅᔪᓐᓇᕐᒪᖔᑕ ᒫᓐᓇ 

ᐃᖅᑲᓇᐃᔭᖃᑎᒌᖃᑦᑕᖅᑐᒍᑦ  

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᓐᓄᑦ. 

ᐊᑕᐅᑦᑎᒃᑯᐊᓗᒃ ᐃᖅᑲᓇᐃᔮᒃᓴᐃᑦ ᖃᔅᓯᑦ 

ᓴᖅᑭᑕᐅᔪᓐᓇᕐᒪᖔᑕ ᕿᒥᕐᕈᓇᒃᖢᑕ,  

 

ᑕᐃᒃᑯᐊ ᑭᖑᓂᑦᑎᓐᓂ ᐊᕐᕌᒎᔪᓂᒃ ᒪᓕᒐᓕᐅᕐᕕᖕᒥ. 

ᐊᒃᓱᐊᓗᒃ ᖁᔭᓕᔪᖓ 

ᐃᖅᑲᓇᐃᔭᖅᑎᑖᒃᑲᓐᓂᖅᑎᑦᑎᓯᒪᖕᒪᑕ ᑕᐃᒃᑯᐊ 

ᐊᕐᕌᒎᒃ ᒪᕐᕉᒃ ᓴᖅᑭᑕᐅᓚᐅᖅᓯᒪᔪᑦ 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓐᓄᒃᑕᐅᓇᓱᖕᒪᑕ ᐃᓚᖏᑦ ᓱᓕ 

ᐃᓐᓄᒃᑕᐅᔪᐃᓐᓇᐅᓯᒪᖏᒻᒪᑕ. ᑕᕝᕙ ᑖᓐᓇ 

ᐆᒃᑑᑎᒋᓪᓗᒍ ᐃᔨᒋᓂᖅᓴᐅᒐᑦᑕ ᐊᐅᓪᓗᔾᔨᓪᓗᑕ 

ᐃᓐᓄᒃᑕᐅᖔᖁᓪᓗᒋᑦ ᐱᓕᕆᕕᖕᒥ 

ᐃᖅᑲᓇᐃᔮᒃᓴᐃᑦ ᐃᓐᓄᒃᓯᒪᓐᖏᑦᑐᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᐃᖅᑲᓇᐃᔮᒃᓴᖅ ᒪᑐᐃᓐᖔᖅᑎᑕᐅᓂᐊᖅᐸ ᑖᔅᓱᒪ 

ᐊᐱᖅᓲᑎᒋᔭᖓ, ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᐃᒪᓐᓇᐃᑦᑐᓂᒃ ᑐᓴᒐᒃᓴᓂᒃ 

ᐱᓯᒪᓐᖏᑦᑐᖓ ᑭᓯᐊᓂ ᐊᖏᖅᐳᖓ ᑖᔅᓱᒥᖓ 

ᖃᐅᔨᒋᐊᕐᓂᐊᕈᒪᓪᓗᖓ (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕌᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᐃᓚᒋᐊᕋᕕᐅᒃ ᖁᔭᓐᓇᒦᒃ. ᐊᒻᒪ ᒥᓂᔅᑕ ᖁᔭᓐᓇᒦᒃ. 

ᑖᓐᓇ ᐃᖅᑲᓇᐃᔮᒃᓴᖅ 

ᓴᖅᑭᑕᐅᓚᐅᖅᓯᒪᓐᖏᑦᑎᐊᕐᒪᑦ 

ᐃᓇᖏᖅᑕᐅᓗᓂᓘᓐᓃᑦ ᐃᖅᑲᓇᐃᔭᑲᐃᓐᓇᖅᑐᒧᑦ. 

ᐃᓄᖕᒧᑦ ᑖᓐᓇ ᐃᖅᑲᓇᐃᔮᕆᔭᐅᖃᑦᑕᖅᓯᒪᖕᒪᑦ 

ᐊᒻᒪ ᐃᑲᔫᑎᓯᒪᓪᓗᓂ ᐃᓄᖕᓄᑦ ᒪᒥᓴᕆᐊᕈᒪᔪᓄᑦ. 

ᑖᓐᓇ ᐊᒃᓱᕉᑎᒋᒃᑲᓐᓂᖁᕙᕋ ᓄᓇᑦᑎᓐᓄᑦ 

ᓴᖅᑭᑕᐅᒃᑲᓐᓂᖁᓪᓗᒍ. ᐃᓱᒪᓕᕆᔩᑦ 

ᐱᔭᒃᓴᖃᓗᐊᖃᑦᑕᕐᒪᑕ, ᑖᓐᓇ ᐃᑲᔪᖅᑕᐅᔪᒪᔪᖅ 

ᐃᑲᔪᖅᑕᐅᕚᓪᓕᕈᓐᓇᖁᓪᓗᒋᑦ.  

 

ᐊᓯᐊᓄᐊᕐᓂᐊᕋᒪ. ᑕᐃᒪ ᐊᐱᖅᓱᖃᑦᑕᖅᓯᒪᒐᑦᑕ 

ᐋᓐᓂᐊᓯᐅᖅᑎᒃᓴᒧᑦ ᐃᓕᓐᓂᐊᖅᑏᑦ ᑕᐃᒃᑯᐊᓗ 

ᑲᓇᑕᒥ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᖃᐅᔨᓴᐅᑏᑦ 

ᑕᐃᒪᓐᓇ ᐊᑎᖃᖅᑰᕐᒪᑦ. 

ᐱᔭᕇᖅᓯᔪᓐᓇᖃᑦᑕᖏᑦᑐᓂᒃ ᐃᓛᒃ 

ᑳᖏᖅᓯᔪᓐᓇᖃᑦᑕᖏᑦᑐᓂᒃ ᑖᒃᑯᓂᖓ 

ᐃᑲᔪᖅᑕᐅᔪᓐᓇᕐᒪᖔᑕ ᐊᐱᖅᑯᑎᒋᖃᑦᑕᖅᓯᒪᒐᑦᑎᒍ 

ᑕᕝᕙᓂ ᐃᒡᓗᕐᔪᐊᕐᒥ. ᐃᑲᔪᖅᑕᐅᓇᓱᖕᒪᖔᑕ? 

ᒫᓐᓇᐅᔪᖅ ᖃᐅᔨᒪᒐᓗᐊᖅᖢᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐱᔾᔪᑎᒋᓪᓗᒋᑦ ᑖᒃᑯᐊ 

ᐃᑲᔪᖅᑕᐅᔭᕆᐊᖃᖅᑐᑦ ᐱᓕᕆᕕᖓᓐᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔪᒪᒃᐸᑕ 

ᐋᓐᓂᐊᓯᐅᖅᑎᕈᕆᐅᖅᓴᖅᑐᑦ ᑕᐃᒃᑯᐊ 

ᐃᑲᔪᖅᑕᐅᔪᓐᓇᖅᑐᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᖅᑐᑦ ᐋᓐᓂᐊᓯᐅᖅᑎᕈᕆᐅᖅᓴᓂᕐᒧᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᖃᑎᒋᖁᔭᐅᖕᒪᑕ.  

 

ᑕᐃᒃᑯᓂᖓᓗ ᖃᓄᖅ ᐃᑲᔪᖅᑕᐅᕈᓘᔭᕈᑎᖃᖅᑐᑦ,  

ᐃᓚᖓᓪᓗ ᓂᕿᑖᕈᑎᑖᖃᑦᑕᖅᑐᖅ ᐊᐅᔭᒃᑯᓪᓗ 

ᐃᖅᑲᓇᐃᔭᖅᑎᑕᐅᓚᐅᖃᑦᑕᖅᑐᖅ. ᐊᒻᒪᓗᑦᑕᐅᖅ 

ᐃᓕᔭᐅᖃᑦᑕᕈᓐᓇᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓᑦᑕ 

ᐃᓗᐊᓂ. ᐊᓂᒍᖅᓯᓇᓱᖕᒪᑕ ᑕᐃᒃᑯᐊ 

ᖃᐅᔨᓴᖅᑕᐅᔾᔪᑎᒋᔭᖏᓐᓂᒃ 

ᓚᐃᓴᓐᓯᑖᕋᓱᖕᓂᖏᓐᓂᒃ.  

 

ᐃᓕᓐᓂᐊᖅᑏᑦ ᐊᓂᒍᖅᓯᔪᓐᓇᓐᖏᒃᑯᑎᒃ 

ᖃᐅᔨᓴᖅᑕᐅᔾᔪᑎᖏᓐᓂᒃ, ᑕᐃᒪᓐᓇ 

ᐃᖅᑲᓇᐃᔮᒃᓴᒧᑦ ᐃᓕᔪᓐᓇᖃᑦᑕᖅᑕᕗᑦ 

ᓚᐃᓴᓐᓯᖃᓐᖏᒃᑲᓗᐊᕐᓗᑎᒃ 

ᐃᖅᑲᓇᐃᔭᕈᓐᓇᕐᓂᐊᕐᒪᑕ. ᑕᐃᒃᑯᓂᖓ 

ᖃᐅᔨᓴᖅᑕᐅᔾᔪᑎᖏᓐᓂᒃ ᐋᖅᑭᒃᓱᐃᓂᖏᓐᓂᒃ 

ᖃᐅᔨᓴᖅᑕᐅᓂᐊᕈᑎᖏᓐᓂᒃ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᓄᑕᕌᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, 

ᒥᓂᔅᑕ. ᑕᒪᒃᑯᐊ ᐃᑲᔪᖅᑕᐅᔭᕆᐊᖃᕐᒪᑕ ᐊᒻᒪ 

ᐃᓅᓪᓗᑕ ᐱᔪᓐᓇᖅᓯᔪᓐᓇᑦᑎᐊᕋᑦᑕ. ᐊᒡᓛᑦ 

ᐋᓐᓂᐊᕕᖕᒥ ᐃᖅᑲᓇᐃᔭᖅᖢᖓ 

ᐊᐅᖏᖅᓯᔪᓐᓇᖅᓯᓂᑰᖦᖤᖅᐳᒍᑦ, 

ᑎᒡᓕᕐᓂᖅᓯᐅᕆᔪᓐᓇᖅᓯᓂᑰᖦᖤᖅᐳᒍᑦ, ᐳᕙᖕᓂᒃ 

ᓈᓚᒡᓗᑕ ᖃᐅᔨᔪᓐᓇᖅᓯᓂᑰᖦᖤᖅᐳᒍᑦ 

ᐋᓐᓂᐊᓯᐅᑎᐅᓐᖏᒃᑲᓗᐊᖅᖢᑕ 

ᐃᓕᓐᓂᐊᖅᑎᑕᐅᓪᓗᑕ. ᐊᐅᖏᖅᓯᓚᐅᖅᖢᑕ 

ᐊᑐᐃᓐᓇᕈᖅᓴᕐᓂᑯᒋᔭᕗᑦ ᐊᐅᓪᓚᖅᑎᓪᓗᑎᒍᑦ 

ᑕᒪᐅᖓ. ᑕᐃᒪᓐᓇᑎᒋ ᐃᓕᑦᑐᓐᓇᕋᑦᑕ ᐃᓅᓪᓗᑕ. 

ᐋᓐᓂᐊᓯᐅᑎᒧᑦ ᐃᓕᓐᓂᐊᖅᓯᒪᓐᖏᒃᑲᓗᐊᖅᖢᑕ 

ᐃᓕᓐᓂᐊᖅᑎᑕᐅᓱᓐᖓᕈᑦᑕ ᖃᐅᔨᔪᓐᓇᕋᑦᑕ. 

 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᒻᒪᑦ ᐊᐱᕆᔪᒪᕙᒋᑦ, ᒫᓐᓇ 

ᑮᓇᐅᔭᖅᑑᑎᒃᓴᓃᖏᑦᑑᒐᓗᐊᖅ, 

ᑐᐊᕕᕐᓇᖅᑐᓕᕆᓂᖅ ᐊᒻᒪ 

ᑐᐊᕕᕐᓇᖅᑐᖃᓪᓚᕆᒃᑎᓪᓗᒍ ᑐᐊᕕᕐᓇᖅᑐᓕᕆᓂᖅ, 

ᑕᒪᒃᑯᐊ ᓄᓇᕘᒥ 

ᐃᓕᓐᓂᐊᖅᑕᐅᔪᓐᓇᖅᓯᔪᓐᓇᕋᔭᕐᒪᖔᑕ, 

ᑮᓇᐅᔭᖅᑑᑎᒃᓴᖅ ᖄᖏᕈᔪᖅᑰᕋᓗᐊᖅᖢᒍ. ᑖᒃᑯᐊ 

ᑐᐊᕕᕐᓇᖅᑐᓕᕆᔩᑦ ᑕᖅᑭᓂᓐ 8−ᓂᓐ ᐅᓪᓗᓕᒫᒥᒃ 

ᐃᓕᓐᓂᐊᖅᑕᐅᔪᓐᓇᕐᒪᑕ, 17-ᓂᒃ ᑕᖅᑭᓂᒃ ᐅᓪᓘᑉ 

ᐃᓚᐃᓐᓇᖓᓂᒃ ᐃᓕᓐᓂᐊᖅᑕᐅᔪᓐᓇᕐᒪᑕ. ᐊᒻᒪ 

ᑐᐊᕕᕐᓇᖅᑐᖃᓪᓚᕆᒃᑎᓪᓗᒍ 

ᑐᐊᕕᕐᓇᖅᑐᓕᕆᓂᕐᒧᑦ ᐊᕐᕌᒎᖕᓄᒃ ᒪᕐᕉᖕᓄᒃ 

ᐃᓕᓐᓂᐊᒐᒃᓴᐅᓪᓗᓂ. ᐃᓄᐃᑦ 

ᐃᑲᔪᖅᑐᖅᑕᐅᔪᓐᓇᕋᔭᕐᒪᖔᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ ᑕᒪᒃᑯᓂᖓ 

ᐃᓕᓐᓂᐊᕈᓐᓇᖅᓯᔪᓐᓇᖁᓪᓗᒋᑦ, ᓄᓇᖏᓐᓂ 

ᑕᐃᒪᐃᑦᑑᔪᓐᓇᖅᓯᔪᓐᓇᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᖁᔭᓐᓇᒦᒃ, ᒪᓕᒐᓕᐅᖅᑎ ᑕᐃᒫᒃ 

ᐊᐱᖅᓱᕐᖓᑦ. ᐊᐱᖅᑯᑎᖃᕐᖓᑕ 

ᐃᓕᓐᓂᐊᖅᑎᑦᑎᑲᓐᓂᕈᓐᓇᕋᔭᕐᒪᖔᑦᑕ. ᑕᐃᒃᑯᐊ 

ᐋᓐᓂᖅᑐᓕᕆᔩᑦ ᑳᓐᑐᕌᒃᑯᑦ 

ᐱᔨᑦᑎᕋᖅᑎᑕᐅᖃᑦᑕᕐᖓᑕ. ᐊᖏᕈᓐᓇᖅᑐᖓ 

ᖃᐅᔨᒋᐊᕐᓂᐊᕐᓂᕋᕐᓗᖓ ᓱᒍᓐᓇᕐᒪᖔᑦᑕ. ᑕᐃᒃᑯᐊ 

ᑳᓐᑐᕌᖅᑎᐅᔪᐃᑦ ᐃᓕᓐᓂᐊᑎᑦᑎᒍᓐᓇᕋᔭᕐᒪᖔᑕ, 

ᐅᕝᕙᓘᓐᓃᑦ ᐃᓕᓐᓂᐊᖅᑐᖃᖅᑎᓪᓗᒍ 

ᐃᑲᔪᖃᑦᑕᕈᓐᓇᕋᔭᕐᒪᖔᑕ.  

 

ᑕᐃᒃᑯᐊᓪᓕ ᓯᕗᓂᑐᖃᐅᓂᖅᓴᒧᑦ ᐸᕐᓇᐅᑏᑦ 

ᐋᓐᓂᖅᑐᓕᕆᔩᑦ ᑕᑯᓐᓈᖅᑐᒋᑦ ᑳᓐᑐᕌᒃᑯᑦ 

ᐱᑎᑕᐅᖃᑦᑕᖅᑐᐃᑦ.  

ᑖᒃᑯᐊ ᐃᓚᓕᐅᑎᕙᓪᓕᐊᑐᐃᓐᓇᕐᖓᑕ 

ᐋᓐᓂᐊᑦᑕᐃᓕᓕᕆᔨᒃᑯᓐᓄᑦ 

ᐃᓚᒋᔭᐅᑐᐃᓐᓇᓕᖅᐸᓪᓕᐊᓗᑎᒃ ᓄᓇᓕᓐᓂ 

ᐋᓐᓂᐊᕕᓐᓂ ᐱᓕᕆᓪᓚᕆᖃᑦᑕᕐᖓᑕ. ᒫᓐᓇᓕ 

ᑭᓯᐊᓃ ᐸᕐᓇᐅᑎᓪᓚᕆᖃᓐᖏᑦᑐᒍᑦ 

ᐃᓕᓴᑎᑦᑎᓂᕐᒥᒃ ᐋᓐᓂᖅᑐᓕᕆᔨᓂᒃ.  

 

ᐋᓐᓂᐊᓯᐅᖅᑎᓂᒃ ᐃᓕᓐᓂᐊᑎᑦᑎᓂᖅ ᐱᓪᓗᒍᓕ, 

ᓄᓇᕗᒻᒥ ᓯᓚᑦᑐᖅᓴᕐᕕᑯᓐᓂᒃ 

ᐃᓕᓐᓂᐊᖅᑎᑕᐅᖃᑦᑕᕐᖓᑕ. ᑕᐃᒃᑯᐊᓗ 

ᐱᓕᒻᒪᔅᓴᐃᖃᑦᑕᖅᑐᑎᓪᓗ ᑖᒃᑯᐊ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, 

ᒥᓂᔅᑕ. ᑕᒪᓐᓇ ᑕᑯᓇᒍᓐᓇᕐᓂᕈᔅᓯ ᑕᑯᓂᐊᕋᔅᓴᐅᒃ, 

ᐃᒻᒪᖄ, ᖄᖏᖅᓯᒪᓕᖅᑎᓪᓗᑕ. 

 

ᐊᐱᕆᔪᒪᔪᖓ ᑭᖑᓪᓕᖅᐹᒥᒃ, ᐋᓐᓂᖅᑐᓕᕆᓂᖅ 

ᑐᐊᕕᕐᓇᖅᑐᓕᕆᔨᖃᕐᓂᖅ 

ᐊᑐᕈᓐᓃᕐᓂᐊᖅᑰᔨᓚᐅᕋᔅᓯ. 

ᑐᐊᕕᕐᓇᖅᑐᓕᕆᔨᖃᓚᐅᕋᓗᐊᕋᑦᑕ 

ᐋᓐᓂᖅᑐᓕᕆᔨᒥᒃ ᒥᑦᑎᒪᑕᓕᖕᒥ ᐊᒃᓱᐊᓗᒃ 

ᓄᓇᓕᖕᓄᑦ ᐃᑲᔫᑎᓪᓗᓂ, 

ᑐᐊᕕᕐᓇᖅᑐᓕᕆᔨᓪᓚᕆᐅᓐᖏᒻᒪᑦ 

ᐊᐅᓪᓚᖅᑎᑕᐅᓚᐅᕐᒪᑦ. ᐋᓐᓂᖅᑐᓕᕆᔨᓂᒃ 

ᐊᑐᒃᑲᓐᓂᓕᕋᔅᓯ. ᑖᓐᓇᓗ ᑭᖑᓪᓕᖅᐹᕆᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᐃᒃᑯᐊ ᐋᓐᓂᖅᑐᓕᕆᔩᑦ 

ᐱᔨᑦᑎᕋᖅᑎᖃᑦᑕᖅᑕᕗᑦ, ᓱᓕ ᐊᑐᓐᖑᓱᑦᑕᕗᑦ 

ᑕᒪᒃᑮᒃ. ᑕᐃᒃᑯᐊ ᐱᒋᐊᕐᖓᓂᖓᓂᒃ ᐃᑲᔪᖅᑎᐅᓲᑦ 

ᐊᒻᒪᑦᑕᐅᖅ ᖃᐅᔨᒪᓂᖅᓴᐃᑦ ᐋᓐᓂᖅᑐᓕᕆᔩᑦ 

ᐱᔨᑦᑎᕋᖅᑎᑕᐅᖃᑦᑕᕐᓗᑎᒃ ᑳᓐᑐᕌᖅᑎᒍᑦ 

ᐱᓕᕆᑎᑕᐅᖃᑦᑕᕐᖓᑕ. ᐅᓪᓗᒥᒧᑦ ᑕᐃᒃᑯᐊ 

ᐋᓐᓂᐊᖅᑐᓕᕆᔩᑦ ᐱᔨᑦᑎᕋᕐᓂᖏᑦ 

ᑕᑯᓐᓈᖅᑕᑎᒍᓪᓕ ᐃᖏᕐᕋᑎᐊᖅᓯᒪᔫᑦ, 

ᑐᕌᖅᑕᒐᖏᓐᓂᒃ ᑎᑭᐅᑎᖃᑦᑕᖅᓯᒪᔪᑦ. 

ᒥᑭᓗᐊᕐᓂᕆᔭᖏᓐᓂᒃ ᐱᔨᑦᑎᕋᖅᑏᑦ 

ᐃᓚᓕᐅᑎᖃᑦᑕᖅᓯᒪᒻᒪᑕ. ᑕᐃᒃᑯᐊ 

ᐃᖅᑲᓇᐃᔭᖅᑎᑭᔅᓴᓗᐊᖅᑎᓪᓗᒋᓂᓛᒃ 

ᓈᒻᒪᖏᓪᓚᕆᖃᑦᑕᕐᖓᑦ ᓄᓇᕗᒻᒥᐅᓄᑦ, 

ᑕᐃᒪᐃᑦᑐᒃᑰᖁᔨᓐᖏᒃᑲᓗᐊᕋᑦᑕ. ᑖᒃᑯᐊ 

ᑲᔪᓯᓂᐊᖅᑐᑦ ᐱᔨᑦᑎᕋᖅᑎᓪᓗᑎᒍ ᐋᓐᓂᖅᑐᓕᕆᔩᑦ 

ᑳᓐᑐᕌᖓᓗᑦᑕᐅᖅ ᐅᐃᒍᒋᐊᖅᑕᐅᓗᓂ ᓄᑖᒥᒃ 

ᐊᑎᓕᐅᖃᑎᒋᓗᑎᒍ, ᑕᐃᓐᓇ ᐅᐃᒍᔭᐅᓯᒪᔪᖅ 

ᑳᓐᑐᕌᖓ ᐃᓱᓕᑉᐸᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᓄᑕᕋᖅ. 

 

ᓄᑕᕋᖅ: ᐃᓛᒃ ᐅᖃᓚᐅᑲᓕᑳᓪᓚᒡᓚᖓ. 

ᐋᖅᑭᑦᑎᐊᖅᓯᒪᔫᒐᓗᐊᖅ ᐊᑐᑦᑎᐊᖅᑐᑦ 

ᐊᓯᔾᔨᑳᓪᓚᖃᑦᑕᕐᒪᑕ. ᑖᓐᓇ 

ᐅᖃᐅᓯᕆᑐᐃᓐᓇᓕᕐᓚᒍ.  

ᐋᖅᑭᑦᑎᐊᖅᓯᒪᓚᐅᖅᑑᒐᓗᐊᑦ ᐱᒋᐊᕐᖓᕐᓂᖓᓂᒃ 

ᐃᑲᔪᖅᑎᐅᓲᑦ ᐊᑐᕆᐊᖃᕈᓐᓃᕐᒪᑕᒎᖅ 

ᖃᐅᔨᒪᓂᖅᓴᐃᑦ ᐋᓐᓂᖅᑐᓕᕆᓂᕐᒥᒃ 

ᐊᑐᖔᕐᓂᐊᓕᕋᑦᑕ ᑐᐊᕕᕐᓇᖅᑐᓕᕆᓂᖅ ᑖᓐᓇ 

ᐊᓯᔾᔨᖅᑕᓗᐊᖃᑦᑕᕐᒪᑦ.  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐋᖅᑭᑦᑎᐊᖅᓯᒪᔪᑦ 

ᐃᓗᐊᕈᓐᓃᖃᑦᑕᕐᓂᖏᑦ ᑐᑭᓯᐅᒪᔭᐅᖁᓪᓗᒍ, 

ᑐᑦᑕᕐᕕᖏᖅᑲᐃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᓯᔾᔨᖅᐸᓪᓕᐊᖏᓐᓇᐅᔭᕐᓂᖏᓐᓄᖅᑲᐃ. 

ᖁᔭᓐᓇᒦᒃ. ᑖᓐᓇ ᑭᖑᓪᓕᖅᐹᕆᔭᕋ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐄ, ᑐᑭᓯᑦᑎᐊᖅᑕᕋ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᒐᓱᐊᖃᑦᑕᕐᖓᑕ 

ᐊᓯᔾᔨᖅᑕᓗᐊᖏᑦᑐᓂᒃ ᐃᖅᑲᓇᐃᔭᖅᑎᓂᒃ, 

ᑕᐃᒪᐃᖁᔨᕙᒃᑲᓗᐊᕋᑦᑕ ᓄᓇᓕᓐᓂ. 

ᐃᑲᔪᕐᓂᖃᓲᖑᒻᒪᑕ  

ᖃᐅᔨᒪᒐᑦᑎᒍ ᑖᒃᑯᐊᔅᓴᐃᓐᓇᐅᖃᑦᑕᑎᓪᓗᒋᑦ 

ᖃᐅᔨᒪᖃᑦᑕᐅᑎᓕᖅᑎᓪᓗᒋᓪᓗ ᐋᓐᓂᐊᓯᐅᖅᑏᑦ, 

ᐃᓄᐃᓪᓗ, ᐃᒫᒃ ᑕᑎᒋᖃᖅᑕᐅᒍᓐᓇᖅᓯᓲᖑᒻᒪᑕ, 

ᑖᓐᓇ ᑕᕝᕙ ᑐᕌᕋᓱᑦᑕᕋᓗᐊᕗᑦ. ᑕᒪᒃᑯᐊ 

ᑎᑭᑕᐅᖃᑦᑕᖅᑐᐃᑦ ᐊᑐᓐᖏᐸᓪᓕᐊᔫᒥᒍᒪᔭᕋᓗᐊᕗᑦ 

ᐋᓐᓂᐊᓯᐅᖅᑏᑦ ᑎᑭᑕᐅᖃᑦᑕᖅᑐᐃᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᕐᒨᓚᐅᓐᖏᓂᕐᓂᑦ ᐊᐱᕆᐊᒃᑲᓐᓂᕈᒪᔪᖓ 

ᒥᓂᔅᑕᐅᑉ ᑭᐅᔾᔪᑎᒋᖅᑲᐅᔭᖓᓂᒃ, ᐃᓛᓐᓂᒃᑯᑦ 

ᐃᖅᑲᓇᐃᔮᑦ ᒪᕐᕉᓐᓂᒃ ᐊᓂᒍᖅᑕᐅᔪᔪᑦ ᓱᓕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᖑᒻᒪᑕ.  

 

ᐊᖓᔪᖅᑳᖑᓗᓂᓪᓕ ᐋᓐᓂᐊᓯᐅᖅᑎᓕᕆᓂᖅ 

ᑕᑯᓐᓈᖅᑐᒍ ᐊᔾᔨᒌᓐᖏᑦᑐᓂᑦᑕᐅᖅ 

ᐋᓐᓂᐊᓯᐅᖅᑎᐅᕙᒻᒥᒻᒪᑕ, ᓄᓇᓕᓐᓂᒃ 

ᐋᓐᓂᐊᓯᐅᖅᑎ, ᐊᒻᒪ ᐅᖁᒪᐃᓐᓂᓂᐊᕐᕕᒻᒥ 

ᐋᓐᓂᐊᓯᐅᖅᑎᐅᓲᖑᓪᓗᑎᓪᓗ. 

ᓇᓪᓕᐊᒃ ᓯᕗᓪᓕᐅᖁᓯᒪᕕᓯᐅᒃ 

ᐃᖅᑲᓇᐃᖅᑎᑖᕋᓱᐊᖅᑎᓪᓗᓯ 

ᐋᓐᓂᐊᖅᓯᐅᑎᕈᕆᐅᖅᓴᔪᑦ ᐱᔭᕇᕋᐃᒻᒪᑕ ᑕᐃᒪ 

ᑕᑯᓐᓈᓲᕋᓗᐊᕗᑦ, ᐃᓛᒃ, 

ᑖᒃᑯᐊᑑᖁᕙᓐᖏᒻᒥᒐᑦᑎᒍᑦ ᓄᓇᓕᒻᒥᒃ 

ᐋᓐᓂᐊᓯᐅᖅᑎᑐᐊᖑᓂᐊᕐᓗᑎᒃ ᐃᓕᓐᓂᐊᕋᑖᒥᓃᑦ.  

 

ᓇᒦᓪᓚᕆᓕᖅᑲᑦ ᓯᕗᓪᓕᐅᖁᓯᒪᔭᓯ 

ᖃᓄᐃᓕᖓᓪᓚᕆᓕᖅᑲᑦ, ᓇᓕᐊᒃ ᑕᐃᒪ 

ᐋᓐᓂᐊᖅᑕᐃᓕᓕᕆᓂᕐᒥᒃ 

ᐊᓪᓗᖅᑕᐅᓯᒪᓛᖑᔫᔮᖅᑲ? ᖁᔭᓐᓇᒦᒃ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᐃᒃᑯᐊ ᓯᕗᓪᓕᐅᑎᑕᕗᑦ 

ᐅᖃᐅᓯᕆᓗᒋᑦ, ᓇᐅᒃᑯᓪᓗ 

ᐊᓯᔾᔨᖅᑕᕈᓐᓃᑎᑦᑎᒐᓱᐊᕐᒪᖔᑦᑕ, ᑕᕝᕙᓂ 

ᓈᓴᐅᑎᓕᒻᒥᒃ 5-ᒥᑦᑐᐃᑦ ᐋᓐᓂᐊᖅᑕᐃᓕᓕᕆᔩᑦ 

ᐃᖅᑲᓇᐃᔮᖏᓐᓂᒃ, ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖓᓂᒃ ᑕᐃᒫᒃ ᑕᐃᔭᐅᓂᖃᕐᖓᑕ. 

ᐋᓐᓂᐊᓯᐅᖅᑏᑦ ᓄᓇᓕᓐᓂ, ᐃᓱᒪᓕᕆᔩᑦ 

ᐋᓐᓂᐊᓯᐅᖅᑏᑦ, ᐅᖁᒪᐃᓐᓂᓂᐊᕐᕕᒻᒥ 

ᐋᓐᓂᐊᓯᐅᖅᑏᑦ, ᑕᒪᒃᑯᐊ 

ᑐᔅᓯᕌᖏᓐᓈᓘᖃᑦᑕᕐᖓᑕ, ᑕᒪᒃᑯᐊ ᖃᐅᔨᓴᕐᕕᒻᒥᑦ 

ᐊᐅᓕᕆᕕᒻᒥᓗ, ᑎᒥᒥᒃ ᖃᐅᔨᓴᕐᕖᑦ ᑕᒪᔾᔭᐅᒥᒻᒪᑕ, 

ᐊᒻᒪᓗᑦᑕᐅᖅ ᐃᖃᐃᓕᓴᖅᑎᑦᑎᔩᑦ 

ᐱᔭᐅᒍᒪᑦᑕᐸᒃᑭᕗᑦ, ᐄᔭᒐᖅᑖᖅᑎᑦᑎᔨᔅᓴᐃᓪᓗ. 

 

ᑕᐃᒫ ᑕᕝᕙ ᑲᑐᔾᔨᖃᑎᖃᖅᐸᑉᐳᒍᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᑕᒪᒃᑯᐊ 

ᐃᓐᓄᒐᓱᑦᑐᑎᒍᑦ ᐊᒻᒪᓗᑦᑕᐅᖅ 

ᐃᖅᑲᓇᐃᔭᖅᑐᓕᕆᔩᑦ ᑲᑐᔾᔨᖃᑎᒌᖓᓂᒃ 

ᓄᖅᑲᖅᑕᐃᓕᒪᑎᑦᑎᒐᓱᑦᑐᑕ, 

ᖁᔭᓐᓇᒦᕈᑎᖃᖅᐸᑦᑐᑕᓗ ᑮᓇᐅᔭᑎᒍᑦ. ᑕᐃᒃᑯᐊ 

ᐃᖅᑲᓇᐃᔭᕐᕕᐅᒍᒪᔫᒥᓂᐊᕐᖓᑕ 

ᑲᓇᑕᒥᐅᖑᖃᑎᑦᑎᓐᓄᑦ, ᑕᕝᕗᖓ 

ᐊᓯᔾᔨᐸᓪᓕᐊᓂᐊᖅᐸᓪᓚᐃᔪᖅ ᑖᒃᑯᐊ 

ᐊᓯᔾᔨᖅᑕᕈᓐᓃᖅᑎᔾᔫᒥᒍᑦᑎᒍ ᖃᐅᔨᒪᔨᑕᖁᑎᕗᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓂᐊᓕᕐᒥᔪᖅ ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑉᐱᕈᓱᒃᑲᒪ ᐃᓅᓯᕗ ᐊᖓᔪᖅᑳᕐᕕᖓᑕ 

ᐊᑖᓃᖃᑕᐅᕙᓪᓚᐃᒻᒪᑦ, ᐃᓅᓯᕗᑦ ᒥᔅᓵᓄᑦ 

ᐊᐱᖅᑯᑎᖃᕐᓂᐊᕋᒪ. 

 

ᓄᓇᕗᑦ ᐃᓱᒪᓕᓂᕐᒧᑦ ᒪᓕᒐᕐᔪᐊᖓ 

ᓴᖅᑭᓚᐅᖅᓯᒪᒻᒪᒍ ᑕᓪᓕᒪᒋᔭᖏᑦ ᒪᓕᒐᓕᐅᕐᕕᑦ 

ᑕᕝᕙᐅᑎᓪᓗᒍ, ᐊᒻᒪ ᕿᒥᕐᕈᔨᖏᑦ ᑲᑎᒪᔩᑦ 

ᐋᖅᑭᑎᖅᑕᐅᕙᓪᓕᐊᓪᓗᑎᒡᒎᖅ. ᐊᐱᖅᑯᑎᒐᓕ, 

ᐅᓪᓗᒥᒧᓪᓕ ᖃᓄᖅ ᐱᒐᓱᐊᕐᕕᐅᓯᒪᕕᓯ 

ᑲᑎᒪᔨᕈᕈᒪᔪᓂᒃ ᑐᔅᓯᕋᖅᑎᓪᓗᒋᑦ ᐃᓱᒪᓕᕆᓂᕐᒧᑦ 

ᑲᑎᒪᔨᐅᒐᔭᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᓐᓇ ᓈᓴᐅᑎᓕ 64 ᐃᓱᒪᓕᕆᓂᕐᒧᑦ 

ᒪᓕᒐᕐᔪᐊᖓᓂᒃ ᑲᒪᒋᐊᖃᖅᓯᒪᒐᑦᑕ 

ᓄᓇᓕᒻᒥᐅᑕᕐᓂᒃ ᓂᕈᐊᕋᔅᓴᐅᓕᖅᑎᑦᑎᓗᑕ 

ᐅᖃᐅᔾᔨᒋᐊᖅᑎᓂᒃ ᐃᓄᓐᓂᒃ ᓇᓂᓯᓗᑕ, ᓄᓇᕗᑦ 

ᑐᓐᖓᕕᒃᑯᑦ ᑖᒃᑯᐊ ᖃᐃᑦᑎᕋᑖᓚᐅᕐᖓᑕ ᐊᑎᕐᓂᒃ 

ᓂᕈᐊᕋᔅᓴᕆᒍᓐᓇᑕᑦᑎᓐᓂᒃ ᑲᑎᒪᔨᕈᕈᒪᓯᒪᔪᓂᒃ 

ᑖᒃᑯᓄᖓ ᑲᑎᒪᔨᓄᑦ. 

ᑖᓐᓇ ᐱᕙᓪᓕᐊᔪᖅ, ᖁᕕᐊᓇᖅᑐᓂᓗ ᑕᑯᒋᐊᔅᓴᖅ 

ᓄᑖᒥᒃ ᑲᑎᒪᔨᐅᓂᐊᖅᑐᓂᒃ ᐋᖅᑭᐸᓪᓕᐊᔪᓂᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᒃᑲᓐᓂᕆᐊᕐᓗᖓᐃ, ᐅᓪᓗᒥᒧᓪᓕ ᖃᑦᑏᑦ 

ᐊᑐᓕᖁᔭᓕᐊᒥᓃᑦ ᐃᓱᒪᓕᕆᓂᕐᒧᑦ 

ᒪᓕᒐᕐᔪᐊᖏᑎᒍᑦ ᐊᑐᓕᖅᑎᑕᐅᓯᒪᕙᑦ? ᐊᒻᒪ 

ᖃᑦᑎᑦ ᐊᑐᓕᖅᑎᑕᐅᓯᒪᓐᖏᓚᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒎᓂᖅᑐᖅ) 17-ᖑᒻᒪᑕ ᒪᓕᒐᕋᓛᑦ ᒪᓕᒐᐅᑉ 

ᐊᑖᓃᑦᑐᑦ, ᖁᓕᐅᓪᓗᑎᓪᓗ ᓇᓗᓇᐃᖅᑕᐅᔪᔪᑦ 

ᓯᕗᓪᓕᐅᒋᐊᓖᑦ ᒪᓕᒐᕋᓛᓕᐊᖑᓪᓗᑎᑦ ᒪᓕᒐᐅᑉ 

ᐃᓗᐊᓂ, ᑖᒃᑯᐊ ᖁᓖᑦ ᓯᕗᓪᓕᐅᖁᔭᐅᓯᒪᑦᑕᖅᑯᑦ, 

ᐊᒻᒪᓗ ᒫᓐᓇ ᑕᐃᒃᑯᐊ ᒪᓕᒐᕋᓛᑦ 

ᑎᑎᕋᖅᑕᐅᒋᐊᕐᖓᐸᓪᓕᐊᒻᒪᑕ 

ᐱᒋᐊᖅᓯᒪᓕᖅᑑᒐᓗᐊᑦ, ᒫᓐᓇ ᐅᑭᐅᖅ 

ᐱᒋᐊᓚᐅᖅᑐᖅ. ᐊᒻᒪ ᐊᐱᕐᖓᔅᓵᒧᑦ, ᐅᐱᕐᖔᒧᑦ 

2024-ᒧᑦ ᐱᓕᕆᐊᖑᓂᐊᖅᑐᐃᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᑐᓴᕈᒪᒐᒃᑯ ᐊᐱᕆᓐᖑᓱᑉᐸᖃ, ᑖᔅᓱᒪ 

ᐱᓕᕆᕕᐅᑉ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐸᕐᓇᐅᑎᖏᑦ ᐅᖃᖅᓯᒪᒻᒪᑦ ᒪᑉᐱᒐᖓ 15-ᖓᓂ 

ᑕᒪᒃᑯᐊ ᖃᐅᔨᒪᔨᑕᐸᓗᐃᑦ, ᐃᓱᒪᓕᕆᔩᑦ, 

ᐊᔪᓕᕈᑎᖃᖅᓯᒪᔪᓄᓪᓗ ᐱᓕᕆᔨᐅᔪᑦ 

ᐃᖅᑲᓇᐃᔮᖅᑖᖅᑎᑕᐅᖃᑦᑕᕐᓂᐊᖓᑕ ᓈᒻᒪᑦᑐᓂᒃ 

ᐃᓕᖅᑯᓯᕐᒧᑦ ᓈᒻᒪᓈᖅᓯᒪᒋᐊᖅᑐᓂᒃ 

ᐃᑲᔪᖃᑦᑕᕈᓐᓇᓂᐊᕐᖓᑕ ᓄᓇᕗᒻᒥ. 

ᖃᓄᐃᓕᖓᓕᖅᑲᓪᓕ ᓄᓇᓕᓐᓂ ᐃᓱᒪᓕᕆᔨᓂᒃ 

ᐃᖅᑲᓇᐃᔭᖅᑎᑖᕋᓱᐊᕐᓂᕆᓯᒪᔭᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐅᑕᖅᑭᒐᓛᑲᐃᓐᓇᕆᔅᓯ ᐅᕙᓂ 

ᕿᓂᑲᐃᓐᓇᕋᒃᑭᑦ. 

 

ᒪᒥᐊᓇᖅ, ᐃᒃᓯᕙᐅᑖᖅ, ᑕᐃᒃᑯᐊ 

ᖃᐅᔨᒪᔨᑕᐸᓗᓐᓂᒃ ᐱᓕᕆᔨᑖᕋᓱᓐᓂᕗᑦ 39-

ᖑᔪᐃᑦ ᐃᓱᒪᓕᕆᔩᑦ ᖃᐅᔨᒪᔨᑕᐸᓗᐃᑦ ᓄᓇᕗᒻᒥ, 

ᐊᒻᒪ 34-ᖑᓪᓗᑎᒃ ᑕᐃᒃᑯᐊ ᐃᓄᐃᑦ, ᐃᓅᓪᓗᑎᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅ ᐊᐱᖅᑯᑎᒐᓕ; ᑭᓱᓂᒃ ᓄᑖᓂᒃ 

ᐱᒋᐊᖅᑎᑦᑎᓂᐊᖅᑭᓯ ᐃᖅᑲᓇᐃᔭᖅᑎᑖᕋᓱᐊᕐᓗᓯ 

ᐃᓕᓴᑎᑦᑎᒐᓱᓪᓗᓯ ᐃᓱᒪᓕᕆᓂᕐᒧᑦ 

ᐃᑲᔪᖅᑎᐅᔪᓂᒃ ᐊᔪᓕᕈᑎᖅᓯᒪᔪᓂᒃ 

ᐃᑲᔪᖅᑎᐅᔪᓂᓪᓗ, ᐊᒻᒪᓗ ᓄᓇᓕᒻᒥ 

ᐃᑲᔪᖅᓰᔨᐅᔪᓂᒃ ᑕᐃᒃᑯᓄᖓ ᐃᓱᒪᒃᑯᑦ ᐊᒻᒪ 

ᐊᔪᓕᕈᑎᖃᖅᓯᒪᓪᓗᑎᒃ ᐃᑲᔪᖅᑕᐅᒋᐊᖃᖅᐸᑦᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᒪᒃᑯᐊ ᖃᐅᔨᒪᔨᑕᐸᓗᐃᑦ 

ᐱᓕᕆᓂᖏᑦ ᐋᖅᑭᑎᖅᑕᐅᓯᒪᒻᒪᑕ ᑎᓴᒪᐅᓪᓗᑎᒃ 

ᐃᖅᑲᓇᐃᔮᑦ ᐊᔾᔨᒌᓐᖏᑦᑐᑦ 

ᖃᐅᔨᒪᔨᑕᐸᓗᒻᒦᑦᑐᐃᑦ, ᐋᖅᑭᑎᖅᑕᐅᓯᒪᓪᓗᑎᓪᓗ 

ᐱᒋᐊᓕᕋᑖᕐᕕᒻᒥᒃ ᖁᒻᒧᐊᐸᓪᓕᐊᒍᓐᓇᖅᑐᑎᒃ 

ᐃᖅᑲᓇᐃᔮᖏᓐᓂᒃ ᒪᔪᕋᐅᑎᓐᖑᐊᑎᑐᑦ, ᐊᒻᒪ 

ᐊᖓᔪᖅᑳᕈᕈᓐᓇᒻᒪᕆᑦᑐᑎᓪᓗ. 

 

ᐸᕐᓇᐅᑎᕗᑦ ᐃᓐᓄᒐᓱᐊᕐᓗᒋᑦ ᑖᒃᑯᐊ 

ᑲᔪᓰᓐᓇᓂᐊᖅᑐᒍᑦ ᑮᓇᐅᔾᔭᔅᓵᖏᑦ, 

ᐊᑭᑦᑐᕋᐅᑎᒍᑎᔅᓴᑦᑎᐊᕙᐅᑎᒋᐊᕐᓗᒋᑦ, ᐊᒻᒪᑦᑕᐅᖅ 

ᐃᖅᑲᓇᐃᔭᕐᕕᖃᑦᑎᐊᖅᑎᒐᓱᓪᓗᒋᑦ ᐊᒻᒪ 

ᖃᐅᔨᒪᑦᑎᐊᕋᓱᓪᓗᑕ ᐃᖅᑲᓇᐃᔭᖅᑎᕗᑦ 

ᐱᓗᐊᖅᑐᒥᒃ ᐃᓱᓕᒪᓕᕆᔩᑦ ᐃᒻᒥᓂᒃ 

ᐱᓯᒪᑦᑎᑦᑎᐊᖃᑦᑕᕋᓗᐊᕐᒪᖔᑕ. ᑖᓐᓇ 

ᐃᖅᑲᓇᐃᔮᖓ ᐊᔅᓱᕈᕐᓇᖅᑐᐊᓘᔪᓐᓇᕐᖓᑦ 

ᐱᓕᕆᕕᒋᒋᐊᖓ, ᐃᖅᑲᓇᐃᔭᖅᑏᑦ ᐊᔅᓱᐊᓗᒃ 

ᐊᑦᑐᖅᑕᐅᖃᑦᑕᕈᓐᓇᕐᖓᑕ ᐱᓕᕆᐊᖏᓐᓄᑦ 

ᐅᖁᒪᐃᑦᑑᑎᐊᓘᔪᓄᑦ, ᐃᒻᒥᓂᒃ ᑕᐃᒫᒃ 

ᐃᖅᑲᓇᐃᔭᖅᑏᑦ ᐃᒻᒥᓂᒃ ᐃᑲᔪᖅᓯᑕᐅᒻᒪᖔᕐᒥᒃ 

ᖃᐅᔨᒪᖃᑦᑕᖁᔭᕗᑦ ᐃᑲᔪᖅᓯᑕᐅᒍᑎᔅᓴᖅᑕᖃᕐᖓᑦ. 

ᑕᕝᕙ ᑕᐃᒫᒃ ᐸᕐᓇᐅᑎᖃᖅᑐᒍᑦ ᐋᓐᓂᐊᕕᒻᒥ 

ᐃᖅᑲᓇᐃᔭᖅᑎᐅᒐᔭᖅᑎᐅᔪᓄᑦ ᖃᐅᔨᒪᔨᑕᐸᓘᔪᓄᑦ.  

 

ᓄᓇᕗᒻᒥ ᑕᒪᓐᓇ ᐱᓕᕆᐊᖑᑦᑎᐊᖅᑐᐊᓘᒻᒪᑦ 

ᑕᐃᒃᑯᓄᖓ ᐃᖅᑲᓇᐃᔭᖅᑎᑦᑎᓐᓄᑦ 

ᑕᐃᒪᐃᑦᑐᓕᕆᔨᐅᔪᓄᑦ ᖁᔭᓐᓇᒦᕈᒪᔭᒃᑲ 

ᐊᔅᓱᕈᖃᑦᑕᕐᖓᑕ, ᑕᑯᖃᑦᑕᕋᑦᑎᒍᑦ, 

ᐊᑦᑐᖅᓯᖃᑦᑕᕐᖓᑕ ᐱᐅᔪᒃᑯᑦ 

ᓄᓇᓕᓐᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᓅᒋᐊᖔᕐᓂᐊᕋᒪ, 

ᒪᑉᐱᒐᖓ 7 ᑕᑯᓐᓈᖅᑐᒋᑦ ᒥᔅᓴᐅᓴᐸᓗᑦᑐᒋᑦ $4.7 

ᒥᓕᐊᓐ ᐃᓕᔭᐅᓂᖓᑕ ᑮᓇᐅᔭᓂᒃ ᐃᑲᔫᑎᔅᓴᐅᔪᓂᒃ 

ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᐸᕐᓇᐅᑎᖓᓐᓄᑦ. ᐊᐱᕆᕗᖓᓕ ᖃᓄᕐᖑᑯᐊ 

ᑮᓇᐅᔭᑦ ᓯᐊᒻᒪᑎᖅᑕᐅᖃᑦᑕᖅᑲᑦ ᓄᓇᕗᓕᒫᒧᑦ? 

ᐊᒻᒪ ᖃᓄᕐᓗ ᒐᕙᒪᒃᑯᑦ ᖃᐅᔨᒪᒐᓱᐸᑉᐸᑦ 

ᐊᑑᑎᖃᑦᑎᐊᕋᓗᐊᕐᒪᖔᑕ ᐱᓕᕆᓂᐅᔪᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐃᓕᐅᖅᑲᐃᓂᖅ ᑖᒃᑯᓂᖓ ᑮᓇᐅᔭᑦ 

ᐅᖃᐅᓯᕆᓗᒍ ᑮᓇᐅᔭᓂᑦ ᐊᒡᒍᖅᑕᐅᖃᑦᑕᕐᖓᑕ, 

ᐃᓚᖏᑦ ᑐᔅᓯᕋᐅᑎᒃᑯᑦ ᐱᔭᔅᓴᐅᓪᓗᑎᒃ. 2023-24 

ᑮᓇᐅᔭᓕᕆᔾᔪᑎ ᐊᕐᕌᒍᐊᓄᑦ 99 ᐳᓴᓐ 

ᐃᓂᓪᓚᔅᓯᒪᓕᖅᑐᑦ. ᑕᐃᒪ ᑕᖅᑲᐅᖓ 

ᐱᒐᓱᐊᕈᒪᔪᓂᑦ ᑐᔅᓯᕋᓚᐅᖅᑐᑕ. ᑕᐃᒪ ᖃᓄᖅ 

ᑐᓂᐅᖅᑲᐃᕙᒻᒪᖔᑦᑕ.  

 

ᐅᖃᐅᓯᕆᓗᒍ ᖃᐅᔨᓴᒐᓱᓐᓂᕆᕙᑦᑕᕗᓪᓗ 

ᐊᑑᑎᖃᑦᑎᐊᕐᒪᖔᑕ. ᐱᓕᕆᔪᖃᕋᑖᓚᐅᖅᑐᖅ 

ᖃᐅᔨᓴᖅᑐᑎᒃ, ᖃᐅᔨᓴᕈᔪᑦᑐᑎᒃ, ᖃᓄᖅ ᑖᒃᑯᐊ 

ᑮᓇᐅᔭᑦ ᑐᕌᖅᑎᑎᐊᕐᓂᖅᓴᕆᒍᓐᓇᕐᒪᖔᑦᑎᒍ 

ᐊᑐᖅᑕᐅᑎᓪᓗᑎᒍᑦ. $3 ᒥᓕᐊᓐ 

ᐅᖓᑎᑦᑎᖓᓃᒻᒪᑕ. ᕿᒥᕐᕈᐊᓚᐅᖅᑕᕗᑦ 

ᐊᑐᐊᒐᖏᑦ, ᑮᓇᐅᔭᓄᓪᓗ ᑐᔅᓯᕋᐅᑏᑦ ᖃᓄᖅ 

ᑐᔅᓯᕋᕐᕕᐅᔪᓐᓇᕐᒪᖔᑕ ᕿᒥᕐᕈᓚᐅᕐᒥᔭᕗᑦ 

ᐊᓪᓚᕕᑦᑎᓐᓂ. ᑕᐃᒪᓕ ᓇᓗᓇᐃᖅᑕᐅᓯᒪᔪᓂᒃ 

ᐃᒻᒥᓃᖅᑕᐃᓕᒪᑎᑦᑎᓂᕐᒥᒃ ᐱᓕᕆᓂᐅᔪᓄᑦ 

ᑐᓂᓯᖔᖃᑦᑕᕐᓂᖅᓴᐅᒍᒪᓂᐊᕋᑦᑕ, ᓄᓇᓕᓐᓂ 

ᐱᒋᐊᖅᑎᑕᐅᓯᒪᔪᓄᓪᓗ, ᑕᐃᒃᑯᐊ ᑲᑐᔾᔨᖃᑎᒌᑦ 

ᓇᓗᓇᐃᖅᓯᓯᒪᑎᓪᓗᒋᑦ ᐊᔾᔨᒌᓐᖏᑦᑐᓂᒃ 

ᐸᕐᓇᐅᑎᑕᖃᕆᐊᖃᓕᕐᖓᑦ 

ᐃᒻᒥᓃᖅᑕᐃᓕᑎᑦᑎᓂᖅ ᐱᓪᓗᒍ. ᓄᓇᖅᑲᑎᖏᑦ 

ᐃᑲᔪᖅᑕᐅᑦᑎᐊᕐᓂᖅᓴᕈᒍᓐᓇᕐᓂᐊᖓᑕ. 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᒻᒪᑎᐊᖅᑐᓂᒃ ᕿᓂᕋᓗᐊᖅᑐᒍᑦ 

ᐱᓕᕆᔪᓐᓇᖅᑐᓂᒃ.  

 

ᐊᕗᖔᓘᕈᓐᓇᕋᓗᐊᖅᑐᖓ ᑕᕝᕗᖓ 

ᓄᖅᑲᑲᐃᓐᓇᓕᕐᓚᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᑐᐃᓐᓇᕐᓗᖓ ᑖᔅᓱᒪᓐᖓᔅᓴᐃᓐᓇᖅ, ᑖᓐᓇ 

ᐸᕐᓇᐅᑎ ᐅᖃᖅᓯᒪᕗᖅ ᒪᑉᐱᒐᖓᓂ 148 ᓄᑖᒥᒃ 

2023-2028 ᓄᓇᕗᒻᒥ ᐃᒻᒥᓃᖅᑕᐃᓕᓂᕐᒧᑦ 

ᐸᕐᓇᐅᑎ ᐱᐊᓂᒃᑕᐅᓇᔭᕐᓂᖓᓂᒃ, 

ᐱᐊᓂᒃᑕᐅᓯᒪᓕᕐᓂᖓᓂᒃ ᐅᖃᖃᑎᒌᒍᓐᓇᓕᖅᓱᑎᒃ 

ᐃᓚᐅᖃᑕᐅᔪᓄᑦ. ᖃᓄᖅ ᕿᒥᕐᕈᓂᖅᓴᓯᒪᕙᑦ 

ᑲᔪᓯᑦᓯᐊᓂᖓᓂᒃ, ᑲᔪᓯᑦᓯᐊᖏᓐᓂᖓᓂᓪᓘᓐᓃᑦ 

ᓯᕗᓂᐊᓂᒃ ᐃᒻᒥᓃᑦᑕᐃᓕᕐᓂᑦᒧ 

ᐸᕐᓇᐅᑎᓚᐅᖅᓯᒪᔪᖅ, ᐊᒻᒪᓗ ᑕᐃᒪᐃᑉᐸᑦ ᖃᓄᖅ 

ᐃᓱᒪᓕᐅᕈᑕᐅᓚᐅᖅᐸ ᓇᓪᓕᐊᒃ 

ᑲᔪᓰᓐᓇᕐᓂᐊᕐᖔᕐᒥᒃ ᐃᑲᔪᖅᓱᖅᑕᐅᓗᑎᒃ 

ᐃᒻᒥᓃᖅᑕᐃᓕᓂᕐᒧᑦ ᑐᕌᖓᔪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᓴᕕᑲᑖᖅ): ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᐃᒪ ᕿᒥᕐᕈᓂᖃᓚᐅᖅᓯᒪᒻᒪᑦ 

ᓯᕗᓂᐊᓂ ᐸᕐᓇᐅᑎᓚᐅᖅᓯᒪᔪᒥᒃ ᑖᓐᓇ 

ᑭᒃᑯᓕᒫᓄᑦ ᐊᑐᐃᓐᓇᐅᓪᓗᓂ ᑐᓴᕋᔅᓴᖅ ᐸᕐᓇᐅᑦ, 

ᑭᓱ ᑲᔪᓯᑦᓯᐊᓚᐅᖅᐸ, ᑲᔪᓯᑦᓯᐊᓚᐅᓐᖏᓚᕐᓘᓐᓃᑦ 

ᐊᑐᓕᖅᑎᑕᐅᓇᓱᑦᑐᓂᒃ.  

 

ᑖᓐᓇᓕ ᓄᑖᖅ ᐃᒻᒥᓃᖅᑕᐃᓕᓂᕐᒧᑦ ᐸᕐᓇᒍᑎᐅᔪᖅ 

ᖃᓄᖅᑑᕈᑎᑦᓴᐅᔪᖅ ᑕᐅᑐᒃᐸᓪᓕᐊᕗᒍᑦ ᐅᐱᕐᖔᖅ 

ᐱᔭᕇᖅᑕᐅᔪᒫᓂᕐᖓ ᐊᑐᐃᓐᓇᐅᓕᕐᓗᓂᓗ 

ᑭᒃᑯᓕᒫᓄᑦ. ᐱᑐᖄᓗᐃᓪᓕ ᓴᓂᐊᓂᑦ ᑖᓐᓇ ᓄᑖᖅ, 

ᑕᐅᑐᓐᓂᖅᓴᐅᓗᓂ ᐱᔭᑦᓴᖃᒐᓚᓪᓗᓂᓗ, ᑭᓯᐊᓂ 

ᖃᐅᔨᒪᔾᔪᑎᑦᓴᖃᕐᓂᐊᖅᓱᓂ. 

ᐊᒻᒪᓗ ᑭᐅᔪᓐᓇᕐᓂᖃᑦᑎᐊᕆᐊᖃᕋᔭᖅᓱᓂ ᑖᓐᓇᓗ 

ᐸᕐᓇᐅᑦ ᓇᓪᓕᐊᒃ ᑎᒥᐅᔪᑦ ᑭᐅᑦᓴᕆᐊᖃᕐᓂᐊᖅᐸᑦ 

ᑲᒪᒋᔭᑦᓴᖃᕋᔭᖅᐸᑦ. ᑖᓐᓇ 

ᐊᓯᔾᔨᕆᐊᖃᓚᐅᖅᓯᒪᓂᖓ ᐱᔾᔪᑎᒋᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓯᕗᓪᓕᐅᔾᔭᐅᓯᒪᔪᑦ ᐃᓚᖓᓐᓂᒃ 

ᐸᕐᓇᐅᑎᐅᔪᒥᒃ 2024-2025 

ᑭᖑᓪᓕᖅᐹᖅᓯᐅᓛᕐᓗᑎᒃ ᐃᓱᒪᓕᕆᓂᕐᒧᑦ, 

ᐅᐃᕆᓴᐅᑎᖃᖅᑐᓄᓪᓗ ᐸᕐᓇᐅᑦ. ᑭᓯᐊᓂ ᒪᑉᐱᒐᓂ 

148 ᐸᕐᓇᐅᑎᒥ ᐅᖃᖅᓯᒪᒻᒪᑦ ᓄᓇᓕᓐᓂ 

ᐅᖃᖃᖅᑎᒌᓐᓂᐅᔪᑦ ᐸᕐᓇᐅᑎ ᐱᓪᓗᒍ 

ᑭᖑᕙᕆᐊᖅᑕᐅᓯᒪᒻᒪᑦ, ᖃᖓᓕ ᓄᑖᖅ ᐸᕐᓇᐅᑎ 

ᐊᑐᐃᓐᓇᐅᓕᓛᖅᐸ ᑭᒃᑯᓕᒫᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᓐᓇ ᓄᑖᖅ ᐃᓱᒪᓕᕆᓂᕐᒧᑦ 

ᒪᓕᒐᐅᔪᒥᒃ ᒥᓂᔅᑕ ᐱᓕᕆᐊᔅᓴᖃᕐᒪᑦ 

ᐸᕐᓇᐅᑎᓕᐅᖃᑦᑕᕆᐊᖃᕐᓗᓂ ᒥᓂᔅᑕ.  

 

ᑭᖑᕙᕆᐊᖅᑕᐅᓯᒪᓂᖓᓕ ᐱᓪᓗᒍ ᓄᓇᓕᓐᓂ 

ᐅᖃᖃᑎᖃᖅᐸᓪᓕᐊᓂᖅ ᑕᐅᑐᑦᑕᕋᑦᑎᒍ, ᐊᒻᒪ 

ᐸᕐᓇᐅᑦ ᐱᒋᐊᒃᑲᓐᓂᕋᔭᕐᓗᒍ ᑭᖑᓂᐊᓂ. 

ᑭᖑᓂᒃᑲᓐᓂᒍᑦᑕᐅᖅ ᒪᓂᒪᑎᑦᑎᓕᕋᔭᖅᐳᑦ 

ᑎᓕᔭᐅᓯᒪᔪᓐᓇᖅᓯᓗᓂ ᐊᖏᕈᑎᑎᒍᑦ 

ᐊᑭᑦᑐᕋᐅᑎᔪᓐᓇᖅᓯᓗᓂ ᐱᓕᕆᐊᒃᓴᐅᔪᖅ ᑖᓐᓇ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓅᓱᒃᑐᑦ ᐱᓪᓗᒋᑦ ᓂᓪᓕᓚᐅᕐᓚᖓ. 

ᐃᓱᒫᓘᑕᐅᖃᑦᑕᖅᓯᒪᖕᒪᑦ ᐃᓱᒪᓕᕆᓂᕐᒧᑦ 

ᐱᑕᖃᓐᖏᓗᐊᕐᓂᖓ ᐃᓅᓱᒃᑐᓄᑦ ᑐᕌᖓᔪᒥᒃ. 

ᑕᕝᕙ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔮᒃᓴᕆᓪᓗᓂᐅᒃ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ. ᑕᒪᓐᓇ ᐃᓱᒪᓕᕆᓂᕐᒧᑦ 

ᖃᓄᐃᖏᑦᑎᐊᕐᓂᕐᒧᓪᓗ ᑐᕌᖓᔪᖅ ᐃᓕᓴᕐᕕᓕᒫᓂ. 

ᑖᒃᑯᐊ ᑐᑭᒧᐊᒍᑎᒃᓴᐃᑦ ᐱᐊᓂᒃᑕᐅᓂᐊᖅᑐᕆᔭᐅᔪᑦ 

ᒫᑦᓯ 2024-ᒥ, ᑕᖅᑭᕆᓛᖅᑕᑦᑎᓐᓂᐅᓕᕇᖅᑐᖅ. 

ᑕᕝᕙ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑐᑭᒧᐊᒍᑎᒃᓴᖏᑦ ᖃᖓ ᐊᑐᐃᓐᓇᐅᓕᓛᖅᐸᑦ? 

ᓇᓪᓕᐊᓪᓗ ᑎᒥᐅᔪᑦ ᑲᒪᓇᔭᖅᐸᑦ ᑕᒪᑦᓱᒥᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᓐᓇ ᐱᓕᕆᐊᒃᓴᖅ ᐱᓪᓗᒍ, 

ᐋᓐᓂᐊᖅᑐᓕᕆᔨᒃᑯᑎᒍᑦ ᐃᑲᔪᖅᑐᐃᕙᒃᐳᒍᑦ 

ᐃᓕᓐᓂᐊᖅᑐᓕᕆᓂᕐᒥᒃ, ᑐᑭᓯᔭᒃᑯᑦ, ᑖᓐᓇ 

ᑐᑭᒧᐊᒍᑕᐅᓂᐊᖅᑐᖅ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᖔᖅᖢᑕ 

ᑐᑭᓯᐅᒪᑦᑎᐊᖅᐳᒍᑦ ᐃᓱᒪᓕᕆᓂᒃᑯᑦ 

ᐃᑲᔪᖅᑐᐃᓂᖃᑦᑎᐊᕆᐊᖃᕋᑦᑕ ᑕᒪᐃᓐᓄᑦ 

ᐃᓅᓱᒃᐸᑕ, ᐃᓐᓇᐅᒃᐸᑕ, ᖃᔅᓯᑐᐃᓐᓇᕐᓂᒃ 

ᐅᑭᐅᖃᕋᓗᐊᖅᐸᑕ, ᓲᕐᓗ 

ᐃᑲᔪᖅᑐᐃᓂᖃᕐᓂᖅᓴᐅᒐᔭᖅᐸᖃᐃ 

ᐃᓕᓐᓂᐊᕐᕕᖕᓂᒃ.  

 

ᑐᓴᕈᒥᓇᖅᑐᒻᒪᕆᐅᕗᖅ ᑕᒪᓐᓇ ᐃᓱᒪᓕᕆᓂᖅ 

ᐱᓕᕆᐊᒃᓴᑐᐊᕆᖏᓐᓇᑦᑎᒍᑦ. ᐃᓘᓐᓇᓕᒫᖑᓪᓗᑕ 

(ᐊᑕᖏᖅᖢᑕ) ᑎᒍᒥᐊᕋᑦᑎᒍᑦ ᑕᒪᓐᓇ. ᐃᓚᒌᓄᑦ, 

ᐊᓯᖏᓐᓄᓪᓗ ᒐᕙᒪᒃᑯᑦ ᐱᓕᕆᕕᖏᓐᓄᑦ 

ᑎᒥᖁᑎᒋᔭᖏᓐᓄᓪᓗ, ᓄᓇᓕᖕᓂᓗ 

ᒐᕙᒪᕋᓛᖑᔪᓄᑦ. ᑭᓇᒥᐊᖅ 

ᐃᓚᐅᕕᖃᕈᒪᒐᔭᕐᓂᖅᐸᑦ ᐃᓱᒪᓕᕆᓂᕐᒥᒃ ᓄᓇᕗᒻᒥ 

ᐱᒻᒪᕆᐊᓘᓪᓗᓂ ᐱᓕᕆᐊᒃᓴᐅᖕᒪᑦ. 

(ᑐᓵᔨᑎᒎᕈᓐᓃᖅᑐ) ᒪ’ᓇ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᖑᓪᓕᖅᐹᕆᓂᐊᓕᖅᖢᒍ. ᑖᓐᓇ “ᐊᑏ 

ᐊᖑᑏᑦ” ᐱᓪᓗᒋᑦ, ᐱᓕᕆᐊᒃᓴᐅᓪᓗᓂ 

ᐱᒋᐊᖅᑎᑕᐅᓯᒪᓕᕐᒪᑦ ᑖᓐᓇ ᓄᓇᕗᒥ ᓄᓇᓕᖕᓂᑦ. 

ᑖᓐᓇ ᑲᔪᓯᑎᑕᐅᕙ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐋᒃᑲᐅᒃᐸᑦ, ᓇᓪᓕᐊᓐᓄᓪᓕ 

ᑕᐃᒪ ᑖᔅᓱᒥᖓ ᑲᒪᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᖑᓪᓕᖅᐹᕆᔭᕋ ᐊᐱᖅᑯᑎ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᒃᑯᓄᖓᓕ ᓄᓇᓕᖕᓅᖅᑕᕐᓂᖏᓐᓄᑦ, 

ᑲᒪᒋᔭᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ, ᐃᓚᒋᔭᐅᓪᓗᑎᒃ ᑖᒃᑯᐊ 

ᐃᓐᖏᖅᑎᐅᔪᑦ ᑕᑯᕋᓐᓈᖅᑕᐅᕙᒃᑐᓄᓪᓗ, 

ᖃᐅᔨᒪᔨᑕᕆᔭᐅᔪᓪᓗ ᐱᖃᑕᐅᔭᕆᐊᖃᕌᖓᑕ. 

ᑖᓐᓇᓕ ᐱᓕᕆᐊᖑᑦᓴᐃᓐᓇᕐᓂᖓ “ᐊᑏ ᐊᖑᑏᑦ” 

ᐱᒋᐊᕈᑎᐅᔪᒫᕐᓂᐊᓚᐅᖅᓯᒪᖕᒪᑦ ᓄᓇᓕᖕᓂ ᐊᑐᓂ 

ᖃᓄᐃᖏᑦᑎᐊᕐᓂᕐᒧᑦ ᑐᕌᒐᖃᕐᓂᕐᒥᒃ “ᐊᑏ 

ᐊᖑᑏᑦ” ᑖᒃᑯᐊᓗ ᓄᓇᓕᑦ ᐊᑐᓂ ᐊᖑᑎᓅᖓᔪᑦ 

ᖃᓄᐃᖏᑦᑎᐊᕐᓂᕐᒥᒃ 

ᓇᓛᒎᑦᑎᐊᕋᓱᒍᑎᒃᓴᖏᓐᓄᓗ, ᑕᐃᒪᐃᓕᖓᑎᓪᓗᒍ 

ᑕᑯᕙᓪᓕᐊᔭᕗᑦ ᓄᓇᓕᖕᓂ ᐊᐅᓚᔾᔭᒃᑕᐅᓯᒪᓪᓗᓂ 

ᑲᔪᓯᑎᑕᐅᕙᓪᓕᐊᓂᖓ, ᒪᑭᑉᐹᓪᓕᕐᓇᖅᑐᓪᓚᕆᒃ 

ᑕᑯᓪᓗᒋᑦ.  

 

ᑖᒃᑯᐊᓗ ᑮᓇᐅᔭᖃᖅᑎᑦᑎᔪᑦ ᐃᑲᔪᖅᓱᐃᓪᓗᑎᒃ 

ᑕᒪᔅᓱᒥᖓ ᑲᔪᓯᑎᑕᐅᕙᓪᓕᐊᓂᖓᓂᒃ, ᑎᒥᐅᔪᓂᒃ 

ᐃᑲᔪᖅᑐᐃᔅᓇᐃᓐᓇᖅᐸᒃᖢᑎᒃ ᐊᖑᑏᑦ 

ᑲᑐᔾᔨᖃᑎᒌᖏᓐᓂᒃ ᓄᓇᓕᖕᓂ. ᑖᒃᑯᐊ 

ᐃᑲᔪᖅᓱᐃᔪᑦ ᓄᓇᐃᑦ ᐊᕕᒃᑐᖅᓯᒪᓂᖏᓐᓂᒃ 

ᐅᑯᐊᖑᓪᓗᑎᒃ ᑭᕙᓪᓕᕐᒥ ᐳᓛᕐᕕᒃ ᑯᑉᓗ, 

ᕿᑎᕐᒥᐅᓂᓗ ᐃᓅᖃᑎᒌᑦ ᑎᒥᖁᑎᖏᑦ, ᐊᒻᒪᓗ 

ᐃᓵᒃᓯᒪᒋᑦ ᐃᓅᓯᕐᒥᒃ ᕿᑭᖅᑖᓗᖕᒥ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ 

ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑕᐅᓵᖅᑑᑉ ᐃᓚᖓ ᐊᐱᖅᑯᑎᒋᒃᑲᓐᓂᕈᒪᔭᕋ. 

ᑖᒃᑯᐊ “ᐊᑏ ᐊᖑᑏᑦ”  

ᐱᓕᕆᐊᖓ. ᑖᒃᑯᐊ ᓄᓇᓕᖕᓂ ᒪᒥᓴᐃᓂᕐᒧᑦ 

ᑐᕌᖓᔪᓂᒃ ᐱᓕᕆᖃᑦᑕᕐᓂᐊᖅᑎᓪᓗᒋᑦ, ᑖᒃᑯᐊ 

ᑮᓇᐅᔭᖃᖅᑎᑕᐅᒃᑲᓐᓂᖅᐹ ᐱᓕᕆᔪᒪᔭᖏᓐᓄᑦ 

ᑲᔪᓯᔾᔪᑎᒃᓴᖏᓐᓄᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᑐᖏᓕᕋ ᑭᐅᑎᑦᑑᓪᓗᐊᕐᓂᕈᖕᓂ, ᖁᕕᐊᓱᒐᔭᖅᑐᖓ. 

ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᓐᑦ. 

 

ᕼᐊᓐᑦ: ᖁᔭᓐᓇᒦᒃ, (ᑐᓵᔨᑎᒍᑦ) ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒪᓕᒐᓕᐅᖅᑎ ᐊᐱᕆᖕᒪᑦ. ᑖᒃᑯᓄᖓ 

ᐱᓕᕆᖃᑎᒋᔭᑦᑎᓐᓄᑦ, ᓇᓪᓕᐊᑐᐃᓐᓇᐅᒍᓗᐊᖅᐸᑦ, 

ᐱᕕᖃᓲᖑᖕᒪᑕ ᑮᓇᐅᔭᓂᒃ ᑐᐱᖅᓱᕆᐊᒃᓴᖅ 

ᐱᓕᕆᔾᔪᑎᒃᓴᖏᓐᓄᑦ, ᑖᒃᑯᐊᓗ ᑎᓕᐅᓲᕆᓪᓗᑎᒍᑦ 

ᓇᖕᒥᓂᖅ ᕿᓂᖃᑦᑕᖁᓪᓗᒋᑦ 

ᐱᓕᕆᖃᑎᒋᒃᑲᓐᓂᕈᓐᓇᖅᑕᖏᓐᓂᒃ ᓇᑭᑐᐃᓐᓇᖅ, 

ᒐᕙᒪᑐᖃᒃᑯᓐᓂᒃ ᐊᓯᖏᓐᓂᓗ 

ᐃᑲᔪᕋᓱᒃᑎᐅᕙᒃᑐᓂᒃ ᐃᓄᖕᓄᑦ ᐃᑲᔫᑕᐅᓇᓱᑎᓄᑦ 

ᐊᑐᐃᓐᓇᐅᑎᑕᐅᕙᒃᑐᓂᒃ, ᐱᓕᕆᔭᖏᓐᓄᑦ 

ᐊᕗᖓᒃᑲᓐᓃᕈᑎᒃᓴᖏᓐᓄᑦ ᐊᒻᒪᓗ 

ᐃᑲᔪᕈᑎᒃᓴᒃᑲᓐᓂᖏᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ 

ᑭᐅᒋᐊᕐᒪᑦ. ᑖᒃᑯᐊ ᐊᖑᑏᑦ, “ᐊᑏ ᐊᖑᑏᑦ” 

ᐱᒋᐊᖅᑎᑕᐅᑎᓪᓗᒋᑦ ᒐᕙᒪᒃᑯᓐᓂ 

ᐃᓱᒪᓇᕈᒥᓇᕋᓗᐊᕐᒪᑦ ᑖᒃᑯᐊ ᒐᕙᒪᒃᑯᑦ ᑖᒃᑯᓇᓂ 

ᑮᓇᐅᔭᓕᖅᓯᖅᑕᕐᓗᑎᒃ ᑖᒃᑯᐊ ᓄᓇᓕᖕᓂᒃ 

ᑲᔪᓯᑎᑕᐅᓗᓂ, ᖃᓄᐃᒻᒪᑭᐊᖅ ᑕᐃᒪᐃᑦᑑᓐᖏᓚᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᒃᑯᐊ ᐊᖑᑏᑦ ᑲᑐᔾᔨᖃᑎᒌᖏᑦ 

ᓄᓇᓕᖕᓂᑦ, ᑐᒃᓯᕋᕈᓐᓇᑦᑎᐊᖅᑐᑦ ᑮᓇᐅᔭᓂᒃ 

ᐅᕙᑦᑎᓐᓂᒃ, ᓇᓪᓕᐊᓐᓄᓪᓚᑦᑖᖅ 

ᑮᓇᐅᔭᖃᖅᑎᑦᑎᔾᔪᑎᐅᒐᔭᖅᑐᑦ ᐊᓯᑦᑎᓐᓂᒃ 

ᑐᒃᓯᕋᒃᑲᓐᓂᖅᑕᐃᓕᖏᑦᑐᑦ. (ᑐᓵᔨᑎᒎᕈᓐᓃᖅᑐᖅ)  

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᕐᓚᐅᔭᖓᓂᖃᐃ ᐊᕐᓇᓄᑦ ᐅᕝᕙᓘᓐᓃᑦ 

ᒪᒃᑯᒃᑐᓄᑦ ᓴᖅᑭᔮᖅᑐᖃᖅᐸ ᑕᐃᒪᐃᑦᑐᒥᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. ᐅᕝᕙᓘᕝᕙ 

ᓴᖅᑭᔮᖅᑐᖄᓂᒃᐸ? 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᐅᐃᒻᒪᒃᑎᑉᐸᒪ. 

 

>>ᐃᒡᓚᖅᑐᑦ 

 

ᑕᒪᓐᓇ ᐃᓱᒪᒋᔭᐅᓯᒪᔫᒐᓗᐊᖅ ᖃᓄᖅ ᒪᒃᑯᒃᑐᑦ 

ᖃᓄᒃᑲᓐᓂᖅ ᐃᑲᔪᖅᑑᓪᓗᐊᕐᒪᖔᑦᑎᒍᑦ ᐊᒻᒪ 

ᐊᕐᓇᑦ, ᖃᓄᒃᑲᓐᓂᖅ ᐃᑲᔪᖅᑑᓪᓗᐊᕐᒪᖔᑉᑎᒍᑦ 

ᐃᓱᒪᓕᕆᓂᐅᑉ ᒥᒃᓵᓄᑦ. ᑕᒻᓇ 

ᐃᖕᒥᓃᖅᑕᐃᓕᔪᓕᕆᓂᕐᒧᑦ ᐸᕐᓇᐅᒐᐅᑉ 

ᐃᓗᐊᓃᓚᐅᖅᑐᖅ ᐱᔭᒃᓴᑦ 

ᓇᓗᓇᐃᔭᖅᑕᐅᓐᓂᐊᖅᑎᓪᓗᒋᑦ ᑭᖑᓂᐊᒍᑦ 

ᑕᐃᑲᓐᖓᑦ ᓴᖅᑭᑦᑐᖅᑲᖅᓯᓐᓇᕆᐊᖃᕈᒫᖅᑐᖅ 

ᓄᑖᓂᒃ ᐱᔭᒃᓴᓂᑦ ᑖᒻᓇ ᐊᖅᑯᑎᒋᓗᒍ ᐱᓕᕆᐊᒃᓴᑦ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᑖᓐᓇ ᒥᓂᔅᑕ 

ᓇᓗᓇᐃᕋᖕᓂ. ᐊᒻᒪᓗ ᐅᓇ ᐊᐱᖅᑯᑎᒋᔪᒪᓕᕐᒥᔭᕋ 

ᐃᓱᒪᓕᕆᓂᐅᑉ ᐃᓗᐊᓃᖃᑕᐅᖕᒥᖕᒪᑦ, ᐃᓄᐃᑦ 

ᐃᓐᓇᐃᑦ ᐃᓄᓕᕆᓕᕌᖓᒥᒃ ᐋᖅᑭᒃᓯᖅᑰᔨᖃᑦᑕᕐᒪᑕ 

ᐅᐊᑦᑎᐊᖏᓐᓇᖅ ᑖᓐᓇ ᐊᑐᖅᑕᐅᖅᑲᐅᔪᖅ ᓲᕐᓗ, 

ᒪᒥᑎᑲᓴᒃᖢᒍ ᐱᓕᕆᐊᕆᒐᒥᔾᔪᒃ ᑖᓐᓇ. 

ᐃᓐᓇᐃᖅᑲᐃ ᐃᓱᒪᓕᕆᓂᐅᑉ ᐃᓗᐊᓄᑦ 

ᐸᕐᓇᐅᑕᐅᓯᒪᕙᑦ, ᖃᓄᖅ ᐃᓅᖃᑎᒥᓂᒃ 

ᐃᑲᔪᕈᓐᓇᕐᒪᖔᑕ, ᐃᓄᖕᓂᒃ ᐃᑲᔪᕈᓐᓇᕐᓂᖏᓐᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, 

ᑭᐅᒐᔮᕌᓪᓚᒡᓗᒍ ᑐᖏᓕᕐᒪ ᐃᓚᒋᐊᒃᑲᓐᓂᕐᓂᐊᕐᒪᒍ. 

 

(ᑐᓵᔨᑎᒍᑦ) ᑕᑯᔪᒪᑦᑎᐊᑐᐃᓐᓇᖅᑐᒍᑦ ᖃᓄᖅ 

ᐃᓐᓇᐃᑦ ᐃᓚᐅᑎᑕᐅᒃᑲᓐᓂᕈᓐᓇᕐᒪᖔᑕ 

ᐃᑲᔪᖅᑐᐃᔾᔪᑎᒋᕙᒃᑕᑦᑎᓐᓄᑦ, ᐆᒃᑑᑎᒋᓗᒍ 

ᒪᒥᓴᕐᓂᖅ ᐅᖃᖃᑎᒌᖕᓂᒃᑯᑦ, ᑖᓐᓇ ᐱᓕᕆᐊᖑᔪᖅ 

ᐃᓄᓕᕆᔩᑦ ᐃᓐᓇᐅᑎᐅᒍᑎᒃ ᐅᖓᓯᒃᑐᒥᒃ 

ᐃᑲᔪᖅᑐᐃᕙᒃᑯᑎᒃ ᐸᕐᓇᒃᐸᓪᓕᐊᓯᒪᓇᓱᒃᐳᒍᑦ 

ᖃᓄᒃᑲᓐᓂᖅ ᐃᓐᓇᐃᑦ ᐃᓚᓕᐅᑎᔪᓐᓇᕐᒪᖔᑦᑎᒍᑦ 

ᐃᒻᒪᖃ ᐅᖓᓯᒃᑐᒃᑯᑦ ᐃᓐᓇᕐᒥᒃ ᐃᓚᐅᔪᖃᕐᓗᓂ 

ᐃᓱᒪᓕᕆᓂᕐᒧᑦ ᑭᖒᒪᔭᐅᔪᒧᑦ ᑕᐃᒪᓐᓇᕈᓘᔭᖅ 

ᐃᑲᔪᕐᓂᖃᖅᑎᑦᑐᓐᓇᕐᓗᒋᑦ.  

 

ᑕᐃᒪᐃᑦᑐᒥᒃ ᐆᒃᑑᑎᒋᔭᓐᓂᒃ ᐊᒃᓱᕈᒐᓚᒃᓯᒪᖕᒥᒐᑦᑕ 

ᑭᓇ, ᑭᓇ ᐃᓐᓇᐅᔪᖅ ᐊᔪᓐᖏᓚᖅ ᐊᔪᖅᐸᓘᓐᓃᑦ 

ᑕᐃᒪᓐᓇ ᐃᓄᓕᕆᔪᓐᓇᖅᑐᖅ, ᑖᓐᓇ 

ᓱᖅᑯᐃᕆᐊᖃᕋᑦᑎᒍᑦ ᐱᔪᓐᓇᐅᑎᒥᒃ 

ᓚᐃᓴᓐᓯᑖᖅᑎᑦᑎᔨᖃᔾᔭᖏᒻᒪᑦ ᐃᓐᓇᕐᓄᑦ 

ᐊᔪᖏᑦᑐᒥᒃ ᓇᓗᓇᐃᖅᓯᔨᒥᒃ ᐊᔪᖅᑐᒥᓘᓐᓃᑦ. 

ᑖᓐᓇ ᐱᕙᓪᓕᐊᔾᔪᑎᒋᔪᒪᑦᑎᐊᖅᑕᕗᑦ ᑐᖏᓕᖕᒪᑦ 

ᐆᒃᑑᑎᒃᑲᓐᓂᐅᔪᓐᓇᖅᑐᒥᖃᐃ 

ᐅᖃᐅᓯᕆᒋᐊᒃᑲᓐᓂᕈᓐᓇᖅᑕᖓ, 

ᓂᓪᓕᖅᑎᑕᐅᔪᓐᓇᖅᐸᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᓐᑦ. 

 

ᕼᐊᓐᑦ: ᖁᔭᓐᓇᒦᒃ (ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᒃ 

ᒪᓕᒐᓕᐅᖅᑎ, ᒥᓂᔅᑕᐅᑉ ᐅᖃᐅᓯᖏᑦ 

ᐃᓚᔪᓐᓇᕋᔭᒃᑭᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᑐᓴᖅᓯᒪᔪᒍᑦ, 

ᓵᓐᖓᔭᕗᑦ, ᐊᒻᒪᓗ ᐃᓐᓇᐃᑦ ᐃᓕᖃᓯᐅᔾᔭᐅᓪᓗᑎᒃ 

ᐃᓱᒪᓕᕆᓂᖅ ᐱᔾᔪᑎᒋᓪᓗᒍ. ᑕᒪᑐᒪᓂ ᐊᕐᕌᒍᒥ 

ᐱᓕᕆᓂᑦᑎᓐᓂ ᐃᓚᒋᔭᐅᖃᑕᐅᖃᑦᑕᖅᓯᒪᔪᖓ 

ᐊᒻᒪᓗ ᐃᓐᓇᕐᓂᒃ ᑐᓵᖃᑦᑕᖅᖢᑕ, 

ᐅᖃᓪᓚᖃᑎᖃᖃᑦᑕᖅᖢᑕ ᐊᓯᖏᓐᓂᒡᓗ ᑕᐃᒃᑯᐊ 

ᐃᓚᒋᔭᐅᖃᑕᐅᓪᓗᑎᒃ ᐋᖅᑭᒃᓱᐃᕙᓪᓕᐊᒐᑦᑕ 

ᒪᒥᓴᐃᓂᐅᑉ ᒥᒃᓵᓄᑦ. ᐃᓐᓇᐅᑐᐃᓐᓇᕆᐊᓖᑦ 

ᐅᕝᕙᓘᓐᓃᑦ ᑕᐃᒃᑯᐊ ᓯᓚᑐᔪᑦ ᖃᐅᔨᒪᔭᐅᔪᓪᓗ 

ᓄᓇᒥᖕᓂᒃ ᐃᑲᔪᕈᓐᓇᕋᔭᖅᑐᓂᒃ 

ᑕᑎᒋᔭᐅᔪᓐᓇᖅᑐᓂᒃ ᐊᒻᒪᓗ ᐃᓄᒃᑎᑑᓕᕆᓂᖅ 

ᑐᓵᔨᐅᓂᕐᓗ ᑕᒪᓐᓇ ᐃᓚᒋᔭᐅᖃᑕᐅᓪᓗᓂ, 

ᒪᒥᓴᕐᓂᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᐃᓐᓇᐃᑦ 

ᐊᔪᖏᓪᓚᑦᑖᕐᓂᖏᑦ ᐱᑕᖃᕐᒪᑦ ᓱᓕ, 

ᓄᖑᖏᓐᓂᖏᓐᓂ ᐃᓅᓯᓕᕆᓂᐅᑉ ᒥᒃᓵᓄᑦ 

ᐃᖅᑲᓇᐃᔭᖅᑎᑖᕈᓐᓇᖅᐸᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᓂᖓ 

ᐊᕝᕗᕈᓐᓇᖅᑐᓂᒃ ᖃᓄᖅ ᐃᓄᖕᓄᑦ 

ᐃᑲᔫᑎᖃᕈᓐᓇᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᓐᑦ 

 

ᕼᐊᓐᑦ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᒃ 

ᑖᓐᓇ ᐊᐱᖅᑯᑎᒋᒃᑲᓐᓂᕋᖕᓂ. ᑕᐃᒪᓐᓇ 

ᐱᓇᓱᒃᑐᒍᑦ ᐃᓐᓇᐃᑦ ᖃᐅᔨᒪᑦᑎᐊᕐᒪᑕ ᐃᓄᐃᑦ 

ᐱᐅᓯᖓᓐᓂᒃ 

ᒪᓕᒃᖢᑎᒃ. ᖃᓪᓗᓈᓪᓕ ᐱᐅᓯᖓ ᐊᓯᔾᔨᒋᖏᒻᒪᒍ. 

ᑖᒃᑯᐊ ᒪᕐᕉᒃ ᑲᑎᑉᐸᑎᒃ ᐊᒃᓱᐊᓗᒃ 

ᐃᑲᔫᑎᒃᑲᓐᓂᕈᓐᓇᕋᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒥᖓ 

ᐱᔾᔪᑎᖃᖅᖢᖓ ᐊᐱᖅᑯᑎᒋᓗᐊᖅᑕᕋ ᑖᒃᑯᐊ, 

ᓇᖕᒥᓂᕐᓗ ᑕᑯᓯᒪᓪᓗᖓ ᐃᓄᓕᕆᔭᐅᔪᖅ ᑖᓐᓇ 

ᐅᐊᑦᑎᐊᖅ ᐊᔪᕐᓇᖅᑲᐅᔪᖅ, ᓴᐃᒪᑦᑎᐊᓕᖅᖢᓂ 

ᑕᒡᕙᓂ ᐃᒡᓗᒥ ᐊᓂᔪᖅ. 

ᑕᐃᒪᐃᑦᑐᖅᑕᖃᐅᔪᓐᓇᕋᓗᐊᕐᒪᑦ ᐃᓱᒪᓕᓂᕐᒥᒃ, 

ᐃᓄᐃᑦ ᑕᐃᒪᓐᓇᑎᒋ ᐊᔪᓐᖏᑎᒋᒐᓗᐊᕐᒪᑕ. ᑖᓐᓇ 

ᑐᐊᕕᕆᔭᐅᒃᑲᓐᓂᖁᒐᓗᐊᖅᖢᒍ. ᑖᓐᓇ 

ᐅᖃᐅᓯᒃᓴᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓂᑉᓕᕈᐊᕐᓂᕈᕕᑦ 

ᐅᖃᐅᓯᒃᓴᒧᑦ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᐊᖏᖃᑎᒋᖦᖢᒍ ᒪᓕᒐᓕᐅᖅᑎ ᑖᑉᑯᓂᖓ 

ᑮᓇᐅᔭᖃᖅᑎᑦᓯᑉᑕᕋᑉᑕ ᐊᑎᖃᖅᑎᑕᐅᓯᒪᔪᖅ 

“ᐅᐱᒋᕙᑉᓯ” ᐅᐊᑦᓯᐊᖅ ᐅᖃᐅᓯᕆᓚᐅᒐᖅᐳᑦ, 

ᑖᑉᑯᐊ ᓄᓇᓖᑦ ᐃᓚᖏᑦ ᑕᑯᑉᓗᒋᑦ 

ᑐᒃᓯᕋᖅᑕᖅᓯᒪᖕᒪᑦ ᐊᒻᒪᓗ 

ᑮᓇᐅᔭᖃᖅᑎᑕᐅᑦᑕᖅᓯᒪᖕᒪᑕ ᑖᒃᑯᓇᓂ 

ᐃᓄᑐᖃᐅᔪᓂᒃ ᐱᓕᕆᖃᑎᖃᖅᑑᓪᓗᐊᖅᑐᓂᒃ 

ᐅᕝᕙᓘᓐᓃᑦ ᒪᒃᑯᒃᑐᑦ ᐃᓐᓇᐃᓪᓗ 

ᑲᑎᑦᑕᖅᑑᓪᓗᐊᕐᓂᐊᖁᑉᓗᒋᑦ. ᑕᒪᒃᑯᐊ 

ᐱᓕᕆᐊᖑᒑᖓᑕ ᓄᓇᓖᑦ ᐊᔾᔨᒌᓐᖏᑦᑐᓂᑦ 

ᐃᑲᔪᖅᑐᖅᑕᕋᑉᑎᒍᑦ ᐃᓚᖓᒍᑦ 

ᑮᓇᐅᔭᖃᖅᑎᑦᑕᕋᑉᑎᒍᑦ 

ᑲᔪᓯᑦᓯᐊᖁᓇᖅᑕᖅᑑᒐᓗᐃᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ)  

ᐅᓐᓄᓴᒃᑯᑦ, ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ.  

 

ᑕᐃᒃᑯᐊ ᑎᑭᓵᕆᔭᐅᖃᑦᑕᖅᑐᑦ ᐋᓐᓂᐊᓯᐅᖅᑏᑦ 

ᑐᐊᕕᕐᓇᖅᑐᓕᕆᔩᓪᓗ ᓂᓪᓕᐅᑎᒋᔭᐅᖅᑲᐅᖕᒪᑕ 

ᐅᐊᑦᑎᐊᖅ ᐅᐊᑦᑎᐊᒃᑲᓐᓂᖅ. ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᖃᐅᔨᒪᔪᒃᓴᐅᕗᑦ ᐊᒻᒪᓗ ᐆᑦᑑᑎᒋᓂᐊᖅᖢᒍ 

ᖃᒪᓂ’ᑐᐊᖅ. 

ᒫᑦᓯᓕᒫᖅ ᑎᑭᓵᕆᔭᐅᖃᑦᑕᖅᑐᓂᒃ 

ᐋᓐᓂᐊᓯᐅᖅᑎᓂᒃ ᑐᐊᕕᕐᓇᖅᑐᓕᕆᔨᓂᒡᓗ 

ᑕᐃᒫᑐᐃᓐᓇᖅᑕᐅᖅ ᐊᑐᕐᓂᐊᕋᑦᑕ ᔫᓐᒥᓗ 

ᔪᓚᐃᒥᓘᔪᒃᓴᐅᔪᖅ. ᑭᓇ 

ᐃᓱᒪᓕᐅᖅᑎᒋᔭᐅᖃᑦᑕᖅᐸ ᑕᐃᒃᑯᐊ 

ᐋᓐᓂᐊᓯᐅᖅᑏᑦ ᓇᒧᓐᖓᐅᓂᐊᕐᒪᖔᖏᑦ?  

 

ᓇᓗᓇᐃᔭᒐᓛᖅᑲᐅᒐᕕᑦ ᑕᐃᒃᑯᐊᓴᐃᓐᓇᐃᑦ 

ᓄᓇᓕᖕᒧᑦ ᐅᑎᖅᑎᑕᐅᖃᑦᑕᕐᓗᑎᒃ 

ᖃᐅᔨᒪᓕᕐᓂᐊᕐᒪᑕ ᐃᓅᓕᓴᐃᖃᑦᑕᖅᑕᒥᖕᓂᒃ 

ᐃᓅᓕᓴᐃᔨᒥᓂᒡᓗ. ᑭᓇᒃᑯᓂᒃᑯᐊ 

ᐃᓱᒪᓕᐅᖅᑎᒋᔭᐅᖃᑦᑕᖅᑐᑦ ᑕᐃᒃᑯᐊ 

ᑎᑭᓵᕆᔭᐅᖃᑦᑕᖅᑐᑦ ᐋᓐᓂᐊᓯᐅᖅᑏᑦ 

ᑐᐊᕕᕐᓇᖅᑐᓕᕆᔩᓪᓗ ᓇᒧᓐᖓᐅᓂᐊᕐᒪᖔᖏᑦ? 

ᓇᒧᑦ ᐃᖅᑲᓇᐃᔮᕆᓂᐊᕐᒪᖔᖅ. ᖃᓄᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑰᕚᑦ ᐅᕝᕙᓘᓐᓃᑦ 

ᑕᐃᒃᑯᐊ ᐋᓐᓂᐊᓯᐅᖅᑎᓄᑦ ᑲᒪᔨᐅᖃᑦᑕᖅᑐᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐃᖅᑲᓇᐃᔭᖅᑏᑦ 

ᓇᒧᓐᖓᖅᑎᑕᐅᖃᑦᑕᕐᒪᖔᖏᑦ ᐱᔾᔪᑎᒋᓪᓗᒋᑦ 

ᐅᕙᒍᑦ ᐱᓕᕆᕕᐅᔪᒍᑦ 

ᐃᓱᒪᓕᐅᖅᑎᒋᔭᐅᖃᑦᑕᖅᑐᒍᑦ. 

ᐋᓐᓂᐊᖃᕐᓇᓐᖏᑦᑐᓕᕆᔩᑦ ᐱᔾᔪᑎᒋᓪᓗᒋᑦ ᐊᒻᒪᓗ 

ᐱᔭᕐᓂᕈᓐᓃᓲᖅ ᕿᓚᒥᕈᓗᒃ ᑕᐃᑲᓃᖃᑦᑕᕐᒪᑕ 

ᐃᓛᓐᓂᒃᑯᓪᓗ ᒪᑐᓯᒪᔭᕆᐊᖃᖅᐸᒃᖢᑎᒃ 

ᑐᐊᕕᕐᓇᖅᑐᓕᕆᑐᐃᓐᓇᑦᑎᐊᒻᒪᕆᒃᖢᑎᒡᓘᓐᓃᑦ. 

ᑕᐃᒪ ᐱᔨᑦᑎᕈᑎᓂᒃ 

ᐊᑐᐃᓐᓇᕈᖅᑎᑦᑎᔪᒪᖃᑦᑕᖅᑐᒍᑦ ᓄᓇᕗᒻᒥᐅᓄᑦ.  

 

ᐃᖅᑲᓇᐃᔭᖅᑏᑦ ᐅᐸᒃᓯᒪᔭᕕᓂᓐᖏᖕᓄᑦ 

ᐅᑎᖅᑎᓐᓇᓱᖃᑦᑕᖅᑕᕗᑦ. 

ᐊᑲᐅᓐᖏᓕᐅᕈᑎᒋᔭᐅᓕᖃᑦᑕᕐᒪᑦ ᑕᑯᓚᐅᖅᓯᒪᓇᓂ 

ᐊᒡᓚᒥᒃ ᑎᑭᑦᑐᖃᖅᑎᓪᓗᒍ. ᑕᐃᒪᓐᓇᐃᑦᑑᓂᖓᓄᑦ 

ᑕᐃᓐᓇᓴᐃᓐᓇᖅ ᓄᓇᓕᖕᒧᑦ ᐅᐸᒃᓯᒪᕙᒌᖅᑕᖓᓄᑦ 

ᐅᐸᖃᑦᑕᖅᓯᒪᔭᖓᓄᑦ ᐊᐅᓪᓚᖅᑎᓐᓇᓱᖃᑦᑕᖅᑕᕗᑦ. 

(ᑐᓵᔨᑎᒎᕈᓐᓃᖅᑐᖅ). ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᑖᓐᓇ ᐊᐱᖅᑯᑎᒋᕙᕋ 

ᐃᓱᒪᓕᕆᔨᐅᔪᖅ ᖃᒪᓂ’ᑐᐊᕐᒥ ᑲᑎᖃᑎᒋᓚᐅᕋᒃᑯ. 

ᑖᒃᑯᐊ ᑎᑎᕋᕐᕕᖏᑦ ᐅᐸᖃᑦᑕᕋᒃᑭᑦ  

ᐊᖏᕐᕋᐅᓕᒑᔪᒥᒃ ᐋᓐᓂᐊᓯᐅᖅᑎᒥᒃ ᑕᑯᓚᐅᕋᒪ 

ᓄᓇᕗᒻᒧᒡᒎᖅ ᐅᑎᕐᓂᐊᖅᑐᖅ ᑕᖅᑭᓪᓗᐊᖅ 

ᑐᖔᓂᓘᓐᓃᑦ. ᐊᒻᒪᓗ ᖃᐅᔨᒪᓪᓗᖓ ᐃᓱᒪᓕᕆᔨ 

ᑖᓐᓇ ᐊᐱᕆᓪᓗᒍ ᓇᒧᓐᖓᐅᓂᐊᖅᐱᑦ ᐅᑎᕈᕕᑦ? 

ᓇᓗᔪᕉᖅ, ᓇᓗᓂᕋᓚᐅᖅᓯᒪᔪᖅ. 

 

ᑕᒪᓐᓇ ᐃᓱᒫᓘᑎᓐᓇᖅᑐᖅ ᓇᒧᓐᖓᐅᓂᐊᕐᒪᖔᖏᑦ 

ᑕᐃᒃᑯᐊ ᐋᓐᓂᐊᓯᐅᖅᑏᑦ ᓇᓗᖃᑦᑕᕐᒪᑕ. ᐄ, 

ᑕᒪᒃᑯᐊᕈᓘᔭᐃᑦ ᐋᖅᑭᒃᓱᖅᓯᒪᓇᓱᖃᑦᑕᕋᒃᓯᐅᒃ 

ᖁᔭᓐᓇᒦᖑᒐᓗᐊᖅ ᑭᓯᐊᓂ ᐱᑐᐃᓐᓇᐅᓐᖏᒻᒪᑕ 

ᑖᒃᑯᐊ ᐃᖅᑲᓇᐃᔮᑦ. ᓄᓇᕗᒻᒧᐊᕌᖓᒥᒃ ᐊᓯᐊᓄᑦ 

ᐊᓯᐊᓅᖅᑕᐅᒍᓂ ᓄᑖᑦᑎᐊᒻᒪᕆᖕᓂᒃ 

ᐃᓅᓕᓴᖅᑕᐅᔭᕆᐊᓕᖕᓂᒃ ᑕᑯᑲᑕᖃᑦᑕᓕᕐᒪᑕ. 

ᐱᐅᓂᖅᓴᐅᒐᔭᖅᑐᖅ ᑕᐃᒃᑯᐊᓴᐃᓐᓇᑦ 

ᐅᑎᖅᑎᑕᐅᖃᑦᑕᕐᓗᒋᑦ. ᑕᒪᓐᓇ ᐱᔾᔪᑎᒋᓪᓗᒍ 

ᐊᐱᖅᑯᑎᒋᓕᖅᑲᐅᔭᕋ.  

 

ᓇᓗᓇᐃᔭᐃᒃᑲᓐᓂᕈᓐᓇᖅᐲᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᔾᔨᒌᑦᑎᑎᔾᔫᒥᓂᐊᖅᐳᑦ? ᓲᕐᓗᖃᐃ ᐊᕐᕌᒍ 

ᐊᒡᒋᖅᑐᖅ ᑕᑯᓐᓇᕐᓗᒍ. ᑎᑭᓵᕆᔭᐅᔪᑦ 

ᑐᐊᕕᕐᓇᖅᑐᓕᕆᔩᑦ ᐋᓐᓂᐊᓯᐅᖅᑏᑦ 

ᖃᐅᔨᒪᒐᔅᓯ ᑭᒃᑯᑦ ᐃᒪᐃᑦᑐᒥᒃ 

ᐋᓐᓂᐊᓯᐅᖅᑎᖃᕆᐊᖃᕐᒪᖔᑦ. ᒥᓂᔅᑕᖃᐃ ᑕᒪᑐᒪᑉ 

ᒥᒃᓵᓄᑦ ᐅᓂᒃᑳᒃᑲᓐᓂᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ (ᑐᓵᔨᑎᒍᑦ) ᐄ, ᑖᓐᓇ 

ᒥᓂᔅᑕᕆᔭᐅᔪᖅ ᑕᒪᑐᒥᖓ 

ᐅᖃᐅᓯᖃᖅᑲᐅᔫᒐᓗᐊᖅ, ᑭᓯᐊᓂ  

ᐃᓚᒃᑲᓐᓂᐊᕐᔪᒍᓐᓇᖅᑭᐅᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐱᓪᓗᐊᑕᐅᓂᖓ 

ᐊᓂᒍᖅᑎᑦᑎᓂᐊᕐᓗᓂ ᐊᑕᐅᓰᓐᓇᓕᓂᖅᓴᓂᒃ 

ᐃᖅᑲᓇᐃᔭᖅᑎᓂᒃ ᒥᑭᒡᓕᒋᐊᖅᑎᑦᑎᓗᓂᓗ 

ᐱᑕᖃᓐᖏᓐᓂᕆᔭᖏᓐᓂᒃ ᑲᒪᒋᔭᖃᖅᐸᖕᓂᕐᒧᑦ 

ᐱᑎᑦᑎᕙᒃᑐᑦ ᐃᓗᐊᖅᓴᖅᑕᐅᔪᓪᓗ 

ᐃᖅᑲᓇᐃᔭᖅᑎᑦᑎᓕᕐᓗᑎᒃ 

ᐃᖅᑲᓇᐃᔭᐃᓐᓇᕐᓂᐊᖅᑐᓂᒃ ᓄᓇᕘᓕᒫᒥ. ᑕᒪᓐᓇ 

ᓂᕆᐅᒋᑦᑎᐊᖅᐸᕗᑦ ᐃᖅᑲᓇᐃᔭᖅᑎᑎᒍᑦ.  

 

ᐊᖏᖅᓯᒪᕗᒍᑦ ᐱᓇᓱᐊᖅᑐᑕ ᑐᑭᓯᓇᓱᐊᖅᑐᑕ 

ᐋᓐᓂᐊᓯᐅᖅᑎᓂᑦ ᐱᔭᐅᔪᒪᔪᓂᑦ ᐊᓯᖏᓐᓂᓪᓗ 

ᐃᖅᑲᓇᐃᔭᖅᑎᓂᑦ. ᑖᒃᑯᐊ ᒪᓕᒃᖢᒋᑦ, 

ᐱᓕᕆᕙᓪᓕᐊᕗᒍᑦ ᐱᔭᕆᐊᖃᖅᑕᖏᑦ 

ᐱᓕᕆᐊᕆᔪᒪᓪᓗᒋᑦ ᐊᑐᐃᓐᓇᐅᑎᑦᑎᓪᓗᑕ 

ᐊᓯᔾᔨᒐᒃᓴᐅᓂᖅᓴᓂᒃ 

ᐃᖅᑲᓇᐃᔭᕐᕕᒋᖃᑦᑕᕐᓂᐊᖅᑕᖏᓐᓂᒃ, ᐱᔪᒪᒃᐸᑕ, 

ᐊᒻᒪ ᐃᓕᓐᓂᐊᖅᑎᑦᑎᒃᑲᓐᓂᖅᐸᒡᓗᑎᒃ. 

ᐃᑲᔪᖅᑐᐃᓂᓯᓐᓄᑦ ᑕᕝᕙᓂ ᒪᓕᒐᓕᐅᕐᕕᖕᒥ, 

ᐃᓗᐊᖅᓴᐃᓂᕐᒧᑦ ᐊᑐᖅᑕᐅᔪᓐᓇᖅᑐᑦ 

ᐊᖏᒡᓕᒋᐊᖅᓯᒪᓕᖅᐳᑦ ᑕᐃᒪᐃᔾᔪᑎᖃᖅᖢᑎᒃ 

ᑭᖑᓂᑦᑎᓐᓂ ᑮᓇᐅᔭᖁᑎᒋᔭᐅᓂᐊᖅᑐᓄᑦ 

ᓴᓂᕐᕙᒃᑕᐅᓚᐅᖅᓯᒪᔪᓄᑦ, ᑭᐅᓯᕙᓪᓕᐊᒋᓪᓗᑕᓗ 

ᐃᓱᒪᒋᔭᒃᓴᒥᒃ ᐃᖅᑲᓇᐃᔭᖅᑏᑦ 

ᐃᒡᓗᖃᖅᑎᑕᐅᕙᖕᓂᖏᓐᓄᑦ ᐱᓕᕆᖃᑎᒋᓪᓗᒋᑦ 

ᓇᓗᓐᖏᑦᑎᐊᕈᒪᓂᕐᒧᑦ ᑕᒪᓐᓇ ᓈᒻᒪᒃᑲᓗᐊᕐᒪᖔᑦ 

ᓈᒻᒪᒃᑲᓗᐊᕐᒪᖔᑦ ᓈᒻᒪᒃᑲᓗᐊᕐᒪᖔᑦᓗ. ᑕᒪᓐᓇ 

ᐊᒃᓱᕈᕐᓇᕈᓐᓇᖅᑐᖅ ᐃᓐᓄᐃᓇᓱᒃᑎᓪᓗᑕ 

ᐃᖅᑲᓇᐃᔮᒃᓴᓂᒃ, ᑕᑯᕙᒃᖢᑕᓗ ᐊᖏᔪᒻᒪᕆᖕᓂᒃ 

ᐱᐅᓯᒋᐊᕈᑎᒃᓴᓂᒃ ᐊᒻᒪ ᑐᑭᖃᑦᑎᐊᖅᑐᓂᒃ 

ᐊᒃᑐᐃᔪᓂᒃ ᑕᒪᑐᒧᖓ. 

 

ᑖᒃᑯᐊ ᐋᓐᓂᐊᓯᐅᖅᑏᑦ 

ᐱᓕᕆᖃᑎᒋᖃᑦᑕᕐᓂᐊᖅᑕᕗᑦ ᑕᒪᒃᑯᐊ 

ᐊᔾᔨᒌᔾᔫᒥᖁᓪᓗᒋᑦ ᐊᒻᒪᓗ ᑕᐃᒃᑯᐊ 

ᑳᓐᑐᕌᖃᖅᑎᐅᔪᑦ. ᑭᓯᐊᓂᓕ, ᑭᖑᓂᐊᒍᑦ, 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓪᓚᕆᒍᓐᓇᖏᑦᑐᒍᑦ ᐱᓕᕆᐊᒃᓴᐅᔪᓂᒃ 

ᐄᔭᒐᕐᓂᒃ. ᑕᒪᓐᓇ ᐱᓕᕆᖃᑎᒋᔪᓐᓇᖅᑕᕗᑦ 

ᑲᒻᐸᓂᐅᔪᒥᒃ, ᑭᓯᐊᓂᓕ ᓇᒻᒥᓂᖅ 

ᐃᓪᓗᑖᖅᑎᑦᑎᓂᕐᒧᑦ ᐊᒃᓱᕈᕈᑎᖃᕐᒪᑕ 

ᐃᖅᑲᓇᐃᔭᖅᑎᒥᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕ. ᐄ, ᑕᒪᓐᓇ 

ᐃᖢᕐᕆᔮᕈᑎᒋᓐᖏᑕᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑎᓕᓯᔪᓐᓇᖅᑐᒃᓴᐅᕗᑦ ᓇᓕᐊᖕᓄᐊᕐᓂᐊᕐᒪᖔᖅ 

ᑕᐃᓐᓇ ᐋᓐᓂᐊᓯᐅᖅᑎ. ᑕᐃᒫᒃ ᐅᖃᖅᐲᑦ ᑖᒃᑯᐊ 

ᑎᒥᐅᔪᑦ ᐊᑦᑐᐃᓂᖃᖅᑐᒻᒪᕆᐅᒻᒪᑕ 

ᐊᐅᓪᓚᖃᑦᑕᖅᑐᓄᑦ ᐋᓐᓂᐊᓯᐅᖅᑎᖏᓐᓄᑦ? 

ᐆᑦᑑᑎᒋᓗᒍ, ᑎᑭᑎᑕᐅᓯᒪᔪᖅ ᐋᓐᓂᐊᓯᐅᖅᑎ 

ᓄᓇᕗᒻᒨᖅᓯᒪᑉᐸᑦ ᒪᕐᕉᓐᓂᒃ ᐊᕐᕌᒎᓐᓂᒃ ᐊᒻᒪᓗ 

ᖃᐅᔨᒪᓪᓗᓂ ᑭᕙᓪᓕᕐᒥᒃ, ᑭᓯᐊᓂᓕ ᑎᒥᐅᔪᖅ 

ᐃᓱᒪᓕᐅᑲᓪᓚᑉᐸᑦ, “ᐋᒡᒐ, ᐊᐅᓚᖅᑎᖔᕐᓂᐊᖅᑕᕗᑦ 

ᕿᑭᖅᑖᓗᒻᒧᑦ." ᑕᐃᒫᒃ ᒥᓂᔅᑕ ᐅᖃᖅᐹ? ᑖᓐᓇ 

ᑎᒥᐅᔪᖅ ᓇᓗᓇᐃᖅᓯᖃᑦᑕᕐᓗᓂ ᓇᒧᑦ 

ᐊᐅᓪᓚᕐᓂᐊᕐᒪᖔᑕ, ᑖᒃᑯᐊᖑᒐᓗᐊᖅᑎᓪᓗᒋᑦ 

ᑮᓇᐅᔭᖃᑦᑎᑕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑐᑭᓯᐅᒪᓂᕋ ᒪᓕᒃᖢᒍ ᖃᓄᖅ ᑖᒃᑯᐊ 

ᑳᓐᑐᕌᒃᑦ ᐊᐅᓚᖃᑦᑕᕐᒪᖔᖏᑦ ᓲᕐᓗ 

ᑐᐊᕕᕐᓇᖅᑐᓕᕆᔨᒥᒃ ᐃᑯᓐᖓᖁᔨᐅᖦᖤᕈᑦᑕ ᐃᒪᓐᓇ 

ᐊᑯᓂᐅᑎᒋᓂᐊᕐᓗᓂ. ᑭᓯᐊᓂ, ᑳᓐᑐᕌᒃᑦ ᐃᓚᒋᖕᒪᒍ 

ᑖᒃᑯᐊ ᑲᒻᐸᓂᐅᔪᑦ ᑎᓕᔪᓐᓇᓐᖏᑕᕗᑦ, 

“ᐅᕗᓐᖓᕆᐊᓕᒃ; ᐃᓐᓇ ᑐᐊᕕᕐᓇᖅᑐᓕᕆᔨ 

ᑕᐃᑲᓃᓚᐅᖅᓯᒪᖕᒪᑦ ᐊᕐᕌᓂ.” 

ᐄ, ᐃᖅᑲᓇᐃᔭᖃᑎᒋᔪᓐᓇᖅᑕᕗᑦ 

ᐊᔾᔨᒌᑦᑎᑕᐅᔾᔫᒥᖃᑦᑕᕐᓗᑎᒃ 

ᓇᒧᓐᖓᖅᑎᑕᐅᖃᑦᑕᕐᓂᖏᑦ.  

 

ᑕᒪᓐᓇ ᑕᑯᔪᒪᕙᕗᑦ, ᑭᓯᐊᓂ ᑐᑭᓯᐅᒪᔭᒃᑯᑦ 

ᑳᓐᑐᕌᒥᑦ ᑲᒻᐸᓂᐅᔪᖅ ᐊᐅᓪᓚᖅᑎᑦᑎᑉᐸᑦ 

ᐱᒡᒐᓇᖅᑐᒻᒪᕆᒻᒥᑦ ᓄᓇᓕᒻᒧᑦ ᐊᖏᕈᑕᐅᓯᒪᔪᒥᑦ 

ᐊᑯᓂᐅᓂᕆᓂᐊᖅᑕᖓᓂᑦ, ᒪᓕᑉᐸᑉᐳᑦ ᑳᓐᑐᕌᒥᑦ 

ᐱᑕᖃᕆᐊᖃᖁᔭᖏᓐᓂᑦ. ᐱᓕᕆᖃᑎᒋᔪᓐᓇᖅᑕᕗᑦ 

ᑳᓐᑐᕌᖃᖅᑐᖅ ᓇᓗᓇᐃᖅᓯᓗᑕ ᐱᔪᒪᔭᑦᑎᓐᓂᒃ 

ᐊᔾᔨᒌᔾᔫᒥᔪᓂᒃ, ᑭᓯᐊᓂᓕ ᐃᒻᒥᒃᑯᑦ, 

ᐊᑐᓕᖅᑎᑦᑎᒍᓐᓇᖏᑦᑐᒍᑦ ᐃᖅᑲᓇᐃᔭᖅᑎᒥᒃ 

ᓄᓇᓕᓐᓅᖅᑐᖃᕐᓗᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. 

ᑕᐃᒃᑯᐊ ᑎᑭᓵᕆᔭᐅᖃᑦᑕᖅᑐᑦ ᐋᓐᓂᐊᓯᐅᖅᑏᑦ 

ᐱᔾᔪᑎᒋᓪᓗᒋᑦ, ᐄ, ᐃᑲᔫᑎᖃᓪᓚᕆᒐᔭᖅᑐᖅ 

ᓇᒧᓐᖓᐅᓂᐊᕐᒪᖔᖏᑦ ᑎᓕᓯᔪᓐᓇᕈᑦᑕ 

ᐊᔾᔨᒌᔾᔫᒥᔪᒥᒃ ᐃᓛᒃ, ᐃᓕᓴᕐᓇᕐᔫᒥᔪᓄᑦ 

ᐃᓅᓕᓴᐃᔨᖃᖃᑦᑕᕐᓂᐊᕐᒪᑕ.  

 

ᓱᓕᒍᒪ ᐱᑕᖃᖃᑦᑕᖅᓯᒪᒻᒪᑦ ᓄᓇᕗᒻᒥ ᐃᓄᒃ 

ᖃᐅᔨᓴᖅᑕᐅᓪᓗᓂ ᐊᒥᓱᐊᖅᑎᖅᑐᓂ 

ᐊᑦᔨᒌᖏᑦᑐᓄᑦ ᐋᓐᓂᐊᖅᑐᓕᕆᔨᓄᑦ. 

ᐊᕐᕌᒎᓗᐊᖅᑐᒥᑦ ᖃᐅᔨᔪᖃᑦᑕᓯᓐᓇᓕᖅᑯᖅ ᑕᒪᓐᓇ 

ᐋᖅᑭᑦᑕᐅᔪᓐᓇᖏᓐᓂᖓᓂᑦ, ᐊᕐᕌᒎᓗᐊᖅᑐᒥᑦ, 

ᑭᓯᐊᓂᓕ ᖃᐅᔨᔭᐅᓕᑕᐃᓐᓇᖅᑯ 

ᐊᔾᔨᒋᓐᖏᑕᖓᓂᑦ ᐋᓐᓂᐊᓯᐅᖅᑎᒥᑦ ᐅᕝᕙᓘᓐᓃᑦ 

ᐊᔾᔨᒌᓐᖏᑦᑐᓂᑦ ᐋᓐᓂᐊᓯᐅᖅᑎᓂᑦ 

ᑕᑯᐃᓐᓇᐸᑦᑐᓂ ᐋᓐᓂᐊᔪᒥᑦ ᐊᕐᕌᒎᑉ ᐃᓗᐊᓂ. 

ᑕᒪᓐᓇ ᐊᔾᔨᒌᖃᑦᑕᖏᓐᓂᖓ ᐅᕙᓐᓄᑦ 

ᐃᓱᒫᓘᑎᒋᒐᒃᑯ. ᓇᓗᓇᓐᖏᑦᑐᖅ ᑲᑉᐱᐊᓇᕐᒪᑦ 

ᐊᒥᓱᓄᑦ ᐃᓄᓐᓄᑦ, ᐱᓗᐊᖅᑐᒥᒃ ᐃᓱᒪᒋᓪᓗᒍ 

ᐱᒻᒪᕆᐅᓂᖓ ᐃᒃᐱᓐᓇᐃᑐᓕᓂᕐᒧᑦ ᑲᒪᒋᔭᐅᓂᖅ. 

ᐅᖃᖃᑦᑕᖅᓯᒪᒐᕕᑦ ᐊᒥᓱᐊᖅᑎᖅᑐᑎᑦ, 

ᖃᐅᔨᔭᐅᓴᕋᐃᓐᓂᖅ ᐱᐅᓂᖅᐹᖑᒻᒪᑦ 

ᐅᓇᑕᕋᓱᐊᕐᓗᓂ.  

ᐊᑲᐅᒐᔭᖅᑑᒐᓗᐊᖅ ᐊᖏᕈᓐᓇᕈᕕᑦ ᑖᒃᑯᐊ 

ᐱᓕᕆᕕᐅᔪᑦ ᐱᔪᓐᓇᕐᓂᖃᕐᓂᖅᓴᐅᖁᓪᓗᒋᑦ 

ᓇᓗᓇᐃᖅᓯᓇᓱᑦᑎᓪᓗᒋᑦ ᓇᒦᒃᑲᔭᕐᒪᖔᑕ ᑖᒃᑯᐊ 

ᑎᑭᑎᑕᐅᓯᒪᔪᑦ ᐋᓐᓂᐊᓯᐅᖅᑎᐅᔪᑦ. ᑕᒪᓐᓇ 

ᐱᓕᕆᕕᐅᔪᖅ ᖃᓄᐃᓕᐅᕈᓐᓇᖅᐸ ᐅᕝᕙᓘᓐᓃᑦ 

ᓱᓕᓂᐊᕐᓂᕋᕐᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐅᑉᐱᕈᓱᒃᑐᖓ 

ᓇᓗᓇᐃᖅᓯᔭᕇᖅᑲᐅᒐᑦᑕ ᑳᓐᑐᕌᒃᑦ−ᑎᓯᒪᔭᑦᑎᓐᓄᑦ 

ᑕᐃᒃᑯᐊ ᐱᓗᐊᖅᑐᒥᒃ ᑎᑭᓵᒃᓴᓄᑦ ᐊᓐᓂᐊᓯᐅᑎᓄᑦ 

ᑐᐊᕕᕐᓇᖅᑐᓕᕆᔨᓄᓪᓗ ᐊᑐᖅᑕᐅᖃᑦᑕᖅᑐᑦ 

ᐊᔾᔨᒌᓪᓗᑎᒃ ᖃᐅᔨᒪᔭᕋᐃᓐᓅᓪᓗ 

ᐅᐸᒃᑎᑕᐅᖃᑦᑕᕐᓗᑎᒃ. ᑖᓐᓇ ᒫᓐᓇ 

ᐊᔭᐅᖅᑐᖅᑕᕗᑦ ᓱᓕ ᓇᓗᓇᐃᑲᑕᒃᑕᕗᑦ.  

 

ᖃᓄᐃᒃᓴᓐᖏᒃᑯᕕᑦ ᑐᖏᓕᕋ ᑖᓐᓇ 

ᐃᓚᒋᐊᖅᓯᔪᓐᓇᕐᓂᐊᕐᒪᑦ ᐱᒻᒪᕆᐅᓂᖓᓂᒃ ᑕᒪᒃᑯᐊ 

ᐱᓕᕆᖃᑎᒌᖕᓂᕆᔭᕗᑦ ᐊᒻᒪ ᖃᓄᖅ ᑖᒃᑯᐊ 

ᐃᑲᔪᖅᑐᐃᔪᓐᓇᕐᒪᖔᑦ ᐃᓅᓕᓴᐃᓂᕐᒧᑦ 

ᐱᐅᓂᖅᓴᒃᑯᑦ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᐊᐱᕆᒐᕕᑦ. ᑐᓴᖅᑐᖓ 

ᐅᖃᐅᓯᖃᖅᑎᓪᓗᑎᒃ ᐱᒻᒪᕆᐅᓂᖓᓂᒃ ᑕᐃᒪᓐᓇ 

ᐋᓐᓂᐊᓯᐅᖅᑏᑦ ᐸᖅᑭᖅᖠᕆᐊᖃᕐᓂᖏᓐᓂᒃ 

ᐃᓅᓕᓴᖅᑕᖏᖕᓄᑦ. ᑕᐃᒪᓐᓇ ᓴᓐᖏᔪᒥᒃ 

ᖃᐅᔨᒪᖃᑎᒌᒡᓗᑎᒃ ᓄᓇᓕᖃᖅᑐᒥᒃ. 

ᐋᓐᓂᐊᓐᖏᑦᑐᑦ ᐋᓐᓂᐊᖅᑐᓪᓗ ᑕᒪᒃᑯᐊ 

ᖃᐅᔨᒪᔭᐅᑦᑎᐊᖁᓪᓗᒋᑦ. ᑕᕝᕙ ᑖᓐᓇ ᑐᕌᒐᒃᓴᕗᑦ. 

ᐊᒻᒪᓗᑦᑕᐅᖅ ᓯᕗᓪᓕᐅᑎᓯᒪᔭᕗᑦ.  

 

ᐊᖏᖅᓯᒪᔪᒍᑦ ᑕᒪᒃᑯᐊ ᑎᑭᑎᑕᐅᑲᐃᓐᓇᖃᑦᑕᖅᑐᑦ 

ᐋᓐᓂᐊᓯᐅᖅᑏᑦ, ᐋᓐᓂᐊᓯᐅᖅᑏᑦ, 

ᓘᑦᑖᑦ, ᐊᒻᒪᓗ ᐊᓯᖏᑦ ᐃᖅᑲᓇᐃᔭᖅᑏᑦ 

ᐊᔾᔨᒌᑎᑕᐅᖏᓐᓇᖁᓪᓗᒋᑦ ᓄᓇᓕᓐᓄᑦ 

ᐱᔨᑦᓯᖃᑦᑕᖅᓯᒪᔭᖏᓐᓄᑦ. ᑭᓯᐊᓂ, ᐃᓛᓐᓂᒃᑯᑦ 

ᐃᓚᖏᑦ ᐃᖅᑲᓇᐃᔭᖅᑎᑦ ᑎᓕᔭᐅᓯᒫᓂᓕᕌᖓᑕ 

ᐊᓯᖏᓐᓄᑦ ᓄᓇᓕᖕᓄᑦ, ᐱᔭᕆᐊᖃᖅᖢᑎᒃ 

ᖃᐅᔨᑎᑦᑎᓂᕐᒥᒃ ᐱᓕᕆᖃᑎᒌᓂᒃ 

ᖃᐅᔨᒪᓐᖏᑐᐃᓐᓇᕆᐊᓕᖕᓂᒃ 

ᓇᓗᓇᐃᖅᑕᐅᓯᒪᔪᒥᒃ ᓄᓇᓕᖕᒥ. ᐃᑲᔪᕐᓂᐊᕐᓗᒋᑦ 

ᑖᒃᑯᐊ, ᐊᑐᓕᖅᑎᑦᑎᓯᒪᔪᒍᑦ 

ᖃᐅᔨᒪᓕᖅᑎᑕᐅᒃᑲᓐᓂᕐᓂᕐᒧᑦ ᐱᓕᕆᔾᔪᓯᕐᒥᒃ 

ᐱᕙᒌᔭᕐᓗᒋᑦ ᓄᑖᒧᑦ ᐊᕙᑎᖏᓐᓄᑦ.  

 

ᐊᑐᓕᖅᑎᑦᑎᑎᓪᓗᑕ ᐱᒻᒪᕆᐊᓗᖕᓂᒃ 

ᐊᑐᖅᑕᐅᓇᔭᖅᑐᓂᒃ ᑕᒪᐃᓐᓄᑦ ᐱᓕᕆᖃᑎᒌᓄᑦ 

5−ᓄᑦ, ᑐᕌᕆᔭᖃᓪᓗᐊᑕᖅᐳᒍᑦ 

ᐋᖅᑭᒃᓯᒪᓕᖅᑎᑦᑎᔪᒪᓂᐅᕗᖅ 

ᐃᖅᑲᓇᐃᔭᐃᓐᓇᕐᓂᐊᓕᖅᑐᓂᒃ, ᐅᓪᓗᓕᒫᖅ 

ᐃᖅᑲᓇᐃᔭᖅᑎᓂᒃ. ᑕᒪᓐᓇ ᐅᕙᑦᑎᓐᓂᒃ 

ᑲᔪᓯᑎᑦᑎᔪᓐᓇᖅᑎᑦᑎᓂᐊᖅᐳᖅ 

ᐱᓕᕆᖃᑎᒌᒃᐸᖕᓂᕐᒧᑦ−ᑐᓐᖓᕕᓕᖕᒥᒃ 

ᑲᒪᒋᔭᖃᖅᐸᖕᓂᕐᒥᒃ ᒥᑭᒡᓕᒋᐊᖅᑎᑦᑎᓗᓂᓗ 

ᐊᑐᓪᓚᕆᒋᐊᖃᖅᐸᒃᑕᑦᑎᓐᓂᒃ 

ᑳᓐᑐᓛᖃᖅᑎᑕᑦᑎᓐᓂᒃ ᐃᖅᑲᓇᐃᔭᖅᑎᓂᒃ 

ᑖᒃᑯᓇᓂᕐᒥᐅᑕᐅᓐᖏᑦᑐᓂᒡᓗ ᑲᑐᔾᔨᖃᑎᒌᓂᒃ 

ᑕᒪᑐᒧᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕᐅᑉ ᑐᖏᓕᖓᓗ. ᐃᒻᒪᖄ 

ᑕᕝᕙᓂᔅᓴᐃᓐᓇᖅ ᑎᑭᓵᒃᓴᓂᒃ ᐋᓐᓂᐊᓯᐅᑎᓂᒃ 

ᐊᒻᒪᓗᑦᑕᐅᖅ ᑐᐊᕕᕐᓇᖅᑐᓕᕆᔨᓂᒃ ᐱᓕᕆᕕᓯ 

ᓇᓗᓇᐃᖅᓯᖃᑦᑕᖅᐹ ᑕᐃᒃᑯᓄᖓ 

ᑎᑭᓴᖅᑕᐅᕙᑦᑐᓄᑦ ᐋᓐᓂᐊᓯᐅᑎᓄᑦ 

ᑐᐊᕕᕐᓇᖅᑐᓕᕆᔩᓪᓗ ᑎᑭᓐᓂᐊᕌᖓᑕ ᑕᓪᓕᒪᓄᑦ 

ᐊᕐᕌᒍᓄᑦ ᓲᕐᓗ ᐃᖅᑲᓇᐃᔭᓕᒻᒪᕋᔭᕆᐊᖃᖅᑐᖅ 

ᐅᕝᕙᓘᓐᓃᑦ ᐃᓕᓐᓂᐊᕇᓕᓵᖅᑐᓂᑦ 

ᐊᐅᓪᓚᖅᑎᑦᑎᖃᑦᑕᖅᐸᑦ ᐃᓕᓐᓂᐊᕐᕕᖓᓐᓂᒃ 

ᐋᓐᓂᐊᓯᐅᖅᑎᕈᕆᐅᖅᓴᓂᕐᒧᑦ ᐃᓕᓐᓂᐊᓕᓵᖅᑐᓂᒃ 

ᐋᓐᓂᐊᓯᐅᑎᕈᕋᑖᖅᑐᓂᒃ ᓄᓇᕗᒻᒥᐅᓄᑦ 

ᐊᐅᓪᓚᖅᑎᑦᑎᖃᑦᑕᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᒪᓕᒡᓗᒋᑦ ᑭᓱᓕᕆᔨᐅᓂᖏᑦ ᑕᐃᒃᑯᐊ 

ᐃᖅᑲᓇᐃᔭᖅᑎᒋᔭᕗᑦ ᑭᖑᕝᕕᖅᑎᐅᓂᐊᖅᑐᑦ 

ᑎᑭᑎᑕᐅᕙᑦᑐᑦ ᐋᓐᓂᐊᓯᐅᑏᑦ 

ᒪᓕᒐᖃᖅᑎᑕᐅᖃᑦᑕᖅᑎᑕᐅᖃᑦᑕᕐᒪᑕ, 

ᐃᖅᑲᓇᐃᔭᖅᑎᓘᓇ ᑎᑭᓕᖅᑐᖅ 

ᐃᖅᑲᓇᐃᔭᖅᑎᐅᓚᐅᐱᓪᓚᓂᐊᖅᐸᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᒋᔭᐅᑉᐸᑦ ᑕᐃᒃᑯᓄᖓ 

ᑎᑭᑎᑕᐅᕙᑦᑐᓄᑦ, ᐃᒪᓐᓇ ᐃᖅᑲᓇᐃᔭᓕᒪᓗᑎᒃ 

ᐊᒻᒪ ᐃᓕᓴᕆᔭᐅᔾᔪᑎᖃᕐᓗᑎᒃ ᓚᐃᓴᓐᓯᖃᕐᓗᑎᒡᓗ. 

ᑭᐅᒐᓗᐊᖅᐸᒋᖅᑲᐃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄᓗ, ᐋᒃᑲᓗ. ᒫᓐᓇ ᐃᓕᓴᕆᔭᐅᔪᖅ ᖃᓄᑎᒋ 

ᐃᖅᑲᓇᐃᔭᓕᒪᕙᑦ? ᑐᒃᓯᕋᖃᑦᑕᖅᑕᓯ ᐊᕐᕌᒍᓂᒃ 

ᐱᖓᓱᓂᒃ ᐃᖅᑲᓇᐃᔭᓕᒪᔭᕆᐊᖃᖅᐹᑦ 

ᐋᓐᓂᐊᓯᐅᑎᐅᓕᕐᓗᑎᒃ ᐅᕝᕙᓘᓐᓃᑦ 

ᐃᓕᓐᓂᐊᓂᕐᒥᓐᓂᒃ ᐋᓐᓂᐊᓯᐅᑎᕈᓐᓂᕐᒧᑦ 

ᐱᔭᕇᖅᓯᓕᓵᖅᑐᓂᒃ ᑎᑭᑎᑦᖅᑎᕙᑉᐱᓯ? ᐃᓱᒫᓗᒻᒪᑦ 

ᑲᑉᐱᐊᓇᖅᖢᓂᓗ ᐃᓕᓐᓂᐊᖅᑐᓂᒃ 

ᑎᑭᑎᑦᑎᖃᑦᑕᕈᔅᓯ ᓄᓇᕗᒻᒥᐅᓄᑦ 

ᑕᐃᒪᓐᓇᐃᓕᐅᖃᑦᑕᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᑐᖏᓕᕋ ᑭᐅᒋᐊᕐᓂᐊᕐᒪᒍ ᖃᓄᐃᒃᓴᖏᓐᓂᕈᕕᑦ. 

ᒪ’ᓇ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᑦᑕᐅᖅ 

ᑲᑎᒪᔨ ᐊᐱᕆᒻᒪᑦ. ᑕᐃᒃᑯᐊ ᓇᓗᓇᐃᒃᑲᓂᕐᓗᒍ 

ᑕᒪᓐᓇ ᑭᐅᓗᒍ ᑖᓐᓇ ᐊᐱᖅᑯᑎᖕᓄᑦ. ᑕᐃᒃᑯᐊ 

ᐃᖅᑲᓇᐃᔭᕈᓐᓇᕆᐊᖃᑦᑕᖏᑦ ᐊᔪᖏᑦᑕᕆᐊᖃᖅᑐᑦ 

ᑖᒃᑰᐊ ᐊᑐᓂ ᐃᖅᑲᓇᐃᔭᖅᑎᐅᔪᑦ ᑖᒃᑯᐊ 

ᓚᐃᓴᓐᓯᖃᕆᐊᖃᖅᑐᑦ. ᓯᕗᓪᓕᖅᐹᒥᒃ, ᐱᒻᒪᕆᐅᔪᖅ 

ᑕᐃᒃᑯᐊ ᐊᖑᒻᒪᑎᑦᑎᐊᖁᓪᓗᒋᑦ ᑕᐃᒪᓐᓇ 

ᐃᖅᑲᓇᐃᔭᓕᒪᖁᓪᓗᒋᑦ ᐊᒻᒪ ᐃᓚᖏᓐᓂᒃ 

ᑐᓐᖓᕕᒋᓗᒋᑦ 

ᐊᔪᓐᖏᓐᓂᕆᔭᖏᑦ ᐃᓅᓕᓴᐃᓂᕐᒧᑦ.  

ᖃᓄᐃᓕᐅᕐᓗᑎᒃ ᐊᐅᓚᑦᑎᔪᓐᓇᕐᓗᑎᒡᓗ ᑖᒃᑯᓂᖓ 

ᒥᐊᓂᖅᓯᓗᑎᒃ.  

 

ᐊᒻᒪᓗᑦᑕᐅᖅ ᑖᒃᑯᐊ ᑭᓇᑐᐃᓐᓇᖅ ᑕᐃᒃᑯᐊ 

ᓄᑖᖑᓂᖅᓴᐃᑦ ᑎᑭᑎᑕᐅᖃᑦᑕᖅᑐᑦ ᓄᓇᓕᓐᓂ 

ᒥᑭᑦᑑᑕᐅᓂᖅᓴᓄᑦ, ᑭᓯᐊᓂ 

ᐃᓕᓐᓂᐊᖅᑎᑕᐅᖃᑦᑕᕐᒥᔪᑦ ᓱᖏᐅᓴᖅᑕᐅᓪᓗᑎᒡᓗ 

ᐊᖏᔫᑕᐅᓂᖅᓴᒧᐊᕐᓂᐊᖅᑐᑦ, 

ᑕᐃᑲᓃᑎᑕᐅᖅᑳᖅᖢᑎᒃ ᐋᓐᓂᐊᓯᐅᑎᓂᑦ 

ᓄᓇᓕᖕᓄᑦ ᓄᑦᑎᖅᑕᐅᓚᐅᓐᖏᓐᓂᖏᓐᓂ 

ᐊᖏᔫᑕᐅᓂᖅᓴᓂᒃ ᐋᓐᓂᐊᕕᓐᓂ 

ᐃᖅᑲᓇᐃᔭᖅᑎᑕᐅᖅᑳᖃᑦᑕᕐᒥᔪᑦ ᑕᐃᒪᓐᓇ 

ᐱᓕᕆᔾᔪᑎᖃᖃᑦᑕᕐᒥᔪᖅ ᖃᕆᓴᐅᔭᒃᑯᑦ 

ᐃᓕᓴᐃᔾᔪᑎᖃᖅᖢᑎᒡᓗ. ᑖᒃᑯᐊ 

ᐃᑲᔪᖅᑐᐃᔾᔪᑎᒃᓴᖏᓐᓂᒃ ᐊᒻᒪ 

ᐃᓅᓕᓴᐃᔾᔪᑎᒃᓴᖓᓂᒃ ᐊᒻᒪᓗ ᖃᐅᔨᔾᔪᑎᒃᓴᖏᑦ 

ᑭᓱᒧᑦ ᐋᓐᓂᐊᕐᒪᖔᑕ. 

 

ᑕᐃᒪᓐᓇ ᑕᕝᕙ ᑕᒪᒃᑯᐊ ᐊᑐᐃᓐᓇᐅᖁᓪᓗᑎᒍ 

ᐃᑲᔪᖃᑦᑕᖅᑕᕗᑦ. ᐊᒻᒪᓗᑦᑕᐅᖅ QGH-ᑯᓐᓂᑦ, 

ᕿᑭᖅᑕᓗᒻᒥ ᐋᓐᓂᐊᕕᒻᒥ ᐋᓐᓂᐊᓯᐅᑏᑦ ᑕᐃᒪᓐᓇ 

ᖃᐅᔨᓴᒃᑲᓐᓂᖁᒐᑦᑎᒃᑭᒃ ᐊᔪᕈᓐᓃᖅᓴᖁᒡᓗᒋᑦ 

ᑲᔪᓯᔪᒃᑯᑦ, ᐱᐅᔪᒥᒃ ᐱᔨᔅᓯᕈᓐᓇᕐᓂᐊᕐᒪᑕ ᐊᒻᒪ 

ᐱᔨᔅᓯᕈᓐᓇᕐᓗᑎᒃ ᓄᓇᓕᖕᓂ. ᑖᒃᑯᐊᑦᑕᐅᖅ 

ᐊᑐᐃᓐᓇᐅᑎᖃᑦᑕᕐᒥᔭᕗᑦ, ᕿᑭᖅᑖᓗᒻᒥ 

ᐋᓐᓂᐊᕕᖓᓂ ᐱᓕᒻᒪᒃᓴᖅᑳᖃᑦᑕᖅᑐᑦ ᑕᐃᑲᓂ 

ᐃᑲᔪᖅᑕᐅᒡᓗᑎᓪᓗ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᓲᒻᒪᑦ QGH? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᑭᖅᑖᓗᖕᒥ 

ᐋᓐᓂᐊᕕᒃ. ᒥᔅᑕ ᓯᒪᐃᓚᒃ. 

 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᒃᑲᓐᓂᕋᕕᐅᒃ ᖁᕕᐊᓱᑦᑐᖓ ᑐᖏᓕᖔᖓ 

ᐅᖃᕋᑖᕐᒪᑦ ᐃᓕᓐᓂᐊᑎᑦᑎᓂᕐᒧᑦ 

ᐸᕐᓇᐅᑎᖃᕐᒪᑕᒎᖅ. ᑖᒃᑯᐊ ᐋᓐᓂᐊᓯᐅᑏᑦ 

ᑎᑭᓕᕌᖓᑕ ᐱᔾᔪᑎᒐ, ᑐᓴᓚᐅᖅᓯᒪᒐᒪ 

ᖃᒪᓂᑦᑐᐊᕐᒥ ᐅᓄᖅᑐᐃᖅᓱᑲᓪᓚᒃᖢᓂ 

ᐋᓐᓂᐊᓯᐅᑏᑦ ᑎᑭᑎᑕᐅᖃᑦᑕᖅᑐᖅ 

ᖃᒪᓂᖅᑐᐊᕐᒥᐅᑕᐅᖃᑦᑕᖅᑐᑦ ᑕᐃᒃᑯᐊ 

ᓯᕗᓪᓕᖅᐹᒥᒃ.  

ᑐᒡᓕᐊᓂᓘᓐᓃᑦ ᓄᓇᕗᒧᐊᕈᐊᕌᖓᒥᑦ ᐅᑎᕌᖓᒥᒃ 

ᐊᓯᐊᓄᑦ ᐊᐅᓪᓚᖅᑎᑕᐅᖃᑦᑕᖅᑐᑦ ᓄᓇᓕᖕᓄᑦ.  

 

ᐅᕙᖓᓗ ᑕᐃᒃᑯᐊ ᐃᓱᒫᓘᑎᒋᒐᒃᑯ ᑕᒪᓐᓇ 

ᐊᔾᔨᒌᑎᑦᑎᔭ, ᐃᓛᒃ ᑖᔅᓱᒥᖓᑦᑕᐃᓐᓇᖅ 

ᖃᐅᔨᒪᖃᑦᑕᕆᐊᖃᕐᒪᑕ ᐃᓅᓕᓴᕆᐊᖃᖅᑕᖏᓐᓂᒃ 

ᑕᐃᒃᑯᐊ ᐱᓕᕆᕕᒃ 

ᑕᐃᒪᓐᓇᐃᓕᐅᖏᓐᓇᕐᓂᐊᖅᐸᑕ. ᓱᖅᑯᐃᖅᓯᓱᖓᑦ 

ᑖᒃᑯᐊ ᐱᔭᕐᓂᖏᒻᒪᑕ ᑕᒪᒃᑯᐊ 

ᐃᖅᑲᓇᐃᔭᖅᑎᑦᑎᓇᓱᓪᓗᑎᒃ ᓄᓇᕗᒻᒥ. ᑖᒃᑯᐊ 

ᐅᖃᐅᓯᕆᔪᒪᓪᓗᒋᑦ ᐃᓱᒫᓘᑎᒋᒐᒃᑭᑦ ᖃᒪᓂᑦᑐᐊᕐᒥ 

ᑕᐃᒃᑯᐊ ᓲᕐᓗ ᐃᓄᖁᑎᒋᔭᕗᑦ ᐆᑦᑐᕋᖅᑕᐅᓗᑎᒃ 

ᖃᐅᔨᓴᐅᑕᐅᖂᔨᑐᐃᓐᓇᓕᕐᒪᑕ. ᐃᓚᖏᓐᓂᒃ 

ᐊᖏᖃᑎᖃᕐᓇᖓᓗ. ᑭᓯᐊᓂ ᐊᓯᐊᓄᑦ 

ᐊᐱᖅᓱᕈᓐᓇᖅᑕᕈᓐᓇᖅᑐᖓ ᐱᕕᖃᕐᓂᕐᓂᒃ 

ᐊᐱᖅᓱᐊᕐᔪᒍᒪᒧᑦ.  

 

ᐱᔾᔪᑎᒋᓗᒋᑦ ᐃᓐᓇᑐᖃᐃᑦ 

ᐸᖅᑭᔭᐅᖃᑦᑕᕐᓂᖏᓐᓄᑦ ᐸᕐᓇᐅᔾᔪᑏᑦ, ᐱᓕᕆᕕᓰ 

ᕿᒥᕐᕈᓇᖃᑦᑕᖅᐹᑦ, ᓲᕐᓗ ᐆᑦᑑᑎᒋᓗᒋᑦ ᑕᐃᒃᑯᐊ 

ᐃᓐᓇᕈᖅᐸᓪᓕᐊᔪᑦ ᐃᓐᓇᑐᖃᓐᖑᖅᐸᓪᓕᐊᔪᑦ. 

ᓄᐊᑦᑎᖃᑦᑕᖅᐱᓰ ᖃᕆᓴᐅᔭᒃᑯᑦ? ᖃᒪᓂᑦᑐᐊᕐᒥ 

ᓄᑖᒥᒃ ᐃᓐᓇᑐᖃᕐᓂᒃ 

ᐊᐅᓪᓚᖅᑎᑦᑎᖃᑦᑕᕈᒫᓕᕐᒪᑕ ᐊᕐᕌᒍ. 

ᐃᓐᓇᑐᖃᕐᓄᑦ ᐸᖅᑭᖅᖠᕈᑏᑦ ᐊᓯᖏᓐᓄᑦ 

ᓄᓇᓕᓐᓄᑦ ᐃᓐᓇᑐᖃᓐᖑᕈᕕᑦ 

ᐱᑐᐃᓐᓇᐅᖏᑦᑐᒃᑯᑦ ᐸᖅᑭᔭᐅᔭᕆᐊᖃᓕᕈᕕᑦ, 

ᑕᐃᒪᓐᓇᐃᑦᑐᓂᑦ ᐱᓕᕆᖃᑦᑕᕆᕕᓰ 

ᐃᓐᓇᑐᖃᕈᖅᐸᓪᓕᐊᔪᑦ ᐱᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᖃᕆᓴᐅᔭᒃᑯᑦ ᑐᓴᕋᔅᓴᓂᒃ 

ᓄᐊᑦᑎᔾᔪᑎᓂᒃ ᐱᑕᖃᖅᑰᖏᑦᑐᖅ ᖃᐅᔨᒪᔭᒃᑯᓪᓕ. 

ᓇᐅᑦᑎᖅᑐᕈᑕᐅᖃᑦᑕᕋᔭᖅᑐᓂᑦ ᓄᓇᓕᖕᓂᒃ 

ᓇᓕᐊᖕᓄᖔᖅ ᑭᓇᒃᑯᑦ ᑎᑭᓐᓂᐊᕐᒪᖔᑕ, 

ᓇᓕᐊᓪᓗ ᐃᓐᓇᑐᖃᓐᖑᖅᐸᓪᓕᐊᒻᒪᖔᑦ.  

 

ᑭᓯᐊᓂᓕ ᕿᒥᕐᕈᓇᖅᑕᐅᓪᓗᑎᒃ ᐊᖏᕐᕋᒥ 

ᐸᖅᑭᒃᖠᔾᔪᑎᐅᖃᑦᑕᖅᑐᖅ ᐱᓕᕆᔾᔪᑎ, ᑖᓐᓇ 

ᐱᐅᒋᓪᓚᕆᑦᑕᕋ ᑕᖅᑲᒃᑯᐊ 

ᓇᓗᓇᐃᖅᓯᔪᓐᓇᕐᓂᐊᕐᒪᑕ ᐃᖕᒥᓐᓂᒃ. 

ᑮᓐᖒᒪᔭᖃᐅᕋᑦᑕ ᐃᑲᔪᖅᑕᐅᔾᔪᑎᑦᓴᑎᓐᓂᒃ 

ᐊᔾᔨᒌᓐᖏᑦᑐᓂᒃ, ᒪᓕᒡᓗᒋᑦ ᑖᒃᑯᐊ 

ᐋᓐᓂᐊᕐᓂᕆᔭᖏᑦ, ᐃᓚᖏᑦ ᐊᖏᕐᕋᒥ 

ᐸᖅᑭᔭᐅᔭᕆᐊᖃᓯᓲᓐᖑᒻᒪᑕ, ᐃᓚᖏᑦ 50-ᓂᒃ 

ᐅᑭᐅᖃᖅᖢᑎᒃ, ᐃᓚᖏᓪᓗ 

ᐃᑲᔪᖅᑕᐅᒋᐊᑐᓐᖏᑦᑐᑦ ᑭᓯᐊᓂ 70-ᖏᓐᓅᕈᑎᒃ 

80-ᖏᓐᓅᕈᑎᒃ ᑖᒃᑯᐊ.  

 

ᐃᓐᓇᑐᖃᕐᓄᑑᖑᓐᖏᑦᑐᖅ, ᐃᓚᒌᓪᓗ ᑖᒃᑯᐊ 

ᓇᓗᓇᐃᖅᓯᔭᕆᐊᓖᑦ ᐃᑲᔪᖅᑕᐅᔭᕆᐊᖃᓕᕌᖓᒥᑦ 

ᐊᐱᖅᓱᖃᑦᑕᖁᓪᓗᒋᑦ ᐃᑲᔪᖅᑕᐅᔪᒪᓗᑎᒃ 

ᐸᖁᓇᖃᑦᑕᖁᓪᓗᒋᑦ. ᑲᔪᓯᓗᑕ ᐃᑲᔪᖅᑐᕈᒪᒐᑉᑕ 

ᐊᒻᒪ ᕿᓂᕐᓗᑕᓗ ᖃᓄᖅ 

ᓴᓐᖓᑦᑎᑕᐅᒋᐊᕈᓐᓇᕐᒪᖔᑦ ᑕᒪᓐᓇ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒥᑦᑕᐅᖅ ᒥᓂᔅᑕ. ᑭᖑᓪᓕᖅᐹᒥᒃ 

ᐊᐱᖅᑯᑎᒋᓂᐊᖅᑕᕋ, ᐃᒻᒥᓃᑦᑕᐃᓕᒪᑎᑦᑎᓂᕐᒧᑦ 

ᐸᕐᓇᐅᑎ. ᑕᐃᒃᑯᐊ ᒥᔅᑕ ᖂᑭᐊᕐᒥᑦ ᑭᐅᖅᑲᐅᒐᕕᑦ, 

ᑐᒃᓯᕋᐅᑏᑦ ᑕᐃᒃᑯᐊ ᐱᔪᒪᓇᓲᑎᓪᓗ 

ᐊᐅᓪᓚᖅᑎᑕᐅᖃᑦᑕᖅᑐᑦ ᑮᓇᐅᔭᖅᑐᕈᑎᔅᓴᓂᒃ 

ᐱᓇᓱᕈᑕᐅᖃᑦᑕᖅᑐᖅ. ᐱᓕᕆᕕᓯ 

ᑎᑎᕋᖅᐸᓪᓕᐊᖏᓐᓇᖃᑦᑕᖅᐹ ᓇᓕᐊᒃ ᓄᓇᓕᒃ 

ᐊᑐᕐᒪᖔᑕ ᑕᒪᒃᑯᓄᖓ ᑮᓇᐅᔭᓂᒃ, ᓲᕐᓗ 

ᐃᒻᒥᓃᖅᑕᐃᓕᒪᔾᔪᑎᒃᓄᑦ ᑮᓇᐅᔭᓂᒃ 

ᐱᖃᑦᑕᕐᒪᖔᑕ, ᐃᓚᖏᑦ ᓄᓇᓖᓪᓗ ᑕᒪᒃᑯᓂᖓ 

ᑮᓇᐅᔭᓂᒃ ᐱᖃᑦᑕᖏᒻᒪᑕ ᑐᒃᓯᕋᑎᓕᐅᕆᐊᓕᓐᓂᒃ. 

ᐱᓕᕆᕕᓰ ᑐᓴᖅᑎᑦᑎᖃᑦᑕᖅᐸᑦ 

ᓄᓇᓕᓐᓂᒃ ᑐᒃᓯᕋᐅᑎᓕᐅᖏᑦᑐᓂᒃ, ᐅᓇ ᑕᕝᕙ 

ᑐᒃᓯᕋᐅᑎ ᑮᓇᐅᔭᓄᑦ ᐱᓇᓱᒍᒪᐅᑎ 

ᐃᒻᒥᓃᑦᑕᐃᓕᒪᑎᑦᑎᔾᔪᑎᒃᓴᓄᑦ, ᑐᓂᓯᔪᓐᓇᕐᒪᖔᑕ 

ᑮᓇᐅᔭᓂᒃ ᐱᔪᒪᒍᑎᓂᑦ ᐃᒻᒥᓃᑦᑕᐃᓕᒪᓂᕐᒧᑦ 

ᐊᑐᖅᑕᐅᔪᒃᓴᓂᒃ, ᑕᐃᒪᐃᑦᑐᖅᑕᖃᕐᒪᖔᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐄ, ᑎᑎᕋᖅᑕᐅᕙᓪᓕᐊᖃᑦᑕᖅᑐᑦ 

ᐱᓕᕆᐊᕆᔭᐅᔪᑦ ᑮᓇᐅᔭᖃᖅᑎᑕᐅᔪᑦ 

ᐅᐱᒋᕙᔅᓯᒃᑯᑦ. ᐱᓕᕆᔭᐅᓂᖏᑎᒍᑦ ᑖᒃᑯᐊ 

ᑐᒃᓯᕋᐅᑎᓕᐅᕐᓂᒃᑯᑦ ᑮᓇᐅᔭᖅᑖᕈᑕᐅᖃᑦᑕᖅᑐᖅ, 

ᐊᐱᕆᖅᑳᖅᑐᑦ ᑮᓇᐅᔭᖅᑖᖅᑎᑕᐅᖅᑳᖃᑦᑕᖅᑐᑦ. 

ᐊᒻᒪᓗᑦᑕᐅᖅ ᐱᓕᕆᓇᓱᖃᑦᑕᖅᓯᒪᒻᒥᔪᒎᒐᓗᐊᖅ 

ᐋᖅᑭᒃᓱᖅᑕᐅᑦᑎᐊᒃᑲᓐᓂᖅᖢᑎᒃ ᑕᒪᑐᒧᖓ 

ᑐᒃᓯᕋᐅᑎᓕᐅᕐᓂᕐᒧᑦ ᐃᖏᕐᕋᓂᕆᔭᖓ. ᐱᑐᖃᐃᑦ 

ᑕᐃᒃᑯᐊ ᑕᑕᑎᕆᐊᓖᑦ ᑕᑭᔪᐊᓘᓚᐅᖅᓯᒪᖕᒪᑕ, 

ᓄᑖᕈᕆᐊᖅᑕᐅᓯᒪᓕᖅᑐᓪᓕ ᑐᒃᓯᕋᐅᑏᑦ 

ᑕᑕᑎᕆᐊᓖᑦ ᐱᔭᕐᓂᕐᓂᖅᓴᐅᓕᖅᑐᑦ ᑎᒥᐅᔪᓄᑦ 

ᑎᑎᕋᒐᖕᓂᕐᓂᖅᓴᐅᓕᖅᖢᑎᒃ.  

 

ᐊᑏ ᐊᖑᑏᑦ ᑕᕝᕘᓈᖅᐸᑦ ᐱᓕᕆᔭᐅᓂᖏᑎᒍᑦ 

ᐅᕝᕙᓘᓐᓃᑦ ᐃᓱᒪᓕᕆᓂᒃᑯᑦ, ᐅᕝᕙᓘᓐᓃᑦ 

ᐃᓱᒪᓕᕆᓂᒃᑯᑦ, ᐅᕝᕙᓘᓐᓃᑦ ᓄᓇᓕᖕᓂ 

ᐱᓕᕆᔨᒻᒪᕇᑦ, ᐅᕝᕙᓘᓐᓃᑦ ᕼᐋᒻᓚᒃᑯᑦ 

ᑲᑎᒪᔨᖏᑎᒍᑦ ᑕᐃᒃᑯᐊ ᓄᓇᓕᖕᓂᓗ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑭᒡᒐᖅᑐᖅᑎᐅᔪᑦ. 

ᑖᒃᑯᐊ ᐋᖅᑭᑦᑐᐃᔪᓐᓇᖅᑐᑦ ᐸᕐᓇᐃᔪᓐᓇᖅᑐᑦ 

ᑐᓴᐅᒪᑎᑦᑎᔾᔪᑎᒃᓴᓂᒃ. 

ᑕᐃᒪᓐᓇᐃᓕᐅᕋᓱᖃᑦᑕᖅᑐᒍᑦ, ᑭᓯᐊᓂᓕ 

ᑐᒃᓯᕋᐅᑎᑎᒍᑦ ᑖᒃᑯᐊ ᑕᑕᑎᕆᐊᓕᑦᑎᒍᑦ 

ᑮᓇᐅᔭᐃᑦ ᐱᓇᓱᑦᑕᐅᔭᕆᐊᓖᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐊᓯᐊᓅᓚᐅᓐᖏᓐᓂᓐᓂᒃ ᐊᑎᖁᑎᒋᔭᕐᓂᒃ,  

ᓇᓗᓇᐃᖅᓯᑲᓐᓂᕐᓗᑕ ᐊᐱᖅᑯᑕᐅᖅᑲᐅᔪᖅ ᒥᔅᑕ 

ᓯᒪᐃᓚᐅᑉ ᐊᐱᖅᑯᑎᒋᖅᑲᐅᔭᖓ, ᐃᖅᑲᓇᐃᔭᓕᒪᔪᑦ 

ᐱᔾᔪᑎᒋᓪᓗᒋᑦ. ᐃᒪᓐᓇᐃᓕᖓᓛᖅᑐᖅ 

ᐋᓐᓂᐊᓯᐅᑎᑖᕐᓂᐊᕐᓗᓂ ᓄᓇᕗᒻᒥ ᐊᕐᕌᒍᓂᒃ 

ᐱᖓᓱᓂᒃ ᐋᓐᓂᐊᓯᐅᑎᐅᓕᒪᓂᕐᓂᐊᖅᑐᖅ. 

ᐊᑕᐅᓯᖅ ᐊᕐᕌᒍᒧᑦ ᐃᑲᔪᖅᑕᐅᑐᐃᓐᓇᖃᑦᑕᖅᐸᑕ. 

ᑕᐃᒪᓐᓇᐃᓪᓕᖓᑉᐸᑦ ᒪᓕᒐᖅ ᑖᓐᓇ 

ᐋᓐᓂᐊᓯᐅᑎᓄᑦ ᑎᑭᑎᑕᐅᕙᑦᑐᓄᑦ 

ᑕᐃᒪᓐᓇ ᐊᑐᖅᑕᐅᒋᕚᑦ? ᖁᔭᓐᓇᒦᒃ. ᒥᓂᔅᑕ ᒪᐃᓐ. 
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᓇᓗᓇᐃᒃᑲᓐᓂᐊᕐᔪᑯᓗᒡᓗᒍ ᐊᐱᕆᕖᑦ 

ᓄᓇᓕᓐᓂ ᐋᓐᓂᐊᓯᐅᑏᑦ ᐃᓂᖏᓐᓂᒃ 

ᐃᖅᑲᓇᐃᔮᓂᒃ? 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ. 
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐃᒻᒪᖃ ᓇᓗᓇᐃᖅᓯᓗᖓ, 

ᐊᐱᖅᑯᑎᖃᓪᓚᕆᑉᐱᑦ ᓄᓇᓕᓐᓂ 

ᐋᓐᓂᐊᓯᐅᖅᑎᐅᑉ ᐃᖅᑲᓇᐃᔮᖏᓐᓂᒃ? ᐄ, 

ᓄᓇᓕᓐᓂ ᐋᓐᓂᐊᓯᐅᖅᑎᐅᔪᑦ. ᑐᑭᓯᔭᒃᑯᓪᓕ, ᓱᓕ 

ᐊᒥᓱᓂᒃ ᖃᐅᔨᒪᓂᖅᑕᖃᕆᐊᖃᕐᒪᑦ ᑕᒪᒃᑯᓄᖓ 

ᐱᓕᕆᐊᒃᓴᓄᑦ.  
 

ᑕᐃᒃᑯᐊ ᐋᓐᓂᐊᓯᐅᖅᑎᐅᔪᑦ ᑕᒪᒃᑯᓂᖓ 

ᐃᖅᑲᓇᐃᔭᕋᔭᖅᑐᑦ, ᐊᐱᕆᕖᑦ ᑕᒪᒃᑯᓂᖓ 

ᖃᐅᔨᒪᔭᕆᐊᖃᕐᒪᖔᑕ? ᐄ, ᑕᒪᓐᓇ ᓱᓕᔪᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ.   
 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅ 

ᖁᐊᓴ.  
 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓄᓗᐊᓐᖏᑦᑐᓂᒃ ᐊᐱᖅᑯᑎᒃᓴᖃᖅᑐᖓ. ᑭᓯᐊᓂ 

ᒪᓕᒐᓕᐅᖅᑏᑦ ᒪᓕᑭᐅᑉ ᐅᖃᐅᓯᕆᖅᑲᐅᔭᖓᑕ 

ᐃᓚᖓᓂᒃ ᐅᖃᐅᓯᖃᕈᒪᓪᓗᖓ 

ᐊᐱᖅᑯᑎᖃᕈᒪᓪᓗᖓ.  
 

ᐃᓐᓇᐃᑦ ᖃᐅᔨᒪᔪᕐᔪᐊᖑᓂᖏᓐᓂᒃ 

ᑐᐊᕕᕐᓇᖅᑑᓂᖓᓂᓪᓗ. ᑕᕝᕙᓂ ᐸᕐᓇᒃᓯᒪᔭᒃᓯᖕᓂᑦ 

2024-2025 ᐱᓕᕆᕝᕕᐅᑉ ᐸᕐᓇᐅᑎᖏᖕᓂᒃ, 

ᐃᓅᓯᕗᑦ ᐊᑖᓂ ᑐᕌᒐᕆᔪᒪᔭᔅᓯ ᐃᓚᒋᖕᒪᒍ. ᑖᓐᓇ 

ᓇᓗᓇᐃᖅᓯᓯᒪᔪᖅ ᐱᖓᔪᒋᔭᐅᓪᓗᓂ ᑕᖅᓴᖅ. 

ᖃᓪᓗᓈᑐᑦ ᐅᖃᓕᒫᕐᓂᐊᖅᐸᕋ (ᑐᓵᔨᑎᒍᑦ) 

“ᐅᔾᔨᕐᓇᖅᓯᑎᑦᑎᔪᒪᓂᕐᒧᑦ ᐃᑲᔪᕈᒪᓂᕐᒧᓪᓗ 

ᐊᑐᖅᑕᐅᕙᒃᑐᓂᒃ ᖃᓄᐃᓐᖏᑦᑎᐊᕈᓐᓇᕐᓂᕐᒧᑦ 

ᖃᓄᐃᓐᖏᑦᑎᐊᕈᓐᓇᕐᓂᕐᒧᓪᓗ ᑕᒪᒃᑯᐊᓗ 

ᑐᓐᖓᕕᖃᖅᖢᑎᒃ ᐃᓄᐃᑦ ᑭᓇᐅᓂᖏᓐᓂᒃ.”  

(ᑐᓵᔨᑎᒎᕈᓐᓂᖅᑐᖅ) ᐃᓐᓇᕐᓂᒃ ᓲᕐᓗ ᐃᓐᓇᕐᓂᒃ 

ᑭᓯᐊᓂ ᐱᓯᒪᓗᓯ ᑖᓐᓇ 

ᓇᓗᓇᖃᑦᑕᖅᑰᔨᒐᔭᓐᖏᒻᒪᑦ ᐃᓄᐃᑦ 

ᐱᖅᑯᓯᓪᓚᑦᑖᖏᓐᓂᒃ ᐱᓯᒪᔪᓂᒃ. ᖃᓄᕐᓕ ᑕᕝᕙ 

ᑖᓐᓇ ᖃᐅᔨᕙᓪᓕᐊᓂᐊᖅᐱᓯᐅᒃ ᐃᓄᐃᑦ 

ᐱᖅᑯᓯᒋᔭᖏᓐᓂᒃ ᐊᑐᖅᑐᑦ 

ᖃᓄᐃᓐᖏᑦᑎᐊᕐᓂᕐᒧᓪᓗ ᐃᓅᓇᓱᐊᑦᓯᐊᕐᓂᕐᒧᓪᓗ 

ᐊᑐᖅᑕᐅᔪᑦ ᓇᓗᓇᐃᕈᓐᓇᕋᔭᖅᐱᓯᐅᒃ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, 

ᑕᒪᓐᓇ ᑐᑭᓯᓐᓇᑦᓯᐊᖅᑐᖅ ᐊᐱᖅᓲᑎᒋᔮ. 

(ᑐᓵᔨᑎᒍᑦ) ᐊᒻᒪ ᑭᐅᔪᓐᓇᐸᓪᓚᐃᔭᕋ 

ᐆᑦᑑᑎᖃᕐᓗᖓ ᐱᓕᕆᐊᖑᔪᓂᒃ ᒫᓐᓇ 

ᐊᖅᑯᓴᕆᐊᒃᑯᓐᓄᑦ ᐱᓕᕆᐊᖑᔪᑦ ᐊᖅᑯᓴᕆᐊᒃᑯᑦ 

ᒪᒥᓴᕐᕕᑎᒍᑦ.  

 

ᐱᕙᓪᓕᐊᑎᑦᑎᔨᖃᖅᑐᐃᑦ ᑲᑐᔾᔨᖃᑎᒌᑦᑐᓂᒃ 

ᐊᖅᑯᓴᕆᐊᒃᑯᓐᓂᒃ. ᐊᑯᓂᑲᓪᓚᒃ ᐱᓕᕆᓕᖅᑐᐃᑦ. 

ᑭᒡᒐᑐᖅᑎᖃᖅᑐᐃᑦ ᓄᓇᕗᑦ ᒐᕙᒪᒃᑯᖏᖕᓂ 

ᐋᓐᓂᐊᖅᑕᐃᓕᓕᕆᔨᒃᑯᓐᓂᒃ, ᓄᓇᕗᑦ ᑐᓐᖓᕕᒃ 

ᑎᒥᖓᓂᒃ, ᐊᒻᒪᓗ ᐊᓯᖏᓐᓂᒃ 

ᖃᓄᐃᓐᖏᑦᑎᐊᕋᓱᑦᑐᓕᕆᔨᐅᔪᓄᑦ 

ᐱᖃᑕᐅᑎᑦᑎᓗᑎᒃ ᐃᓐᓇᑐᖃᕐᓂᒃ 

ᐊᑐᓚᐅᖅᓯᒪᔪᓂᒃ ᐃᓱᒪᓕᕆᓂᕐᒥᒃ ᐊᒻᒪ 

ᖁᐊᖅᓵᖅᓯᒪᔪᓂᒃ ᓱᔪᒃᓯᒪᔪᓂᒃ ᑲᒪᓚᐅᖅᓯᒪᔪᓂᒃ. 

ᑖᒃᑯᐊ ᑲᑐᔾᔨᖃᑎᒌᑦᑐᐃᑦ ᖃᐅᔨᒪᔨᑕᐃᑦ. 

ᑲᑎᒪᖃᑦᑕᖅᓯᒪᔪᑦ ᑐᑭᒧᐊᑦᑎᑎᓪᓗᑎᒃ 

ᐱᕙᓪᓕᐊᑎᑕᐅᓂᖏᓐᓂᒃ ᐊᒥᓱᑲᓪᓛᓗᐃᑦ 

ᐊᖅᑯᓴᕆᐊᒃᑯᓐᓄᑦ ᐱᓕᕆᐊᖑᕙᑦᑐᓂᒃ. 

ᐃᓗᐊᓄᒻᒪᕆᐊᓗᒃ ᐱᓕᕆᕙᓪᓕᐊᓕᖅᑐᐃᑦ 

ᖃᓄᐃᑦᑐᓚᑦᑖᓂᒃ ᐱᓕᕆᔾᔪᑎᓂᒃ 

ᓴᖅᑭᖅᑎᕆᓛᕐᒪᖔᑕ ᑕᐃᑰᓇ 

ᐱᑕᖃᖅᑎᑦᑎᓛᕐᒪᖔᑕ ᖃᓄᐃᑦᑐᓂᒃ.  

 

ᑕᒪᓐᓇ ᖁᕕᐊᓇᓪᓚᕆᑦᑐᖅ ᐱᒻᒪᕆᐊᓘᓪᓗᓂ 

ᐱᓕᕆᐊᖑᔪᖅ. ᐊᒻᒪ ᐅᓪᓗᖅ ᐊᐱᖅᑯᑎᒋᕋᑖᖅᑕᖓ 

ᑲᑎᒪᔨᐅᑉ: ᖃᐅᔨᒪᑦᑎᐊᕋᓱᒋᐊᖃᕐᓂᐊᖅᑐᒍᑦ 

ᐃᓄᐃᑦ ᐅᑉᐱᕆᔭᖏᑦ ᐱᓐᓇᕆᔭᖏᑦ, ᐃᓕᖅᑯᓯᖏᑦ, 

ᐅᖃᐅᓯᖏᑦ, ᖃᓄᓕᒫᖅ ᐃᓄᐃᑦ ᐱᓕᒫᖏᑦ 

ᑕᕝᕗᖓ ᐃᓚᓕᐅᑎᔭᐅᓗᑎᒃ 

ᐸᐸᑦᑎᓂᐅᖃᑦᑕᖅᑐᓄᑦ. ᐊᒻᒪ ᐅᑉᐱᕈᓱᓪᓚᕆᑦᑐᖓ 

ᐱᕙᓪᓕᐊᑎᑦᑎᔨᓂᒃ ᑲᑐᔾᔨᔪᓂᒃ. ᑖᒃᑯᐊ 

ᑲᒪᓇᒻᒪᕆᒻᒪᑕ ᑲᑐᔾᔨᖃᑎᒌᑦᑎᐸᑦᑕᕗᑦ. 

 

ᑖᒃᑯᐊ “ᐱᕙᓪᓕᐊᑎᑦᑎᔨᐅᓂᕋᖅᐸᓪᓚᐃᖅᑲᐅᒐᒃᑭᑦ”; 

ᐅᑯᐊ ᐃᓕᖅᑯᓯᓕᕆᓂᕐᒥᒃ ᐅᖃᐅᔾᔨᒋᐊᖅᑎᐅᔪᐃᑦ 

ᑲᑎᒪᔨᕋᓛᑦ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ. ᑖᒃᑯᐊ ᐱᓕᕆᓂᐅᔪᑦ ᑕᕝᕙᓂ 

ᐃᖅᑲᓇᐃᔭᖅᑎᐅᔭᕆᐊᒃᓴᖏᓐᓂᒃ ᐊᒻᒪ 

ᐊᕐᕌᒍᒐᓴᖕᓄᑦ ᑕᕝᕙᓂ ᐃᓕᓯᒪᔭᕆᐊᒃᓴᖏᓐᓂᒃ 

ᐊᐱᖅᑯᑎᒋᖦᖤᖅᐸᕋ ᐊᒻᒪ ᐃᓚᓪᓗᒍ ᑖᒃᑯᐊ ᐃᓄᐃᑦ 

ᐱᖅᑯᓯᖏᓐᓂᒃ ᐃᓕᖅᑯᓯᖏᓐᓂᒃ ᐃᓄᓕᕆᔾᔪᓰᑦ 

ᐅᖃᐅᓯᐅᑎᓪᓗᒋᑦ ᐋᖅᑭᒃᓱᖅᑕᐅᓇᓱᐊᓕᖅᑎᓪᓗᒋᑦ 

ᑕᒪᒃᑯᓄᖓ ᐊᑐᐊᒐᕆᔭᑐᖃᕆᓐᖏᑕᖏᓐᓄᑦ 

ᐊᑐᖅᐸᓐᖏᑕᑐᖃᖏᓐᓄᑦ 

ᑐᓗᖅᑕᕈᑎᖃᖃᑦᑕᖅᑎᓪᓗᒋᑦ ᑕᒪᒃᑯᐊ 

ᑐᓗᖅᑕᔭᑦᑐᐃᑦ ᐃᓄᐃᑦ ᐃᓄᓕᕆᔾᔪᓯᓪᓚᑦᑖᖏᑦ 

ᐲᔭᖅᑕᐅᕙᓪᓕᐊᖃᑦᑕᖅᐹᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, 

ᑕᒻᓇ ᐊᐱᖅᑯᓯᒃᓴᑦᓯᐊᖅ 

ᑐᓗᖅᑕᕈᑎᑕᖃᖅᑕᖅᑰᒐᓗᐊᖅ ᓇᓗᓇᖏᑦᑐᖅ 

ᑭᓯᐊᓂ ᖃᓄᖅᑑᖃᑎᒌᖕᓂᕐᒥᒃ ᐊᑐᖅᑕᖅᑑᒐᓗᐃᑦ 

ᑕᒪᒃᑯᐊ ᑲᑎᒪᔨᐊᓛᖑᔪᑦ ᖃᐅᔨᒪᒐᑉᑕ ᑖᒻᓇ.  

 

ᐊᖅᑯᓴᕆᐊᖅ ᒪᒥᓴᕐᕕᐅᔪᒫᕐᒪᑦ, ᓄᓇᕗᒻᒥᐅᓄᓪᓗ 

ᐊᒥᓱᓄᑦ ᑭᓐᖑᒪᒋᔭᐅᖃᑦᑖᕐᒪᑦ ᑕᒪᓐᓇ. 

ᐊᑑᑎᖃᑦᓯᐊᒥᐊᕐᓂᖅᐸᑦ ᐃᑲᔫᑕᐅᒃᑲᓐᓂᖁᑉᓗᒍ 

ᓇᓗᓇᖏᑦᑐᖅ ᐃᓄᐃᑦ ᐃᓕᖅᑯᓯᖏᑦ ᐃᓚᐅᒋᐊᓖᑦ, 

ᐃᓛᒃ ᑐᓐᖓᕕᐅᒋᐊᓖᑦ 

ᐱᐅᓴᐅᑎᑐᐃᓐᓇᐅᖏᓪᓗᑎᒃ 

ᑐᓐᖓᕕᐅᖃᑕᐅᒋᐊᓖᑦ ᑕᐃᑲᓂ 

ᒪᒥᓴᕐᕕᐅᓂᐊᖅᑐᒥᒃ, ᑕᒻᓇ ᐅᒃᐱᕆᒐᑉᑎᒍᑦ 

ᐋᓐᓂᐊᖅᑕᐃᓕᑎᑦᓯᔨᑉᑰᓪᓗᑕ ᐊᒻᒪᓗ ᑲᑎᒪᔩᑦ 

ᑲᑎᒪᔨᐊᓛᓂᒃ ᐃᓚᐅᔪᑦ ᐅᒃᐱᕈᓱᖕᒪᑕᑦᑕᐅᖅ 

ᑕᒪᑐᒥᖓ, ᐊᒃᓱᕈᓪᓗᐊᕕᒃᖢᑎᐅᑯᐊ ᑲᑎᒪᓕᕌᖓᒥᒃ 

ᐅᖁᒪᐃᑦᑐᓂᒃ ᐅᖃᐅᓯᖃᖅᑕᖅᑐᑦ 

ᖃᓄᖅᑑᖃᑎᒌᒃᑕᖅᑐᑦ ᓂᕆᐅᓇᖅᓯᔫᒐᓗᐊᕐᓕ.  

 

ᑕᐅᑐᒃᑕᒃᑯᑦ ᑖᓐᓇ ᐊᖅᑯᓴᕆᐊᖅ 

ᓴᓇᔭᐅᕌᓂᒃᓯᒪᓕᖅᐸᑦ ᐊᐅᓚᓂᖃᓕᖅᐸᓪᓗ 



ᐊᐃᑉᐱᖅ, ᕕᕝᕗᐊᕆ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᐅᖏᓪᓚᕆᒃᑐᒥᒃ ᐊᐅᓚᓂᖃᕈᒫᕐᒪᑦ 

ᓄᓇᕗᒻᒥᐅᓄᑦ ᓈᒻᒪᒃᓯᓕᖅᓯᒪᔪᒥᒃ ᐃᓄᖕᓄᓪᓗ 

ᓈᒻᒪᒃᓯᓕᖅᓯᒪᔪᒥᒃ ᐊᐅᓚᓂᖃᕈᒫᕐᒪᑦ 

ᓂᕆᐅᓇᖅᓯᔪᖅ.  

 

ᑭᐅᓂᓗᒃᑲᓗᐊᖅᖢᒍ ᑐᑭᓯᓐᓇᕋᓗᐊᕐᓂᕈᒪ. ᒪ’ᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᒥᓂᔅᑕ. ᐃ, ᑐᑭᓯᓇᖅᑐᖅ, ᐅᖃᖅᑕᐃᑦ ᑐᑭᓯᓇᖅᑐᖅ 

ᐊᒻᒪ ᑕᒪᓐᓇ ᑲᔪᓯᑦᑎᐊᖁᓇᖅ ᐃᓄᐃᑦ 

ᐱᖅᑯᓯᖏᓐᓂᒃ ᐃᓕᖅᑯᓯᖏᓐᓂᒃ 

ᐃᓕᓴᕆᔭᐅᔾᔪᑎᒃᓴᖏᓐᓂᒃ ᐊᔾᔨᐅᖏᑦᑐᒥᒃ 

ᐱᓕᕆᐊᖃᓲᖑᓂᖏᓐᓂᒃ ᐃᓅᓯᓕᕆᓂᕐᒧᑦ. ᑕᒪᓐᓇ 

ᐅᑎᖅᐸᓪᓕᐊᔪᓐᓇᖅᐸᑦ ᐊᑲᐅᕕᒡᔪᐊᕋᔭᖅᑐᖅ ᑖᓐᓇ.  

 

ᐃᓛᒃ, ᐅᖃᖅᑲᐅᖕᒥᖕᒪᑦ ᑲᑎᒪᔨᐅᖃᑎᕗᑦ 

ᐃᓐᓇᓐᖑᖅᐸᓪᓕᐊᖕᒥᔪᐃᑦ ᑕᒪᔾᔭᐅᖕᒥᖕᒪᑕ. 

ᐃᓱᒪᒋᔭᕆᐊᖃᓕᕐᒥᒐᑦᑎᒍᑦᑕᐅᖅ ᓯᕗᓂᒃᓴᑦᑎᓐᓄᑦ 

ᐋᓐᓂᐊᕕᖕᒦᑐᐃᓐᓇᖃᑦᑕᓛᖏᑦᑐᒃᓴᐅᖕᒥᖕᒪᑕ 

ᐃᓛᑎᒍᑦᑕᐅᖅ ᑕᐃᑯᓐᖓᓛᖅᑐᒃᓴᐅᒥᒐᑦᑕ. 

ᑕᒪᑐᒥᖓ ᓂᕆᐅᖕᓂᖃᕐᓂᕐᒥᒃ ᓴᖅᑭᔮᕐᓂᖅᓴᐅᓕᕐᒪᑦ 

ᑖᓐᓇ ᖁᔭᒋᔾᔪᑎᒋᕙᕋ.  

 

ᑭᓯᐊᓂᓕ, ᐊᓯᑦᑎᐊᒻᒪᕆᖓᑦᑕᐅᖅ ... ᑕᐃᒪ 

ᖃᓪᓗᓈᑑᕐᓗᖓ, (ᑐᓵᔨᑎᒍᑦ) ᖃᕋᓴᐅᔭᒃᑯᑦ 

ᐃᑲᔪᕐᓂᐅᖃᑦᑕᖅᑐᑦ ᐅᖃᐅᓯᕆᖅᑲᐅᖕᒥᒐᕕᒋᑦᑕᐅᖅ 

ᐊᔾᔨᒌᖏᑦᑐᕈᓘᔭᕐᓂᒃ ᐱᓕᕆᑎᑦᑎᖃᑦᑕᕋᔅᓯ 

ᑕᐃᒃᑯᐊ ᖃᕋᓴᐅᔭᒃᑯᑦ ᒪᒥᓴᐃᓂᐅᖃᑦᑕᖅᑐᑦ.  

ᐅᖃᐅᔾᔨᔪᓐᓇᖅᐲᖅ ᖃᔅᓯᑦ ᓄᓇᓖᑦ ᖃᕋᓴᐅᔭᒃᑯᑦ 

ᐃᑲᔪᖅᑕᐅᔪᓐᓇᕐᓂᖃᖅᐸᑦ ᒫᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᖁᔭᓐᓇᒦᒃ ᒐᕙᒪᑐᖃᒃᑯᑦ 

ᐱᓕᕆᖃᑎᕗᑦ, ᐱᔪᓐᓇᕐᓂᖃᕋᑦᑕ 

ᐊᑐᐃᓐᓇᐅᑎᑦᑎᓂᕐᒥᒃ ᖃᕋᓴᐅᔭᒃᑯᑦ ᑲᒪᓂᕐᒥᒃ 

ᓄᓇᕗᒻᒥ, ᑖᒃᑯᐊ 25-ᖑᔪᑦ ᐋᓐᓂᐊᕕᐅᔪᑦ. ᑖᓐᓇ 

ᑐᖏᓕᕋ ᐃᒪᓐᓇ ᓈᓴᐅᑎᖁᑎᖃᖅᐳᖅ 

ᓴᓂᑦᑎᐊᓐᓂᑦ ᐊᒻᒪᓗ ᓇᓗᓇᓐᖏᑦᑐᖅ ᑕᒪᒃᑯᐊ 

ᖃᕋᓴᐅᔭᒃᑯᑦ ᑲᒪᒋᔭᐅᖃᑦᑕᕐᒪᑕ ᓄᓇᓕᓕᒫᑦᑎᐊᓂᒃ. 

ᐱᓗᐊᖅᑐᒥᒃ ᒥᑭᓂᖅᓴᐅᔪᓄᑦ ᓄᓇᓕᐅᔪᓄᑦ, 

ᑐᑭᖃᕐᒪᑦ ᐊᑲᐅᓂᖅᓴᒥᒃ ᐊᒻᒪᓗ ᓱᑲᓐᓂᖅᓴᒥᒃ 

ᐊᑐᐃᓐᓇᖃᕈᓐᓇᕐᓗᑎᒃ ᐊᒻᒪᓗ ᐃᓚᖏᑎᒍᑦ, 

ᑐᕚᖃᓐᖏᓂᖅᓴᐅᔪᓐᓇᕐᒪᑕ ᐅᕝᕙᓘᓐᓃᑦ 

ᐋᓐᓂᐊᕐᕕᓕᐊᕆᐊᖃᓐᖏᓂᖅᓴᐅᓗᑎᒃ. ᐊᓯᐊᑦᑕᐅᖅ 

ᓇᓗᓇᓐᖏᓚᖅ, ᑕᑯᓐᓇᖅᑐᒋᑦ ᐊᒥᓲᓂᖏᑦ, 

ᐊᕐᕌᒍᒥ, ᐊᒥᓱᕈᖅᐸᓪᓕᐊᒻᒪᑕ, 

ᐊᒥᓱᕈᖅᐸᓪᓕᐊᓪᓗᑎᒃ, ᐊᒥᓱᕈᖅᐸᓪᓕᐊᓪᓗᑎᒃ. 

ᐃᒃᓯᕚᕐᕕᒋᔭᑦᑎᓐᓂ, ᖁᕕᐊᓇᒻᒪᕆᖕᒪᑦ ᓄᓇᕗᒻᒥᐅᑦ 

ᐱᔪᓐᓇᕐᒪᑕ ᐱᔨᑦᑎᕋᐅᑎᓂᒃ ᐊᖏᕐᕋᒧᑦ 

ᖃᓂᓐᓂᖅᓴᒧᑦ ᑲᒪᒋᔭᐅᓂᒃᑯᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑕ. (ᑐᓵᔨᑎᒍᑦ) ᐅᖃᐅᑎᒍᓐᓇᖅᐱᖓ 

ᖃᓄᐃᑦᑐᓂᒃ ᓄᑖᓂᒃ ᐱᓕᕆᐊᒃᓴᓂᒃ 

ᐃᓱᒪᒋᔭᖃᒻᒪᖔᑕ ᑕᒪᑐᒧᖓ ᖃᕋᓴᐅᔭᒃᑯᑦ 

ᐸᖅᑭᓂᕐᒧᑦ ᐱᓕᕆᐊᒧᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᒃᑯᐊ ᓄᑖᑦ ᐱᔨᑦᑎᕈᑏᑦ ᕿᒥᕐᕈᔭᕗᑦ 

ᖃᕋᓴᐅᔭᒃᑯᑦ ᑲᒪᒋᔭᐅᖃᑦᑕᖅᑐᑦ ᑎᒥᒥᒍᑦ 

ᐱᐅᒃᓴᖏᑦᑐᓄᑦ, ᐊᒻᒪᓗ ᐅᕕᓂᓕᕆᔨᓄᑦ, ᐊᒻᒪᓗ 

ᓯᐅᑎᓕᕆᔨᓄᑦ, ᕿᖓᕐᓄᑦ ᐊᒻᒪᓗ ᐃᒡᒋᐊᒃᑯᑦ 

ᑲᒪᒋᔭᐅᖃᑦᑕᕈᓐᓇᖁᓪᓗᒋᑦ ᓱᑲᓐᓂᖅᓴᒃᑯᑦ 

ᑲᒪᒋᔭᐅᔪᓐᓇᖁᓪᓗᒋᑦ, ᐋᓐᓂᐊᕕᓕᐊᕐᓗᑎᒃ 

ᐊᐅᓪᓚᖃᑦᑕᖅᑐᑦ ᑲᒪᒋᔭᐅᓂᖅᓴᐅᔪᓐᓇᖁᓪᓗᒋᑦ, 

ᐊᒻᒪᓗ ᐅᑕᖅᑭᑎᑕᐅᖃᑦᑕᕐᓗᑎᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑕ. ᑖᓐᓇ ᐊᐱᖅᑯᑎᒋᔪᒪᔭᒪ ᐃᓚᖓᑦ, 

ᐃᓱᒪᑦᑎᓂᓪᓗᑭᐊᖅ ᐅᖃᓕᒫᕈᓐᓇᖅᓯᔪᐊᓘᒐᒥ 

ᑕᑯᔪᓐᓇᖅᓯᒐᒥ ᑭᐅᒑᓂᓵᕐᒪᑦ. 

ᑕᕝᕗᖓᑐᐃᓐᓇᑲᓚᐅᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᑎᑦᑎᕗᖓ ᐅᓂᒃᑳᖁᓕᖅᖢᑎᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐱᖁᔨᕗᖔᖅᑐᖃᕐᒪᑦ ᐅᓂᒃᑳᖁᔭᐅᓕᖅᖢᖓ 

ᑖᓐᓇᓗ ᐱᖁᔨᕗᖔᕈᑦ ᓂᓪᓕᕐᕕᒋᔪᓐᓇᕋᓯᐅᒃ. 

ᓈᒻᒪᒃᓴᖅᑐᑦ. ᑐᓂᐅᖃᖅᑕᐅᓪᓗᑎᒃ ᖃᖓᑕᓪᓗᑎᒃ 

ᑕᖅᓴᖏᑦ. ᓂᑯᕕᓐᓂᐊᓕᖅᑯᖓ 

ᓄᖅᑲᕆᐊᕐᓂᐊᓕᕋᑦᑕ.  

 

ᒪᒥᐊᓇᖅ. ᖁᔭᓐᓇᒦᒃ ᒥᓂᔅᑕ ᐊᒻᒪᓗ 

ᐃᖅᑲᓇᐃᔭᖅᑎᖏᑦ ᐊᓂᒍᓐᓇᓯᔪᑦ. ᐅᓐᓄᐊᒃᑯᑦ  

ᑕᒫᓃᖁᖏᓇᑦᑎᒋᑦ, ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑲᐃᓐᓇᑐᐃᓐᓇᓕᖅᐳᑦ. ᓄᖅᑲᕆᐊᕐᓂᐊᓕᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 21. ᐅᓂᒃᑳᖅ 

ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓ. ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ: ᒪ’ᓇ, ᐅᖃᖅᑏ. (ᑐᓵᔨᒃᑯᑦ) ᐅᖃᖅᑏ, 

ᑲᑎᒪᔨᑎᑦ ᐃᓱᒪᒃᓴᖅᓯᐅᕋᑖᕐᒪᑕ ᒪᓕᒐᒃᓴᖅ 37 

ᐊᒻᒪᓗ ᐅᓂᒃᑳᖁᔨᓕᖅᖢᑎᒃ. ᐅᖃᖅᑏ, ᓅᑦᑎᕗᖓ 

ᑲᑎᒪᔩᑦ ᐅᓂᒃᑳᖁᔨᓕᕐᓂᖏᑦ ᐊᖏᖅᑕᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᒪᑦ. 

ᐊᐃᑉᐱᖅᑕᐅᕚ? ᒥᔅᑕ ᑯᓱᒐᖅ. ᐱᖁᔨᕗᖔᕈᑦ 

ᓈᒻᒪᒻᒪᖕᒪᑦ. ᐱᖁᔨᕗᖔᕈᒻᒧᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 22. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᒃᓴᐃᑦ, ᕖᕗᐊᕆ 28−ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ 

ᐅᖃᐅᓯᒃᓴᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 37 

• ᒪᓕᒐᒃᓴᖅ 38 

• ᒪᓕᒐᒃᓴᖅ 39 

• ᒪᓕᒐᒃᓴᖅ 40 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐱᔪᓐᓇᐅᑎᑖᕆᓯᒪᔭᖃ 

ᒪᓕᓪᓗᒍ ᐱᖁᔨᕗᖔᕈᑎ 29 - 6(2), ᐅᓇ 

ᑲᑎᒪᕐᔪᐊᕐᕕᒃ ᓄᖅᑲᖓᓂᐊᓕᕐᒥᔪᖅ 

ᐱᖓᑦᑎᕈᕋᓱᓐᓂᖓᓂ, ᖃᐅᑉᐸᑦ, ᕖᕗᐊᕆ 28, 10-

ᒨᖅᑲᑦ ᐅᓪᓛᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:56ᒥ



 

 

 


